
Könül Ərləri

Prof. Dr. Hasan Kamil YILMAZ





ÖN SÖZ

Qurani-Kərimdəki “Bilin ki, Allahın dostlarının 
heç bir qorxusu yoxdur və onlar qəm-qüssə görməz-
lər”1 – ayəsində övliyalardan (Allah dostlarından) bəhs 
olunur. 

Hədisi-şərifdə: “Üzlərinə baxanlara Allahı xatırladır-
lar”, – deyə bildirilənlər isə könül ərləridir. Onlar məhəb-
bət aşiqi haqq dostlarıdır. “Allah Rəsulunun mənəvi varis-
ləri”, “Ölmədən əvvəl ölmək” sirrinə vaqif olmuş kamil 
insanlardır. Əziməti rüxsətdən, təqvanı fitvadan üstün tu-
tan bəxtiyar kəslərdir.

Könül ərləri, “Ələst bəzmində” Haqqa verdiklə-
ri andı unutmayan sadiqlərdir. Dünyaya meyl etmədən, 
axirəti düşünərək Allah rizasını qazanmağa çalışan vüslət 
aşiqləridir. Nəfsin arzu və istəklərindən uzaqlaşıb Allahın 
rizasına yönələn zahidlərdir. Gecə yuxusunu; gündüz dün-
yəvi qorxuları görməzdən gələn abidlərdir.

Könül ərləri Haqda fani olmuş, “Allah və Rəsulunun 
əxlaqı ilə əxlaqlanmış...” – örnək şəxsiyyətlərdir. Onlar 
“insanlar üçün çıxarılmış ən xeyirli zümrədir”.

İnsan yaradılışı etibarilə nəsihətdən daha çox yaşayış-
dan təsirlənən, özünə ideal axtaran və bundan həzz alan 
varlıqdır. Bu səbəblə də Uca Allah hər dövrdə peyğəmbər-

1 . Yunus, 10/62.

lər göndərərək onları insanlığa ən gözəl nümunə – ideal 
kimi təqdim etmişdir. Ondan sonra son peyğəmbərin əx-
laqı ilə əxlaqlanmış və onun mənəvi mirasına yiyələnmiş 
şəxsləri bu işə yönəltmişdir.  

“Əshabım ulduzlar kimidir, onlardan hansına tabe ol-
sanız hidayətə çatarsınız” – hədisi-şərifi hər insanın səha-
bələr arasında öz xarakterinə uyğun nümunə tapacağına 
işarə edir. Bu da bizi ideal şəxsiyyətlər axtarmağa yönəl-
dir. Buna görə də Hz. Peyğəmbərin (s.ə.s) dövlət rəisliyi 
və dini nüfuzu xəlifədə toplanmış, mənəvi-ruhani nüfuzu 
isə bu işin əhlinə keçmiş, təbliğ və irşad vəzifəsi onlar va-
sitəsi ilə davam etmişdir. İlk dövrlərdə zahid, abid, nasik 
adlandırılan şəxslərə hicri II əsrdən sonra sufi deyilməyə 
başlandı. Onların həyatından bəhs edən kitablar “Övliya 
və sufiyə” təbəqatı adlanırdı. 

“Əsri-Səadət” dövrünü görən səhabələrlə görüşmək 
bəxtiyarlığına sahib olan nəsildən başlayaraq, əsərləri, 
sözləri və örnək əxlaqları ilə təsəvvüf tariximizdə “Qızıl 
silsilə”nin halqalarını meydana gətirən peyğəmbər varisi 
Könül Ərlərini, “Salehlərin anıldığı məclisə rəhmət enər” 
fitvasına uyğun olaraq yad etmək istəyirik. 

Prof. Dr. H. Kamil YILMAZ

 



MƏNBƏLƏR HAQQINDA

Kitab “Altınoluk” dərgisində “Könül Ərləri” sərlöv-
həsilə nəşr olunan, hicri II və III əsrdə yaşayan qırx Allah 
dostunun həyatı haqqındadır. Onların düşüncə, mənqibə 
və həyatları haqqındakı məlumatlar sufi təbəqat kitabla-
rından götürülmüşdür. Əsas müraciət olunan mənbələr 
bunlardır:

1. Əbu Əbdürrəhman əs-Süləminin (412/1021) 
Təbəqatus-Sufiyyə əsəri:

Süləmi bu əsərində sufi termininin yayıldığı hicri II 
əsrdən başlayaraq öz dövrünə qədər yaşamış təsəvvüf bö-
yüklərindən bəhs etmişdir. Həmin əsər dövrümüzə qədər 
gəlib çatan ilk sufi təbəqat kitabıdır. Müəllif sufiləri 5 tə-
bəqəyə ayırmışdır. 4 təbəqənin hərəsində 20, 5-ci təbəqə-
də 23 sufinin fikir və mənqibələrinə yer vermişdir. Əsər-
də 103 sufidən bəhs olunur. Təbəqatus-Sufiyyə əsərində 
demək olar ki, səhabə və tabeun nəslindən olan zahidlər-
dən bəhs olunmur. Süləmi əsərinin girişində səhabə və 
tabeun zahidlərindən “Kitəbuz-Zöhd” adlı əsərində bəhs 
etdiyini bildirir.2 Lakin həmin əsər günümüzdə mövcud 
deyil. 

Təbəqatus-Sufiyyə özündən sonra qələmə alınan bir 
çox kitaba mənbə olmuşdur. Belə ki, Abdullah əl-Ənsari 

2 . Süləmi, Təbəqatus-Sufiyyə, s, 37.

əl-Hərəvinin (481/1088) eyni adlı əsəri, Süləminin tə-
bəqatının farsca tərcüməsidir. Hərəvi tərcümə əsnasında 
əsərə müəyyən əlavələr etmişdir.3

Süləminin Təbəqatus-Sufiyyə əsəri Nurəddin Şəribə 
tərəfindən təhqiq edilərək bir neçə dəfə nəşr edilmişdir.4 
Əsər türkcəyə tərcümə olunmayıb.

2. Əbu Nuaym İsfəhaninin (430/1038) Hilyə-
tul-Övliya və Təbəqatul-Əsfiya əsərləri:

Əbu Nuaym Süləminin tələbəsidir. Əsərində müəlli-
minin əsərlərindən istifadə etdiyini bildirir.5 

Hilyətul-Övliya əsəri səhabələrdən başlayaraq tabeun, 
təbəi-tabeun və müəllifin dövrünə qədər yaşamış 700-ə 
yaxın zahid və sufinin həyatını, fikir və rəvayətlərini eh-
tiva edir. Əsərin giriş hissəsində təsəvvüfün mahiyyəti 
haqqında məlumat verilir, həmçinin Raşid xəlifələrdən, 
əşərəi-mübəşşərədən, səhabələrdən və süffə əshabından 
bəhs olunur. Bu əsər Misirdəki Məktəbətul-Xanci tərəfin-
dən 10 cild halında təhqiq edilərək 1932-ci ildən bəri bir 
neçə dəfə nəşr edilmişdir. Bu əsərin də türkcə tərcüməsi 
yoxdur. 

3. Əbdülkərim Quşeyrinin (465/1072) ər-Risalə 
əsəri: 

Quşeyri risaləsi, təbəqat kitablarından sayılmamasına 
baxmayaraq, təsəvvüf klassikləri arasında mühüm yer tu-
tur. Quşeyri də Süləminin tələbəsidir. Əsərində 83-ə yaxın 
sufinin tərcümeyi-halından və mənqibələrindən bəhs et-
mişdir.

3 . Süləmi, Təbəqatus-Sufiyyə, nşr, Əbdülhey Həbibi, Qabil, 1341/1922.
4 . Misir, 1969/1986.
5 . Əbu Nuaym İsfəhani, Xilyətul-Övliya, II, 25-26, X, 128.

Quşeyri risaləsinə bir çox şərh yazılmışdır. Bir çox dil-
də və ərəbcə dəfələrlə nəşr edilmişdir. Sonuncu nəşr Əb-
dülhəlim Mahmud və Mahmud əş-Şərif tərəfindən edilmiş-
dir.6 Osmanlıca tərcümələrindən başqa, Tahsin Yazıcı, Əli 
Arslan və Süleyman Uludağ tərəfindən türkcəyə tərcümə 
edilərək nəşr edilmişdir.

4. Əli ibn Osman əl-Cüllabi əl-Hucvirinin 
(465/1072) Kəşful-Məhcub əsəri:

Əsər Quşeyri risaləsi kimi təsəvvüf klassiklərindən 
sayılır. Əsərdə Hilyətul-Övliya əsərindəki kimi 86 zahid 
və sufinin düşüncə və mənqibələrindən bəhs edilir. Farsca 
olan əsər7 İsad Əbdülhədi Qəndil tərəfindən ərəbcəyə8, 
Süleyman Uludağ tərəfindən türkcəyə tərcümə edilmişdir.9

5. İbnul-Cövzinin (595/1198) Sifətus-Safvə əsəri:

Əbu Nuaymın Hilyətul-Övliya əsərinin xülasəsidir. 
Hilyədən fərqli şəkildə təsnif edilmişdir. Müəllif bunu 
əsərininin girişində ifadə etmişdir.10 Bundan sonra Hz. 
Peyğəmbər ((s.ə.s)) üçün geniş fəsil ayırmışdır. Bunlar 
Sifətus-Safvənin Hilyətul-Övliyadan fərqləndiyi xüsuslar-
dır. Dörd cild halında nəşr edilən11 əsərdə 1031 zahid və 
sufinin tərcümeyi-halından bəhs edilir. Əsər türkcəyə tər-
cümə edilməmişdir.

6. Fəriduddin Attarın (627/1229) Təzkirətul-Övli-
ya əsəri:

6 . Qahirə, 1972/1973.
7 . Tehran, 1338/1919.
8 . Qahirə, 1974.
9 . İstanbul, 1982.
10 . İbnul-Cövzi, Sifətus-Safvə, I, 21, 45.
11 . Beyrut, 1979.

Cəfəri Sadiqdən başlayaraq 97 zahid və sufinin tər-
cümeyi-halını və mənqibələrini ehtiva edən əsər farscadır. 
Həmçinin bir çox dilə tərcümə edilmişdir. Süleyman Ulu-
dağ tərəfindən türkcəyə tərcümə olunub.12

7. İbnul-Mulaqqinin (804/1402) Təbəqatul-Övliyası:

Əsər Təbəqatus-Sufiyyə əsərinə bənzəməklə yana-
şı, ehtiva etdiyi tərcümeyi-hallar yönündən çox zəngin-
dir. Əsərdə 230 sufidən bəhs edilir. Nurəddin Şəribənin 
təhqiq etdiyi nəşr13 əsərdən istifadəni asanlaşdırdığı kimi, 
müxtəlif əsərlərlə də müqayisə imkanı verir. 

8. Əbdürrəhman Caminin (892/1492) Nəfəxa-
tul-üns min-xadaratil-qüds əsəri:

Süləminin Təbəqatus-Sufiyyə adlı əsəri əsas alınaraq 
yazılmış sufi təbəqat kitabıdır.14 Əsər 616 sufinin tərcü-
meyi-halı və mənqibələrindən ibarətdir. Bu sufilərdən 
34-ü qadındır. Lami Çələbi tərəfindən türkcəyə tərcümə 
edilən əsər osmanlıca bir neçə dəfə nəşr edilmişdir.15 Lami 
Çələbi tərcümə əsnasında əsərə 15-ə yaxın qadının tərcü-
meyi-halını əlavə etmişdir. Nəfəxat tərcüməsində “Şeyxü-
lislam” ünvanı ilə bəhs edilən şəxs Abdullah əl-Ənsari 
əl-Hərəvidir.

9. Zeynəddin Əhməd ibn Əbdüllətif əz-Zəbidinin 
(893/1488) Təbəqatul-Xavass Əhlus-Sidq vəl-İxlas əsəri:

Əsərdə əsasən yəmənli və ya Yəməndə dəfn edilən 
300-ə yaxın sufinin tərcümeyi-halından və mənqibələrin-
dən bəhs olunur. Müəllif başqa əsərlərdə yəmənli sufilər 
haqqında xüsusi fəsil olmadığı üçün ancaq yəmənli sufilə-
12 . İstanbul, 1985.
13 . Qahirə, 1986.
14 . Mehdi Tövhidi Pur, Tehran, 1336/1917.
15 . İstanbul, 1270, 1289.



rin həyatını qələmə almışdır. Bu əsər Misirdə 1321-ci ildə 
nəşr edilmişdir. 

10. Əbdülvahhab əş-Şəraninin (973/1565) Tə-
bəqatul-Kübra əsəri: 

Hilyətul-Övliya əsərinə bənzər şəkildə qələmə alınan 
bu əsərin tam adı “Ləvaqihul-ənvər fi təbəqatil-əxyar”dır. 
400-ə yaxın zahid və sufinin tərcümeyi-halını və mənqi-
bəsini ehtiva edir. İki kiçik cild halında bir neçə dəfə nəşr 
edilmişdir.16 Əbdülqadir Ağçiçək tərəfindən türkcəyə tər-
cümə edilmişdir. 

11. Əbdürrauf əl-Münavinin (1031/1622) əl-Kə-
vakibud-Durriyyə fi Təracimis-Sadatis-Sufiyyə əsəri:

Müəllif əsərinə Sifətus-Safvə əsərini nümunə götürərək 
Hz. Peyğəmbərlə (s.ə.s) başlamışdır. Bundan sonra dörd 
xəlifədən başlayaraq səhabələrdən, tabeun və təbəi-tabeun 
və sonrakı zahid və sufilərdən əlifba sırasına uyğun bəhs 
edir. İki cild halında nəşr edilən17 əsərin I cildində 286, II 
cildində 164 olmaqla 450 vəli və sufinin tərcümeyi-halı və 
görüşləri ilə bəzi qısa mənqibələri verilmişdir. 

12. Yusuf ibn İsmail ən-Nəbxaninin (ö. 1305/1887) 
Cəmiu Kərəmatil-Övliya əsəri:

Səhabələrdən etibarən son dövrlərə qədər yaşamış 
1000-ə yaxın vəli və sufinin kəramət və mənqibələrindən 
bəhs edən iki cildlik əsərdir. Əsər əlifba sırasına uyğun 
yazılmışdır.18

13. Əbul-feyz əl-Mənufinin Cəmhərətul-Övliya əsəri:

16 . Misir, 1938, 1988.
17 . Qahirə, 1938.
18 . Qahirə, 1962.

Mənbələr Haqqında /  11



12 \ Könül Ərləri 

Müasir müəlliflərdən sayılan əl-Mənufi əsərin birinci 
cildində təsəvvüf haqqında ümumi məlumat vermişdir. 
İkinci cildində isə, İbnul-Cövzi və Münavi kimi Hz. Peyğəm-
bərdən (s.ə.s) başlayaraq səhabə, tabeun, təbəi-tabeun və 
digər nəsillərdəki zahid və sufilərdən 118 şəxsin tərcüme-
yi-halından və mənqibələrindən bəhs edir.19

Sufilərin tərcümeyi-halları haqqında qeyd etdiyimiz 
mənbələrdən başqa İbn Sadın “Təbəqatul-Kübra”,20 İbn 
Xalliqanın “Vəfəyatul-Əyan”21və Zəhəbinin “Siyəru Alə-
min-Nubəla” əsərləri də müraciət edilən əsas mənbələr-
dən sayılır.

19 . Qahirə, 1967.
20 . Beyrut, 1388/1968.
21 . Beyrut, 1397/1977.



HƏSƏN BƏSRİ
quddisə sirruh

Adı Həsən ibn Yəsar Əbil-Həsən, künyə-
si Əbu Muhamməd və Əbu Səiddir. Bəsrəli 
olduğu üçün əl-Bəsri deyilmişdir. “Qızıl Sil-
siləni” “Səadət Əsrinə” birləşdirən körpüdür. 
Tabeun nəslinin imamlarından, fiqh və təsəv-
vüfdə ustaddır.

Atası İslam fəthləri zamanı İraqın Bəsrə səm-
tindəki Meysandan Mədinəyə əsir olaraq gəti-
rilmişdir. Səhabələrdən Zeyd ibn Sabit əl-Ən-
sari onu azad etmişdir. Anası Hz. Peyğəmbərin 
(s.ə.s) həyat yoldaşı Ümmü Sələmənin (r.an-
hə) azad etdiyi Xeyrə xatundur. Həsən Bəs-
ri Hz. Ömərin (r.a) xilafəti dövründə anadan 
olmuşdur. Adını Hz. Ömər (r.a) qoymuşdur. 
Onun simasının gözəl olduğunu görən Hz. 
Ömər (r.a), “adı Həsən olsun” - demişdir. 
Həsən ərəbcə gözəl deməkdir.

Həsən Bəsri möminlərin anası Ümmü Sələmə-
nin (r.anhə) evində böyümüşdür. Onun sevgi-
sinə və dualarına məzhər olmuşdur. 

O, təsəvvüfü Hz. Əlidən öyrənmişdir. 130-a 
yaxın səhabə ilə görüşmüşdür. Həmin səha-
bələrin yetmişi Bədir döyüşündə iştirak edən 
səhabələr idi. İmran ibn Husayn (r.a), Səmurə 
ibn Cundəb (r.a), Əbu Hüreyrə (r.a), İbn Ömər 
(r.a) və İbn Abbas (r.a) kimi böyük səhabələr-
dən hədis rəvayət etmişdir.

Təhsilini Mədinədə tamamladıqdan sonra ata 
yurdu sayılan Bəsrəyə köçmüşdür. Gözəl xa-
siyyəti, zöhd və təqvası, ibadət və vərası, elm 
və bəlağəti ilə seçilirdi. İnsanlar ondan təsirlə-
nirdilər. İbn Sirin, Şabi kimi mötəbər şəxslərlə 
görüşdü. Bəsrədə onun vəzlərini dinləyən bö-
yük bir camaat vardı. Rəbiətul-Ədəviyyə, Ma-
lik bin Dinar, Həbib Əcəmi kimi böyük süfilər 
ondan dərs almışdır. 

728-ci ildə (hicri 110) vəfat etmiş və Bəsrədə 
dəfn olunmuşdur. Dəfnində çox sayda insanın 
iştirak etdiyi bildirilir. Hətta rəvayət edilir ki, 
vəfat etdikdə bəzi haqq dostları səma qapıları-
nın açıldığını və bir carçının belə nida etdiyini 
eşitmişlər: “Həsən Bəsri, Uca Allah özündən 
razı olduğu halda Allah-Təalanın hüzuruna 
gəlməkdədir”.

Həsən Bəsri qorxu və hüznə əsaslanan əməli təsəv-
vüfün təmsilçisi sayılır. Onun təsəvvüf anlayışında qorxu 
və hüzn böyük yer tutur. İnsan qorxu və hüzn sayəsində 
imana qovuşa, nəfsini tərbiyə edə, Uca Allahın rizasına 
çata və Cənnət nemətlərini əldə edə bilər. Dünyadan əl-
ətək çəkmək, dünya nemətlərinə aldanmamaq, ancaq Al-
laha yönəlmək və Ona güvənmək Həsən Bəsrinin düşün-
cəsinin əsasını təşkil edir. 

O, həmişə təbliğ və irşad fəaliyyəti ilə məşğul olardı. 
Ömər ibn Əbdüləziz və digər dövlət məmurlarına təbliğ 
məqsədilə məktublar yazmışdır. Bu xüsusiyyətinə görə, 
məktubla təbliğ edən ilk sufidir. Yezid ibn Əbdülməliyin 

İraq və Xorasan valisi təyin etdiyi Ömər ibn Hübeyrə 
əl-Fəzzariyə cəsarətlə belə demişdir:

“Ey İbn Hübeyrə! Yezid haqqında Uca Allahdan qorx! 
Amma Uca Allah haqqında Yeziddən çəkinmə! Çünki 
Uca Allah səni Yezidin əlindən xilas edər, lakin Yezid səni 
Uca Allahın qəzəbindən qurtara bilməz. Bir də görərsən 
ki, Uca Allah ölüm mələyini göndərib və sən də geniş köş-
kündən dar qəbir çuxuruna yuvarlanmısan. Orada səni 
əməlindən başqa heç nə xilas edə bilməz”.

Həsən Bəsri yun paltar (suf) geyinər, bunu təvazökar-
lıq əlaməti sayar və deyərdi:

“Bədir döyüşündə iştirak edən yetmişə yaxın səhabə 
ilə görüşdüm. Onların yun paltardan başqa bir şey geyin-
diyini görmədim”. 

“Yun paltar geyinən bunu təvazökarlıq olaraq ge-
yinərsə, Uca Allah onun bəsirət nurunu artırar. Riya və tə-
kəbbürlük məqsədilə geyinərsə, Uca Allah onu cəhənnə-
mə vasil edər”.

Səhabələrlə sonrakı nəsli müqayisə edərək belə deyərdi:

“Siz onları görsəydiniz dəli zənn edərdiniz. Əgər on-
lar sizin xeyirlilərinizi görsəydilər: “Bunların xeyirdən nə-
sibi yoxdur!”, pislərinizi görsəydilər: “Bunlar müsəlman 
deyil”, – deyərdilər”.

Zöhd anlayışı 

Həsən Bəsri zahid idi. Zahidliyə yönəlməsinin səbəbi 
şərdən xilas olub, xeyrə nail olmaq idi. Çatmaq istədiyi 
xeyir cənnət savabı, əmin olmaq istədiyi şər də cəhənnəm 
əzabı idi. Çünki həqiqi zöhd dünyaya meyl etməmək və 

dünyəvi şeylərdən uzaq durmaqdır. İnsan dünyanı ax-
tararaq axirəti tapa bilməz. Ancaq axirəti axtararkən 
dünyanı tapanlar çoxdur. 

Dünya əməl yurdudur. Dünyanı sevmədən yoldaşlıq 
edən, ondan əl-ətək çəkən insan bu dostluqdan fayda 
görər. Lakin onunla sevə-sevə yoldaşlıq edən bədbəxt 
olar.

Malik ibn Dinar bir gün Həsən Bəsridən soruşdu:

– Dünyadakı ən ağır cəza nədir?

– İnsanın qəlbinin ölməsidir.

– Qəlbin ölümünə səbəb nədir?

– Dünya sevgisidir. Çünki dünyaya aldanan insan 
zillətə düçar olar. Heç vaxt fani olan dünya nümətləri ilə 
baqi olan axirət nemətləri eyni ola bilməz. 

O deyərdi:

“Qəlbə gələn vəsvəsə şeytandandır. Bir şeyə duyu-
lan istək davamlıdırsa, onun mənbəyi nəfsdir. Bu cür 
arzulardan qurtulmağın yolu oruc, namaz və riyazatdan 
keçir”.

Həsən Bəsri nəql edir:

Zənci bir nəfər vardı. Xarabalıqda yaşayırdı. Bir 
gün bazarlıq edib onu ziyarətə getdim. Məndən:

– Bunlar nədir? – deyə soruşdu.

– Ehtiyacın ola biləcək şeylərdir, – dedim. Bir söz 
demədən əli ilə divarı göstərdi. Baxdıqda heyrətə gəl-
dim. Xarabalığın divarı qızıldan idi. Elədiyimə peşman 
oldum, apardıqlarımı da götürüb dərhal geri qayıtdım. 



Vəra anlayışı

Həsən Bəsri vəra sahibi idi. “Həqiqi vəranın bir zər-
rəsi min rükət namazdan daha xeyirlidir”, – deyərdi. Bir 
gün Məkkədə Hz. Əlinin (r.a) övladlarından birinin Kəbə 
divarına söykənmiş halda moizə verdiyini görüb ondan 
soruşdu:

– Dinin təməli nədir?

– Vəra.

– Dini yıxan şey nədir?

– Hərislik.

Bu cavab Həsən Bəsrinin xoşuna gəldi. Bundan sonra 
həmişə vəralı olmağa çalışdı. 

Vəra haqqında belə deyərdi: “Vəranın üç dərəcəsi 
var. Vəra sahibi bunlara diqqət etməlidir:

1. Vəra sahibi istənilən halda – qəzəbli və ya sakit 
olanda ancaq haqqı deməlidir.

2. Uca Allahın qəzəbinə səbəb olacaq davranışlardan 
özünü qorumalıdır.

3. Ancaq Uca Allahın razı olacağı əməllər işləməyə 
çalışmalıdır. 

Qeybət xüsusundakı həssaslığı

Həsən Bəsri bir gün axşam namazını qılmaq üçün bir 
məscidə girmişdi. Həbib Əcəmi adlı şəxs namaz qıldırırdı. 
O, ərəb olmadığı üçün qiraətdə səhv edər düşüncəsi ilə 
onun arxasında namaz qılmadı. Həmin gecə yuxusunda 
ona: “Nə üçün onun arxasında namaz qılmadın? Əgər qıl-

saydın, o vaxta qədər işlədiyin bütün günahların bağışla-
nacaqdı”, – deyildi.

İştirak etdiyi bir məclisdə istəmədiyi halda edilən qey-
bəti eşitmək məcburiyyətində qalmışdı. Həsən Bəsrinin 
həmin gecə gördüyü yuxunu  belə nəql edir:

“Bir nəfər əlində boşqabla mənə doğru yaxınlaşdı. 
Boşqabda donuz əti vardı. Əti yeməyimi istədi. Donuz 
ətidir, yeyə bilmərəm, - dedim. Həmin şəxs israrla, yeyə-
cəksən - deyərək ağzımı açdı və zorla ağzıma bir loğma 
qoydu. Əti yerə atmağa qorxur, udmağa isə iyrənirdim. 
Bu vaxt yuxudan oyandım. Otuz gün müddətində gecə 
və gündüz yediyim hər şeydə həmin qoxunu hiss etdim”.

İstəmədən də olsa qeybət dinləmək məcburiyyətində 
qalanın mənəvi cəzasının çox ağır olduğunu bilirdi. Ancaq 
özünün qeybətini edənlərə fikir verməzdi. Bir gün ona:

– Filankəs sənin qeybətini etdi, – dedilər. O da qeybə-
tini edənə bir qab halva göndərdi və:

– Eşitdim ki, savablarını mənə hədiyyə etmisən. Mən 
də sənə bunu ərməğan edirəm, – dedi.

Narahatlıq və qayğısı

Onun zöhd həyatı hüzn dolu idi. Həmişə dərdli və 
kədərliydi. Doyunca yuxu yatmaz, rahatlıq nədir bilməz-
di. İbadət etmək üçün hər zaman hazır idi. Onu həmişə 
qəm-qüssəli görərdilər. Elə zənn edərdilər ki, başına bir 
fəlakət gəlib. Belə deyərdi:

“İman əhli kimsələr narahat oyanır, qayğılı axşamla-
yır. Çünki iki qorxu arasındadır. Biri keçmiş günahlardır 
ki, Uca Allah tərəfindən necə qarşılanacağı məlum deyil. 



Digəri isə, geri qalan ömürdür ki, hansı təhlükələrə məruz 
qalacağı bilinmir”.

“Bir gün öləcəyini bilən, qiyamətdə dirildiləcəyinə ina-
nan, dirildikdə Allahın hüzurunda duracağına əmin olan 
insan qayğı və narahatlıq içində yaşamalıdır”.

Ona görə xüşuda qəlb üçün əsas olan daimi qorxudur.

Cəhənnəmdən o dərəcədə qorxardı ki, görənlər 
cəhənnəmin yalnız onun üçün yaradıldığını zənn edər-
dilər. Belə ki, “Cəhənnəmdən ən son çıxacaq insan Hən-
nad adlı şəxsdir” – hədisi-şərifini eşitdikdə ağlamış və “Kaş 
ki, Hənnad mən olaydım; çünki onun cəhənnəmdən çıxa-
cağına dair təminatı var. Mənim belə bir təminatım yox-
dur”, – demişdi.

Belə deyərdi: 

“Əgər Quran oxuyur və ona inanırsansa dünyada kə-
dərin çox, qorxun artıq olsun. Çalışıb çox ağlayasan”.

 Bu və bənzəri sözləri ilə insanları qorxutduğunu 
deyənlərə:

 “Rahatlığa qovuşana qədər qorxmaq, rahatlığa qo-
vuşduqdan sonra qorxmaqdan daha xeyirlidir”, – deyə 
cavab verərdi.

Bir bədəvi ondan səbrin nə olduğunu soruşdu. Ona:

– Səbir iki cürdür. Biri bəla və müsibətlərə qarşı səbir, 
digəri isə ilahi qadağalara qarşı səbirdir, – deyə cavab ver-
di. Bədəvi:

– Səndən daha zahid insan görmədim, - dedikdə, 

Həsən Bəsri:

– Mənim zöhdüm tamamilə rəğbət, səbrim tamamilə 
sızlamaqdan ibarətdir, - dedi. Bədəvi soruşdu:

– Nə demək istədiyinizi tam başa düşmədim. Bir az 
açıqlaya bilərsiz? 

Həsən Bəsri:

– Müsibət və itaətdəki səbrim cəhənnəmdən qorx-
duğumu göstərir. Bu isə sızlamaq deyil, nədir? Dünyaya 
qarşı biganəliyimin səbəbi axirəti arzulamağım deyilmi? 
Cənnət istəyi və cəhənnəm qorxusu ilə yox, məhz Allah 
rizası üçün səbir edən həqiqi xoşbəxtdir.

Ölü və yatmış qəlb

Həsən Bəsri belə deyərdi:

“Mənəvi ləzzəti bu üç şeydə axtarın: Namaz qılmaqda, 
zikr etməkdə və Qurani-Kərim oxumaqda. Bunlarda ləzzət 
tapa bilsəniz xoşbəxtsiniz. Əgər tapa bilməsəniz bilin ki, 
qəlbinizin qatılığı səbəbilə mənəvi ləzzət ala bilmirsiniz”. 

Həsən Bəsriyə bir dəfə dedilər:

– Ey Şeyx! Qəlbimiz yatıb, buna görə bizə nəsihət 
verin.

– Kaş ki, sizin qəlbiniz yatmış olaydı. Belə olsaydı, 
işiniz asan olardı. Amma sizin qəlbiniz ölüdür. Çünki neçə 
müddətdir ki, qəlbinizi “diriltməyə” çalışıram, lakin heç bir 
hərəkət görmürəm, – dedi. 

Həsən Bəsriyə görə, batini elm Uca Allahın insanın 
qəlbinə yerləşdirdiyi və yaratdıqlarından heç kimin bilmə-
diyi sirdir.



“Libasını təmizlə! (Nəfsini günahlardan pak et!)”22 
ayeyi-kəriməsini “Əxlaqını gözəlləşdir!” şəklində təfsir 
edər və “Hakimin dili qəlbinə bağlıdır. Bir söz demək 
istəyəndə qəlbi ilə məşvərət edər, faydalıdırsa danışar, əks 
halda susar. Cahilin qəlbi isə dilinə bağlıdır. Dili qəlbi ilə 
məşvərət etməz və istədiyi kimi danışar”, – deyərdi. 

“Könül əhli insanlar çox vaxt susarlar. Könülləri dilə 
gəlib kəlmələr dilə tökülmədikcə danışmazlar”.

“Başqasına bir şey tövsiyə etmədən, ona özün əməl 
et!” – buyuran elm və təqva sahibi, böyük mürşid Həsən 
Bəsri, nəsihətlərini əvvəlcə özü həyatına tətbiq etmiş, ya-
şayaraq nümunə olmuşdur.23

– rahmətullahi aleyh –

22 . Müddəssir, 74/4.
23 . İbn Sad, Təbəqat, VII, 156, 178; Əbu Nuaym İsfəhani, Xilyətul-Övliya, 131-
161; Hucviri, Kəşful-Məhcub, I, 294-295; İbnul-Cövzi, Sifətus-Safvə, III, 233-
237; Fəriduddin Attar, Təzkirətul-Övliya, s, 32-48; Şərani, ət-Təbəqatul-Kübra, 
I, 25; Münavi, əl-Kəvəkibud-Durriyyə, I, 96; Zəhəbi, Siyəru Aləmin-Nubəla, IV, 
563-577; İbn Xalliqan, Vəfəyətul-Əyan, II, 69.

İBN SİRİN
quddisə sirruh

Adı Muhamməd ibn Sirin, künyəsi Əbu Bə-
kir, nisbəsi əl-Bəsridir. Kufənin qərbindəki 
Ay nut-təmrdəndir. Səhabələrdən Ənəs ibn 
Malik onu azad etmişdir. Səadət əsrini gör-
mək şərəfinə nail olmuşdur. Həsən Bəsrinin 
dostudur. Anası Safiyə Hz. Əbu Bəkrin (r.a) 
azad etdiyi bəxtiyarlardandır. Hz. Osmanın 
(r.a) xilafəti dövründə, 654-cü ildə (hicri 33) 
dünyaya gəlmişdir. Ənəs ibn Malik, Abdullah 
ibn Amr, Əbu Hüreyrə, İkrimə, Abdullah ibn 
Abbas, Zeyd ibn Sabit kimi məşhur səhabələr-
lə görüşmüş, onlardan hədis rəvayət etmişdir. 
Hədis rəvayətində mətnə bağlılığı ilə seçilmiş-
dir. Həsən Bəsridən yüz gün sonra 729-cu ildə 
(hicri 110) vəfat etmişdir. 

İbn Sirin təqva və vəra sahibi, müsəlman qardaşla-
rına daima ikram edən, bununla yetinməyib hər zaman 
onları ziyarət edən, gecələr ağlayıb göz yaşı axıdan Haqq 
aşiqi idi. 

Abdullah əl-Müzəni onun haqqında: “Əsrinin ən müt-
təqi və vəra sahibini görmək istəyən İbn Sirinə baxsın. 
Allaha and olsun ki, ondan daha vəralı birini görmədim”, 
– demişdir. 

Əbu Bəkir Vasiti, “Müttəqi ibn Sirin kimi olmalıdır”, 
– deyər və bu hadisəni nəql edərdi. Bir dəfə istifadə et-
mək üçün qırx qab yağ almışdı. Xidmətçisinin onlardan 

birindən ölü siçan çıxardığını gördü. Hansından çıxdığını 
soruşdu. Xidmətçi hansından çıxardığını xatırlamadığını 
deyəndə onlardan istifadə etmədi. Hamısını zibilə tullatdı. 

Zülm

İbn Sirin Həsən Bəsri və Şabi kimi möhtərəm şəxslər-
lə görüşmüş, onların söhbətlərini dinləmişdir. Hətta Süvar 
ibn Abdullah İbn Sirin və Həsən Bəsri haqqında “Onlar bu 
diyarın əfəndiləridir”, – demişdir.

Abbasi valilərindən İbn Xubeyra İbn Sirin, Həsən Bəs-
ri və Şabini yanına çağırtdırdı. İbn Sirinə xitabən:

– Ey Əbu Bəkir! Qapımda nə gördün? – deyə soruş-
du. İbn Sirin:

– Açıq zülm gördüm, – dedi. Xəlifənin qardaşı oğlu 
müdaxilə etdi. İbn Sirin ona:

– Sual sizə yox, mənə verilib, – dedi.

İbn Xubeyra Həsən Bəsriyə 4 min, İbn Sirinə 3 min, 
Şabiyə 2 min dirhəm vermək istəsə də İbn Sirin bunu qə-
bul etməmişdir.

İbn Sirin həlim xasiyyətli insan idi. Belə ki, onun 
haqqında “Helmi İbn Sirindən öyrənin” – demişlər. 

İbn Sirin belə deyərdi:

Uca Allah kimin xeyrini diləyərsə onun qəlbinə bir nə-
sihətçi qoyar. Həmin nəsihətçi də ona yaxşılığı əmr edib, 
pisliklərdən çəkindirər. 

Öz aqibətindən narahat, ümmətin aqibətindən isə 
ümidli idi. Fudayl ibn İyad: “Bu ümmətin içərisində İbn 



24 \ Könül Ərləri 

Sirindən daha çox Uca Allahdan qorxan və Ona ümid 
bağlayan birini görmədim”, – demişdir. 

Təvazökar idi. Kətandan toxunmuş adi geyimlər 
geyərdi. Az danışardı.

“Danışdıqlarının mələklər tərəfindən yazıldığını bilən 
insan çox danışmaz”, – deyərdi. Yalandan uzaq olmağı və 
doğru danışmağı tövsiyə edərdi.

Hansı ədəb?

Bir dəfə ondan soruşdular:

– Hansı ədəblə Uca Allaha daha yaxın olmaq olar? 

Cavab verdi:

– Uca Allahı Rəbb olaraq bilmək, Ona itaət etmək, 
bolluqda Uca Allaha həmd, çətinlikdə səbir etmək. Bu 
üç vəsf özündə olan şəxs qərib sayılmaz: ədəbə sarılmaq, 
başqasına əziyyət etməmək və şühbəli şeylərdən uzaq dur-
maq.

Gecənin müəyyən saatlarında qalxıb namaz qılar, göz 
yaşı axıdardı. Yeddi cür virdi vardı. Gecə edə bilmədiklə-
rini gündüz tamamlayardı. Daim Uca Allahı zikr edərdi. 
Musa ibn Muğirə belə demişdir: İbn Sirini günün günorta 
çağı bazarda zikr edərkən gördüm. Ordakılardan biri ona: 
“Ey Əbu Bəkir! Nə üçün bu saatda zikr edirsiniz?” – dedi. 
O: “Bu saat tam qəflət anıdır. Qəflət anında edilən ən 
gözəl şey zikr və nəsihətdir”, – deyə cavab verdi. 

Əvf nəql edir:

Bir gün İbn Sirinin yanına getdim. Həccacın ardınca 
danışmaq istəyirdim. İbn Sirin mənə: “Şübhə yoxdur ki, 



Uca Allah hökmündə adildir, başqalarının haqqını Həc-
cacdan alacağı kimi, Həccacın haqqını da başqalarından 
alacaqdır. Uca Allahın hüzuruna çıxdığın vaxt işlədiyin ən 
kiçik günah Həccacın işlədiyi ən böyük günahdan daha 
pis olacaqdır”, – dedi. 

Onun yanında bir insanın pis cəhətlərindən danışılsa, 
onun yaxşı cəhətini deyərək qarşılıq verərdi. “Filankəs sə-
nin qeybətini etdi, ona halallıq ver”, – deyildikdə isə, “Uca 
Allahın haram qıldığını mən necə halal edə bilərəm?” – 
deyərdi. 

Ölümü əsla unutmazdı. Ölümdən danışılanda rəngi 
saralıb-solardı. “Ölmədən əvvəl ölmək”  sirrinə vaqif ol-
mağa çalışardı.

Çox az yeyərdi. Bir gün yeyib bir gün yeməyərək Da-
vud (ə.s) orucunu tutardı. Hər gün qüsl almaq adəti idi. 
Heç kimə həsəd etməzdi.

Anaya hörmət

Anası ilə həmişə nəzakətlə rəftar edərdi. Onunla da-
nışarkən səsini qaldırmazdı. Cavab verəndə işarə ilə və ya 
yavaş səslə danışardı. 

Bir dəfə borcunu ödəməyən birinə zamin durmuşdu. 
Buna görə də, onu həbs etmişdilər. Axşam zindan gözət-
çisi ona:

– İndi evə get, səhər qayıdıb gələrsən, – dedi. O isə, 
bu təklifi bəyənmədi və:

– Sənə əmanət edilən bu vəzifəyə xəyanət etməklə 
mənə yaxşılıq etməyə çalışma, – dedi.

Şöhrətdən və tərifdən xoşlanmazdı. Verdiyi fitvalar 
bəyəniləndə ona xoş sözlər deyirdilər. Bundan narahat 
olardı. Bir dəfə bir fitvası çox bəyənildi və “Ancaq səha-
bələrin fitvası belə gözəl olardı”, – dedilər. O, “Uca Allaha 
and olsun ki, səhabələrin bildiyi qədər fiqh bilməyi arzu 
edirik, lakin buna əqlimiz və idrakımız yetməz”, – dedi.

Belə nəsihət edərdi: 

“Əlinə baxacağın qadınla deyil, sənin əlinə baxacaq 
qadınla nikahlan”.24

– rahmətullahi aleyh –

24 . İbn Sad, Təbəqat, VII, 193-206; Əbu Nuaym İsfəhani, Xilyətul-Övliya, II, 
263-290; İbnul-Cövzi, Sifətus-Safvə, III, 241-248; İbn Xalliqan, Vəfəyətul-Ə-
yan, IV, 181-183; Şərani, ət-Təbəqatul-Kübra, I, 31; əl-Mənufi, Cəmhərə-
tul-Övliya, II, 94-96; Zəhəbi, Siyəru Aləmin-Nubəla, 606-622.



HƏBİB ƏCƏMİ
quddisə sirruh

Həbib Əcəminin künyəsi Əbu Muhamməd, nis-
bəsi əl-Bəsri və əl-Əcəmidir. Əslən iranlıdır. Ana 
dili farscadır. Bu səbəblə ona əl-Farisi və ya əl-Ə-
cəmi deyilmişdir. Bəsrədə yaşamışdır. Əvvəllər 
sələmçiliklə məşğul olmuşdur. Tövbə edərək 
Həsən Bəsrinin tələbələrindən olmuşdur. Tə-
riqət silsiləsində adı Həsən Bəsridən sonra gəlir. 
733-cü ildə (hicri 115) vəfat etmişdir.

Bir nəfərin ona borcu vardı. Bir gün borclunun 
evinə getdi. Lakin onu evdə tapmadı. Həyat yoldaşından 
pulunu istədi. Qadın:

– Ərim evdə deyil. Məndə də sənə verə biləcəyim pul 
yoxdur. Evdə sadəcə qoyun boynu var və o da bir az ba-
yatdır, - dedi. Həbib, təklifi qəbul etdi və bayatlamış olsa 
da qoyun boynunu götürdü. Başqa borcludan da odun və 
çörək götürərək evinə gəldi. Arvadına ocaq qalatdı. Əti 
qazana, qazanı da odun üstünə qoydu. Ət qaynamağa 
başlayanda qazanın içi tamamilə qan oldu. Bunu görən 
Həbibin rəngi soldu, qorxmağa başladı. Arvadı da:  

– Faiz bəlasından nə hala düşdük, – dedikdə etdiklə-
rindən çox peşman oldu. Həsən Bəsrinin məclisinə gedib 
tövbə etdi. Fərat çayının kənarında özünə bir otaq tikdir-
di. Bundan sonra gündüzlər Həsən Bəsrinin məclislərində 
elm öyrənir, gecələrini isə ibadətlə keçirirdi. 

– Nə üçün ticarətdən uzaqlaşdın? – deyə soru-
şanlara:

– Kəfil və vəkilim olan Allaha çox güvənirəm, – deyə 
cavab verərdi.

Bir dəfə ondan soruşdular:

– Uca Allahın razılığı nədədir? 

Onlara belə cavab verdi:

– Nifaq ləkəsi olmayan qəlbdə.

Dövrünün alimlərinin olduğu bir məclisə gedərkən 
onun gəldiyini görən alimlərdən biri:

– Ona bir sual verib biliyini yoxlayaq, - dedi. Başqa 
biri isə:

– Onlar qəribə insanlardır. Çox sual verməsək yax-
şıdır, – dedi. Həbib onların yanına çatanda onlardan biri 
dedi:

– Beş vaxt namazdan birini qıla bilməyən və hansı 
namaz olduğunu xatırlamayan nə etməlidir? 

Həbib cavab verdi:

– Bu, ancaq qəlbi qafil insanın işidir. Qafil qəlbi isə, 
cəzalandırmaq lazımdır. Buna görə də, o insan beş vaxtın 
hamısını qəza etməlidir. 

Nəql edilir ki, Həsən Bəsri bir gün Həbib Əcəmini 
ziyarətə gəlmişdi. Həbib qonağının önünə yemək qoydu. 
Həsən Bəsri yemək yeyərkən qapıda bir dilənçinin səsi 
eşidildi. Ev sahibi Həbib dərhal qonağının önündəki yemə-
yi götürüb dilənçiyə verdi. Bunu görən Həsən Bəsri:

– Ey Həbib! Sən saleh insansan. Lakin bir az elmin 
olsaydı, daha gözəl olardı. Qonağın önündəki yeməyi gö-
türməyin uyğun olmadığını bilərdin, – dedi. 

Həccacın adamları ilə

Nəql edildiyinə görə, bir gün zalım Həccacın adamları 
Həsən Bəsrini təqib edirdilər. Həsən Bəsri də onların əlin-
dən qurtulmaq üçün Həbib Əcəminin evinə girdi. Həcca-
cın adamları gəlib Həbibdən soruşdular:

– Həsən haradadır? 

Həbib cavab verdi:

– İçəridədir. 

Bunu eşidən əsgərlər evə girdilər. Nə qədər axtarsalar 
da Həsən Bəsrini tapa bilmədilər. Çölə çıxıb Həbibə:

 – Siz də onun günahına ortaqsınız. Çünki yalan danı-
şırsınız, – dedilər. Həbib Əcəmi cavab olaraq dedi:

– Həsən içəridədir, əgər siz onu tapa bilmirsinizsə, bu 
mənim qəbahətim deyil.

Əsgərlər təkrar evi axtardılar. Amma yenə də tapa 
bilmədilər və çıxıb getdilər. Onlar getdikdən sonra Həsən 
Bəsri çölə çıxdı və Həbib Əcəmiyə dedi:

– Nə üçün ustadını himayə etmədən yerini gələn əs-
gərlərə bildirdin? 

Həbib ona belə cavab verdi:

– Ustadım, mənim doğru deməyim sayəsində qurtul-
dunuz. Əgər yalan danışmış olsaydım, hər ikimiz də həlak 
olardıq, – və belə davam elədi:

– Ayətəl-kürsini, əmənər-rəsulunu və İxlas surəsini 
oxudum və tam təslimiyyətlə dedim ki, “Ey Rəbbim! Həsə-
ni sənə əmanət edirəm”. Rəbbim də səni qorudu.

Eşq sərxoşluğu

Həbib, eşq şərabından içmiş, Uca Allahdan başqa hər 
şeydən uzaqlaşmış Haqq dostu idi. Uca Allahın zikri onu 
hər şeydən uzaqlaşdırmışdı. Evində otuz ildən çox ona 
xidmət edən cariyə vardı. Bu müddət ərzində bir dəfə də 
olsun onun üzünə baxmamışdı. Bir gün çölə çıxarkən qar-
şılaşdığı cariyəsinə belə səsləndi:

– Ey qadın, cariyəmi çağıra bilərsən? 

Cariyə heyrətlə cavab verdi:

– Cariyəniz mənəm, otuz ildir ki, sizə xidmət edirəm. 
Siz məni tanımırsınız? 

Həbib Əcəmi ona belə dedi:

– Otuz ildən bəri Ondan başqasına nəzər etmədim. 
Buna cürət göstərmədim. Buna görə də sizin üzünüzə 
baxa bilmədim. 

Həbib Əcəmi belə buyurmuşdur:

– Boş oturmayın, çünki ölüm çox yaxındır.

“Uşaqlar qozla oynadıqları kimi, iblis də alim və zahid 
kimi görünən insanlarla oynayır”.

“İnsan üçün əsl xoşbəxtlik, öləndə günahlarının da 
özü ilə birlikdə ölməsidir”.25

– rahmətullahi aleyh – 

 

25 . Əbu Nuaym İsfəhani, Xilyətul-Övliya, VI, 149-155; Hucviri, Kəşful-Məh-
cub, I, 297-298; İbnul-Cövzi, Sifətus-Safvə, III, 325-322; Fəriduddin Attar, 
Təzkirətul-Övliya, s, 59-66; İbnul-Mulaqqin, Təbəqatul-Övliya, s, 182-186; 
Münavi, əl-Kəvəkibud-Durriyyə, I, 100; Zəhəbi, Siyəru Aləmin-Nubəla, VI, 
143-144.



MUHAMMƏD İBN VƏSİ
quddisə sirruh

Adı Muhamməd ibn Vəsi, künyəsi Əbu Abdul-
lah və Əbu Bəkir, nisbəsi əl-Bəsri əl-Əzdidir. 
Təbəi-tabeun nəslindəndir. Bir çox tanınmış 
tabeun aliminə xidmət etmişdir. Həsən Bəsri-
nin tələbəsidir. Əbdülvahid ibn Zeyd və Ma-
lik ibn Dinarla dost idi. Riyazat əhli, gözüyaşlı 
zahid və alimdir. Həsən Bəsri ona “alimlərin 
bəzəyi” – deyərdi. Başda müəllimi Həsən 
Bəsri olmaqla, İbn Sirin və başqalarından az 
sayda hədis rəvayət etmişdir. 744-cü ildə (hicri 
127) vəfat etmişdir.

Muhamməd ibn Vasi simaca çox gözəl idi. Ona 
baxan qatılaşmış qəlblər saflaşardı. Belə ki, onun dostla-
rından biri: “Qəlbimdə bir qatılaşma hiss etdikdə Muham-
məd ibn Vasinin üzünə baxardım. Çünki onun üzü övladını 
itirmiş ananın üzü kimi hüznlü olardı. Ondakı hüzn qəl-
bimin qatılığına məlhəm olar, rahatlaşardım”, – deyərdi. 
Günahları üçün göz yaşı axıdar və deyərdi: “Hər günahın 
bir qoxusu olsaydı, siz mənim günahımın pis qoxusundan 
yanıma yaxınlaşa bilməzdiniz. Dünyada gülən insan gör-
mək, Cənnətdə ağlayan insan görmək qədər təəccüblü-
dür”.

Özü gözüyaşlı olsa da, ağlamağın zahidlərin vəsfi ol-
masından xoşlanmazdı. Hammad ibn Zeyd belə nəql edir: 
Xəstələndiyi vaxt Muhamməd ibn Vəsini ziyarət üçün ya-
nına getdik. Biz onun yanında ikən Yəhya əl-Bəkka da 
onu ziyarətə gəldi. İçəri girmək üçün icazə istədi. İbn Vəsi 

gələnin kim olduğunu soruşdu. Yəhya əl-Bəkkadır, – de-
dilər. Bəkka gözüyaşlı, çox ağlayan deməkdir. Bunu eşi-
dən İbn Vəsi: “Bu gün ən şərli insan özünə “ağlama” vəs-
fi götürəndir”, – dedi və sözünə belə davam etdi: “Mən, 
“zahid” ona deyərəm ki, Allah eşqi və qorxusu ilə iyirmi 
il göz yaşı axıtsın və bundan həyat yoldaşının belə xəbəri 
olmasın”.

Dostu Malik ibn Dinar onun qənaətkarlığına qibtə 
edər: “Ac olaraq sabahı açan, ac olaraq da gecələyən və 
bu halı ilə də Uca Allahdan xoşnud olan insana necə qibtə 
etmərəm?!” – deyərdi. 

Lovğalıqdan xoşlanmazdı. Bir oğlu vardı. Təkəbbürlə 
yeriyərdi. Bir gün onu yanına çağırdı və soruşdu:

– Sən kim olduğunu bilirsənmi? Anan iki yüz dirhəmə 
aldığım cariyə, atan da – Allah saylarını artırmasın – in-
sanların ən pisidir. Nəyinlə təkəbbürlənirsən?

Dünyadakı yaxşılar

Dünyaya rəğbət bəsləməz, dünyaya meyl salanlara üz 
verməzdi. Ona görə dünya bu üç şey xaricində pis yer idi:

1. İnsanın xətasını düzəldən dost.

2. Xətaların bağışlandığı camaatla namaz.

3. Minnətsiz gələn kifayət miqdarda azuqə.

İnsanların özünə təzimlə yanaşmalarından xoşlan-
mazdı. Ziyarətinə gələnlərə: “Məndən nə umursunuz? 
Əlim-qolum bağlanıb üzü üstə cəhənnəmə atılacağım za-
man mənim sizə nə faydam toxuna bilər?” – deyərdi.

Bir gün insanlardan biri ondan öyüd-nəsihət istədi. 
İbn Vəsi:

– Dünya və axirətdə sultan olmağa çalış, – dedi. 

Həmin şəxs:

– Bu necə ola bilər? – deyə soruşduqda:

– Dünyaya qarşı zahid olub, heç kimdən bir şey um-
masan dünyanın sultanı olarsan. Bütün insanların Uca Al-
laha möhtac olduğunu bilib, hər ehtiyacını Uca Allahdan 
istəyərsənsə axirət sultanı olarsan, – deyə cavab verdi.

Dilinə sahib olmaq 

Dilinə sahib olmağın çox çətin olduğunu bildirmək 
üçün Malik ibn Dinara: “Dili qorumaq qızıl və gümüşü qo-
rumaqdan daha çətindir”, – demişdir.

Ustadı Həsən Bəsri və digər Haqq aşiqləri kimi yun-
dan hazırlanmış geyimlər geyinərdi. Lakin bunun zöhdünə 
xələl gətirməsindən çəkinərdi. Belə ki, bir gün yenə yun 
paltar geyinərək Quteybə ibn Müslimin yanına getdi. Qu-
teybə ondan soruşdu:

– Nə üçün yun geyinmisən? 

İbn Vəsi cavab vermədi. Quteybə təkrar soruşduqda 
ona belə cavab verdi:

– Əgər zöhdüm səbəbilə geyindim desəm, özümü tə-
rifləmiş olaram. Başqa paltar tapmadığım üçün geyindim 
desəm, Uca Allahdan şikayətçi olmuş olaram. Buna görə 
də cavab verməməyi üstün tutdum.

“Necəsən?” – deyə hal-əhval tutanlara: “Ömrü əs-
kilən, günahı artan və hər gün ölümə bir addım yaxınla-
şan insan kimiyəm”, – deyər, ölümü unutmamağı, axirəti 
yaddan çıxarmamağı tənbehləyərdi.

Qəza və qədər

Kəlam alimləri kimi qəza və qədər mövzusunda müza-
kirələr aparmağı, izahlar verməyi xoşlamazdı. Bu barədə 
sual verənlərə:

– Uca Allah qiyamət günündə qəza və qədəri deyil, 
etdiklərinizi soruşacaq. Məsul olduqlarınızla məşğul olun, 
– deyərdi. 

Allah qorxusu səbəbilə nəfsi ilə düşmənçilik edənlərin 
Allahın əzabından əmin olacaqlarını bildirərdi. 

Az yemək, incə anlayış və qavrayış arasında əlaqə qu-
rardı. Az yeyənin yaxşı anlayıb izah edə biləcəyini, saflığı-
nı qoruyacağını, çox yeyənin isə ağırlaşacağını və düşün-
düklərinin çoxunu həyata keçirə bilməyəcəyini deyərdi. 

“Səbirsizin dostu olmaz. Öz fikrini bəyənənin tövsiyə 
və nəsihətindən fayda gözləmək əbəsdir. Çünki belələrinin 
öyüd-nəsihətləri fayda verməz”.

Zülm və dua

Özündən dua istəyən bir idarəçiyə belə demişdi:

– Qapında “mənə zülm etdin”, – deyə inildəyən in-
sanlar varkən mənim duamın sənə nə faydası toxunacaq? 
Zülm etməkdən əl çəksən duama ehtiyacın qalmaz. 

 Nafilə ibadətlərə çox önəm verərdi. Məkkədən Bəs-
rəyə gedərkən onunla yoldaşlıq edənlər gecələr nafilə na-
maz qıldığını, çox az yatdığını və səhər açıldıqda yoldaşla-
rını namaza qaldırdığını deyərdilər.

Dövrünün əmrlərindən olan Malik ibn əl-Munzir onu 
qazı təyin etmək istədi. Muhamməd ibn Vəsi bunu qəbul 
etmədikdə:



– Ya qazılığı qəbul et, ya da sənə üç yüz şallaq vurdura-
cam, – dedi. İbn Vəsi:

– Əgər sən dediyini edərək mənə şallaq vurdursan, 
zalımlıq etmiş olarsan. Məni də zillətə məhkum etmiş sa-
yılarsan. Lakin həqiqət budur ki, dünyada zillətə məruz 
qalmaq axirətdə məruz qalmaqdan daha yaxşıdır, – dedi 
və qazılığı qəbul etmədi. Həyat yoldaşı, – Nə üçün qazılığı 
qəbul etmirsən? – deyə soruşduqda ona bu cavabı verdi:

– Mən sirkə və soğana razıyam, yoxsa sən halından 
razı deyilsən? Çünki dünya nemətləri tamahı artırır. Ta-
mah da cəhənnəmə aparır. 

Halallıq və təmizlik

Qazancın halal olması ilə yanaşı təmiz olmasını 
istəyərdi. Qazancın təmiz olmasının insanı mənəvi kirlər-
dən təmizləyəcəyini deyərdi. Malın ancaq dörd yolla halal 
və təmiz olacağını bildirərdi.

1. Halal ticarət,

2. Miras,

3. Müsəlmanların dostluqla verdiyi hədiyyə,

4. Adil dövlət başcısının qənimətdən ayırdığı pay.

İbn Vəsi Allahın ona ehsan etdiyi bir vəsflə günah-
karları üzlərindən tanıyardı, lakin bunu onların üzünə vur-
mazdı.

Ona görə dörd şey qəlbi qatılaşdırar:

1. Günah üzərinə günah işləmək,

2. Qadınlarla çox vaxt keçirmək,

3. Axmaqlarla mübahisə etmək,

4. Ölülər arasında olmaq.

Ondan soruşdular:

– Ölülərdən məqsədin nədir? 

Belə cavab verdi:

– İsraf sahibi zəngin və zalım sultanlar.

Muhamməd ibn Vəsinin məscidinə yaxın bir yerdə 
insanlara nəsihət edib qissələr danışan bir şəxs vardı. Bu 
vaiz bir gün yanındakılara: “Mənə nə isə olub? Qorxu duy-
mayan qəlblər, yaşarmayan gözlər, titrəməyən vücudlar 
görürəm”, – deyə gileyləndi. Bu xəbəri eşidən Muham-
məd ibn Vəsi;

– Onu qınamayın! Bir az da özünüzdə qəbahət ax-
tarın. Çünki qəlbdən çıxan zikr və öyüdlər qəlbə çatar, 
– dedi.

“Tox qarınla yatmayın, qarnınız doymadan süfrədən 
qalxın; çünki bu cür davranış dünya və axirət həkimlərinin 
də tövsiyə etdiklərindəndir”, – buyurardı.

Sultanların və zənginlərin məclisinə girməyə çalış-
mağı və onlardan bəxşiş almağı acizlik sayardı. “Torpağa 
bulanıb təvazökar yaşamaq, zənginlərə yaxın olmaqdan 
daha yaxşıdır”, – deyərdi.

Əleyhinə olsa da doğruluq və dürüstlükdən ayrılmaz-
dı. Bir gün uzunqulağını satmağa aparmışdı. Biri yaxın-
laşdı və:

– Onu almaq istəyirəm. Mənə tövsiyə edirsənmi? – 
deyə soruşdu. O da:

– Əgər özüm razı olaydım, onu satmazdım, – deyə 
qarşılıq verdi. 



Ölüm və dünya

Ölümü və cəhənnəmi xatırlamağın insanı dünya sev-
gisindən uzaqlaşdıracağını bildirərdi. Evində qonaq qaldığı 
bir dostu:

– Evimi bəyəndinmi? – deyə soruşdu. O da:

– Evin çox xoşdur, lakin cənnət daha xoşdur. Buna 
baxmayaraq cəhənnəmi xatırlamaq hamısını unutdurur, – 
dedi.

İnsanlarla birgə olmaqdansa təkliyi sevərdi. Bu səbəb-
lə də özündən nəsihət istəyərək: “Bizi Uca Allaha yaxın-
laşdıracaq bir əməl öyrət” – deyənlərə:

– Mən əməllər içərisində xalqdan uzaqlaşmaq qədər 
insanı Uca Allaha yaxınlaşdıran başqa bir əməl görmə-
dim, – deyərdi.26

– rahmətullahi aleyh –

26 . Əbu Nuaym İsfəhani, Xilyətul-Övliya, II, 345-357; İbnul-Cövzi, Sifə-
tus-Safvə, III, 266-271; Fəriduddin Attar, Təzkirətul-Övliya, s, 94-96; Şərani, 
ət-Təbəqatul-Kübra, I, 32; Münavi, əl-Kəvəkibud-Durriyyə, I, 161-162; Zəhəbi, 
Siyəru Aləmin-Nubəla, VI, 119-123.

MALİK İBN DİNAR
quddisə sirruh

Adı Malik ibn Dinar, künyəsi Əbu Yəhyadır. 
Təbeun nəslindəndir. Səhabələrlə görüşmüş-
dür. Onlar haqqında: “Biz səhabələrin halları-
nı bilirik. Onlar geyim məsələsində bir-birilə-
rini qınamazdı. Yaxşı parçadan paltar geyinən 
özü kimi geyinməyəni xor görməzdi. Yaxşı 
geyinməyən yaxşı geyinəni qısqanmazdı. Hər 
biri öz aləmində idi”. 748-ci ildə (hicri 131) 
Bəsrədə vəfat etmişdir.

Tövbə edib zöhdə yönəlməsi belə olmuşdur: Bir 
gecə dostları ilə birgə əyləncə yerlərindən birində idi. Əy-
ləncədən sonra dərin yuxuya daldı. Yuxusunda ona belə 
deyildi: “Ey Malik, sənə nə olub ki, hələ də tövbə etmir-
sən?”. Dəhşətlə yuxudan oyandı və dərhal Həsən Bəsrinin 
məclisinə getdi və onun hüzurunda tövbə etdi. 

Tövbə etdikdən sonra özünü Uca Allaha ibadətə həsr 
etdi. Ondan sonra gecələr yatmamağa başladı. Qızı:

– Atacan, nə üçün yatmırsan? – deyə soruşduqda:

– Ölümün məni yuxuda ikən haqlamasından qorxu-
ram, – dedi.

“Layiq olmadığım üçün yun geyinmək istəmərəm, 
çünki yun geyinmək üçün kibirdən arınmış qəlbə sahib 
olmaq lazımdır”, – deyər və sözünə belə davam edərdi: 
“Malik dəli olub deməyəcəklərini bilsəydim çul geyinər, 
xalqın içində başıma kül tökərdim”. 



Bir qadın ona: “Ey ikiüzlü”, – deyə bağırdı. O, belə 
qarşılıq verdi. “Bəsrəlilərin unutduğu adımı bu qadın tap-
dı”. Riyadan uzaq durardı. “Mənə görə əməllərin ən se-
vimlisi ixlasdır”, – deyərdi. “Bir insanın elm öyrənərkən 
niyyəti səmimi olarsa elmi artar. Elmi iş tapmaq məqsədilə 
öyrənərsə kibri artar, pis əməlləri çoxalar. İnsanları həqir 
görməyə başlayar. Bu səbəblə də elmi ona fayda verməz”, 
– deyə öyüd-nəsihət verərdi.

Dünyaya qarşı zöhd

Malik ibn Dinar zahid idi. Dünya nemətlərinə dəyər 
verməzdi. Çox az miqdarla yetinərdi. Ancaq Qurban bay-
ramında ət yeyərdi. Onun fəzilətindən çox danışıldığı üçün 
ev əhlinə: “Azla yetinən mənimlədir. Əks halda ayrılığa 
razı olun”, – deyərdi. Evi bomboş idi. Evində ancaq Qura-
ni-Kərim, su qabı və həsir vardı. 

“Dünya meyli çox olanlar həlak oldu”, – deyər və belə 
dua edərdi: “Allahım! Malik ibn Dinarın evinə dünya çox 
girməsin”.

Bəsrədə qırx il qaldığı halda oranın quru və yaş xur-
masından yemədi. Xurma mövsümü keçdikdən sonra: 
“Ey Bəsrəlilər! Budur qarnım! Xurma yemədim. Mənə 
heç nə olmadı. Sizin də xurma yeməklə hər hansı bir ye-
rinizin artdığını sanmıram”, – dedi. Əl əməyi ilə keçinər, 
güzəranını xurma yarpağından səbət hazırlayaraq və Qu-
rani-Kərim yazaraq təmin edərdi. Dünya və dünya sevgisi 
haqqında belə buyurardı: “Necə ki, bədən xəstələndiyi za-
man yemək-içməkdən, yuxu və istirahətdən zövq almırsa, 
qəlb də dünya xəstəliyinə tutulduqda moizə və nəsihətdən 
zövq almaz”. 

“Şeytan dünyəvi arzularının əsiri olmayan kimsənin 
kölgəsindən belə qorxar. Dünyəvi arzuların əsiri olan kim-
sənin ardından getməz. Bu bəla ona kafidir”.

“Dünyanın cadugərdən fərqi yoxdur. Ona qarşı ehti-
yatlı olun. Çünki o, bir çox alimin yolunu azmasına səbəb 
olmuşdur”, – deyərdi.

O deyərdi: Bu iki şey dünya sevgisini göstərir.

1. Mədənin daim dolu olması. Çünki mədəsi dolu in-
sanın anlayışı qıt, bütün məqsədi yemək-içmək və cinsi 
ehtiyacı təmin etməkdən ibarət olar.

2. Yatağa girdikdə nə vaxt səhər açılacaq, oyun-əy-
ləncə ilə məşğul olacağam, yeyib-içəcəyəm demək.

Malik və varlı qadın

Belə nəql edirlər ki, Bəsrədə zəngin bir nəfər dün-
yasını dəyişmişdi. Özündən sonra miras olaraq çoxlu 
mal-dövlət qalmışdı. Həmin şəxsin bir qızı vardı. Bu qız 
Sabit əl-Bünaninin yanına gəlib dedi ki:

– Uca Allaha itaətdə mənə kömək etməsi üçün Malik 
ibn Dinarla evlənmək istəyirəm. Sabit bunu Malikə xəbər 
verdi. O, belə cavab verdi:

– Mən dünyanı üç talaqla boşamışam. Qadın da dün-
ya malıdır. Üç talaqla boşanan birini təkrar nikahlamaq 
caiz deyil. 

Qulluq

Malik ibn Dinar bir dəfə Fatihə surəsindəki “Biz yalnız 
Sənə ibadət edirik və yalnız Səndən kömək diləyirik!” ayə-
sini oxuyub hönkür-hönkür ağladı. Sonra belə dedi: “Əgər 



bu ayə Uca Allahın Kitabında olmasaydı və oxunması əmr 
olunmasaydı əsla oxumazdım. Bu sözdən məqsədim bu-
dur: “Biz yalnız Sənə ibadət edirik” dediyim halda, əmin-
liklə bilirəm ki, hələ nəfsimin köləsiyəm. “Yalnız Səndən 
kömək diləyirik!” dediyim halda, hələ də onun-bunun qa-
pısına gedir, təşəkkür və şikayətimi hamıya bildirirəm.”

Bir gün ondan soruşdular:

– Necəsən? 

Cavab verdi:

– Necə olum? Allahın nemətlərini yeyir, şeytanın sö-
zünü tuturam. 

Dünyada üç şeyi sevərdi:

1. Müsəlman qardaşları ilə qarşılaşmaq və onlarla 
söhbət etmək,

2. Təhəccüdə qalxıb Qurani-Kərim oxumaq,

3. Tənha bir yerdə Uca Allahı zikr etmək.

Sadiq və siddiqləri belə tərif edərdi: Sadiq, Mövlasın-
dan gələn imtahanlardan həzz duyan, dostunun açdığı ya-
radan zövq alan, mübarizəsində səmimi olan insandır. Sid-
diq isə, Qurani-Kərim oxuyanda qəlbi axirətə meyl edən 
Allah adamıdır.

Dost

Pis dostdan çəkinmək barədə belə nəsihət edərdi:

“Salamat olmaq üçün din baxımından sənə faydası 
olmayan dostdan uzaq ol, onunla söhbəti kəs! Belə biri ilə 
dostluq haramdır”.

“Dövrümüzün insanlarının dostluğu rəngi və görünü-
şü gözəl, lakin dadı olmayan yemək kimidir”.

Bir iti vardı. Ona çox yaxşı qulluq edərdi. Səbəbini 
soruşanlara belə cavab verərdi:

– Bu it, pis dostdan daha yaxşıdır.

Zikr

Uca Allahı zikr etməkdən dəyərli nemət yoxdur. Bir 
insan Uca Allahı zikr etməkdənsə, insanlarla birgə olmağı 
arzu edirsə, o insanın elmi az, qəlbi ölü, ömrü xüsrandır.

Tövratda belə yazıldığını gördüm: “Ey siddiqlər! Dün-
yada ikən Uca Allahı zikr etməyə çalışın, çünki Uca Allahı 
zikr etmək dünyada qəlb rahatlığı, axirətdə böyük müka-
fatdır”.

Bir gün “Əhli-dünya dadların ən gözəlini dadmadan 
dünyadan köçüb getdi”, – dedi.

Soruşdular:

– Ey Əba Yəhya, bu gözəl dad nədir?

Buyurdu:

– Mərifəti-ilahi, yəni Uca Allahı tanımaq.

Mərifəti-ilahi haqqında belə buyurmuşdur: “İtin önünə 
qızıl və gümüş qoysan qiymətini bilmədiyi üçün ona meyl 
etməz, rəğbət bəsləməz. Amma qarşısına sümük atsan 
dərhal o tərəfə qaçar. Uca Allahdan qafil olanların halı 
da belədir. Mərifəti-ilahinin dadını bilmədikləri üçün ona 
rəğbət etməzlər”.

Uca Allah Muhamməd ümmətinə Cəbrayıl (ə.s) və Mi-
kayıla (ə.s) belə vermədiyi iki nemət vermişdir:



1. “Məni xatırlayın ki, Mən də sizi yada salım! ...”.27

2. “Mənə dua edin, Mən də sizin dualarınızı qə-
bul edim!”.28

Dua istəmək üçün yanına gələn dövlət məmurlarına 
belə deyərdi:

“Sizin üçün necə dua edim?! Axı minlərlə insan sizə 
bəddua edir”.

Qəlbin hüznlü olmasını fayda hesab edər və bu barədə 
belə buyurardı:

“Hüzn qəlbin gözətçisi kimidir. Necə ki, bir evdə in-
sanlar oturmadıqda o ev xarab olar, eyni şəkildə hüzn ol-
mayan qəlb də xarab olur”.

Sələmçilik

Sələmçiliklə məşğul olan bir nəfərin başına gələn ha-
disəni belə nəql edir:

Bir dəfə xəstə ziyarətinə getdim. Xəstə can üstəydi. 
Ona kəlmeyi-şəhadəti təlqin etdim, lakin xəstə bu kəlməni 
heç cür deyə bilmirdi. Dayanmadan “on, on bir” deyir-
di. Mənə: “Ustad! Önümdə atəşdən bir dağ var. Nə vaxt 
kəlmeyi-şəhadət gətirmək istəsəm bu atəş mənə hücum 
edir”, – dedi. Həyatda nə işlə məşğul olduğunu soruşdum. 
Malını faizə verər, faizdən qazandığını yeyərdi, ölçü və çə-
kidə aldadardı, – dedilər.

Belə dua edərdi:

“Allahım! Qəlbimizi Sənə yönəlt ki, Səni ən gözəl şə-
kildə tanıyaq, əhdimizə sadiq qalaq, əmrini tutaq”.

27 . əl-Bəqərə, 2/152.
28 . Ğafir, 40/60.

Ahıl vaxtında özündən öyüd-nəsihət istəyən birinə 
belə demişdir:

“Qurtuluşa çatmaq istəyən hər zaman, hər işdə On-
dan razı olar. Çünki sənin işini görən Odur”.

Vəfat etdiyi gecə onu yuxuda gördülər. Səma qapıları 
açılmış və “Malik ibn Dinar cənnətə girənlərdən oldu”. – 
deyə nida edilmişdi.29

 – rahmətullahi aleyh –

  

29 . Əbu Nuaym İsfəhani, Xilyətul-Övliya, II, 357-389; Hucviri, Kəşful-Məh-
cub, I, 298-299; İbnul-Cövzi, Sifətus-Safvə, III, 273-289; Fəriduddin Attar, 
Təzkirətul-Övliya, 49-56; İbn Xalliqan, Vəfəyətul-Əyan, IV, 139-140; Şərani, 
ət-Təbəqatul-Kübra, I, 32; Münavi, əl-Kəvəkibud-Durriyyə, I, 54; Zəhəbi, Siyə-
ru Aləmin-Nubəla, V, 362-364.



ƏBU HAŞİM SUFİ
quddisə sirruh

Adı Osman ibn Şureyk, künyəsi Əbu Haşim, 
nisbəsi əl-Kufidir. Bağdadlı olduğunu deyənlər 
olsa da, əslən Kufəlidir. Buna görə ona əl-Kufi 
deyilmişdir. 

“Sufi” şöhrətilə məşhur olmuşdur. Əbu Haşimə 
qədər zöhd, zikr, təvəkkül və məhəbbət yolunda 
olan şəxslərə abid, zahid və ya nasik deyilirdi. 
Əbu Haşimə isə miskinlik və fəqirlik kimi qə-
bul edilən suf (yun) paltarlar geyindiyi üçün Sufi 
deyirdilər. 767-ci ildə (hicri 150) vəfat etmişdir.

“Təsəvvüf” kəlməsi də “suf” kəlməsindən törəmişdir. 
Zöhd və təqva yolundakı zahidlərin geyimi yun olduğu üçün 
bu elmə “təsəvvüf” deyildi. Bu sözün başqa kəlmələrdən törə-
diyini deyənlər olsa da, ən mötəbər görüş, “suf” kəlməsindən 
törəməsidir. Əbu Haşim Əhli-Sünnəyə mənsub sufidir. Bu 
səbəblə də şiələrin məskunlaşdığı Kufədən Şama hicrət et-
miş, Fələstindəki Rəmləyə yerləşmişdir. Həsən Bəsri, Malik 
ibn Dinar və Süfyan Sevri ilə eyni dövrdə yaşamışdır. Belə ki, 
Süfyan Sevri onun haqqında: “Əbu Haşim olmasaydı, riya-
nın incəliklərini qavraya bilməz və o bəladan qurtulmazdım. 
Əbu Haşimi görənə qədər sufiliyin nə demək olduğunu bil-
mirdim”, – demişdir.

İlk dərgah

Rəmlədə onu sevənlər çox idi. Hamısı ətrafına toplan-
mışdı. Bir-birini Uca Allah üçün sevən bu insanları görən 

dövrün xristian əmiri onlar üçün bir dərgah tikdirdi. Bu 
dərgah təsəvvüf tarixindəki ilk dərgahdır. Bu hadisə belə 
baş vermişdir:

“Xristian əmir ova çıxmışdı. Yolda iki nəfərin bir-biri 
ilə görüşüb əl tutduğunu, birgə oturduqlarını və heybələ-
rində nə varsa ortaya qoyub birgə yediklərini və daha 
sonra vidalaşıb sevgi ilə ayrıldıqlarını gördü. Bu iki şəxsin 
davranışı xristian əmirin çox xoşuna gəldi. Maraq ona güc 
gəldi və onlardan birini yanına çağıraraq soruşdu:

– Yanındakı kim idi?

– Bilmirəm...

– Bəs niyə görüşürdün?

– Heç bir səbəbi yoxdur...

– Onun haralı olduğunu bilirsən?

– Bilmirəm...

– Bəs aranızdakı səmimiyyət, sevgi və ülfətin səbəbi 
nədir?

– Bu bizim Uca Allah üçün tutduğumuz yoldur.

– Bəs sizin hal-əhval tutub söhbət edəcəyiniz bir yer 
varmı?  

– Xeyr, yoxdur.

– Sizin bu halınız mənim çox xoşuma gəldi. Mən də 
sizin bir yerə toplanıb görüşə biləcəyiniz bir yer tikdirim, 
– dedi. Əbu Haşim və tələbələri üçün Rəmlədə bir dərgah 
inşa etdirdi. 

Əbu Haşim əs-Sufi, kibir və riyadan çox qorxar və bu 
barədə belə deyərdi:



“Dağları iynə ilə dəlib deşmək, qəlblərdəki kibri sök-
məkdən daha asandır”.

Dünya haqqında belə buyurardı: “Dünya saraylar-
dan, axirət isə daxmalardan ibarət olsa, yenə də əbədi 
olması baxımından axirət dünyadan üstün tutulmağa daha 
layiqdir”. “Uca Allah, Özünün rizasını murad edənlərin 
dünyaya rəğbət etmədən, ondan üz çevirərək sadəcə 
Özünə itaət etməsi və mərifət əhlinin də dünyadan dik-
sinib axirətə meyl etməsi üçün dünyanı “vəhşi” sifəti ilə 
damğalamışdır”.

Əbu Haşim Sufi ədəb və tərbiyədə ev əhlinə və tələ-
bələrinə nümunə olmağa çalışardı. Bu haqda belə buyur-
muşdur: “İnsanın ədəbə riayət etməsi ev əhlinin və yaxın-
larının tərbiyəsinə vəsilədir”.

Böyük bəla

Mənsur Ammar əd-Dəməşqi belə demişdir:

Əbu Haşim əs-Sufi ağır xəstə idi. Bu xəstəlik onun 
ölümünə səbəb olmuşdur. Xəstə olanda ondan soruşdum:

– Özünü necə hiss edirsən?

– Böyük bəlada hiss edirəm. Lakin məhəbbət bəladan 
daha böyükdür. Yəni bəla nə qədər böyük olsa da, məhəb-
bət bəlası daha böyükdür. Bu səbəblə də çəkdiyim ağrını 
Uca Allaha olan məhəbbətim səbəbilə hiss etmirəm.30

 – rahmətullahi aleyh –

  

30 . Əbu Nuaym İsfəhani, Xilyətul-Övliya, X, 225; İbnul-Cövzi, Sifətus-Safvə, II, 
306; Əbdürrəhman Cami, Nəfəxatul-üns (tərc, Lami Çələbi), s, 86-87. 

SÜFYAN SEVRİ
quddisə sirruh

Adı Süfyan ibn Səid, nisbəsi əs-Sevri əl-Ku-
fidir. Mühəddis, müfəssir, fəqeh və zahiddir. 
Həsən Bəsrinin, Malik ibn Dinarın, Əbu Ha-
şim Sufinin və Rəbiətul-Ədəviyyənin müasiri-
dir. Nəsli Sevr ibn Əbdi-Mənaf vasitəsilə Ad-
nanilərə çatır. Əməvi xəlifəsi Süleyman ibn 
Əbdülməlik dövründə 713-cü ildə (hicri 95) 
İraqın Kufə şəhəri yaxınlığındakı Əsir adlı yer-
də dünyaya gəlmişdir. 

Atası Səid ibn Məsruq Kufənin məşhur mü-
həddislərindən idi. O, İbn Main, Əbu Xatim 
əl-İcli, Nəsai, İbn Hibban ilə Mədininin siqa 
ravilərindəndir. Anasının adı təbəqat kitab-
larında zöhd və vəra sahibi saleh qadın kimi 
keçir. 

Sevrinin yetişdiyi dövrdə yaşadığı Kufə şəhəri 
şəriət elmlərinin əsas mərkəzlərindən biri idi. 
Atasının elm əhli olması Süfyanın elm yolunu 
seçməsinə səbəb olmuşdur. O, bu barədə belə 
deyir: “Elm öyrənməyə başlayanda qəlbimdə 
hər hansı bir niyyət daşımırdım. Sonradan 
Uca Allah elmlə Öz rizasını qazanma niyyətini 
mənə bəxş etdi”.

Hədis elmində “Əmirul-möminin” adını qa-
zanacaq səviyyəyə çatmışdır. Hafizəsi güclü 
olduğu üçün hədisləri yazaraq deyil, əzbərdən 
nəql edərdi. Öz əsrindəki müfəssirlərin qabaq-

cıllarından idi. Qurani-Kərim elmlərində ta-
yı-bərabəri yoxdu. Bir təfsir əsəri dövrümüzə 
qədər gəlib çatmışdır. 

Fiqh elmində də ictihad və rəy sahibi idi. Hicri 
V əsrə qədər onun fiqhi görüşləri və fitvaları 
ilə əməl edilmişdir. Onun fiqhinə tabe olanla-
ra Sevri deyilmişdir. Belə ki, Cüneyd əl-Bağ-
dadi, Xamdun əl-Kəssar onun fiqhi ilə əməl 
edən məşhur sufilərdir. 

Həyatının böyük bir hissəsi Kufədə keçmişdir. 
Abbasi xəlifəsi Əbu Cəfərin hakimiyyəti illə-
rində onu Əbu Hənifə, Misar ibn Qudam və 
Şureyk kimi qazı təyin etmək istədilər. O bu 
təklifi qəbul etmədi. Kufədən qaçaraq əvvəl-
cə Mədinəyə, daha sonra isə Məkkəyə hicrət 
etdi. Vəfatına yaxın Bəsrəyə köçdü və orada 
777-ci ildə (hicri 161) dünyasını dəyişdi. 

Süfyani Sevri güzəranını təmin etmək üçün ticarət-
lə də məşğul olmuşdur. Lakin vaxtının çoxunu elmə həsr 
etmişdir. İmam Malik, Şöbə, Yəhya ibn Səid əl-Qattan, 
Əvzai, Abdullah ibn Mübarək və Süyfan ibn Uyeynə onun 
tələbələrindəndir. 

Elm və hədis təhsilində ədəbin əsas şərt olduğunu vur-
ğulamış və bu barədə belə demişdir: “Elm və hədis öyrən-
mək istəyən əvvəlcə ədəb öyrənsin. Bu ədəblə iyirmi il 
əməl etsin ki, elm öyrənməyə layiq olsun. Alimlər yolunu 
azarsa kim onlara doğru yolu göstərər? Onların yolunu 
azmasına səbəb qəlblərinin dünyaya meyl etməsidir”.

“Ona görə insanların ən fəzilətlisi bunlardır:

1. Zahid alim,

2. Sufi fəqeh,

3. Təvazökar zəngin,

4. Hz. Peyğəmbərin (s.ə.s) nəslindən gələn şərif”. 

Soruşdular:

Rəsulullahın (s.ə.s) “Uca Allah əti çox olan ailəyə 
qəzəb duyar” hədisi-şərifindən məqsəd nədir?

Cavab verdi:

Onlar insanların qeybətini edərək ətlərini yeyənlərdir. 

Xəstələnmişdi. Xəstəliyinin əlamətlərindən bəhs et-
dilər. Həkim:

–  Qorxu bu insanın ciyərlərini parçalayıb, – 
dedi. Nəbzini yoxlayanda xristian həkim:

–  Hənif dininə mənsub insanların arasında belə 
birinin olduğunu bilmirdim, – deyərək müsəlman 
oldu.

Həsən Bəsri və Malik ibn Dinar kimi yundan hazırlan-
mış paltarlar geyinərdi. Lakin onun zahidlik anlayışı quru 
çörək yemək və əba geyinməkdən ibarət deyildi. Ona 
görə zöhd dünyaya qarşı zahid olmaq, qənaət və gözəl 
əməl sahibi olmaqdı.

Ölüm və axirət hazırlığı

Ölüm və axirət hazırlığı haqqında belə buyurmuşdur:

“Bir yerdə toplanmış qələbəlik olsa və bir carçı: “Bu 
gün axşama qədər yaşayacağam deyən ayağa qalxsın!” – 
desə, bir insan belə ayağa qalxa bilməz. Qəribədir ki, eyni 



insanlara “içinizdən ölümə hazır olanlar ayağa qalxsın!” 
– deyilsə, yenə də bir nəfər belə ayağa qalxa bilməz”. O, 
müridlərindən səfərə çıxanlara: “Əgər getdiyin yerlərdə 
ölümün satıldığını görsən mənim üçün də al!” – deyərdi.

Son xəstəliyində bir namaz üçün altmış dəfə dəstəmaz 
almış və:

“Bütün bunlar Uca Allahın əmri gəldikdə təmiz olmaq 
üçündür”, – demişdir.

Belə buyurmuşdur:

“Hər şeyin bir cəzası var. Arifə veriləcək ən böyük 
cəza zikrdən kəsilməkdir. Çünki sevgilini anıb xatırlaya bil-
məmək aşiq üçün ən böyük cəzadır”.

Xatim Əsama belə demişdir:

“Bu dörd xüsusun səbəbi dörd xüsusu görməməkdən 
qaynaqlanır:

1. İnsanları qınamaq qəza və qədəri görməməkdən,

2. Müsəlmanlara həsəd etmək qisməti görməməkdən,

3. Halal və haram olması tam bilinməyən şübhəli mal 
yığmaq axirətdəki hesabı görməməkdən,

4. Allahın təhdidindən əmin olmaq, vədindən ümid-
var olmamaq Uca Allahın ayələrini görməməkdən qay-
naqlanır”.

Dövrün fitnələri

Dövrün fitnələrindən qorunmaq üçün insanlara belə 
öyüd-nəsihət verərdi: “İnsanların arasına çox qarışmayın, 
üzlətə daha çox üstünlük verin. Əvvəllər insanların qarşıla-

şıb görüşməsi onlara fayda verərdi. İndi isə elə deyil. Bu səbəblə 
də üzlətə daha çox üstünlük verin”.

Belə buyurmuşdur:

“Sultana əmri bil-məruf vəzifəsini ancaq sözünü bilən, 
şəfqətlə danışan alim və müttəqi şəxslər edə bilər”.

Özünə verilən heç bir şeyi qəbul etməz və belə deyərdi:

“İnsanlar verdikləri şeylərdən sonra mənə minnət qoyma-
ğa çalışacaqlar. Əgər belə olmayacağını bilsəydim, verdiklərini 
götürərdim”. Buna görə də heç kimdən bir şey istəməz, borc 
almazdı. Bu barədə də belə demişdir: “İnsanlar borcu gizli sax-
lamırlar. Gecə borc istəsən səhər açı lan kimi: “Süfyan axşam 
məndən borc aldı”, – deyirlər. Bu səbəblə də yatdığın və oyan-
dığın vaxt nə alacağın, nə də verəcəyin olsun”.

“Sultanların qapısına sığınan alim alverçi, zənginlərin qapı-
sında gəzən elm əhli riyakardır”, – deyərdi.

Təvazökar idi. Onun məclisində fəqirlər alimlər qədər dəyər 
görərdi. İbadətilə qürurlananlardan xoşlanmaz və belə deyərdi:

“İbadət edən şəxs ibadətinə baxaraq özünü qardaşından üs-
tün görərsə, etdiyi ibadətlər puç olar. Halbuki görünüşdə ibadəti 
az olan qardaşı, bəlkə də, harama qarşı ondan daha diqqətlidir”.

O, elmlə irfanı birləşdirmiş möhtərəm bir şəxsiyyət idi.31

 – rahmətullahi aleyh –

31 . Təfsiru Süfyani Sevri, (nəşr. İmtiyaz Əli Ərşi), Livan, 1983; İbn Sad, Təbəqat, VI, 
371-374; Əbu Nuaym İsfəhani, Xilyətul-Övliya, VII, 356; İbnul-Cövzi, Sifətus-Safvə, 
III, 147-152; Şərani, ət-Təbəqatul-Kübra, I, 40-43; Münavi, əl-Kəvəkibud-Durriyyə, 
I, 115-117; Zəhəbi, Siyəru Aləmin-Nubəla, VII, 229-280; Əbdülhəlim Mahmud, Süf-
yan əs-Sevri, Qahirə, 1981; əl-Bəyanuni Dr. Muhamməd Əbul-fəth, əl-İman Süfyan 
əs-Sevri, Qahirə, 1983.



İBRAHİM ƏDHƏM
quddisə sirruh

Adı İbrahim ibn Ədhəm, künyəsi Əbu İshaq, 
nisbəsi əl-Bəlxidir. Xorasanın Bəlx bölgəsin-
dəndir. Sultanın oğludur. Özü də Sultan olmuş 
və Sultanlığı tərk edərək sufiliyi seçmişdir. 

Süyfan Sevri, Fudayl ibn İyad, Şəqiq Bəlxi və 
Malik ibn Dinar kimi zahidlərlə görüşmüşdür. 
İmam Əzəm Əbu Hənifə ilə görüşmüş, söhbət 
etmişdir. Zöhd həyatı yaşamışdır.

Ömrü boyu əlinin əməyi ilə dolanmışdır. 
Əkin-biçinlə məşğul olmuş, bağbanlıq etmişdir. 
777-ci ildə (hicri 161) Şamda vəfat etmişdir.

Tövbə edib təsəvvüf yoluna girməsi ilə əlaqəli iki rə-
vayət var. Birinci rəvayət belədir: Ov etməyi sevərdi. Bir 
gün ov etmək üçün yola çıxmışdı. Ov dalınca qaçarkən 
xəfifdən bir səs eşitdi: “Ey İbrahim, sən bunun üçün ya-
radıldın və bunu etməklə əmr olundun?”. Dönüb baxdı və 
səsin sahibini axtardı, lakin tapa bilmədi. Bu hadisədən 
sonra məna sultanlığını dünya sultanlığından üstün tutaraq 
könül ərlərinin yoluna girdi. Belindəki dəbdəbəli sultan-
lıq əbasını çıxardı və yolda rastlaşdığı çobana verdi. Özü 
də onun yundan olan paltarını geyinərək Məkkəyə doğru 
yola çıxdı.

İkinci rəvayət isə belədir: 

Bir gecə taxtında yatıb qalmışdı. Gecə yarısı sarayın 
damında bir nəfərin yeridiyini eşitdi və yerindən sıçraya-
raq bağırdı:



54 \ Könül Ərləri 

−  Kimsən və sarayın damında nə axtarırsan? 

Damdakı səsin sahibi isə ona belə cavab verdi:

−  Mən yad biri deyiləm, dəvəmi itirmişəm, onu 
axtarıram. 

İbrahim bu cavabdan dəhşətə gəldi və:

- Sən dəlisən, damda dəvənin nə işi var? – deyə soruş-
du. Damdakı səsin sahibi:

- Əsl dəli sənsən. Qızıl taxt və atlaz ipəklər içərisində 
Uca Allahı tapacağını sanırsan? – dedi. Bu sözlər onun qəl-
bini riqqətə gətirdi. Qulağından bu səsin sədası getmədi.

İmam Əzəm Əbu Hənifə onun haqqında: “İbrahim 
Ədhəm seyyidimiz və əfəndimizdir” –  deyərək iltifat etdi. 
Tələbələri: “O, bu əfəndiliyi nə ilə qazanmışdır?” – deyə 
soruşdular. 

Əbu Hənifə də: “O, həmişə Uca Allah ilə məşğuldur. 
Biz isə başqa işlərlə”, – buyurdu.

Deyərdi ki:

“Qəlblərinizi Allah qorxusu ilə, bədənlərinizi Uca Al-
laha ibadətlə məşğul edin. Üzünüzü həya, dillərinizi Uca 
Allahı zikr ilə bəzəyin. Gözlərinizi haramdan qoruyun”.

Səhl ibn İbrahim belə nəql edir:

İbrahim ibn Ədhəmlə dost idik. Mən xəstələndim. 
Əlində olan hər şeyi mənim üçün xərclədi. Bir az yaxşı-
laşdıqda iştahım açıldı. Ondan yemək istədim. Sən demə 
uzunqulağını sataraq mənə yemək-içmək alıbmış. Sağa-
landan sonra: “İbrahim, uzunqulağın haradadır?” – deyə 
soruşdum. “Satdım”, – dedi. “Bəs, mən indi nəyə minə-

cəyəm?” – dedim. “Belimə minərsən, qardaşım”, – dedi 
və məni  belində daşıdı.

Bir ziyafətə dəvət edilmişdi. Orada olanlar ziyafətə 
gecikən biri haqqında: “O, ağır hərəkət edən insandır”, 
– dedilər. Bunu eşidən İbrahim ibn Ədhəm: “Gör başı-
ma nələr gəldi! Necə oldu ki, insanların qeybətinin edildiyi 
yerə gəldim”, – deyərək dərhal oranı tərk etdi və üç gün 
heç bir şey yemədi. 

Dünya sevgisi

Dünya haqqında belə öyüd-nəsihət verərdi:

“Ey qardaşım! Dünyadan üz çevir, çünki dünya sevgisi 
insanı kar-kor və zəlil edər”.

“İnsanlarla birgə çox zaman keçirmək dünya sevgi-
sindəndir. İnsanlardan uzaqlaşmaq dünyadan uzaqlaşmaq 
əlamətidir. Xanım və dostunuzu azaldın, Allahla dostluğa 
yönəlin”.

“Sevgilinin xoşlamadığını sevmək sevgi əlaməti deyil-
dir. Rəbbimiz dünyanı məzəmmət etdi; biz isə onu öymək-
lə məşğuluq. O, dünyaya nifrət etdi, biz isə onu sevməklə 
məşğuluq. O, bizi dünyadansa zöhdə təşviq edir, biz isə 
onu hər şeydən üstün tuturuq”.

Soruşdular:

–  Qəlblər nə üçün pərdələnir?

–  Uca Allahın nifrət etdiyi şeyi sevməkdən. 
Dünyanı sevib, ona meyl etməkdən, oyun və əy-
ləncə ilə məşğul olmaqdan, əbədi həyat üçün əməli 
tərk etməkdən, – deyə cavab verdi.

Hərislik və tamahın azlığı sidq və vəra duyğusunun 
xəbərçisidir. Çoxluğu isə, qəm-qüssə və qorxunu artırır.

Ona görə zöhd üç cür idi:

1. Fərz olan zöhd haramlardan çəkinməkdir,

2. Etidal üzrə olan zöhd şübhəli şeylərdən ehtiyat et-
məkdir,

3. Fəzilətli sayılan zöhd halallarda etidal üzrə davran-
maqdır.

“Yediklərin halal və təmiz olsun. Gecə namazı qılma-
san və gündüzlər nafilə oruc tutmasan da eybi yoxdur”, 
– buyurardı.

Şöhrət bəlası

O, şöhrətə güvənməməyi və könül verməməyi də 
zöhd əlaməti sayırdı. Şöhrəti ancaq Uca Allaha sədaqətlə 
bağlı olmayan sevər.

Müasiri Rəbiətul-Ədəviyyə kimi Uca Allaha məhəb-
bət xüsusunda söz deyən ilk sufilərdəndi. Bu xüsusda belə 
demişdir:

“Allahım! Sən çox yaxşı bilirsən ki, dünyanın mənim 
nəzərimdə ağcaqanadın qanadı qədər dəyəri yoxdur. Məni 
Sənin zikrinə yoldaş, sevginə layiq qıldığın və itaəti mənə 
asanlaşdırdığın müddətdə cənnəti istədiyinə ver”.

“Əgər insanlar Uca Allaha məhəbbəti tam dərk etsəy-
dilər, yemək və içməkdən kəsilər, dünyaya olan hərislik və 
sevgiləri azalardı”.

“İnsanları bir kənara qoy, Uca Allahla dost olmağa 
çalış”.



İnsanlardan birindən soruşdu:

– Uca Allahın dostlarından olmaq istəyərsən? 

Həmin şəxs:

– Bəli, istəyərəm, – dedikdə:

– Dünya və axirətlə bağlı heç nəyə rəğbət etmə! Özü-
nü sadəcə Uca Allaha ver, üzünü Ona yönəlt! – buyurdu.

Bir nəfər onunla dost olmuşdu. Ayrılarkən İbrahim 
ibn Ədhəmdən soruşdu:

– Əgər məndə hər hansı bir xəta və qüsur görmüsənsə 
məni irşad et! 

İbrahim ibn Ədhəm ona belə cavab verdi:

– Səndə hər hansı bir qüsur və eyib görmədim. Çünki 
sənə sevgi gözü ilə baxdım. Buna görə də hər şeyin xoşu-
ma gəldi.

İncəlik

Bir həcc mövsümündə Məscidi-Haramda Şəqiq Bəlxi 
ilə qarşılaşdı. Şəqiq İbrahimdən soruşdu:

– Zöhd yolunun əsası nədir?

– Uca Allah verdikdə yeyər, vermədikdə isə səbir edərik.

– Bu dediyini Xorasanın itləri də edir.

– Bəs sizin fikriniz nədir?

– Biz əlimizə yeyəcək keçdikdə onu insanlara payla-
yar, olmadıqda isə səbir edərik, – dedi. Bunu eşidən İbra-
him, Şəqiq Bəlxiyə:

– Sən bizim ustadımızsan, – dedi.

Özündən öyüd-nəsihət istəyən birinə belə nəsihət ver-
mişdi:

– Bağlı olanı aç, açıq olanı bağla! Yəni bağlı olan qızıl 
kisəsinin ağzını aç, açıq olan dilini bağla!

Duaların qəbulu

İbrahim ibn Ədhəmdən soruşdular:

– Dua edirik, lakin qəbul olunmur. Bunun səbəbi nədir? 

Onlara belə cavab verdi:

– Uca Allahı tanıyır, lakin itaət etmirsiniz. Rəsulunu 
bilir, amma Sünnəsinə tabe olmursunuz. Quran oxuyur, 
fəqət onunla əməl etmirsiniz. Uca Allahın verdiyi nemət-
ləri yeyirsiniz, lakin şükür etmirsiniz. Cənnətin itaətkarlar 
üçün yaradıldığını bilir, amma ona könüldən bağlanmır-
sınız. Cəhənnəmin asilər üçün yaradıldığını bilir, lakin 
ondan qorunmursunuz. Şeytanın sizə düşmən olduğunu 
bilirsiniz. Fəqət onu dostluğunuzdan çıxarmırsınız. Ölümü 
bilir, amma xeyir işlər görmürsünüz. Ölüləri dəfn edir, la-
kin bundan ibrət almırsınız. Öz qüsurlarınızla deyil, başqa-
larının qüsurları ilə məşğul olursunuz. Bu halınızla duaları-
nız necə qəbul olsun?

Bir nəfərə belə nəsihət etmişdir:

“Yaxşı bil ki, altı dik və sıldırım yoxuşu aşmadan sa-
lehlər dərəcəsinə çata bilməzsən”.

1. Nemət və rifah qapısını bağlayıb şiddət və sıxıntı 
qapısını açmadıqca,

2. İzzət qapısını bağlayıb zillət qapısını açmadıqca,

3. Rahatlıq qapısını bağlayıb cəhd qapısını açmadıqca,



4. Yuxu qapısını bağlayıb oyaqlıq qapısını açmadıqca,

5. Zənginlik qapısını bağlayıb fəqirlik qapısını açmadıqca,

6. Yaşamaq qapısını bağlayıb ölümə hazırlaşmadıqca...”

Bu altı öyüd-nəsihəti qəbul edərsənsə əsla zərər gör-
məzsən:

1. Günah işləmək istədiyin vaxt Uca Allahın ruzisini 
yemə!

2. Günah işləmək istədiyin vaxt Onun mülkündən çıx!

3. Günah işləmək istədiyin vaxt elə bir yerdə ol ki, 
O səni görməsin!

4. Ölüm mələyi gəldiyi vaxt ona: “Tövbə edə bilmə-
yim üçün mənə möhlət ver” – de!

5. Sorğu-sual mələkləri gəldiyi vaxt onları özündən 
uzaqlaşdır!

6. Qiyamət günü “günahkarları cəhənnəmə atın!” 
əmri gəldikdə sən getmə!32

– rahmətullahi aleyh –

 

32 . Süləmi, Təbəqatus-Sufiyyə, s, 27-38; Əbu Nuaym İsfəhani, Xilyətul-Övliya, 
VII, 367-394, VIII, 3-58; Quşeyri, ər-Risalə, I, 56-59; Hucviri, Kəşful-Məh-
cub, I, 314-316; İbnul-Cövzi, Sifətus-Safvə, IV, 152-158; İbn Xalliqan, Vəfəyə-
tul-Əyən, I, 31-32; Fəriduddin Attar, Təzkirətul-Övliya, s, 102-127; İbnul-Mu-
laqqin, Təbəqatul-Övliya, s, 5-16; Əbdürrəhman Cami, Nəfəxatul-üns (tərc, 
Lami Çələbi), s, 95-96; Şərani, ət-Təbəqatul-Kübra, I, 55; Münavi, əl-Kəvəki-
bud-Durriyyə, I, 73; Zəhəbi, Siyəru Aləmin-Nubəla, VII, 387-397; Əbdülhəlim 
Mahmud, İbrahim ibn Ədhəm, Beyrut, ty.

DAVUD TAİ
quddisə sirruh

Adı Davud ibn Nusayr, künyəsi Əbu Süley-
man, nisbəsi ət-Taidir. Abbasi xəlifəsi Mehdi-
nin dövründə yaşamış zahidlərdəndir. Xora-
sanlıdır. Kufədə dünyaya gəlmişdir. Bağdada 
gələrək İmam Əzəm Əbu Hənifənin tələbələ-
rindən olmuşdur. Həbib Əcəmidən dərs almış-
dır. Fudayl ibn İyad və İbrahim ibn Ədhəmin 
müasiridir. Fiqh təhsili aldıqdan sonra təkrar 
Kufəyə qayıtmışdır. Zöhd, təqva və vəra yolu-
nu seçmişdir.

Təbəi-tabeun nəslindəndir. Tabeundan Əb-
dülməlik ibn Umeyr, Həbib ibn Əbi Əmrə, 
Həmid ət-Təvril, İsmail ibn Əbi Xalid kimi 
şəxslərdən hədis rəvayət etmişdir. 781-ci ildə 
(hicri 165) vəfat etmişdir. 

Ölüsünün ardınca “indi o gözəl yanaqlarından han-
sı çürüyür və gözlərindən hansı axır?” beytini deyərək 
ahu-fəğan edən bir qadın gördü. Bu hadisədən çox tə-
sirləndi və zöhd yoluna girdi. Özünə miras qalan iyirmi 
dinarla iyirmi il dolanışığını təmin etdi. 

Onun anlayışına görə, elm əməl etmək üçündür. Əməl 
edilməyən elmin faydası yoxdur. Elm talibi bütün vaxtını 
elmə ayırarsa elmi ilə harada, nə vaxt əməl edəcəkdir?

Əbu Hənifənin elm məclisinə davam edərdi. Bir gün 
Əbu Hənifə ona dedi:

– Ey Davud, elmə yiyələndik. Geriyə sadəcə onunla 
əməl etmək qaldı!.

Davud Tai: “İmam Əzəm Əbu Hənifənin bu sözün-
dən sonra yalnızlığa çəkilmək xüsusunda nəfsimlə mü-
barizə aparmağa başladım. Nəfsimə: “Heç bir məsələdə 
danışmamaq şərtilə Əbu Hənifənin dərslərinə davam 
etmədikcə yalnızlığa çəkilmərəm dedim. Kimsəylə danış-
madan İmam Əbu Hənifənin dərslərinə davam etdim. Bir 
məsələyə cavab vermək məcburiyyətində qaldığım vaxtlar 
olurdu. Mən o məsələ haqqında danışmağa, susuz qalmış 
bir insanın soyuq suya olan istəyindən daha artıq istək du-
yardım. Buna baxmayaraq danışmazdım”, – demişdir.

Fudayl ibn İyad həyatı boyu Davud Taini iki dəfə gör-
müş, ancaq ondan çox şey öyrənmişdir. İlk görüşlərində 
evin tavanındakı çatı görən Fudayl: “Burada durma, tavan 
çatdır, üzərinə çökər”, – dedi. Davud:

– Mən neçə müddətdir ki, burada yaşayıram. Çatı 
görməmək bir yana, mən tavanın belə fərqində deyiləm, 
– deyə cavab verdi.

İkinci görüşündə Fudayl Davuddan öyüd-nəsihət istə-
di. O da: “İnsanlardan uzaqlaş”, – dedi.

Çox qocaldığını və ölümün gəlmədiyini gördükcə belə 
deyərdi: “Ölüm bizə ağır gəlməyə başladı.

Çünki bu həyatda çox günahlar işlədik”.

Qəlb gözü

Deyirlər ki, Davud Tai hər şeyə qəlb gözü ilə baxardı. 
Onun bəsirət gözü görən gözlərini zəiflətmişdi. İnsanların 
gördüyü şeyləri demək olar ki, o heç görməzdi. Təbii ki, 

insanlar da onun baxdığı şeylərin fərqində olmazdılar. İn-
sanlar onun halına, o da insanların halına təəccüb edərdi. 
O, dünyaya aldanan, dünya sevgisi ilə ağıllarını itirən və 
bu səbəblə də qəlbləri ölən insanları gördükdə qorxar, özü-
nü ölülər arasında hiss edərdi.

Comərd idi. Haq sahibinə haqqını artıqlaması ilə 
ödəməkdən xoşu gələrdi. Qan aldırdığı şəxsə bir dinar ar-
tıq vermişdi. “Artıq oldu, bu israf deyilmi?” – deyənlərə 
“comərdliyi olmayanın ibadəti kamil olmaz”, – cavabını 
vermişdir. 

“İlahi, Sənin dərdin məni dünyəvi dərdlərdən uzaq-
laşdırır və yuxumla arama girir”, – deyərdi. Dünya mə-
tasına əsla əhəmiyyət verməzdi. Belə ki, ölüm döşəyində 
yatarkən onu ziyarət etməyə gələnlər onun yastığının kər-
picdən, yediyinin suya batırılmış çörəkdən ibarət olduğu-
nu görmüşdülər. 

İnsanın əməllərinə güvənməsindən xoşlanmazdı. “Bi-
zim əməllərimizə görə nəticəmiz ümidsizlikdir. Lakin biz 
hər zaman ümidvar olmuşuq”, – deyərdi.

Cənnəti istəməkdən daha artıq cəhənnəmdən qur-
tulmağı diləyərdi. “Diləyirəm ki, cəhənnəmdən qurtulum. 
İstərsə bu qurtuluş yanıb kül olduqdan sonra olsun. Yetər 
ki, qurtulum”. 

Dünyanın dəyəri

Dünya haqqında belə demişdir:

“Əgər salamatçılıq istəyirsənsə dünya ilə “haydı, sənə 
salam olsun”, – deyərək vidalaş! Əgər kəramət istəyir-
sənsə “sən mənim nəzərimdə ölü kimisən”, – deyərək cə-
nazəsini qılmaq üçün təkbir gətir!”.



“Allahı istəyən müridin əlaməti dünyaya meyl salma-
ması, dünyadan az miqdarla yetinməsi, artığını axtarıb so-
ruşmamasıdır”.

“Çəkiniz uzun səfərə çıxacaq insanın çəkisi qədər ol-
sun. Əsla bundan artıq dünyalığı qəlbinizə yerləşdirməyin”.

“Dünyaya qarşı oruclu olun ki, ölümlə birgə iftar edə 
biləsiniz”.

“Bədənini boşaltmaq istəyən şəxs dünyadan üz çevir-
sin. Qəlbini boşaltmaq istəyən şəxs də axirəti qəlbindən 
çıxarsın”.

“Ey insanlar! Əhli-dünya nəfslərinin istəklərinə qarşı 
tələskəndir, dünya hesabı ilə bədənlərini yorarlar. Halbuki 
dünyaya rəğbət etmək dünyada və axirətdə yorğunluqdan 
başqa bir şey deyildir. Zahidlik isə dünya və axirətdə də ra-
hatlıqdır. Buna görə də aslandan qaçırmış kimi əhli-dünya 
olan insanlardan qaçmaq lazımdır”.

“Ey Adəm oğlu! Məqsədinə çatdıqda sevinirsən. Hal-
buki məqsədlərinə doğru irəliləyərkən əcəlinə yaxınlaşır-
san. Əməlini isə sanki başqasına aidmiş kimi işləyirsən”.

Məruf Kərhi belə demişdir: Davud Tai qədər dünyaya 
dəyər verməyən və nəzərində dünyanın heç olduğu başqa 
bir şəxs görmədim. Onun nəzərində dünyanın və əhli-dün-
yanın dəyəri  ağcaqanadın qanadı qədər belə deyildi.

– rahmətullahi aleyh –

Davud Tai /  63



ƏBDÜLVAHİD İBN ZEYD
quddisə sirruh

Adı Əbdülvahid ibn Zeyd, künyəsi Əbu Ubey-
də, nisbəsi əl-Bəsridir. Əslən Şamlıdır. Əvvəl-
cə Qüdsdə, sonra isə Abadanada yaşamışdır. 
Bəsrəyə səyahət etmişdir. Həsən Bəsrinin tələ-
bəsidir. Ona xidmət etmiş və dərslərində işti-
rak etmişdir. Malik ibn Dinar və Muhamməd 
ibn Vasinin müasiri və dostudur. 793-cü ildə 
(hicri 177) vəfat etmişdir. 

Yumşaq qəlbli və gözüyaşlı idi. Vəcd əhliydi. Vəcd 
halı və göz yaşları onu dinləyənləri ağladardı. Bu barədə 
belə buyurardı: “Ey qardaşlarım, cəhənnəm qorxusu sizi 
ağlatmır? Hər kim cəhənnəm qorxusu ilə göz yaşı axıdar-
sa, Uca Allah onu atəşdən qoruyar. Qardaşlarım, qiyamət 
günündəki şiddətli susuzluq sizi ağlatmır? Uca Allaha olan 
sevgi və məhəbbətiniz səbəbilə də ağlamırsınız? Kim Uca 
Allaha olan sevgi və məhəbbəti səbəbilə ağlayarsa, Al-
lah-Təala onu Camalından məhrum etməz”.

Hüzn əhli

Hüzn əhli idi. Hətta Husayn ibn əl-Qasım əl-Vəzzar 
onun haqqında belə deyərdi: “Əbdülvahidin hüznü və ağ-
laması bütün Bəsrə xalqına kifayət edər”.

Haris ibn Ubeyd belə nəql edir:

“Malik ibn Dinarın hüzurunda Əbdülvahid ibn Zeyd 
yanımda oturardı. Onun ağlamasından Malikin dediklərini 
eşitməzdim”.

Sidq əhli sadiqlərdəndi. Ona görə “sidq” Uca Allaha 
qarşı vəfalı olmaq idi. Qırx il yatsı dəstəmazı ilə səhər na-
mazını qılan könül əhli idi.

Saleh insanlarla birgə olmağı tövsiyə edər və bu barə-
də belə buyurardı: 

“Dindar insanlarla oturub durun. Əgər dindar in-
sanlarla birgə olmağa imkanınız yoxdursa, heç olmasa 
səxavətli insanlarla görüşün. Çünki onların məclisində 
dindar insanlara söyməzlər”.

Ustadı Həsən Bəsri kimi zahid idi, dünyaya dəyər ver-
məz, dünyalıq şeylər arxasınca çox qaçmağı xoş qarşıla-
mazdı. “Uca Allah əlində olanla kifayətlənməyib ikincisini 
istəməyə çalışanın qəlbindən özünə olan sevgisini alar”, 
– deyərdi.

Mədəsinə qarşı ehtiyatlı davranan kimsə dininə qarşı 
da ehtiyatlı davranar. Mədəsinə qarşı diqqətli olanın əxlaqı 
da gözəl olar. Mədəsi yönündən dininə gələcək zərəri bil-
məyən şəxs abidlər arasında kor kimidir.

Riyazəti

Riyazət əhli idi. Riyazət haqqında deyərdi: Çörək və 
duzla yetinərək riyazət edin. Çünki belə edilən riyazət bə-
dənin yağını əridər, dolayısı ilə bununla da “yəqin” duyğu-
su artar.

Belə öyüd-nəsihət edərdi:

“Kim Uca Allaha itaət xüsusunda səbirli olmağa niy-
yət edərsə, Allah-Təala onu səbrə müvəffəq edər və gücü-
nü artırar. Kim günahdan qorunmaq üçün səbirli olmağa 
niyyət edərsə, Allah-Təala ona səbir əta edər. Allaha olan 

sevgisi səbəbilə öz arzu və istəklərinə səbir edənlərə nə 
xoş!”

Əməllər içərisində dərəcə baxımından səbirdən üstün 
olan sadəcə rizadır. Əməllərdən rizadan daha üstün olanı 
bilmirəm. Çünki riza, sevgi və məhəbbətin təməlidir.

Riza Uca Allaha açılan böyük qapı və dünyanın cənnətidir. 
Yenə ona görə Uca Allah bəndəsindən razı olmadıqca bən-
dənin Ondan razı olması, demək olar, mümkün deyil. Çünki 
Uca Allah: “Allah onlardan razıdır, onlar da Allahdan”,
(əl-Beyyinə, 98/8) – buyurmuşdur. 

Bəndənin Allaha qarşı ən sevimli halı Onun əmrlərinə 
tabe olmaqdır. Onun bu halı ilə Uca Allaha itaət üçün dün-
yada qalması və ruhunun alınması da Allahın ən sevdiyi 
xüsuslardandır.

Belə deyərdi:

“Mömin dünyada ana bətnindəki körpəyə bənzəyir. 
Oradan öz istəyi ilə çıxıb getmək istəməz. Lakin çıxdıqdan 
sonra bir daha geri qayıtmağı düşünməz”.

– rahmətullahi aleyh –



ABDULLAH İBN MÜBARƏK
quddisə sirruh

Adı Abdullah ibn Mübarək, künyəsi Əbu Əb-
dürrəhmandır. Nisbəsi əl-Mərvəzi, əl-Xanzali-
dir. Atası türk, anası xarəzmlidir. Hədis və fiqh 
elmində ustaddır. “Şeyxulislam” və “Qidvə-
tuz-zahidin” adları ilə tanınır.

736-cı ildə (hicri 118) anadan olmuşdur. O, 
dünyaya gələndə Əməvi xəlifəsi Hişam ibn 
Əbdülməlik hakimiyyətdə idi. Təhsil almaq 
üçün Mərvdən Bağdada gəlmişdir. Oradan 
Məkkəyə getmiş və bir müddət orada qalmış-
dır. Tabeun nəslindən bir çox şəxslə görüş-
müşdür. İbrahim Ədhəm, Davud Tai, Süfyan 
Sevri, Fudayl ibn İyad, İmam Əzəm Əbu Hə-
nifə, İmam Malik və Əvzai ilə eyni dövrdə ya-
şamışdır. Süfyan Sevrinin tələbəsidir. Elmdə 
ustadını keçdiyi rəvayət edilir. Təhsil aldıqdan 
sonra təkrar Mərvə qayıtmışdır. Xalqın sevgi-
sinə məzhər olmuşdur. Bir çox tələbə yetişdir-
mişdir. Ticarət və həcc məqsədilə səyahətlər 
etmişdir. Ticarətdən əldə etdiyi qazancın çoxu-
nu fəqirlərə və elm əhlinə infaq edərdi. 

797-ci ildə (hicri 181) fəthdən qayıdarkən 
Bağdad yaxınlığında Fərat çayı kənarında yer-
ləşən Xit adlı yerdə vəfat etmişdir. Qəbri də 
oradadır.

Təbəqat kitablarında qeyd edildiyinə görə, tövbə 
edib zöhd həyatına yönəlməsi belə baş vermişdir:

Bir cariyəyə aşiq olmuşdu. Eşq atəşi ilə yanıb qovru-
lurdu. Bir qış gecəsi sevdiyi qızın yaşadığı evin yaxınlığına 
getdi. Səhərə qədər bir-birilərinə baxdılar. Vaxt o dərə-
cədə surətli keçmişdi ki, səhər azanı oxunmağa başladı. 
İbn Mübarək əvvəlcə elə bildi ki, oxunan yatsı azanıdır. 
Əslində isə yatsı azanı yox, səhər azanı oxunurdu. Səhə-
rin aydınlığı hər tərəfə yayılmışdı. Birdən qəflətdən ayıldı. 
Öz-özünə “Gördüyün işə bax! Bütün gecəni bu soyuqda 
boş həvəs üçün usanmadan ayaqüstə dayanmısan. Əgər 
imam namazda uzun surə oxusaydı gileylənərdin. Bu necə 
müsəlmanlıqdır?” – deyərək özünü məzəmmət etməyə 
başladı. Beləliklə, tövbə edərək elm, irfan və ibadət yolu-
na qədəm qoydu. İbadət və ixlası ilə könül ərləri karvanına 
qoşuldu.

Hədis əhli idi. Bu səbəblə də söhbətlərində səhabə və 
tabeunun metodundan istifadə edərdi. 

Abdullah ibn Mübarəkdən soruşdular:

– Nə üçün insanlardan qaçırsan? 

Cavab verdi:

– Allah Rəsulu (s.ə.s) və səhabələrlə birgə olmaq üçün. 
Onların elmini öyrənir və anlamağa çalışıram. İnsanların 
içərisində olub nə edim? Onlar bir-birilərinin qeybətini et-
məkdən başqa nə iş görürlər? Mən isə hədis oxuyaraq və 
oxudaraq Rəsulullah (s.ə.s) və əshabı ilə birgə oluram.

Onun düşüncəsinə görə, alimin qəlbində dünya sev-
gisinə yer olmamalı idi. Bu barədə belə buyurmuşdur: “O 



insana heyrət edirəm ki, qəlbində qorxu, zöhd və təqvası 
heç olmadığı halda necə alim olduğunu iddia edə bilir?!”.

Yenə onun düşüncəsinə görə “ən səfeh insanlar, dini-
ni dünyaya dəyişənlərdir”.

Təvazö

Təvazökar idi. “Nəfsini küçədə rastlaşdığı itdən daha 
aşağı görməyən, “Nəfsini bilən, Rəbbini də bilər”, – hə-
disinin sirrinə vaqif ola bilməz”, – buyurmuşdur. Şöhrət-
pərəstlikdən xoşu gəlmirdi. Heç bir fikrin özünə aid 
edilməsini istəməzdi. “Mən kiməm ki, fikrim kitablarda 
keçsin”, – deyərdi. Belə buyurmuşdur: “Səssiz və şöh-
rətdən uzaq yaşa, şöhrəti sevmə. Şöhrəti sevmədiyini də 
nəfsinə bildirmə, çünki bu vəsilə ilə onu ucaltmış olarsan”.

Ona görə zöhd, “fəqirliyi sevərək Allaha güvənmək-
dir”. Lakin “insanlardan bir şey istəmək məcburiyyətində 
qalmamaq üçün müəyyən dünya nemətlərinə sahib olmaq 
zöhdə mane deyildir”. 

“Zöhdlə sultan olmaq, dünya sultanı olmaqdan yax-
şıdır. Dünya sultanlığında insanları nizama salmaq üçün 
müəyyən qayda-qanunlardan və lazım olduqda cəzadan is-
tifadə etmək lazımdır. Könül sultanı isə insanlardan qaçır. 
Lakin insanlar öz istəyi ilə onun arxasınca gedir və ondan 
əl çəkmirlər”.

Çox səxavətli idi. Qonaqpərvər idi. Ürəyi nə isə istəsə 
qonaq olmadan onu yeməzdi. Bunun səbəbini soruşanlara 
belə cavab vermişdir: 

– Eşitdiyimə görə, qonaqla birgə yeyilən yeməkdən 
sorğu-sual olunmayacağıq. Buna görə də süfrəmi qonaqla 
bölüşməyə çalışıram. 

Evində çoxlu qonaqlar olardı. Onlara süfrələr qurar, ət 
yeməkləri hazırladar və qonaqlarına ikram edərdi. Qonaq-
larının çox olduğunu görənlərdən biri:

Mal-mülk azaldı. Qonaqlarını azaltsan daha yaxşı olar, 
– dedi. Abdullah ibn Mübarək həmin şəxsə belə cavab verdi:

– Mal-mülk azaldığı kimi ömür də azalır.

Şübhəli şeylərdən uzaq durmaq

Şübhəli şeylərdən qaçınardı. Bir dəfə atını açıb bu-
raxaraq günorta namazına getmişdi. Bu ərəfədə boş qalan 
at dövlətə aid otlağa girmişdi. Geri qayıdanda bunu gördü 
və bir daha atına minmədi. 

Şübhəli şeylər haqqında belə buyurmuşdur:

“Mənə görə şübhə qarışan bir dirhəmi özümdən uzaq-
laşdırmaq, altı milyon dirhəmi sədəqə verməkdən daha se-
vimlidir”.

Ədəb əhli idi. “Biz çox elmdən daha çox, az da olsa 
ədəbə möhtacıq”, – deyərdi. Dostundan əmanət götür-
düyü qələmi ona qaytarmaq üçün Mərvdən Şama səfər 
etmişdir.

Qeybətdən uzaq durardı. Bu barədə belə demişdir: 
“Əgər qeybət edəsi olsam öncə ata-anamın qeybətini edə-
rəm, çünki savablarımı almağa onlar daha çox layiqdir”.

Belə buyurmuşdur:

“Mərifət heç bir şeyə təəccüb etməməkdir”.

“Bir insana sevgi verilib, qorxu verilməyibsə, o insan 
aldanmışdır”.

Bu dörd cümlə dörd min hədisdən seçilmişdir:



1. Qadına güvənmə,

2. Mala aldanma,

3. Mədəni çox doldurma,

4. Faydası olmayacaq elmi öyrənmə.

– rahmətullahi aleyh –

İBN SƏMMƏK
quddisə sirruh

Adı Muhamməd ibn Sabih, künyəsi Əbul-Ab-
bas, nisbəsi əl-İcli, əl-Kufidir. İbn Səmmək adı 
ilə məşhur olmuşdur. İbn Səmmək ərəbcə 
“balıqçı oğlu” deməkdir. Bəlkə də babaların-
dan bu peşə ilə məşğul olanlar olduğu üçün 
bu ləqəbi götürmüşdür. Küfəlidir. Harun Rə-
şidin dövründə Bağdada gəlmiş və bir müd-
dət orada qalmışdır. Sonra Kufəyə qayıtmış və 
799-cu ildə (hicri 183) vəfat etmişdir. Hişam 
ibn Urvə və Aməş kimi şəxslərlə görüşmüş 
və onlardan hədis nəql etmişdir. Əhməd ibn 
Hənbəl və bir çox alim ondan hədis nəql et-
mişdir. Məruf  Kərhi də onun elmindən fayda-
lananlardandır. 

Harun Rəşidlə dəfələrlə görüşmüşdür. Onunla ilk 
görüşü belə baş vermişdir: Harun Rəşid özünün cənnətlik 
olduğuna and içmişdi. Alimlərdən bu fikrini dəstəkləmək 
üçün fitva istəyirdi. Heç bir alim onun cənnətlik olduğuna 
fitva vermədi. Harun Rəşid İbn Səmməyin adını eşitmişdi. 
Onu hüzuruna çağıtdırıb bu məsələni ondan da soruşdu. 
İbn Səmmək ona dedi:

– Ey möminlərin əmiri! Nə vaxtsa günah işləməyə im-
kanın olduğu halda Uca Allahdan qorxaraq həmin günahı 
tərk etmisən?

Bu suala Harun Rəşid belə cavab verdi:

– Bəli, gənclik dövrümdə başqasına aid cariyə gör-
müşdüm. Ondan xoşum gəlmişdi. Onunla yaxınlıq etmək 
istədim. Sonra cəhənnəmi düşündüm, zinanın böyük gü-
nahlardan olduğunu xatırladım və bu fikrimdən əl çəkdim.

Bu cavabı eşidən İbn Səmmək Harun Rəşidə:

– Sənə müjdələr olsun, möminlərin əmiri! Sən cən-
nətliksən, – dedi. Harun Rəşid də:

– Bu qənaətə necə gəldin? – deyə soruşdu. İbn Səmmək:

– Allah-Təala belə buyurur: “Kim (qiyamət gü nü) 
Rəbbinin hüzurunda durmaqdan qorxmuş və nəf-
sinə istəyini (şəhvəti) qadağan etmiş sə, həqiqətən, 
onun yurdu Cənnətdir!”. (ən-Naziat, 79/40)

Harun Rəşid də bu cavabdan çox razı qalmış və ona 
bəxşişlər vermişdir. Bununla da aralarındakı dostluq güc-
lənmişdir. Dostluq münasibətlərinə baxmayaraq İbn Səm-
mək daim xəlifəyə öyüd-nəsihət etmişdir. Bir dəfə ona 
belə nəsihət vermişdi:

– Ey möminlərin əmiri! Sənin Allah qatında bir məqa-
mın var. Uca Allahın hüzurunda haqq-hesab verdikdən 
sonra ya cənnətə, ya da cəhənnəmə gedəcəksən. Görəsən 
sənin yerin hansı olacaq? Harun Rəşid bu sözləri eşitdikdə 
özünü saxlaya bilməmiş və hıçqıra-hıçqıra ağlamışdı. 

Qorxu və ümid tarazlığı

İbn Səmmək qorxu və ümid mövzusundakı sözləri, vəz 
və nəsihətləri ilə məşhurdur: Uca Allahdan heç itaət etmə-
miş kimi qorx! Yəni ibadət və itaətinə arxalanma. Uca Alla-
ha heç günah işləməyənlər kimi ümid bağla.Yəni heç vaxt 
ümidsizliyə qapılma!

Ona görə təsəvvüf şəriət əsaslarına möhkəm sarılmaq-
dan ibarətdir. Çünki lazımsız və boş işləri tərk etmək ağıllı 
insanların adətidir.

Belə buyurmuşdur: “Özünə səbri öyrədən insan iba-
dət xüsusunda da güclü olar. İnsanların əlindəkinə göz 
dikməyən insan gözütox olar. Nəfsinin istəkləri çox olan 
insan onu özü islah etməli, bunu başqasından gözləməməli-
dir. Xeyir işlər görməyi sevənlər ona müvəffəq olar, şərdən 
qorxanlar ondan uzaqlaşdırılar. Axirət əvəzinə dünyaya razı 
olan nəfsinin qurbanı olar”.

Bələdçi yatmaz

Bir dostuna məktub yazaraq belə öyüd-nəsihət etmiş-
di: “Sənə hər halını bilən Uca Allahdan qorxmağı tövsiyə 
edirəm. Allah sevgisini qəlbinə yerləşdir. Ondan, sənə olan 
yaxınlığı və qüdrəti nisbətində qorx! Bil ki, O hər an səni 
görür. Sən Onun mülkündən çıxıb başqasının mülkünə keçə 
bilməzsən. Ondan layiqincə çəkin. Bil ki, ağıllının günahı 
axmağın günahından, alimin xətası cahilin xətasından daha 
böyükdür. Biz özümüzü insanlara bələdçi hesab edirik. Də-
nizdə bələdçilik edən əsla yata bilməz, biz isə yatırıq”.

“Sevimli qardaşım, Allaha tərəf çağırdığı halda Allah-
dan qafil olan çox insan gördüm. Allahdan qorxmağı töv-
siyə edib, Allaha qarşı cürətkar olan çox insan gördüm. Çox 
Quran oxuyanlar var ki, Quranın əmrlərinə tabe olmurlar. 
Gözünü aç, dostunu, düşmənini yaxşı tanı!”.

Ölümə həmişə hazır ol!

Ölümü düşünməyi və hər gün ölüb yenidən dirilmiş 
kimi ölümə hazır olmağı tövsiyə edərdi. “Ölüm acısını da-



dan və həyatının geri qalanını təkrar yaradılıb dünyada ke-
çirmək istəyən və bu istəyi qəbul edildiyi üçün ölümə daim 
hazır olan kimsə kimi olmağa çalışın. Axirətə əvvəlcədən 
xeyir əməllər göndərməyən insan aldanmışdır”.

Bağdadlılar İbn Səmməkə: “bizə dünyanın necə bir 
yer olmasından danış”, – dedilər. İbn Səmmək onlara belə 
cavab verdi:

“Dünya şəhvət və bəlalarla doludur. Dünya malının 
halal olanının hesabı, haramının isə əzabı  vardır. Dünya-
ya maraq göstərəcəksinizsə, bunu nəzərə alın”.

Üç qrup

O, insanları üç qrupa bölərdi: Zahid, sabir və rağib.

Zahid, nail olduğu dünya malı üçün sevinməyən, əlin-
dən çıxdıqda da kədərlənməyəndir. 

Sabir zahidə bənzəməklə yanaşı, onun zahidliyi za-
hirdədir. Dünyaya dəyər verməz, batinində dünya malını 
istəyər, yoxluğuna isə səbir edər. 

Rağib isə dünya bataqlığında nəfsinin istəklərinə görə 
davranan və heç bir şeyin fərqində olmayandır. Ona görə, 
ağıllı insanın məqsədi qaçıb qurtulmaq, axmağın məqsədi 
isə eyş-işrətlə zaman keçirməkdir. 

Ölümü insana yaxın bilənlərdən və ölümün soyuq 
üzünü daim hiss edənlərdəndi. Bu haqda belə buyurmuş-
dur: “Ölüm mələyi ilə eyni yastıqda yatdığı halda yuxudan 
dad və ləzzət duyan insana təəccüb edirəm”.

Təvazönü “özünü kimsədən üstün görməməkdir” şək-
lində tərif edərdi. 

Əvvəlki nəsillə yaşadığı dövrün insanlarını müqasiyə 
edər və bu haqda belə buyurardı: “Bundan əvvəl xəstə 
qəlbləri müalicə edən şəxslər var idi. İndi isə hər kəs müali-
cəsi mümkün olmayan dərdə tutulub. Bu vəziyyətdən Uca 
Allahın dostluğundan və Kitabının sirdaşlığından başqa 
çıxış yolu yoxdur. İndiki insanlara əməl etmək çətin gəldiyi 
kimi, əvvəlki insanların dövründə nəsihət vermək çətin idi. 
Bu gün əməl edənlər az olduğu kimi, əvvəlki insanların 
dövründə nəsihət edənlər az idi”.

Tamah və hərisliyin insanı əsir etdiyini bildirərək bu 
haqda belə buyurmuşdur: “Tamah boyundakı kəndir, 
ayaqdakı qandaldır, əsarətdən qurtulmaq üçün bu kəndir 
və qandaldan azad olmaq lazımdır”. 

Heç evlənməmişdir.

– Nə üçün evlənmirsən? – deyə soruşanlara:

– Mən bir şeytanla çətin bacarıram, iki şeytana 
necə gücüm çatar? – demişdir.

– Başa düşmədik, nə demək istəyirsən? – dedilər.

– Mənim bir şeytanım var. Evləndikdə də evləndi-
yim qadının şeytanı buna əlavə olunacaq. Bu iki şey-
tanla necə mübarizə apararam?!  – cavabını verdi.

Günah işləyənlər

Ona görə, günah işləyən müsəlmanlar üç qrupa bö-
lünür:

1. Günah işləmiş, sonra günahından tövbə edən və 
bir daha günaha düşməməyə qərar verənlər. Bunlar yaxşı 
insanlardır. 



2. Günah işləyən və günahını təkrarlayanlar. Onlar 
buna peşman olar, lakin yenə də günaha davam edərlər. 
Sonra yenə peşman olar və etdikləri üçün gözyaşı tökər-
lər. Bunların aqibəti təhlükədə olsa da, ümidsiz deyil.

3. Günah işləyən, lakin buna peşman olmayan, sonra 
təkrar günah işləyən və hərdən peşman olanlardır. Onlar 
buna baxmayaraq bu halına kədərlənməz, günah işləyər 
lakin ağlamazlar. Belə insanlar cənnət yolundan cəhən-
nəm yoluna yuvarlananlardır.

Bir duası

O, Allah dostlarını və Uca Allaha itaət edən bəndələri 
çox sevərdi. Vəfat edərkən belə dua etmişdir:

“Ey Allahım! Sənə asi olduğum vaxtlarda belə Sənə 
itaət edənləri sevdiyimi bilirsən. Mənim itaətkar bəndələ-
rinə olan sevgimi üsyan və günahlarıma kəffarə say!”

– rahmətullahi aleyh –

FUDAYL İBN İYAD
quddisə sirruh

 Adı Fudayl ibn İyad, künyəsi Əbu Əli, nisbəsi 
ət-Təmimi əl-Yərbuidir. Xorasanda Mərv şəhə-
rinin yaxınlığında Fundin adlı yerdə dünyaya 
gəlmişdir. Atası təqva əhli kimi tanınan möh-
tərəm şəxsiyyətdir. Fudayl gənclik illərini Uca 
Allahdan uzaq yaşamışdır. Hətta quldurluq et-
diyi də rəvayət edilir. 

Quldurluqdan tövbə etdikdən sonra Kufəyə 
gələrək elm yoluna qədəm qoymuşdur. Ha-
fizəsi qüvvətli olduğu üçün qısa müddət ər-
zində çox sayda hədis əzbərləyərək hədis əhli 
arasında öz yerini tutmuşdur. Kufədə İmam 
Əbu Hənifənin dərslərində iştirak etmişdir. 
İbn Macə xaric bir çox hədis alimi ondan hə-
dis nəql etmişdir. İbn Mübarək və İmam Şafei 
onun tələbələrindəndir. Elmi-mərifətə yönəl-
mişdir. Özünü Hərəmi-Şərifə girməyə layiq 
gördükdən sonra Məkkədə məskunlaşmışdır. 
802-ci ildə (hicri 187) vəfat etmişdir. Vəfatına 
qədər Məkkədə yaşamışdır.

Tövbə etməsinə bu hadisə səbəb olmuşdur:

Bir cariyəyə aşiq olmuşdu. Cariyənin yaşadığı evin 
yaxınlığına gedər və səhərə qədər sevgilisini seyr edər-
di. Yenə bir gün onu seyr edərkən bir səs eşitdi. O sə-
sin sahibi belə deyirdi: “İman gətirənlərin qəlblərinin 
Allahın zikri və haqdan nazil olan (Quran) üçün 

yumşalması vaxtı gəlib çatmadımı?!” (əl-Hədid, 57/16)

 Fudayl bu səsin təsirilə sarsılaraq bir müddət hərəkətsiz 
qaldı. Daha sonra özünə gələrək hıçqıra-hıçqıra “həmin 
vaxt gəlib çatdı, ey Rəbbim!” – dedi. Fudaylın Rəbbinə 
yönəlməsi beləcə başlamış oldu.

Fudayl şəriətə son dərəcə bağlı idi. Belə ki, İbrahim 
ibn Əşas onun: “İnsanlar fərzlərdən daha fəzilətli bir şeylə 
Uca Allaha yaxınlaşa bilməzlər. Fərzlər sərmayə, nafilələr 
isə qazancdır”, – dediyini nəql etmişdir.

Fudaylın həyatının birinci dövrü zövq-səfa içində keç-
mişdi. Fudayl üçün həqiqət pərdəsi açıldıqdan sonra ar-
tıq dünyanı şər yuvası olaraq görməyə başladı. Belə ki, 
dünyanın özünə qurduğu tələ qarşısında: “Dünya hər şeyi 
ilə mənə ərz edilsə heç düşünmədən, rahatlıqla dünyanın 
murdarlığına hökm edərəm”, – deyərdi. Dünyaya rəğbət 
və zöhd haqqında belə buyurmuşdur: “Bütün pisliklər bir 
evdə toplanmışdır. Dünyaya rəğbət o evin açarıdır. Bütün 
yaxşılıqlar da bir evdə toplanmışdır. Zöhd də onun açarı-
dır”.

“Dünya dəlixanadır. Orada yaşayan insanlar dəli hök-
mündədirlər. Dəlixanada dəlilər üçün qəfəs və zəncir olur. 
Nəfsin arzuları qəfəs, günahlar da zəncirdir”.

Necəsən?

Fudayl insanların “Səhəri necə açdın?” sualından xoş-
lanmırdı. Çünki bunu nə üçün soruşduqlarını bilirdi. Yenə 
də:

– Səhəri xeyirlə açdım, – deyə cavab verərdi. 

– Təkrar necəsən? – deyənə Fudayl:

– Hansı halımı soruşursan? Dünyəvi halımı soruşur-
sansa, dünya bizə meyl etdi. Biz də onun bütün yolların-
dan keçdik. Axirəti soruşursansa, günahı çox, əməli az, 
ömrü bitmək üzrə olan, axirətə və ölümə hazırlığı olmayan 
insan necə ola bilər ki?! – deyə cavab verərdi.

Fudayl bir dəfə kədərli bir insan gördü və:

– Sənin üçün Uca Allahın dediyindən başqa bir şeyin 
olmasından qorxursan? – deyə soruşdu. Həmin insan:

– Xeyr, – deyə qarşılıq verdikdə Fudayl:

– Əgər elədirsə nə üçün kədərlənirsən? Dünya insanı 
özünə qul etmədikcə yol asandır, – dedi.

Fudayla görə yol, elmlə başlayıb əməl ilə davam edib 
əxlaqla sona çatan yoldur. 

Elmə bağlılığı

Fudayl elmə bağlılığı ilə müasirlərindən seçilirdi. Döv-
ründəki alimlərə nəsihət edəcək səviyyədə idi. Alimlər 
onun nəsihətlərini bəyənər və başlarını önə əyərək din-
ləyərdilər. Məsələn, Süfyan ibn Üyeynə İslami elmlərdə 
böyük şəxsiyyət olmasına baxmayaraq Fudaylın önündə 
elm və irfan üçün diz çökərdi. 

Fudayl ona və bənzəri alimlərə: “Ey alimlər, siz İslam 
dünyasını işıqlandıran qəndillər kimiydiniz. İndi işıqlarınız 
nə üçün sönüb? Sizlər ümmətə yol göstərən ulduzlardı-
nız. Nə üçün yolunuzu qarışdırmısınız? Sizlər məmurların 
haradan qazandıqları məlum olmayan sərvətindən istifa-
də edirsiniz. Buna görə Uca Allahdan qorxmursunuz?” – 
deyər və mehraba söykənərək hədis rəvayət edərdi. Süf-
yan ibn Uyeynə də başını önünə əyərək:



– Əstəğfirullah və ətubu ileyh, – deyərdi. 

Alimdə qəlb toxluğu

Hafizlərdən bəhs edəndə belə deyərdi: “Qurani-Kərim 
hafizinin xalqa, xəlifələrə və ya daha aşağıdakı məmurlara 
ehtiyacı olmamalı, insanlar ona möhtac olmalıdır”. “Allah 
üçün oxuyan qurralar xüşu sahibidir. Qazılar və dövlət mə-
murları üçün oxuyanlar isə təkəbbür və qürur sahibidir”. 

“Qurani-Kərim oxuyan hər insan qiyamət günündə 
peyğəmbərlərin təbliğdən sorğu-sual olunması kimi hesa-
ba çəkiləcək. Çünki Quran əhli peyğəmbərlərin varisləri-
dir”.

Fudayl elmdən və alimlərdən bəhs etdiyi söhbətlərin-
də bəzən insanlara, bəzən də alimlərə xitab edərdi. İnsan-
lara belə nəsihət edərdi:

– Axirəti düşünən alimin elmi gizlidir. Dünyanı dü-
şünən alimin elmi isə aşkardır. Sizlər axirət aliminə tabe 
olun. Dünya alimləri ilə oturmaqdan çəkinin. Çünki bu cür 
alimlər sizi qürurları, bəlağətli sözləri və əməlsiz iddiaları 
ilə fitnəyə salarlar.

Alimlər haqqında isə belə deyərdi:

– Əgər alimlər həqiqətən elm əhli olsalar, dünyaya 
qarşı zahid olarlar. Zalımlar onlara boyun əyər, xalq onla-
rın ardınca gələr. Halbuki onlar elmlərini dünyanı əldə et-
mək üçün istifadə edirlər. Buna görə də zillətə düçar olub 
insanların gözündən düşürlər. Zahidliyin əlaməti odur ki, 
zahid, məmurların və digər insanların yanında cəhalətlə 
ittiham edildikdə qəzəblənmir, buna kədərlənmir, əksinə, 
sevinir.

Fudayl bidət əhlini sərt şəkildə tənqid edər və onlar 
haqqında belə deyərdi: “Bidətçilərlə oturub-qalxan insanın 
hikmətdən nəsibi olmaz. Bidətçinin üzünə baxmaq mənə-
vi korluğa səbəb olar”.

Fudayla görə, günahlar müsibətlərin səbəbi idi. Belə 
ki, Allah-Təala bəzi peyğəmbərlərinə: “Mənə inanan insan 
Mənə üsyan edərsə, Mən ona Mənə inanmayan insanları 
hakim edərəm”, – deyə vəhy etmişdir. Belə ki, “mən Uca 
Allaha asi olduğumu xidmətçimin pis davranışlarından və 
eşşəyimin mənə üsyanından anlayaram”, – deyərdi.

Allah sevgisi və qorxusu

Allaha gedən yolun doğruluğu Allah sevgisi və Allah 
qorxusu ilə mümkündür. “Allahı qorxu olmadan sevgi ilə 
tanıyan, sevgi və ərköyünlüklə birgə həlak olar. Allahı sa-
dəcə qorxu ilə tanıyanlar Ondan çəkinərək uzaqlaşar. Uca 
Allah özünü sevgi və qorxu ilə müştərək tanıyanı sevər, 
Özünə yaxınlaşdırar, təmkinli edər və ona bilmədiklərini 
öyrədər. Uca Allahı həqiqi mənada tanıyan insan zəlalətə 
düşməkdən uzaq olar. Ölümün dərəcəsini və əsl üzünü 
bilən bundan qafil ola bilməz”.

“Uca Allaha qarşı davranışlarınız səmimi və sədaqətlə 
olsun. Çünki üstün olmaq ancaq Uca Allahın üstün etmə-
siylə mümkündür. Uca Allah bir qulunu sevdiyi vaxt onun 
sevgisini məxluqatın qəlblərinə də yerləşdirər”.

“Sevgisi, qorxusu və ölüm şüuru tam olan insan həqiqi 
təvazöyə sahib olar. Həqiqi təvazö Haqqa boyun əyib itaət 
etmək, haradan və kimdən olur-olsun haqqı qəbul etmək-
dir”. “Nəfsinin dəyərli olduğunu düşünən insanın təvazö-
dən nəsibi yoxdur”.



Belə demişdir:

“Əgər mənə, “Möminlərin əmiri sənin yanına gəlir” 
deyildikdə mən saqqalımı, əyin-başımı səliqəyə salaramsa 
münafiqlər dəftərinə yazılmaqdan qorxaram”.

Fudayl ilə Şüeyb ibn Hərb təvaf əsnasında qarşılaşdı-
lar. Fudayl Şüeybə:

– Bu məqamın səndən və məndən daha pis insanları 
gördüyünü düşünürsənsə, böyük müsibətə məruz qalmı-
san, – dedi. Həsən ibn Ziyadla qarşılaşdıqda ona da:

– Ey Həsən! Sən Məscidi-Haramda bizdən daha pis 
insan gördüyünü düşünürsənsə yanılırsan, – demişdir. 

Sözlərindən bəziləri:

“Bizə görə kamil insan çox namaz qılan və oruc tutan 
yox, nəfsini islah edərək ümmətə nəsihət edəndir”.

 “Allahdan razı olmağa ən layiq olanlar mərifət əh-
lidir. Allah sadəcə müttəqiləri gözləmədikləri yerdən ru-
ziləndirər, başqalarını deyil!”

“Üç şey qəlbi qatılaşdırır: Çox yemək, çox yatmaq və 
çox danışmaq”.

“Sən Allahdan nə qədər qorxarsansa, insanlar da sən-
dən o qədər qorxar. Allahdan qorxana heç nə zərər verə 
bilməz. Allahdan başqasından qorxana da heç nə fayda 
verməz”.

 Nəfsini danlayaraq belə deyərdi: “Nədən qorxursan, 
ac qalmaqdan? Boş yerə qorxma! Çünki sən bu məsələdə 
çox aşağılardasan. Ac qala bilənlər ancaq Hz. Peyğəmbər 
(s.ə.s) və əshabıdır”.

“Allah sevdiyi qulunun dərdini artırar, nifrət etdiyi qu-
lunu zəngin edər”.

“Həqiqi fəzilət sahibləri fəzilət və məziyyətlərini gör-
məyənlərdir”. “Fütüvvət dostların qüsurlarını xoş görmək-
dir. Çünki qüsursuz dost axtaran dostsuz qalar”.

“Pis xasiyyətli abidin mənə dost olmasından daha çox, 
gözəl xasiyyətli günahkar birinin dost olmasını istərəm”.

“Danışdığı zaman sözünün dinlənməsindən xoşu 
gələn zahid ola bilməz”. 

“Zöhdün əsası Allahdan razı olmaqdır”.

Bişri Xafi Fudayldan soruşdu: “Zöhd yoxsa riza daha 
üstündür?”. Fudayl ona belə cavab verdi: “Riza zöhddən 
daha üstündür. Belə ki, riza məqamına çatan insan ondan 
daha artığını istəməz”.

“Həqiqi sevgi uzaqda və yaxında sevgilini iki cahan-
dan üstün tutmaqdır”.

“İnsanlardan uzaqlaşıb Rəbbinə yaxın olmağa çalışan 
və günahına ağlayan insan nə xoşbəxtdir”.

“Axırzamanda elə insanlar gələcək ki, üzdə qardaş, 
daxildə isə düşmən olacaqlar”.

“Qəzəbləndikdə sənə yalan deyənlərlə qardaş olma!”.

“Bu gün qardaşlıq öldü. Əvvəllər bir insan qadaşının 
uşaqlarını məsafənin uzaqlığına baxmayaraq qoruyar, on-
lar yetkinlik yaşına çatana qədər öz övladları kimi onlara 
baxardı”.

“Səndən istədiyi bir şeyi vermədiyin üçün inciyən sə-
nin qardaşın deyildir”.



Camaatdan ayrılmazdı

Fudayl, insanlara xalqdan uzaqlaşıb Haqqa yaxınlaş-
mağı tövsiyə edər və bu barədə belə buyurardı: “İnsanlar-
dan qaç, amma camaatı tərk etmə!”.

Əhli-Sünnə haqqında belə demişdir:

“Allahın elə qulları vardır ki, bölgələri və insanları 
əhya edərlər. Onlar Sünnəyə bağlı insanlardır”.

Əhli-beyt haqqında:

“Əhli-beytdən birini gördüyüm zaman səhabələrdən 
birini görmüş kimi oluram”, – deyərdi.

Fudayl, insanın qəlbində olan xüşunun büruzə veril-
məsini xoş qarşılamazdı. İnsanlar üçün əməl işləməyi riya, 
onlar üçün əməli tərk etməyi şirk sayaraq: “İxlas Allahın 
səni bu iki bəladan qorumasıdır”, – deyərdi. Ona görə, 
“riyakaram” deyə and içmək, “riyakar deyiləm” deyə and 
içməkdən daha xoş idi. 

– rahmətullahi aleyh –

ŞƏQİQ BƏLXİ
quddisə sirruh

Adı Şəqiq ibn İbrahim, künyəsi Əbu Əli, nis-
bəsi əl-Bəlxidir. Xorasanlı məşhur Allah dost-
larındandır. Atası və babası çox varlı olduğu 
üçün Şəqiq çətinlik görmədən böyümüşdür. 
Az miqdar pul ilə ticarət edərdi. Qalan vaxtla-
rında mənəvi mövzuları  araşdırardı.

Həyatı boyu təfəkkürdən, incə düşüncədən 
uzaqlaşmamış və Uca Allahın ona verdiyi 
nemətləri həmişə səxavətlə paylamışdır. Ma-
lını həm Allah yolunda, həm də sevdikləri 
uğrunda sərf etmişdir. 809-cu ildə (hicri 194) 
kafirlərə qarşı edilən cihadda şəhid olmuşdur. 

İnsanların azuqə təmin etməkdə çətinlik çəkdiyi qıt-
lıq ilində sevinclə oynayan bir kölə gördü və bunun səbə-
bini soruşdu:

– Bu sevincinin səbəbi nədir? Görmürsən ki, insanlar 
qıtlıqdan ölmək üzrədir?! 

Kölə ona belə dedi:

– Bundan mənə nə? Mənim sahibimin bir malikanəsi 
var və hər ehtiyacımı ordan qarşılayıram.

Bu cavab qarşısında Şəqiq düşünməyə başladı və 
öz-özünə, “Bir kölə sahibinə güvənərək ruzi dərdi çəkmir. 
Mən nə üçün Uca Allahın qulu olduğum halda ruzi dərdi 
çəkim?” – deyərək tövbə etdi. 

Şəqiq bu sözləri ilə ruzi mövzusunda səbəblərə bağ-
lanmağı rədd etmir, əksinə, həris insanların haradan gə-
lir-gəlsin düşüncəsinə yön verməyə çalışır.

Şəqiq, o dövrdə bütə sitayiş edən bir türk diyarına ti-
carət üçün səfər etmişdi. Orada onların bütxanasını gö-
rüb, içərisinə girdikdə kahinləri ilə qarşılaşdı. Kahin saçını 
qırxmış, saqqalını təraş etmiş və rəngli bir paltar geyinmiş-
di. Şəqiq ona:

– Sənin inancın batildir. Bu bütlərin, sənin və bütün 
məxluqatın tayı-bərabəri olmayan Yaradıcısı var. Dünya 
və axirət Onundur. O hər şeyə qadirdir və hər şeyin ruzisi 
Onun əlindədir, – dedi. Kahin, Şəqiqə:

– Sənin sözünlə əməlin bir-birinə ziddir, – dedi. 

– Necə yəni?

– Sən, səni Yaradan və sənə ruzi verən bir varlığın ol-
duğunu iddia edir və Onun hər şeyə qadir olduğunu deyir-
sən. Bunu dedikdən sonra da ruzi dərdi ilə buralara qədər 
gəlirsən. Əgər vəziyyət dediyin kimi olsa, O səni burada 
ruziləndirdiyi kimi orada da ruziləndirərdi. Sən də buralara 
qədər gəlib əziyyət çəkməzdin.

Şəqiqin bu qissəsində ruzinin bölüşdürüldüyünə və hər 
kəsə ruzi təqdir edildiyinə, qeyri-məşru yollardan ruzi qa-
zanmağa çalışmağın bu ruzini artırmayacağına işarə var-
dır. 

Rəvayətə görə, dövrünün Bəlx məliki İsa ibn Mahan 
ova düşkün insan idi. Ov üçün yetişdirilmiş itlər saxlayardı. 
Günlərin bir günü məliyin çox sevdiyi ov iti yoxa çıxdı. 
Məliyin adamları hər yerdə axtarmalarına baxmayaraq iti 
tapa bilmədilər. Nəhayət “iti oğurlayıbdır” ittihamı ilə bir 

nəfəri tutdular. Lakin həmin insanın belə bir hadisədən 
xəbəri yoxdu. Məliyin ona işgəncə edəcəyindən qorxaraq 
onu aparan insanların əlindən qaçmağı bacardı. Qaçaraq 
Şəqiqin evinə sığındı. Şəqiq də onu himayə edərək əmirə, 
“bu insanı sərbəst buraxın, itin məndə olduğunu bilin və 
onu gətirmək üçün mənə üç gün möhlət verin”, – dedi. 
Həmin şəxsi sərbəst buraxdılar. Şəqiq nə edəcəyini dü-
şünməyə başladı. Üçüncü gün Şəqiqin səyahətə çıxan 
dostlarından biri geri qayıdarkən boynunda zəncir olan 
bir it gördü. Onun öyrədilmiş olduğunu anlayıb tutaraq 
Şəqiqə hədiyyə gətirdi. Şəqiq dostunu və yanında əmirin 
itini gördükdə çox sevindi. Dərhal iti əmirə göndərdi. Uca 
Allahın bu lütfünü görüb öz-özünə: “Mənim bu qədər qəf-
lətdə olmağıma baxmayaraq Uca Allah məndən lütfünü 
əsirgəmir. Görəsən Ona sidq və vəfa ilə ibadət edə bilsəm 
mənimlə necə davranar”, – deyə düşündü və tövbə edərək 
zöhd yoluna qədəm qoydu.

İncə və dərin düşüncəliydi

Şəqiq təcrübəli, incə və dərin düşüncəli insan idi. 
Onun bu təcrübəsi Hz. Aişə anamızın rəvayət etdiyi bir 
hədisi-şərifi görməsiylə yəqin duyğusuna çevrildi. Rəsulul-
lah (s.ə.s) belə buyurmuşdur: “Allahım, yaxşılıq, axirətdəki 
xeyir və yaxşılıqdır”.

Şəqiq bu hədislə Ənəs ibn Malikin (r.a) rəvayət etdi-
yi bu hədisi-şərifi özü üçün həyat düsturu seçmişdi: “Uca 
Allah dünyadan istifadə etdiyiniz hər şeyin hesabını soru-
şacaq və dünyadakı haramlar səbəbilə də əzab edəcəkdir. 
Dünyadan və dünya bəlalarından qurtulmaq çox çətindir. 
Dünya malının halal olanının hesabı, haram olanının isə 
əzabı var”.



Şəqiq Bəlxi belə demişdir: “Dünya ilə axirət əməli-
ni ayırd edə bilmək üçün iyirmi il Qurani-Kərimlə məşğul 
oldum. Nəhayət bu həqiqəti bu ayeyi-kərimədə tapdım: 
“Sizə verilən hər hansı bir şey (dövlət, övlad, xoş güzə-
ran) ancaq bu fani dünyanın malı və bərbəzəyidir. 
Allah yanında olan (nemətlər) isə daha yaxşı və daha 
baqidir (əbədidir)”. (əl-Qasas, 28/60)

Şəqiq bunları öyrənib nəfsinə və vicdanına öyrəndik-
lərini nəqş etdikdən sonra tam ciddiyyət və istəklə axirət 
əməlinə yönəldi və beləcə tövbəsi sədaqət qazandı. 

Şəqiq tövbəni belə izah etmişdir: “Tövbə Allaha qarşı 
özünü cürətkar, Allahı da sənə qarşı həlim görməyindir”. 
Tövbədəki sədaqətin əsasını da belə açıqlamışdır: “Ağıllı 
insan bu üç şeyin xaricinə çıxmaz. Birincisi, keçmiş gü-
nahlarına görə qorxu içindədir. İkincisi, bir saat sonra ba-
şına nə gələcəyini bilməz. Üçüncüsü, sonunun nə olacağı-
nı bilmədiyi üçün aqibətindən qorxar”.

Tövbə güclü olduqda təvəkkül də güclü olur. Şəqiqə 
görə təvəkkül Uca Allahın vəd etdiyinə qəlbin tam olaraq 
inanmasıdır. Şəqiq Bəlxi belə demişdir: “Allahın qüdrətini 
bilməyənin Allahı tanıdığını demək olmaz. Allahın qüdrəti-
ni bilmək isə, insanın özünə aid bir şeyi Allahın başqasına 
verə biləcəyini və ya başqasına aid bir şeyi ona verə bilə-
cəyini bilməsidir”.

Tövbə və təvəkkül

Tövbə gözəl olduqda təvəkkül və zöhd də gözəl olur. 
Təvəkkül və zöhdün gözəlliyi Allaha bağlılıq və etimadı 
artırır. Allaha tam olaraq etimad etmək isə həyatın sıxıntı-
larından qurtulmağa səbəbdir. 

Şəqiq Bəlxidən soruşdular:

– Qulun Allaha olan etimadını necə anlamaq olar? 

Cavab verdi:

– Əgər bir qul, itirdiyi dünya nemətini qəni mət sayıb, 
onun gecikməsini dərhal verilməsindən da  ha çox sevirsə, 
deməli, Allaha etimadı tamdır.

– rahmətullahi aleyh –



MƏRUF KƏRHİ
quddisə sirruh

Adı Məruf ibn Feyruz və ya Feyruzan, künyə-
si Əbu Məhfuz, nisbəsi əl-Kərhidir. Təbəi-ta-
beun nəslindəndir. Bir çox tabeun alimi ilə 
görüşmüşdür. Davud ət-Tainin müridi, Seri 
əs-Səqatinin mürşididir. Ata-anası xristian idi. 
Kiçik yaşlarında ikən onu xristian bir müəl-
limə vermişdilər. Müəllim ona təslis inancını 
təlqin edərək: “Allah üçün üçüncüsüdür”, – 
dedikdə o: “Xeyr! Allah təkdir”, – deyə qar-
şılıq vermişdi. Bu cavaba əsəbiləşən müəllim 
onu cəzalandırmış, o da məktəbdən qaçmış-
dı. İmam Rzanın yanına gedərək müsəlman 
olmuşdu. Onun yanında İslama dair çox şey 
öyrənmişdi.

Məruf Kərhinin məktəbdən qaçması validey-
nlərini çox narahat etdi. Valideynləri belə qə-
rar verdilər: “Əgər oğlumuz geri qayıdarsa, 
hansı dini qəbul edibsə, biz də o dini qəbul 
edəcəyik”. Bir müddət sonra Məruf Kərhi 
geri qayıtdı. Soruşdular: “Hansı dinlə gəl-
misən?”. O da: “hənif dini ilə”, – deyə cavab 
verdi. Bunu eşidən valideynləri də müsəlman 
oldular. 

Nəql edir ki, Davud Tainin söhbətində işti-
rak edənlərdən biri ona: “Əsla əməli tərk 
etməyəcəksən!” – deyə nəsihət etdi. Mən 
ondan: “Əməl ilə nəyi nəzərdə tutursan?” – 
deyə soruşduqda belə cavab verdi: “Davamlı 

olaraq Haqqa itaət, insanlara xidmət və nə-
sihət”.

Oruclu olduğu bir gün su satanla rastlaşdı. Su 
satan: “İçənə Allah mərhəmət etsin”, – deyir-
di.  Ondan su aldı və içdi. Səbəbini soruşan-
lara: “Nafilə oruca niyyət etmişdim. Bu su 
satanın duası qəbul olunar ümidiylə satdığı 
sudan içdim”, – cavabını verdi.

Ölüm anında: “Dünyaya çılpaq olaraq gəl-
dim, çılpaq da getmək istəyirəm”, – deyərək 
kürəyindəki köynəyin fəqirlərə verilməsini 
vəsiyyət etmişdir.

815-ci ildə (hicri 200) Bağdadda vəfat etmiş-
dir. Qəbri ziyarətgahdır.

Məruf Kərhiyə görə təsəvvüf: “Həqiqətləri mənim-
səmək, insanların əlində olandan ümid kəsməkdir”. Fü-
tüvvət əhli olmağın üç şərti var:

1. Xilafsız vəfakar olmaq; yəni vəfada sadiq olmaq.

2. Comərdlik görmədən mədh etmək; yaxşılıq gör-
düyünü hər kəs öyər, yaxşılıq görmədən öymək isə ər 
insana xasdır.

3. İstəmədən vermək.

Məruf Kərhidən soruşdular:

– Sevgi nədir? 

Belə cavab verdi:

– Sevgi insanlardan öyrəniləcək bir şey deyildir. O, 
Allah vergisidir, hər insana nəsib olmur.

Ölüm hazırlığı

Belə nəql edirlər:

Məruf Kərhi bir dəfə ayaqyoluna girdi və çıxan kimi 
dərhal təyəmmüm aldı. Soruşdular: “Bir az qabaqda 
su var. Nə üçün təyəmmüm aldın?” Məruf Kərhi belə 
cavab verdi: “Haradan bilim ki, o suya çatmadan əcəl 
məni haqlamayacaq?!”

Süleyman Dərani belə nəql edir:

Məruf Kərhidən: “Allaha itaət edənlər bunu necə 
bacarır?” – deyə soruşdum. Belə cavab verdi: “Qəlb-
lərindən dünya sevgisini çıxararaq. Əgər qəlblərində 
dünyaya aid bir sevgi olarsa, səcdələri səhih sayılmaz”. 
Yenə də soruşdum: “Dünya sevgisini qəlbdən necə 
çıxarmaq olar?”. Dedi ki: “Allah sevgisi və insanlarla 
gözəl keçinməklə”. 

Məruf Kərhiyə:

– Vəlilərin əlamətləri nələrdir? – deyə sual verdilər. 
Cavab verdi:

– Qəm-qüssələri Allah üçün, məşğuliyyətləri Allah-
ladır. Sığındıqları da Uca Allahdır.

Seri Səqati belə nəql etmişdir:

“Məruf Kərhini yuxumda görmüşdüm. Sanki o, Ər-
şi-Əlanın altında idi. Uca Allah mələklərindən: “Bilirsi-
nizmi bu kimdir?” deyə soruşurdu. Mələklər belə cavab 
verirdilər: “Sən daha yaxşı bilirsən, ey Rəbbimiz!” Al-
lah-Təala buyurdu: “Bu, Məruf Kərhidir. Mənim eşqim-
dən sərxoş olmuşdur. Mənə qovuşana qədər bu sevgi-
sindən ayrılmaz”.

Üsyankarlara duası

İbrahim Utruş belə nəql etmişdir:

“Dəclə çayının kənarında Məruf Kərhi ilə oturmuş-
duq. Bir qayıqla içində dəf çalan, rəqs edən və içki içən bir 
qrup gənc keçdi. Dedim ki:

“Bu üsyankarlara bəddua edin”. Məruf əllərini qaldırdı 
və: “İlahi, bunları dünyada sevindirdiyin kimi axirətdə də 
sevindir”, – deyə dua etdi. Bu, mənə qəribə gəldi. “Mən 
səndən bəddua etməyini istədim, sən isə dua etdin”, – de-
dim. Bunu eşidən Məruf Kərhi belə qarşılıq verdi: “Əgər 
Uca Allah onları axirətdə sevindirəcək olsa, dünyada on-
lara tövbə nəsib edər”.

Muhamməd ibn Hüseyn atasından belə nəql etmişdir:

Ölümündən sonra bir dəfə Mərufu yuxumda gördüm 
və: “Uca Allah səninlə necə davrandı?” – deyə soruşdum. 
“Allah məni bağışladı”, – dedi. “Zöhd və vəra sahibi oldu-
ğuna görə bağışladı?” – deyə soruşdum. Belə dedi: “Xeyr! 
İbn Səmməyin bu nəsihətini həyatıma düstur etdiyim 
üçün: “Bir bəndə tamamilə Uca Allahdan üz çevirərsə, 
Allah da ondan üz çevirər. Qul qəlbi ilə Allaha yönələr-
sə, Allah da rəhmətilə ona yönələr və bütün məxluqatın 
qəlbini də ona çevirər. Allaha arabir yönələnə də Allah 
arabir mərhəmət edər”. Bu söz qəlbimə təsir etdi və bütün 
qəlbimlə Allaha yönəldim. İmam Rzaya xidmət xaricində 
bütün məşğuliyyətləri tərk etdim”. Bu sözü İmam Rzaya 
dedikdə, o mənə: “Nəsihət olaraq bu söz kifayətdir”, – 
buyurdu.

Məruf Kərhi müəyyən vaxtlarda nəfsini hesaba çəkər 
və öz-özünə belə deyərdi: “Neçə vaxtdır ağlayıb peşman-



lıq duyursan. Nə faydası var? Ondansa sən ixlaslı olmağa 
çalış, o vaxt xilas olarsan”.

Məruf Kərhi belə demişdir: 

“Yaxşı insanların qəlbləri təqvaya açıqdır və təqva 
girən qəlbdən ancaq yaxşılıq çıxar. Pis insanların qəlbləri 
günahlarla kirlənmiş və pis niyyətlərlə qaralmışdır”.

“Salehlər çoxdur, lakin salehlərin içində sadiq olanlar 
çox azdır”.

Əməl və mübahisə qapısı

“Dilini başqasını tənqid etməkdən qoruduğun kimi tə-
rifləməkdən də qoru”.

“Allah-Təala bir bəndəsinin xeyrini murad etdikdə 
ona əməl qapısını açar, mübahisə qapısını bağlayar. Bir 
qulunun da şərini murad etdikdə ona əməl dəftərini bağ-
layar, mübahisə qapısını açar”. Başqa rəvayətdə isə belə 
buyurmuşdur: “Allah xeyrini murad etdiyi quluna əməl qa-
pısını açar, tənbəllik qapısını bağlayar”.

“Allahın quluna qəzəblənməsinin səbəbi boş və lazım-
sız işlərlə məşğul olmasıdır”. 

“Əməlsiz cənnət istəmək bir növ günah, səbəbsiz şə-
faət gözləmək bir növ qürur, əmrinə itaət etmədiyindən 
mərhəmət gözləmək isə cəhalət və axmaqlıqdır”.

“Allaha elə təvəkkül et ki, O sənin müəllimin, dos-
tun və müraciət etdiyin yeganə qapı olsun. Çünki insanlar 
sənə nə zərər, nə də fayda verə bilərlər”.

– rahmətullahi aleyh –

ƏBU SÜLEYMAN DƏRANİ
quddisə sirruh

Adı Əbdürrəhman ibn Əhməd, künyəsi Əbu 
Süleyman, nisbəsi əd-Dərani, əl-Ansidir. Suri-
yanın Dərəyya adlı yerindəndir. Məşhur Şam 
şeyxlərindəndir. Abid, zahid və hədisdə siqa 
ravilərdəndir. Şəqiq Bəlxi, Məruf Kərhi və Əh-
məd ibn Asim əl-Əntəqi ilə eyni dövrdə ya-
şamışdır. Əhməd ibn Əbil-Həvərinin şeyxidir. 
Həcc üçün getdiyi Məkkədə bir müddət yaşa-
mışdır. 820-ci ildə (hicri 205) vəfat etmişdir. 
Qəbri doğulduğu yerdədir.

İlk dəfə yundan hazırlanmış paltar geyinən su-
filərdəndir. Bu barədə belə deyərdi: “Yundan 
əba geyinmək zöhd əlamətidir. Buna görə də 
qəlbində beş dirhəmlik əba geyinmək istəyən 
üç dirhəmlik əba geyinməsin. Belə olduğu 
təqdirdə daxili zahiri ilə eyni olmaz”.

O, zöhdü belə tərif etmişdir: “Allah-Təala ilə məşğul 
olmağına mane olan hər şeyi tərk et”.

Aclıq və az yemək xüsusunda ilk fikir söyləyən təsəv-
vüfçülərdəndir. Bu barədə belə demişdir:

“Hər şeyin bir həlak səbəbi vardır, qəlb nurunun hə-
lak olmasına səbəb toxluqdur. Hər şeyin pası vardır, qəlb 
nurunun pası da toxluqdur”.

“Dünyanın açarı toxluq, axirətin açarı isə aclıqdır. Ax-
şam bir loğma daha az yemək, gecə səhərə qədər namaz 
qılmaqdan daha çox xoşuma gəlir. İbadətdən ən çox zövq 



aldığım an, qarnım belimə yapışacaq dərəcədə ac oldu-
ğum vaxtdır”.

Aclıq Uca Allahın sevdiyi qullarına verdiyi gizli xəzinə-
dir. İnsanın qarnı tox olduqda bütün əzaları şəhvət aclığı 
hiss edər. Qarnı ac olan isə şəhvət duymaz. 

Mən elə insanlar gördüm ki, onlar aclığı özləri üçün 
qənimət sayardılar. Eynilə indikilərin toxluğu qənimət say-
dığı kimi.

Yemək yeyərkən barmaqları qabın içinə hərisliklə 
soxmamağı tövsiyə edər və bu barədə belə deyərdi:

“Qarnını çox dolduran insan altı şeyə mübtəla olar:

1. İbadətdən həzz almaz,

2. Hafizəsi zəifləməyə başlayar,

3. Şəfqət duyğusu azalar,

4. İbadətlər ağır gəlməyə başlayar,

5. Arzu və istəkləri artar,

6. Ac möminlər məscidə gedərkən tox olan ayaqyo-
luna qaçar.

Özünün aclıq və az yeməyə riayət etməsindən belə 
bəhs edir: “Yeməyə oturduğum vaxt hər zamankı kimi duz 
qabını gətirib önümə qoyar, çörəyi duza batırıb yeyərdim. 
Bir dəfə duzluqda qalmış bir küncüd yedim. Bu səbəblə də 
mənəvi halımı itirdim”.

“Dünya və axirətlə əlaqəli bir işə niyyət etdikdə bir 
müddət ac qal. Ondan sonra istədiyini Uca Allaha ərz et. 
Çünki toxluq ağlı və qəlbi korlayar. Qarnı ac olanın qəlbi 
saf və həssas, tox olanın qəlbi isə kor və azğın olar”, – 
deyərdi.

Yeməyə belə bir ölçü qoymuşdu: “Bir insan qardaşı-
nın yeməyindən onu sevindirmək üçün yeyərsə, yediyi-
nin ona zərəri olmaz. Lakin hərisliklə yeyərsə, yediyindən 
zərər görər”.

Səma və musiqi

Səma və musiqi haqqında fikrini soruşdular. Belə ca-
vab vedi:

“Gözəl səs ardınca qaçan qəlblər zəifdir. Çünki yatız-
dırılmaq istənilən uşaq layla ilə yatızdırılır. Xoş səda qəlbə 
çöldən bir şey əlavə etməz, qəlbdə mövcud olanı üzə çıxa-
rar”.

Əbu Süleymandan soruşdular: 

– Hikmət və mərifət nədir? 

Belə cavab verdi:

– İki cahanda da məqsədin Allahdan başqa bir şey 
olmamasıdır. 

“Allahı sevdiyini iddia edib gecə olduqda Allahdan qa-
fil olaraq yatan insan sevgisində yalançıdır”. Ona görə, 
Allahdan uzaqlaşdıran hər şey uğursuz, Allahdan qafil ola-
raq alınıb verilən hər nəfəs faydasızdır, hətta zəhər hök-
mündədir. 

“Qəlb yoxluq səbəbilə ağladıqda ruh axtardığını tap-
mağın sevincini yaşayar, çünki ruh maddi varlıqdan qur-
tulmaq istəyər”.

Göz ağlamaq üçündür

“Gözünüzü ağlamağa, beyninizi düşünməyə öyrədin”, 
– deyər, ağlamağı tərk etməyi ilahi inayətdən məhrumiy-



yət səbəbi sayardı. Çünki irfan sahibi gecələri ibadətə da-
vam etdiyi müddətcə Allah ona rəhmət qapılarını açar.

Nəfs mövzusunda belə demişdir:

Nəfsinin dəyərli olduğunu düşünən insan xidmətdən 
zövq ala bilməz. Nəfs həm xain, həm də manedir. Ən 
gözəli onun ziddinə hərəkət etməkdir. Nəfsin arzularını 
tərk etmək xüsusunda sadiq olanlar bu arzuların çətinliyin-
dən qurtularlar. Çünki nəfsani arzulardan qurtulan insan 
Rəbbindən razı qalar.

Müridi Əhməd ibn Əbil-Həvəri, Əbu Süleymana: “Fi-
lan insanı sevmirəm”, – dedikdə o belə qarşılıq vermişdir: 
“Ondan mənim də xoşum gəlmir, amma bunun səbəbi,  
bəlkə,  bizdədir. Bəlkə də biz saleh insan deyilik. Qüsuru 
özümüzdə axtarıb insanları sevməyə çalışmalıyıq”.

Sirlərin kəşfi

Sirlərin kəşfini öyrənməyə çox da maraq göstərməz-
di. Quran və Sünnəyə əsaslanmayan heç bir şeyi qəbul 
etməzdi. Belə ki: “Müəyyən şeylərin sirrini bildikdə qəlbim 
qırx gün iztirab çəkir. Buna görə də belə sirlərin qəlbimə 
girməsinə əsla icazə vermək istəmirəm. Hətta bəzi hal-
larda sufilərə məxsus hikmət qəlbimə dolardı. Mən onları 
Kitab və Sünnədə tapmadıqca və bunu iki şahidlə qüvvət-
ləndirmədikdə əsla qəbul etməzdim”, – demişdir.

Ümid və qorxu tarazlığında ümidin daha artıq olma-
sını mənəvi halın pozulması olaraq bildirmişdir. Onun dü-
şüncəsinə görə qorxu qəlbə yerləşdikdə şəhvət duyğusunu 
yox edir. Çünki yəqin duyğusunun təməli də Allah qorxu-
sudur.

Dünyanın hiyləsi

Dünyanın hiyləsindən belə bəhs etmişdir:

Dünya özünə talib olandan qaçar, özündən qaçanı isə 
buraxmaz. Özündən qaçanı əlinə keçirə bilərsə yaralayar, 
özünə talib olanı isə öldürər. Çünki dünya ilə güləşmək 
olmaz, onunla güləşib qalib gəlmək mümkün deyil.

Ona görə ibadət insanlar ruzilərini təmin edərkən 
itaətlə məşğul olmaq deyildir. Bu səbəblə də: “Öncə ruzi-
nizi təmin edin, sonra isə ibadətlə məşğul olun!” – deyərdi. 

Comərdliyin ən xoşagələninin ehtiyaca uyğun olan 
olduğunu demişdir. 

Əbu Süleyman Dərani belə nəsihət etmişdir: “Sənə 
dünya və axirətlə bağlı faydası olacaq insanla dost ol. 
Sənə faydası olmayan insanla dostluq axmaqlıqdır”.

“İnsanın öz-özünə etdiyini əqrəb belə etməzmiş”, – 
deyiblər. Dərani də: “Bütün insanlar yığılsalar mənim özü-
mü zəlil etdiyim qədər zəlil edə bilməzlər. Yenə də bütün 
insanlar yığılsalar mənim özümü əziz etdiyim qədər əziz 
edə bilməzlər”, – deyərdi.

Əbu Süleyman Dəranini öldükdən sonra yuxuda gör-
dülər. Ona: “Allah səninlə necə davrandı?” – deyə sual 
verdilər. Belə cavab verdi:

– Allah məni bağışladı. Lakin sufilərin tərifləri mənim 
zərərimə oldu. 

– rahmətullahi aleyh –



FƏTH ƏL-MƏVSİLİ
quddisə sirruh

Adı Fəth ibn Səid, künyəsi Əbu Nəsr, nisbəsi 
əl-Məvsilidir. Məşhur Mosul şeyxlərindəndir. 
İbn Cövzinin “Sifətus-Safvə” əsərində bildir-
diyinə görə bu adda iki şəxs vardır. Biri Fəth 
ibn Muhamməd əl-Əzdi əl-Məvsilidir. Əbu 
Muhamməd künyəsiylə tanınır. Digəri isə Fəth 
ibn Səid əl-Məvsilidir və Əbu Nəsr künyəsiylə 
tanınır. Birinci 786-cı ildə, digəri isə 835-ci ildə 
vəfat etmişdir. Bu iki şəxsi bir-birinə qarışdır-
mamaq lazımdır. Təbəqat kitablarında bu iki 
şəxslə əlaqəli rəvayətlər çox vaxt bir-birinə qa-
rışdırılır. Haqqında bəhs edəcəyimiz şəxs Fəth 
ibn Səid əl-Məvsilidir. Bişr Xafi və Seri Səqati 
ilə eyni dövrdə yaşamışdır. İsa ibn Yunus və 
başqalarından hədis rəvayət etmişdir. Muafə 
ibn İmranla dost olmuşdur. Bişr Xafini ziyarət 
etmək üçün Bağdada getmişdir. Elm və irfanı 
qədər zöhd və vərası ilə də məşhur idi.

Fəth əl-Məvsili qəzaya riza, bəlaya səbir, hətta şükür 
etmək lazım olduğuna inananlardan idi. Əvvəlcə baş ağrı-
sına tutulmuş, sonra ayağı topal olmuşdu. Bundan sonra 
belə dua etmişdir: “Ey Rəbbim! Məni peyğəmbərlərini im-
tahan etdiyin bəlalarla imtahan edirsən. Bunun şükrü bir 
gecədə dörd yüz rukət namaz qılmaqdır”.

Dünyada kiməsə qul və kölə olmaqdan çox qorxardı. 
Bir gün əlində bir az bal və çörək olan iki uşaq gördü. 
Əlində çörək olan bal olana dedi ki:

– Əlindəki baldan mənə verərsən? 

Digəri:

– Əgər itim olmağı qəbul etsən, əlimdəki baldan sənə 
verərəm, – dedi. Bunu eşidən uşaq:

– Qəbul edirəm, – dedi. Əlində bal olan uşaq balından 
ona bir az verdi. Sonra uşaqla it kimi rəftar etməyə başla-
dı. Bu vəziyyəti müşahidə edən Fəth belə dedi:

– Dünya da belədir. Özündən bir şey istəyəni və öz 
loğmasından yeyəni it yerinə qoyur və onunla istədiyi kimi 
davranır.

Bir nəfər Fəth əl-Məvsilinin yanına gəlib dua istədi. 
O da belə dua etdi: “Allahım, bizimlə mərhəmətinlə dav-
ran, bizi utandırma. Bizi qəzavü-qədərinə razı olanlardan 
eylə!”.

Sevdiklərini, dost və yaxınlarını özü kimi bilər və 
müəyyən şeylərdə onlardan icazə almağa gərək duymazdı. 
Belə ki, bir gün dostu İsa ət-Təmmarın evinə getdi, lakin 
dostu evdə yox idi. Cariyəsinə:

– Mənə qardaşım İsanın pul kisəsini gətir, – dedi. Ca-
riyə dediyini elədi. Fəth iki dirhəm götürüb kisəni geri qay-
tardı. Bir müddət sonra İsa evə gəldi. Cariyə baş verənləri 
ona danışdı. Fəthin gəldiyini və kisəsindən iki dirhəm gö-
türdüyünü bildirdi. İsa dedi:

– Əgər bu dediklərin doğrudursa səni azad edəcəm. 
Hadisəni araşdırdı və doğru olduğunu öyrəndi. Bundan 
sonra sevincindən cariyəni azad etdi.

Fəht əl-Məvsili bir gecə evə gəldi və ailəsinə:

– Mənimçün yemək hazırlayın, – dedi. Onlar da:



– Evdə yeməyə heç nə yoxdur, – dedilər.

 Fəth:

– Nə üçün qaranlıqda oturursunuz? – deyə soruşdu. 
Onlar da:

– Evi işıqlandıracaq şam var ki? – dedilər. Fəth buna 
çox sevindi, Allaha dua edib: “Ey Rəbbim! Mənim kimi 
günahkar bəndəni yeməksiz və şamsız qoyaraq peyğəm-
bərlər kimi fəqirlik və çətinliklə imtahan edirsən”, – dedi 
və sevinc göz yaşları axıtdı. 

Qəlbin zikrlə diriliyi

Zikrlə qəlbin diri olması arasında əlaqə qurar və belə 
deyərdi: “Qəlbi zikrdən bir an belə məhrum etmək onu 
öldürmək deməkdir. Çünki zikr qəlbin qidasıdır”.

 Dünyaya dəyər verməmək və halal loğma xüsusunda 
son dərəcə həssas idi. Elə bu səbəbdən vəlilərin böyüklə-
rindən hesab edilir. Belə ki, onunla eyni dövrdə yaşamış 
dostu Muafə ibn İmrandan bir nəfər soruşdu:

 – Fəth əl-Məvsilinin böyük insanlardan sayılmasına 
səbəb əməllərinin çoxluğudur? 

Bu suala İbn İmran belə cavab verdi:

 – Onun əsl böyüklüyü dünyanı öz istəyi ilə tərk etməsi 
və qəlbində dünyaya yer verməməsidir.

 Qəlbi ilə zikr etməyə çox əhəmiyyət verərdi. Bu zikrə 
davam edən insanda həqiqi sevginin yaranacağını deyər-
di. Uca Allaha həsrət duyanın Ondan başqa fani sevgililər-
dən üz çevirəcəyini xatırladardı. Çünki Uca Allahı nəfsinin 
istəklərindən üstün tutanlara Allah-Təala Öz sevgisini bəxş 

edər. Belə insanlar hər vaxt Uca Allaha hörmət bəslədiklə-
ri üçün Onun cəlal və camalına tamaşa edərlər. 

 Təvəkkül və tədbir

 Fəth əl-Məvsili təvəkkülü tədbiri əldən buraxmaq kimi 
deyil, qəlbən Allaha güvənmək mənasında izah etmişdir. 
Belə ki, bir gün Bişr Xafinin qonağı oldu. Yemək istədi. 
Ona yemək gətirdilər. Bir azını yedi, qalanını da apardı. 
Bişr Xafinin qızı onun bu davranışına təəccüb edərək:

 – Atacan, sən deyirdin ki, Fəth əl-Məvsili təvəkkül əh-
linin imamıdır? Bu necə təvəkkül etməkdir ki, yeməyin 
geri qalanını özü ilə aparır? – deyə soruşdu. 

 Bişr Xafi qızının sualına belə cavab verdi:

 – Bunu sizi imtahan etmək üçün etdi. Sizin düşün-
cələrinizi düzəltmək istədi. Çünki siz tədbirli davranmağın 
təvəkkülə mane olduğunu düşünürsünüz. Halbuki qəlbi 
Allaha təvəkkül ilə dolu insanın yeməyin qalanını özü ilə 
aparması onun təvəkkülünə zərər verməz. Necə ki, zən-
ginlik sevgisini qəlbinə yerləşdirməyən insanın zənginliyi 
onun zöhdünə zərər vermir. Çünki təvəkkül və zöhd qəlbə 
aiddir. Bu səbəbdən Ömər ibn Əbdüləzizin zənginlikdəki 
zahidliyi Veysəl Qəraninin fəqirlikdəki zahidliyindən üstün 
sayılmışdır. 

 Fəth əl-Məvsili bir bayram günü dostlarından İbrahim 
ibn Musanı ziyarət etdi. Orada geyim-kecimdə israf edən 
insanlar gördü və belə dedi:

  – Pal-paltar köhnəlməyə, bədən isə çürüməyə məh-
kumdur. Lakin görürəm ki, bu geyimli-kecimli insanlar 
əllərində olanı ancaq qarınlarına və pal-paltarlarına xərc-



ləyiblər. Allah qatına əməl olaraq göndərdikləri isə müflis-
likdən başqa bir şey deyil.

Qəlbin diri qalmasının səbəbini zikrlə bərabər elm, ir-
fan və öyüd-nəsihətdə görürdü. Bu barədə belə demişdir: 
“Ac saxlanılan insan necə ölürsə, elm, hikmət və saleh 
insanların söhbətindən məhrum qəlb də elə ölər”.

 Mərifət əhli haqqında belə demişdir:

 “Həqiqi mərifət əhli danışdıqda Allahdan bəhs edən, 
bir iş gördükdə Allah üçün edən, istədiklərini insanlardan 
deyil, sadəcə Uca Allahdan istəyənlərdir”.

 Təvazö ilə bağlı yuxusunda Hz. Əlidən (r.a) belə tə-
limat aldığını bildirmişdir: “Bir gecə yuxumda Hz. Əlini 
gördüm. Ondan öyüd-nəsihət istədim. Belə buyurdu:

 – Mən, təvazödən daha gözəl bir şey görmədim. Uca 
Allahın razılığını qazanmaq üçün zənginin fəqirə göstər-
diyi təvazö xeyirlərin ən gözəlidir. Bundan daha gözəli 
isə fəqirin Uca Allaha olan güvəni səbəbilə zənginə qarşı 
vüqarlı davranmasıdır”.

Ağlamaq və riya

Fəth əl-Məvsili ağlamağı sevərdi. Göz yaşlarına riya 
qarışmasından da ehtiyat edərdi. Bir gün ağlayırdı. Yanın-
dakılar:

– Nə üçün gözlərin belə yaşlıdır? – deyə soruşdular. 
Onlara belə dedi:

Günahlarımı xatırladıqca gözlərimdən yaşlar axır. La-

kin buna riya qarışmasından çox qorxuram.

İnsanlarla çox vaxt keçirməyin Uca Allahla birgə ol-
mağa mane olduğunu və təsəvvüf əhlinin də bunu belə 
mənimsədiyini bildirmişdir: “Hər biri abdaldan hesab 
edilən otuz şeyxin söhbətində iştirak etdim. Uca Allahın 
dostluğuna mane olan insanlarla birgə çox zaman keçir-
məməyi və az yemək yeməyi tövsiyə etdilər”.

Qurban bayramı günü insanların qurban kəsdiyini 
gördükdə: “Allahım, bilirsən ki, mənim qurban kəsəcək 
gücüm yoxdur”, – dedi və əli ilə boğazını tutaraq: “Məndə 
sadəcə bu var”, – deyərək özündən getdi. Ətrafındakılar 
onun özündən getdiyini gördükdə üzünə su vuraraq ayılt-
dılar. Fəth əl-Məvsili bu hadisədən sonra çox yaşamadı və 
Uca Rəbbinə qovuşdu.

– rahmətullahi  aleyh –



MƏNSUR İBN AMMAR
quddisə sirruh

Adı Mənsur ibn Ammar, künyəsi Əbus-Seri, 
nisbəsi əl-Mərvəzi və əl-Bağdadidir. Xorasan 
yaxınlığında yerləşən Dəndənəkan, Busənə 
və ya Əbivərddəndir. Bir müddət Bəsrədə 
yaşadıqdan sonra Bağdada köçmüş və orada 
məskunlaşmışdır. Bağdadda elm öyrənməklə 
və hədis rəvayətilə məşğul olmuşdur. Qəlbləri 
coşduran, gözləri yaşardan çox gözəl moizəçi 
idi. Buna görə də “Mənsur əl-Vaiz” adı ilə ta-
nınırdı. Bağdaddan başqa Suriya və Misirdə 
də moizələr verdiyi nəql edilir. Misirli fəqeh və 
moizəçi Leys ibn Sadla dost olmuşdur. Bağ-
dadda Mötəzilə məzhəbinin məşhur olduğu 
dövrdə Əhli-Sünnəni müdafiə etmişdir. Əh-
məd ibn Hənbəl və onun kimi alimlərin yanın-
da olmuşdur. 840-cı ildə (hicri 225) Bağdadda 
vəfat etmişdir.

 Tövbə edib zöhdə yönəlməsinə səbəb olan hadisə 
belədir:

Bir gün yolda gedərkən üzərində “bəsmələ” yazılan 
bir kağız gördü. Yerdən götürüb münasib bir yerə qoy-
maq istədi. Lakin bir yer tapa bilmədiyi üçün həmin kağızı 
uddu. O gecə yuxusunda ona: “bəsmələ yazılan kağıza 
göstərdiyin hörmət səbəbilə Allah-Təala sənə bağlı olan 
hikmət qapısını açdı”, – deyildi. Bu hadisədən sonra zöhd, 
təqva və riyazət yoluna qədəm qoydu.

O, daha çox nəfs, qəlb və təqva haqqında fikirlər söy-
ləmişdir. Bu barədə belə demişdir: “Nəfsdən əmin olmağın 
yolu ona qarşı gəlmək, nəfsin bəlası isə ona tabe olmaq-
dır”. Ona görə ər insanlar iki qrupdur: Nəfsini tanıyanlar 
riyazət və mücahədə ilə onu islah etməyə çalışarlar. Rəb-
lərini tanıyanlar Onun razılığı uğrunda qulluq və xidmətə 
davam edərlər. Birincilər, bir dərəcə əldə edək düşüncəsilə 
ibadət edərlər. İkincilər isə, hər şeyə nail olduqları halda 
qulluq həzzi ilə ibadət edərlər. Biri mübarizə ilə, digəri isə 
müşahidə ilə məşğuldur. 

Mənsur, Hz. Süleymanın (ə.s): “Nəfsinə hakim olan 
insan, təkbaşına ölkələr fəth edəndən daha güclüdür” – 
sözünü tez-tez təkrarlayardı. 

Qəlblər və təqva

Qəlb haqqında belə demişdir: “Qəlb mənəviyyatın 
mərkəzidir. Qəlbə dünyəvi arzu və istəklər, həmçinin pis-
liklər girərsə mənəviyyat oranı tərk edər. Hikmət ariflə-
rin qəlbində təsdiq, zahidlərin qəlbində fəzilət, müridlərin 
qəlbində təfəkkür, alimlərin qəlbində zikr dili ilə danışır”. 
Onun düşüncəsinə görə, ariflərin qəlbi zikrlə, əhli-dünya-
nın qəlbi təvəkkül və inamla, dərvişlərin qəlbi qənaətlə, 
təvəkkül ərbabının qəlbi isə riza ilə dolu idi.

Təqva ilə əlaqəli belə demişdir: “Qulluğun ən gözəl 
bəzəyi təvazö və sadəlikdir. Ariflərin ən gözəl bəzəyi isə 
təqvadır. İnsanlarla məşğul olan Allahı unudar və Allahın 
zikrindən uzaq qalar.

Şeytan bir insanla məsxərə etmək istədikdə ona söz 
gəzdirməyi öyrədər. Həmin insan buna elə sarılar ki, axır-



da şeytan belə onun etdiyindən utanar və aqibətindən 
qorxar.

Bir gün xəlifə Mənsurun hüzuruna çıxmışdı. Xəlifə on-
dan gözəl bir nəsihət istədi. Ona belə dedi:

– Neməti üsyan yolunda istifadə etməmək, nemət 
verənin nemətə sahib olan üzərindəki haqqıdır.

Xəlifə Harun Rəşid Mənsurdan soruşdu:

– İnsanların ən alimi və ən cahili kimdir? 

Mənsur xəlifəyə belə cavab verdi:

– İnsanların ən alimi Allahdan qorxaraq Ona itaət 
edən, ən cahili də özündən əminliklə Ona üsyan edəndir.

Onun bu sözü də Harun Rəşidə verdiyi cavabla eyni 
mahiyyətdədir: “Günah işlədiyi vaxt kədər deyil sevinc du-
yanların halı günah işləməkdən daha betərdir”.

Sərt təbiətli və anlayışsız zahidlərdən xoşu gəlmirdi. 
Onlar haqında belə demişdir: “Əsrimizin bəzi zahidlərinə 
təəccüb edirəm. Söhbətlərində iştirak edənlərdən biri bir 
xəta işləsə onu söhbətindən qovar və onun tövbə etmə-
sinə çalışmazlar. Lakin zalımların onlara verdiyi dünya 
malını götürməkdə bir qəbahət görməzlər. Həm də bunun 
üçün çox bəhanə taparlar. Başqalarının qüsurunu görüb 
öz günahına bəhanə axtaranların bu halını başa düşmək 
mümkün deyil”.

İmtahanlara qarşı səbirsiz olanların dini xüsusda müsi-
bətə məruz qalacaqlarına inanırdı. Dünyəvi arzularını tərk 
edənlərin dünya nemətləri ardınca qaçmaqdan qurtula-
caqlarını deyərdi. Dilinə sahib olsan, üzr istəmək məcbu-
riyyətində qalmazsan, – demişdir.

Allahdan haqqı ilə qorxanların qorxu ilə vəcd içində 
ürpərmələrini və ilahi cəzbə ilə ruhlarını təslim etmələrini belə 
anladardı: “Allahım, işlədiyim günahlar Sənə müxalif olma-
ğımdan yox, nəsf və şeytanın hiyləsindəndir. Əgər mənim 
əlimdən tutmasan mən nə edə bilərəm?”. Bu duanı eşitdikdə 
“Əuzu-bəsmələ” çəkib “Ey iman gətirənlər! Özünüzü və 
əhli-əyalınızı elə bir oddan qoruyun ki, onun yanacağı 
insanlar və daşlar (daşdan düzəlmiş bütlər), xidmətçiləri 
isə Allahın onlara verdiyi əmrlərə asi olmayan, buyur-
duqlarını yerinə yetirən daş qəlbli (heç kəsə zərrəcə rəhm 
etməyən) və çox sərt təbiətli mələklərdir (zəbanilərdir)” 
(ət-Təhrim, 66/6) ayeyi-kəriməsini oxudum. İçəridən bir ah-nalə 
eşidildi və dua edənin səsi kəsildi. Səhər eşitdim ki, bu duanı 
edən gənc olmüşdür. Allahdan həqiqi mənada qorxanların 
halı belədir. 

Bir gün vəz verərkən onu dinləyənlərdən biri üzərində 
belə bir beytin yazılı olduğu vərəq verdi: 

“Dindar olmadığın halda dindarlığı əmr edirsən,

İnsanları müalicə etməyə çalışan xəstə təbib kimi”.

Mənsur bu misraları oxuduqdan sonra belə dedi:

– Sən mənim sözüm və elmimlə əməl et. Bundan xeyir 
görərsən. Əməlimdəki qüsurun ziyanı sənə deyil, mənə aiddir. 
Bundan sənin qədər mən də narahatam. 

Haqq yolçuları

Haqq yolun yolçularını belə müjdələmişdir:

– Nə xoşbəxtdir o şəxs ki, səhər oyandıqda işi ibadət, 
arzusu dünyadan əl çəkmək, istəyi tənhalıq, himmət və cəhdi 



axirət, düşüncəsi ölüm, əzmi tövbə və tövbəsinin qəbulu, ümi-
di ilahi rəhmətə nail olmaqdır.

Belə tövsiyə etmişdir: “Getdiyin hər yerdə çaxmağını 
yandır. Bəlkə bir qığılcım kimlərisə yandırar. (Kimlərinsə qəlb-
lərinin riqqətə gəlməsinə səbəb olar)”.

Tövbə etmiş, lakin sonradan tövbəsini pozan gənci belə 
məzəmmət etmişdir: “Bu yola girənlərin az olduğunu görüb 
sözündən döndün, deyilmi? Çünki başqa bir səbəb görə bil-
mirəm”.

Gözəl xətib idi. Buna görə onu tərifləyirdilər. Ancaq o, 
tərifdən xoşlanmırdı. Bu haqda belə deyirdi: “Məni yol üzərin-
dəki zərrə hesab edin, hətta o belə daha artıqdır”.

Əbul-Həsən Şərani belə nəql edir:

– Mənsuru öldükdən sonra yuxumda gördüm və ondan 
soruşdum: “Allah-Təala səninlə necə davrandı?”. Belə cavab 
verdi:

– Allah-Təala mənə: “İnsanlara zahidliyi tövsiyə edib özü 
dünyaya rəğbət edən Mənsur sənsən?” – deyə soruşdu. Mən 
də: “Bəli”, – dedim. “Lakin heç bir söhbətimə Sənə həmd, 
Rəsuluna salavat gətirmədən başlamadım”, – dedim. Al-
lah-Təala: “Doğru dedin”, – dedikdən sonra mələklərinə əmr 
etdi: “Bunu bir kürsüyə əyləşdirin, yer üzündə adını ucaltdığı 
kimi, səmada da ucaltsın!”.

Başqa bir rəvayətə görə yenə də yuxuda görülən Mənsur-
dan: “Allah-Təala səninlə necə davrandı?” – deyə soruşuldu. 
O da belə cavab verdi:

–  Günahlarımı bağışladı və: “İnsanları mənim zikrimə təş-
viq etdiyin üçün sənin bir çox günahını əfv etdim”, – buyurdu.

– rahmətullahi aleyh –

BİŞR XAFİ
quddisə sirruh

Adı Bişr ibn Haris, künyəsi Əbu Nəsr, ləqəbi 
əl-Xafidir. Adlı-sanlı bir ailədəndir. Mərv böyük-
lərindən birinin oğludur. 769-cu ildə (hicri 152) 
dünyaya gəlmişdir. Uşaqlığı zənginlik içində keç-
mişdir. Gəncliyində eyş-işrətlə məşğul olduğu 
nəql olunur. Mərvdə bir müddət elmlə məşğul 
olmuşdur. Elm üçün müəyyən yerlərə – Şam və 
Livana səfər etmişdir. Daha sonra Bağdadda məs-
kunlaşmışdır. Bu səbəblə də səyyah sufilərdən 
sayılır. Onun yaşadığı dövrdə Bağdad dünya və 
axirətə maraq duyanların mərkəzi idi. Bağdadda 
elm, irfanla yanaşı məqam-mövqe də mövcud 
idi.

Əhməd ibn Hənbəllə görüşmüşdür. Süyfan Sev-
ri, Fudayl ibn İyad, Muafə ibn İmran və İmam 
Malikdən elm öyrənmişdir. Hədis elmində mötə-
bər şəxslərdən sayılır. Əli ibn Həşrəmin əmizadəsi 
və mürididir. 

Təqva və vərası sayəsində insanlar arasında mö-
təbər şeyx, nüfuzlu və təsirli mürşid kimi tanın-
mışdır. Mənəvi dərəcəsi o qədər yüksək idi ki, xə-
lifə Məmun onu ziyarət etmək üçün Əhməd ibn 
Hənbəl vasitəsilə xəbər göndərmişdi. Hətta xəlifə 
Məmun onun haqqında: “Bu bölgədə (Bağdad-
da) Bişr ibn Xafidən başqa özündən həya edilib 
çəkiniləcək bir insan qalmayıb”, – dediyi nəql 
edilir. 



Heç kimdən bir şey götürməz, əmirlərin və zən-
ginlərin hədiyyələrini qəbul etməzdi. Bişr Xafi, 
təqribən yetmiş il yaşamış və 832-ci ildə (hicri 
227) Bağdadda vəfat etmişdir.

Tövbə etməsinə səbəb bu hadisə olmuşdur: Bir gün yol-
da gedərkən bir kağız parçası tapdı. Götürüb gördü ki, üzərin-
də “bəsmələ” yazılıb. Dərhal cibindəki iki dirhəmlə gözəl ətir 
alaraq onu gözəlcə ətirlə silib təmizlədi və hündür bir yerdə 
saxladı. O gecə yuxusunda ona belə nida edildiyini eşitdi:

– Ey Bişr! Sən bizim adımızı yerdən götürüb ətirləyib tə-
mizlədin. Biz də sənin adını dünyada və axirətdə ucaldacağıq.

Xafi ləqəbi ilə məşhurdur. Çünki ayaqyalın gəzərdi. Xafi 
“səssiz” deməkdir. Hətta ayaqyalın gəzməkdən ayaqlarının al-
tının qapqara olduğu rəvayət edilir. Xafi ləqəbini almasına sə-
bəb olan hadisə belədir: Bir gün qapısı döyüldü. Qapını cariyə 
açdı və gələnə kimi axtardığını soruşdu: Qapıdakı şəxs:

– Bu evin sahibi azad insandır, yoxsa kölə? – deyə soruş-
du. Cariyə: 

– Azad insandır, – deyə cavab verdi. Həmin şəxs:

– Görünür, – dedi. Əgər kölə olsaydı qulluğun ədəbinə ri-
ayət edərək oyun və əyləncə ilə məşğul olmazdı, – deyib getdi. 

Cariyə içəri girib baş verənləri Bişrə danışdı. O, ayaqyalın 
həmin şəxsin ardınca qaçdı. Onu tapıb dediklərini təkrarlatdı. 
Bişr bu sözlərdən çox təsirləndi. O hadisədən sonra bir daha 
ayağına heç nə geyinmədi. 

Bişrdən soruşdular:

– Nə üçün ayağına heç nə geyinmirsən? 

Belə qarşılıq verdi:

– Uca Allahla olan sülh və əhdim ayaqyalın baş verdi. Bu 
səbəblə də bu əhdimi dəyişmək istəmirəm.

Sünnəyə bağlılığı 

Bir gecə yuxusunda Hz. Peyğəmbəri (s.ə.s) gördü. Hz. 
Peyğəmbər (s.ə.s) ondan soruşdu: “Uca Allahın nə üçün səni 
üstün etdiyini bilirsən?” O: “Xeyr, bilmirəm, ey Allahın Rəsu-
lu!” – deyə cavab verdi. Hz. Peyğəmbər (s.ə.s) belə buyurdu: 
“Sünnəmə tabe olmağın, salehlərə xidmət, din qardaşlarına 
nəsihət etməyin, əshabımı və əhli-beytimi sevməyin səbəbilə”.

Bişri Xafi belə demişdir:

“Dünyada əziz, axirətdə əminlikdə olmaq istəyən insan 
dilinə sahib olsun. Şahidlik etməsin, insanlara imam olmasın, 
heç kimsənin yeməyini yeməsin”. “İki şey qəlbi qatılaşdırır: 
Çox danışmaq və çox yemək”.

Riyadan qorxar və insanları ondan çəkindirərdi:

“Əməlini insanların bilməsini istəyən insan imanın ləzzə-
tini ala bilməz”.

Zaman və vaxt haqqında belə demişdir: “Dünən öldü, bu 
gün can üstədir, sabah hələ doğulmayıb. Buna görə də bu anı 
dəyərləndirmək üçün çalış”.

Bişr Xafidən soruşdular:

– Nə üçün məsciddə vəz vermirsən? 

Belə cavab verdi:

– Məsciddə vəz vermək üçün məscidə layiq və o işin əhli 
olmaq lazımdır.

Bişr Xafi sufiləri üç qismə ayırmışdır:



1. İstəməyən və verilsə də almayanlar. Bunlar hal sahibi, 
mənəviyyat əhli şəxslərdir. İstədiklərində Allah onlara verir, Al-
laha and içdiklərində Allah onları yalançı çıxarmaz.

2. İstəməyən, lakin verildikdə qəbul edənlər. Bunlar sufilə-
rin orta təbəqəsidir, təvəkkül ərbabıdır. 

3. Səbrinə güvənən və olduqları ana uyğun davrananlar. 
Belələri zəruri ehtiyacları məcbur edərsə qəlbləri Allaha bağlı 
olduğu halda insanlardan ehtiyac duyduqları şeyləri istəyərlər.

Ölüm istəyi və riya qorxusu

Onun elm və irfana olan istəyi şöhrət və riyazət üçün de-
yil, sünnəyə tabe olmaq üçün idi.  Bu barədə belə demişdir: 
“Riyazət arzusu ilə elm öyrənən, Allahı qəzəbləndirəcək bir işlə 
Ona yaxınlaşmağa çalışır. Çünki elm səbəbilə liderlik istəmək 
göydə və yerdə qəzəb səbəbidir”.

“Hikmət əhli olmağın yolu Allaha üsyanı tərk etməkdir”. 

O, ibadətdən ləzzət alan bəxtiyarlardan idi. Bu ləzzətə 
sahib olmağın yolunu belə xəbər vermişdir: “Özünlə arzu və 
istəklərin arasına dəmirdən bir pərdə çəkmədikcə ibadətdən 
ləzzət ala bilməzsən”.

Müridlərinin əllərini açaraq dua etdiklərini gördükdə, 
“dua günahları tərk etməkdir” demişdir. Ruzi barədə insanla-
ra öyüd-nəsihət verərdi. Xüsusilə ticarət əhlini halal və təmiz 
qazanca yönləndirməyə çalışar və bu xüsusla əlaqəli ayə və 
hədisləri təkrarlayaraq “çörəyinizi haradan qazandığınıza fikir 
verin, özünüzü cəhənnəmə atmayın!” – deyə tövsiyə edərdi.

Əməllərin şahı üçdür:

1. Mal-mülk az olduqda belə comərd ola bilmək,

2. Yalnız başına qaldıqda da vəra sahibi olmaq, yəni ha-
ramlardan çəkinmək,

3. Ancaq doğrunu deyə bilmək.

Dünyaya düşkün insanları belə tənbeh edərdi: “Dünyaya 
talib olanlardan nə isə istəməyə utanmırsınız? Siz ehtiyacınızı 
dünyanı əlində saxlayan Allahdan istəyin!”.

Bişr Xafidən soruşdular:

– Yediklərin haradandır? 

Belə cavab verdi:

– Siz mənim haradan yediyimi bilib nə edəcəksiniz? Öz 
yediyinizə baxın. Çünki gülərək yeyənlə ağlayaraq yeyən bir 
deyil. Hər loğma eyni deyil.

Vəra əhlindən idi. Buna görə də “yediyin yeməyin ha-
radan olduğuna, ailənin oturduğu evin hansı pulla tikildiyinə 
diqqət et!” – deyərdi.

Aza qənaət etməyi, azla keçinməyi tövsiyə edərdi. “Sev-
gilini qəzəbləndirənə sevgi duymaq yaraşmaz” deyərdi. Ona 
görə, səbir susmaqdı. Susmaq da səbrdən bir hissədir. Çünki 
danışmağa həvəsli insan susqun insandan daha müttəqi ola 
bilməz. Ancaq yerində danışan və lazım gəldikdə susan alim 
bundan fərqlidir.

 “Düşmən səndən əmin olmadıqca kamillərdən ola bil-
məzsən. Dostu özündən əmin olmayan insan necə xeyir əhli 
və kamillərdən ola bilər?!” 

– rahmətullahi aleyh –



ƏHMƏD İBN HƏRB
quddisə sirruh

Adı Əhməd ibn Hərb, künyəsi Əbu Abdul-
lah, nisbəsi ən-Nişapuridir. Böyük Xorasan 
fəqeh və şeyxlərindəndir. Mühəddisdir. Hə-
dis və təsəvvüf mövzusunda əl-Ərbəin, Kitə-
buz-Zöhd və s. kitabların müəllifidir. Əsərləri 
günümüzə qədər gəlib çatmamışdır. Süfyan 
ibn Uyeynənin tələbəsi, Yəhya ibn Muaz 
ər-Razinin müəllimidir. Türkistan tərəflərdə 
müsəlman olmayan türklərə qarşı cihadda iş-
tirak etmişdir. 848-ci ildə (hicri 234) Məkkədə 
vəfat etmişdir.

Qardaşı Zəkəriyyənin nəql etdiyinə görə, Əhməd 
ibn Hərb kiçik yaşlarından ibadətə çox meyilli idi. Məhəllə 
məktəbinə gedərkən oruc tutar, namaz qılardı. Yetkinlik 
yaşına çatdıqdan sonra həccə getmişdir. Oradan da Kufə, 
Bəsrə və Bağdada gedib oralarda elm təhsili ilə məşğul 
olmuşdur. Təhsilini tamamladıqdan sonra doğulduğu 
şəhərdə təbliğ və irşadla insanları Allah yoluna çağırmağa 
başlamışdır. 

Bəsirət sahibi olması səbəbilə xalq arasında abdallar-
dan hesab olunurdu. Bu barədə belə demişdir:

– Əlli il ibadətlə məşğul oldum, bu üç şeyi tərk etmə-
dikcə ibadətin dadını ala bilmədim:

1. İnsanları razı salmaq qorxusunu tərk etmədən 
haqqı deyə bilmədim.

2. Fasiqlərin söhbətini tərk etmədən salehlərin söhbə-
tində iştirak edə bilmədim.

3. Dünya sevgisini tərk etmədikcə axirətin dadını hiss 
etmədim. 

 Əhməd ibn Hərb, “vəra” adlı mənəvi dərəcə sahibi, 
şübhəli şeylərdən çəkinən sufi idi. Uşaqlığından bəri xüsu-
silə şübhəli yeməklərdən çəkinərdi. Anası onun bu xasiy-
yətini bildiyi üçün çox diqqətli davranardı. Bir gün oğluna 
toyuq qızartmış və:

– Oğlum, bu mənim öz əlimlə bəslədiyim və halallığı-
na şübhə olmayan yeməkdir. Buyur, ye! – demiş, Əhməd 
ibn Hərb isə:

– Mən bir gün bu toyuğun qonşunun həyətinə girdiyi-
ni və orada eşələndiyini görmüşdüm. Əziz anam, sən də 
bilirsən ki, qonşumuz orduda işləyir və qazancına şübhə 
qarışa bilər. Buna görə məni bağışla. Mən o yeməkdən 
yeyə bilmərəm, – demişdi.

Daimi zikr

Əhməd ibn Hərb, “zikri-daim” deyilən, Uca Allahdan 
bir an belə qafil olmamağı adət halına gətirən bəxtiyarlar-
dandır. Qəlbinə girən dünya düşüncəsini tezliklə özündən 
uzaqlaşdırardı. Belə ki, bir gün dərs demək üçün dərgaha 
gedirdi. Yolda şiddətli yağış başladı. Fikirləşdi ki, görəsən 
yağan yağış damdan sızaraq kitablarımı isladar? Bu vaxt 
ona belə nida edildi: “Dərhal evinə qayıt, çünki qəlbin ev-
dədir. Sənin ən dəyərli yerin qəlbindir. O haradadırsa, sən 
də orada ol!”. Əhməd ibn Hərb özündən utandı və qəlbinə 
gələn bu düşüncə üçün tövbə etdi.



Onun nəsihətləri qəlblərə təsir edərdi. Onun söhbə-
tində iştirak edənlər rahatlayardılar. Ruhları dincələr və 
nəfsləri təmizlənərdi. Uzun müddət onun söhbətinin təsi-
rində qalardılar.

Demək olar ki, gecələr heç yata bilməzdi. Bunun sə-
bəbini soruşanlara belə cavab verərdi:

– Altımızda cəhənnəm qaynayır, üstümüzdə cənnət 
əhatələnib. Lakin mən hansına gedəcəyimdən xəbər-
sizəm. Buna görə də gözümə necə yuxu girsin?!

Haram və ya şübhəli loğmanın insanın əxlaqına və ya-
radılışına da təsir etdiyini bildirmişdir. Çalğı çalan və bəzən 
içki içən bir oğlu var idi. Bir gün Nişapur xalqının fəzilətli 
insanları şeyxi ziyarət etməyə gəlmişdi. Söhbətin qızğın 
vaxtı bir anda oğlu əlində sazla gəldi və məclisin başında 
əyləşdi. Məclisdəkilər oğlunun bu hərəkətinə təəccüblən-
dilər. Ancaq heç bir söz demədilər. Bunu başa düşən Əh-
məd ibn Hərb belə dedi:

– Bu gənci ayıblamayın, qüsurunu bağışlayın. Çünki 
günah onda yox, məndədir. Bir gecə qonşumuzdan bizə 
yemək gətirdilər. O yeməyin hansı qazancla bişdiyini araş-
dırmadan anası ilə birgə oturub yedik. Daha sonra araş-
dırdıqda öyrəndik ki, bu yemək içində haram və faiz olan 
sultandan gələn yeməkmiş. Bu səbəblə də doğulan uşaq 
belə oldu. Bu da bizim etdiyimizin cəzasıdır.

Qonşusuna nəsihəti

Əhməd ibn Hərbin oda sitayiş edən Bəhram adlı 
qonşusu var idi. Qonşusu ticarətlə məşğul olurdu. Ticarət 
karvanının yarısını quldurlar talan etmişdi. Əhməd, necə 
olsa da qonşudur, deyərək bir neçə müridiylə Bəhramın 

ziyarətinə getdi. Bəhram şeyxə hörmət göstərdi və əlini 
öpdü. Süfrə hazırlamağa başladı. Əhməd ibn Hərb:

– Narahat olma, biz sənin karvanına zərər dəyib deyə 
gəlmişik. Oturub söhbət edək, – dedi.

– Bəli, karvanımı soydular. Lakin bu hadisəyə görə üç 
səbəblə həmd etməliyəm. İlk öncə mən heç kimin malına 
zərər verməmişəm, aparılan mal mənimdir. İkincisi malı-
mın yarısını apardılar, digər yarısı isə yerindədir. Üçüncü-
sü isə zərər malıma toxunmuşdur, dinimə və namusuma 
yox. Halbuki dünya malı gəlib keçicidir.

Bəhramın dedikləri şeyxin çox xoşuna gəldi və yanın-
dakı müridlərinə dedi:

– Mən bu sözlərdən mərifət qoxusu hiss edirəm, bu 
səbəblə də onun dediklərini yazın. 

Əhməd ibn Hərb Bəhramdan:

– Bu qədər gözəl düşüncə sahibi olduğun halda nə 
üçün oda sitayiş edirsən? – deyə soruşdu. O da:

– Vəfasızlıq edib qiyamət günü məni yandırmasın, – 
deyə cavab verdi. Əhməd ibn Hərb:

– Sən zəif, cahil və vəfasız birinə bel bağlamısan. Bu 
səbəblə də yanlış yoldasan, dostum. Atəş zəifdir, üzərinə 
bir uşaq belə bir damla su tökərsə dərhal sönər. Səni necə 
qurtara bilər?! Atəş cahildir, içinə düşəni fərq qoymadan 
yandırar. Həmçinin atəş vəfasızdır. İsətəsən, yoxlayaq. 
Hər ikimiz atəşin içinə əlimizi soxaq. Görək hansımızı 
yandıracaq? Bu qədər xidmət etdiyin halda səni yandır-
mayacaq? – dedi.

Bəhram, Əhməd ibn Hərbin dediklərindən çox təsir-
ləndi və ondan bəzi suallar soruşdu.



– Allah məxluqatı nə üçün yaratdı? Onlara niyə ruzi 
verir? Axırda onları niyə öldürür? Öldükdən sonra niyə 
dirildəcək?

Şeyx ona belə cavab verdi:

– Allah məxluqatı Özünün yeganə yaradan olduğunu 
bilsinlər deyə yaratdı. Özlərinə ruzi verənin kim olduğu-
nu bilsinlər deyə ruziləndirir. Qəhhar olduğunu anlasınlar 
deyə öldürür. Qadir olduğunu anlasınlar deyə də onları 
yenidən dirildəcək.

Bu cavabı eşidən Bəhram müsəlman oldu və kəlme-
yi-şəhadət gətirdi.

 Əhməd ibn Hərb, qeybətini edənlərə fikir verməzdi, 
hətta bundan razı olardı: “Mənə düşmənçilik edib, qey-
bətimi edənləri bilsəydim onlara qızıl və gümüş ərməğan 
edərdim. Belələrinə mənim xeyrimə çalışdıqlarına və 
mənə savab qazandırdıqlarına görə bəxşiş verməliyəm”.

– rahmətullahi aleyh –

Əhməd İbn Hərb /  121



BƏYAZİD BİSTAMİ
quddisə sirruh

Adı Tayfur ibn İsa, künyəsi Əbu Yezid, nisbəsi 
əl-Bistamidir. Bəyazid Bistami adı ilə məşhur-
dur. Babasının Səruşan adlı məcusi olduğu 
nəql edilir. Atası Nişapurun Bistam qəsəbəsi-
nin adlı-sanlı insanlarından idi. İslamı qəbul 
etmişdi. Anası da son dərəcə saleh qadındır. 
Üç qardaş idilər: Adəm, Tayfur və Əli. Üçü də 
abid və zahid idi. Onların içərisində mənəvi 
baxımdan ən üstünü Tayfur, yəni Bəyazid idi.

Bəyazid Bistami, Əbu Hafs Həddad, Əhməd 
Xadraveyh, Yəhya ibn Muaz ilə eyni dövrdə 
yaşamışdır. Hənəfi məzhəbindən, Siddiqi tə-
riqətindəndir. Hz. Əbu Bəkir vasitəsilə davam 
edən qızıl silsilənin İmam Cəfər Sadiqdən 
sonrakı halqası onunla davam etmişdir.

Doğulduğu şəhər olan Bistamdan çıxıb otuz 
ilə yaxın Suriya və Şamda elmlə məşğul ol-
muş, nəfsilə mübarizə aparmışdır. 848 və ya 
875-ci ildə (hicri 234 və ya 262) vəfat etmişdir. 
Bistamda dəfn edilmişdir.

Belə demişdir: “Otuz ilə yaxın elmlə məşğul 
oldum. Elmə tabe olmaq mənə çox ağır gə-
lirdi. Alimlərin ixtilafı olmasaydı, mən hərəkət 
edə bilməzdim. Tövhid mövzusu xaric, alimlə-
rin ixtilafı rəhmətdir”.

 Bəyazid tövhiddən bəhs edən sufilərdəndir.



Münavinin “Kəvakib” əsərində bildirildiyinə görə, 
dövrünün alimləri onun elmi-tövhid və elmi-həqiqət xü-
susundakı sözlərini başa düşmədikləri üçün, onu müxtəlif 
şeylərdə ittiham edir və yaşadığı yerdən çıxarmağa çalı-
şırdılar. Hər dəfə buna cəhd etdikdə işləri pozulmuş və 
başlarına bəla gəlmişdir. Ondan sonra onun böyüklüyünü 
başa düşmüş və ona hörmət etməyə başlamışlar. 

Ondan “Tövhid nədir?” – deyə soruşduqda belə cavab 
verdi: 

– Tövhid yəqinlikdir. Yəqinlik isə məxluqatın hər 
hərəkətini Uca Allahın feli olaraq bilmək və fellərində heç 
bir şeyi Ona ortaq qoşmamaqdır. İnsan Rəbbini tanıyıb 
yəqinlik qazanarsa tövhidi qazanar. Bunun mənası isə 
Onun heç bir ortağı yoxdur deməkdir.

Bir dəfə tövhid haqqında belə demişdir:

“Tövhid Haqda fani olmaqdır. Haqda fani olan hər 
şeyin həqiqətinə vaqif olar və var olanın sadəcə Haqq ol-
duğunu bilər”. Bu düşüncə səbəbilə belə minacat edərdi: 
“Ey Rəbbim! Mənliyimi məndən al, mən Səninlə olduqca 
böyüyəm. Nəfsimlə olduqca ən kiçiyəm”.

Soruşdular: Allahu-Əkbərin mənası, “Allah Özündən 
başqa hər şeydən daha böyükdür” – deməkdir? Belə ca-
vab verdi: 

– Onunla birlikdə başqa bir varlıq yoxdur ki, Ondan 
böyük olsun. Bunun mənası “O, insanlarla müqayisə edil-
məkdən və hisslərlə başa düşülməkdən uzaqdır”, – demək-
dir.

Belə demişdir: 

“Allahı Allah ilə tanıdım. Günahı Onun nuru ilə müşa-
hidə etdim. Onunla rahat oluram, buna baxmayaraq On-
dan qorxuram. Onun qəzəbindən əmin olsam Ona yaxın 
olmaq məni necə rahat edə bilər? Çünki ariflər Onun 
qəzəbindən əmin deyillər. Belə ki, Hz. Əbu Bəkir (r.a) “iki 
ayağım cənnətdə olsa, yenə də Allahın qəzəbindən əmin 
ola bilmərəm”, – demişdir. 

Mən əvvəllər Onu zikr etdiyimi, Onu tanıdığımı və 
Ona talib olduğumu zənn edirdim. Yolun axırında gördüm 
ki, Onun Öz zikri mənim zikrimi keçib, Onun mərifəti 
mənim mərifətimdən öndədir. Onun sevgisi mənim sev-
gimdən irəlidədir. Öncə O mənə talibdir, sonra mən Ona. 
Mənim Ona olan sevgimdə təəccüb ediləcək nə var ki, 
mən Onun quluyam. Əsl təəccüb ediləcək Onun əzəməti 
ilə məni sevməsidir.

 Mərifət 

 Bəyazid Bistamidən soruşdular:

 – Mərifəti nə ilə əldə etdin? 

Belə cavab verdi:

 – Ac qarın və çılpaq bədənlə. 

Bu sözündən sonra belə davam elədi: “Aclıq elə bir 
buluddur ki, hikmət yağmurundan başqa bir şey yağdır-
maz.

 – Aclığı nə üçün bu qədər öyürsən? – deyənlərə:

 – Əgər Firon ac qalsaydı, ilahlıq iddia etməzdi, – deyə 
qarşılıq verdi.

 – Məni yemək və qadın dərdindən qurtarması üçün 
Uca Allaha niyaz etmək istədim. Xatırladım ki, Allah Rə-



sulu (s.ə.s) belə bir dua etməyib. Mən hansı cürətlə belə bir 
dua edim?! Uca Allah məni qadın dərdindən qurtardı. O 
hala gəldim ki, qarşıma çıxan qadın, qadın ya divardır fərq 
etmədim.

Soruşdular:

– Nəfsinə qarşı tətbiq etdiyin mübarizənin ən asanı 
hansı olmuşdur?

Belə cavab verdi:

– Bir dəfə nəfsimi ibadətə dəvət etmişdim. Lakin o 
mənim dəvətimə qarşılıq vermədi. Buna görə də bir il onu 
susuz qoymaqla cəzalandırdım. Xatırladığım ən asan mü-
barizə budur. 

Kitab və Sünnəyə çox bağlı idi. Nəbəvi ədəbə böyük 
əhəmiyyət verərdi. Bir gün dostlarına: “Gəlin, birlikdə 
zöhd və təqvası ilə məşhur olan filankəsi ziyarət edək”, – 
dedi. Birlikdə həmin adamı ziyarət etməyə getdilər. Ora 
çatdıqda həmin şəxs evindən çıxırdı. Bəyazid və yoldaş-
larının gəldiyini görməmişdi. Qiblə istiqamətinə tüpürdü. 
Bəyazid yoldaşları ilə birgə ona salam belə vermədən geri 
qayıtdı və “Allah Rəsulunun (s.ə.s) ədəbindən bir ədəbdə 
qüsur edən bu şəxsin zöhd və təqvasına necə güvənmək 
olar?” – dedi.

O, qırx il məsciddə arxasını qibləyə dönməmiş və 
ayaqlarını qibləyə uzatmamışdır.

Mürşidlik şərti

Mürşid olacaq insanı tanımaq üçün belə bir şərt qoş-
muşdu; “Göy üzündə uçaraq və ya bardaş qurub oturaraq 
kəramət göstərənə o dəqiqə aldanmayın. O insanın şəri 

Bəyazid Bistami /  125



126 \ Könül Ərləri 

ölçülərə nə dərəcədə riayət etdiyinə – istiqamət üzrə oldu-
ğuna fikir verin”.

Kəramət göstərməkdən çəkinər və bunun mənəviyya-
tını zəiflətməsindən qorxardı. Bu barədə belə demişdir: Bir 
gün Dəclə çayının yanından keçirdim. Mənə yol vermək 
üçün çayın iki kənarı bitişdi. Mən and içərək “buna aldan-
maram” – dedim. Çünki insanların yarım axçaya keçdiyi 
yol ilə otuz illik əməlimi hədər edərək keçmək istəməzdim. 
Mənə Kərim lazımdır, kəramət deyil.

İnsanların halı ilə ariflərin halı arasındakı fərqi belə ifa-
də etmişdir: İnsanların bir çox halı vardır, ariflərin isə bir 
halı belə yoxdur. Çünki ariflər surətdən uzaqlaşmış, sirətə 
yönəlmiş və onların varlıqları Allahın varlığında fəna olmuş-
dur. İnsanların Allaha ən yaxın olanları insanlara qarşı ən 
ürəyiyumşaq olanlarıdır. 

Zahidlərin dünyadakı arzusu kəramət, axirətdəki istək-
ləri məqam, ariflərin dünyadakı istəkləri imanla yaşamaq, 
axirətdəki təmənniləri ilahi əfvə nail olmaqdır.

“Səhəri necə açdın?” – deyə soruşanlara: “Mənim nə 
sabahım, nə də axşamım var. Çünki sabahlamaq və axşam-
lamaq sifəti olanların vəsfidir. Mənim sifətim yoxdur”. İnsan 
bu dərəcəyə çatdıqda özünü Uca Allahdan uzaqlaşdıran hər 
şeydən üz çevirər. Əsl arif budur.

Təvəkkülü belə ifadə etmişdir: “Allahdan başqa yardım-
çı olmadığına, Ondan başqa heç kimsənin sənin vəziyyətini 
bilmədiyinə inanmağın və Uca Allaha güvənməyindir”. 

 Ana sevgisi

Anasına son dərəcə bağlı və itaətkar idi. Bu barədə belə 
demişdir: “Riyazətdə axtardığımı anamın rizasında tapdım. 



Bir gecə anam məndən su istəmişdi. Evdə su olmadığı üçün 
çaya getdim. Hava çox soyuq idi. Mən gələnə qədər yuxuya 
getmişdi. Mən əlimdə su qabı onun oyanmasını gözləyir-
dim. Birdən gözlərini açdı və məni gördü: “Nə üçün başım 
üstə dayanıb gözləyir, su qabını yerə qoyub getmirsən?” – 
deyə soruşdu. Mən də: “Oyananda mən otaqda olmaram 
deyə qorxduğum üçün yanında gözləyirəm” – dedim.

Bəyazid Bistamidən soruşdular:

– Namazı necə qılırsan? 

Belə cavab verdi:

– Buyur, ey Rəbbim! Əmrini yerinə yetirmək üçün 
təkbir gətirib, namaza başlayıram. Sıra ilə Fatihə və zəm-
mi-surələri oxuyuram, təzimlə rükuya gedir, təvazö ilə 
yerə qapanıb səcdə edirəm. Vida salamı kimi salam verib 
namazımı xüşu ilə tamamlayıram. 

İtlə söhbəti

Bəyazid Bistami bir gün yolda gedərkən yanında bir 
it gördü. İtə toxunub nəcasət bulaşmasın deyə balaqlarını 
qaldırdı. İt dilə gəlib Bəyazid Bistamiyə belə dedi:

– Məndən sənə bulaşacaq nəcasət üç dəfə yumaqla 
təmizlənər. Amma sənin nəfsindəki kir dəryada yeddi dəfə 
yuyulsa da təmizlənməz.

Bəyazid bu sözdən utandı və itə belə dedi:

– Sənin zahirin, mənimsə batinim pisdir. Gəl dost 
olaq, bəlkə bir-birimizə faydamız toxunar. 

İt ona belə qarşılıq verdi:

– Sən mənimlə yoldaş və dost ola bilməzsən. Çün-
ki insanlar məni xor görür, sənə isə təzim edirlər. Məni 
görən daş atır, səni görənlər isə iltifat edərək “ariflər sulta-
nına salam olsun” – deyirlər. Mənim sabaha bir sümüyüm 
belə yoxdur, fəqət sənin bir anbar buğdan var.

Bəyazid bu cavabdan çox təsirləndi, “bir itə yol yolda-
şı olmağa belə layiq deyiləm”, – deyərək kədərləndi. Aciz-
liyini anladı və heçlik yoluna qədəm qoydu.

Birdən qəlbinə belə ilham olundu: “Bizim xəzinələri-
miz qəbul edilmiş gözəl əməllərlə doludur. Bizə bizdə ol-
mayan yeni bir şey gətir”. Öz-özünə: “Ey Rəbbim, Sənin 
xəzinəndə olmayan nədir ki?” – deyə soruşdu. Ona belə 
cavab verildi: “Bizim xəzinəmizdə biçarəlik, acizlik, ehti-
yac və heçlik yoxdur”.

“Kibrin əlaməti nədir?” – deyə soruşanlara Bəyazid 
Bistami belə cavab vermişdir: “On səkkiz min aləmdə sə-
nin nəfsindən daha aşağı bir nəfs görməməkdir”.

Eşq şərabından içib, özündən getdi. Bu səbəblə də 
Bəyazid Bistamini soruşanlara: “Mən otuz ildir ki, onu 
axtarıram. Lakin ondan bir əsər-əlamət tapa bilmirəm”, 
– deyərdi. Onun bu sözünü Zünnün Misriyə xəbər verikdə 
o belə demişdir: “Qardaşım Bəyazid Haqqa gedən bir ca-
maatla Haqqa getmiş və ondan əsər-əlamət qalmamışdır”. 
Çünki o, “fəna fillaha” qovuşmuşdur.

Qüsurunu görmək

“Bir insan nə vaxt kamillik dərəcəsinə çatar?” – deyə 
soruşanlara: “Nəfsinin qüsurlarını görüb insanlardan ümi-
dini kəsəndə”, – şəklində cavab vermişdir.



Bəyazid Bistami özündən öyüd-nəsihət istəyən birinə 
belə demişdir:

– Pis xasiyyətli biri ilə dostluq etsən, onun pis xasiy-
yətini özünün yaxşı xasiyyəti hesab et. Beləcə salamatlıq 
içində olarsan. Sənə bir şey ikram edildikdə ilk öncə Uca 
Allaha şükür et, daha sonra sənə ikram edənə təşəkkür 
eylə. Çünki o ikramı sənə çatdıran və həmin insanın qəl-
bini yumşaldan Uca Allahdır. Bir bəlaya məruz qaldıqda 
dərhal acizliyini etiraf edərək Uca Allahdan yardım dilə. 
Onun yardımı olmadan heç bir bəlaya səbir etmək müm-
kün deyil. 

Təsəvvüfü belə tərif etmişdir:

“Təsəvvüf rahatlıq qapısını bağlayıb, çətinlik və müba-
rizə qapısını açmaqdır”.

– rahmətullahi aleyh –

XATİM ƏSAM
quddisə sirruh

Adı Xatim ibn Yusuf, nisbəsi əl-Bəlxi, künyə-
si Əbu Əbdürrəhmandır. Xorasanlıdır. Şəqiq 
Bəlxinin tələbəsidir. Əhməd ibn Xardaveyhin 
şeyxidir. Kar mənasına gələn “Əsam” ləqəbilə 
məşhurdur. Bəlx şəhərində yaşamış və uzun 
illər təbliğ və irşadla məşğul olmuşdur. 851-ci 
ildə (hicri 237) Bəlx yaxınlığında yerləşən Vəşə-
cərddə vəfat etmiş və orada dəfn edilmişdir.

Xatim əslində kar deyildi. Bir qadın bir məsələ haqqın-
da onun fikrini soruşmaq üçün yanına gəlmişdi. İstəmədən 
yel çıxardı. Şeyx, qadın bundan utanmasın deyə: “Qızım, 
qulağımda ağırlıq var, bir az yüksək səslə danış ki, dediyini 
eşidə bilim”, deyərək özünə “kar” vəsfi götürmüşdür. Qa-
dın da, “şeyxin qulağı ağırdır, etdiyim hərəkəti eşitməyib” 
deyərək sevindi. Xatim bu hadisədən sonra həmin qadın və-
fat edənə qədər kar kimi davrandı. Bu səbəblə də “Əsam” 
ləqəbi ilə məşhur olmuşdur.

Ölümün növləri

Təsəvvüf yoluna girənlərə heçlik duyğusunu qazan-
maq üçün riyazəti məsləhət görmüşdür. Nəfslə mücahədə 
üçün dörd cür ölümlə ölməyi tövsiyə etmişdir: Ağ ölüm, 
qara ölüm, qırmızı ölüm və yaşıl ölüm. Ağ ölüm aclıq və az 
yeməkdir. Qara ölüm insanların cəfasına dözməkdir. Qır-
mızı ölüm hər cür mənfi düşüncələrdən uzaq durmaq və 
nəfsin istəklərinə qarşı gəlməkdir. Yaşıl ölüm isə yamaqlı 
paltarlar geyinməkdir.

Günaha və üsyana düşməməyi salamatlığın təməl şərti 
hesab edər və bunun üçün “nə istəyirsən?” – deyənlərə “sa-
lamatlıq” – deyə cavab verərdi. “Çünki mənim salamatlıqda 
olduğum gün günah işləmədiyim gündür”, – deyərdi.

Ruzi xüsusunda şeytanın vəsvəsələrinə uymaz, qənaət 
yolunu seçərdi. Bu barədə belə demişdir:

Hər səhər şeytan mənə: “Nə yeyəcəksən, nə geyinə-
cəksən və harada qalacaqsan?” – deyərək tələyə salmaq 
istəyir. Mən ona belə cavab verirəm: “Ölüm yeyəcəyəm, 
kəfən geyinəcəyəm, qəbri məskən seçib orada oturaca-
ğam”.

Nəfsin insana qurduğu tələ sayılan şəhvət və arzuları üç 
yerə ayırmışdır: yemək-içmək, danışmaq, baxmaq şəhvəti 
və arzusu. Bu şəhvətlərin şərindən qorunmağın yolunu da 
göstərmişdir:

“Yemək-içmək arzusuna Allaha etimad və təvəkküllə, 
danışmaq istəyinə dilini doğru sözə öyrətməklə, baxmaq 
istəyinə də gözə ibrətlə baxmağı öyrətməklə nəzarət et-
məyə çalış!”.

Quru iddia və sözlərdən daha çox, hal və hərəkətlərdə-
ki tarazlığa baxardı. Bu barədə belə demişdir: 

“Allahdan qorxduğunu deyən şübhəlilərdən qaçınma-
dıqca, cənnəti arzulayan malını Allah yolunda xərcləmədik-
cə, peyğəmbərimizi sevdiyini deyən fəqirliyə razı olmadıqca 
iddiasında yalançıdır”.

İbn Müqatilə israf dərsi

Dünyaya dəyər verməz, dünyaya dəyər verənlərə 
öyüd-nəsihət verməkdən geri durmazdı. Nəql edildiyinə 

görə, bir gün Muhamməd ibn Müqatilin xəstələndiyini 
eşitdi. Onu ziyarətə getdi. İbn Müqatilin evində gördüyü 
israfçılıq onu təəccübləndirdi. Son dərəcə geniş bir ev, 
mütəkkələr, pərdələr, kölələr və xidmətçilər. Bütün bun-
lar Xatimi narahat elədi və dərhal İbn Müqatilin yanına 
gedərək dedi:

“Gördüklərim nədir? Sən kimin yolundasan və kimə 
tabesən? Peyğəmbərə, əshabına və tabeuna, yoxsa Firon 
və Nəmruda? Siz və sizin kimi pis alimlər dünya ardın-
ca qaçan cahillər kimisiniz. Heç elmi ilə əməl edən alim-
lərə bənzəyən bir tərəfiniz yoxdur. İnsanlar da sizə alim 
deyərək tabe olmağa çalışır və yollarını azırlar”.

Xatimin bu sözləri İbn Müqatili qorxutdu və xəstəliyi 
daha da artdı. Xatim bu dəfə:

– Qəbahətimə baxmayın, mən cahil insanam. Nama-
zı, dəstəmaz almağı belə bilmirəm, mənə öyrədərsən? – 
dedi. İbn Müqatil ona belə dedi:

– Sən dəstəmaz almağa çalış. Əgər bir səhvin olarsa 
mən düzəldərəm.

 Xatim dəstəmaz almağa başladı. Əvvəlcə əllərini 
yudu, ağzına və burnuna üç dəfə su aldı. Sonra sağ və sol 
qoluna növbə çatdı. Sol qolunu dörd dəfə yuduqda, İbn 
Müqatil:

– Suyu israf etmə, sol qolunu dörd dəfə yudun, – dedi. 
Xatim onsuz da bu cavabı gözləyirdi:

– Bir ovuc su israf olacaq deyə qadağan edirsən. La-
kin içində olduğun israfı görməzlikdən gəlirsən, – dedi. Bu 
sözlərdən sonra İbn Müqatil özünə gəldi, israfdan uzaq-



laşdı, xidmətçiləri və kölələrini azad edərək zöhd yoluna 
girdi.

Bir gün bir nəfər Xatimə bir miqdar qida göndərmişdi. 
O, göndərilən hədiyyəni qəbul etdi. “Sən belə şeyləri qəbul 
etməzdin, indi nə üçün qəbul etdin?” – deyə soruşanlara:

“Onu qəbul etməkdə nəfsim üçün zillət, göndərən 
üçün izzət gördüm. Qəbul etməməkdə isə nəfsim üçün 
izzət, göndərən üçün zillət gördüm və buna görə də qəbul 
etdim”, – dedi.

Namaza başlarkən

Namazı necə qıldığını soruşanlara belə cavab vermişdir:

“Namaz vaxtı çatanda əvvəlcə dəstəmaz alıram. Bə-
dənimi su, qəlbimi tövbə ilə təmizləyirəm. Sonra məscidə 
gedir və orada Məscidi-haramı gözümün önündə müşahi-
də edirəm. İki qaşımın arasına da Məqami-İbrahimi gəti-
rirəm. Cənnəti sağımda, cəhənnəmi solumda, ayaqlarımı 
Siratın üzərində təsəvvür edirəm. Ölüm mələyi Əzrayıl 
arxamda, qəlbim Uca Allaha bağlı olduğu halda təzimlə 
təkbir gətirirəm. Xüşu ilə ayaqda durur və qiraətimi oxu-
yur, təvazö ilə rükuya gedir, yalvarışla səcdəyə qapanıram. 
Gözəl şəkildə təşəhhüddə oturur, şükürlə salam verib na-
mazımı bitirirəm”.

Alimlərə belə nəsihət etmişdir:

Əgər sizdə üç xüsus varsa problem yoxdur. Əgər yox-
dursa işiniz çətindir. O üç şey bunlardır:

1. Keçmişin həsrətilə yanmamaq. Çünki keçən keç-
mişdir və geri gəlməz.

2. Bu günü qənimət bilib dəyərləndirmək.

3. Görəsən sabah başıma nə iş gələcək? – deyə nara-
hatlıq keçirməmək.

Virdlər və mənqibə

Müridlərinə hər gün vird olaraq Quranın yeddidə bi-
rini və salehlərin mənqibələrini oxumağı tövsiyə edərdi. 
Beləcə Qurani-Kərimi həftədə bir dəfə xətm etmələrini 
istəyərdi. 

Qəlbləri ölü, xəstə, qafil, oyaq və diri olmaqla beş 
yerə ayırmışdır. 

Ona görə:

1. Ölü qəlb kafir və imansızların,

2. Xəstə qəlb günahkarların, 

3. Qafil qəlb nəsibsizlərin,

4. Oyaq qəlb Uca Allahla məşğul olanların,

5. Diri qəlb Allahdan qorxub Onun əzəmətinə sığı-
nanların qəlbidir.

“Üç şey insanı itaət və ibadətə yönəldər: qorxu, ümid 
və sevgi. Üç şey də insanı günaha düşürər: kibir, qəzəb və 
həsəd”, – deyərdi.

“Münafiq aldığını hərisliklə alar, ələ keçirdiyini – qorx-
duğu üçün – bərk-bərk tutar və buraxmaz. Verdiyini riya 
üçün verər. Mömin isə nə etsə hesab verməkdən qorxar və 
əlində çox şey saxlamaz. Verdiyini də Allah üçün verər”.

Cihadı üç yerə ayırmışdır:

1. Müqaviməti qırılana qədər şeytana qarşı gizli cihad,

2. Allahın əmrlərini yerinə yetirərkən nəfslə cihad, 



3. Din düşmənlərinə qarşı Allah üçün cihad.

Belə demişdir:

“Mən ancaq Allah rizası üçün əməl işləyirəm” dedik-
dən sonra Onu qəzəbləndirəcək işlərlə məşğul olanlara 
təəccüb edirəm. İnsan Allahdan razı deyilsə, Allahın özün-
dən razı olmasını necə istəyə bilər?”.

İnsanlarla səmimi olmağın ölçüsünü belə göstərmiş-
dir:

“İnsanlarla səmimi olmağın ölçüsü – yaxşıları davamlı 
olaraq yaxşılığa təşviq etmək, günahkarların halına kədər-
lənməkdir”.

İnsanın sözü ilə əməlinin eyni olmasına çox diqqət 
edərdi. Bu barədə belə demişdir:

“İnsanlara bir yaxşılığı əmr etdiyin və ya bir xeyir əmə-
li tövsiyə etdiyin vaxt onu etməyə ən layiq olan sənsən. 
Əmr etdiyini əvvəlcə özün et, qadağan etdiklərindən də 
əvvəlcə özün qaçın”.

Ruzi mövzusunda əminlikdə olan zənginliyə sevinməz, 
fəqirliyə kədərlənməz, keçim çətinliyi olsa da, olmasa da, 
buna fikir verməz.

Xanımının “ruzi” dərsi

Xatimin xanımı da özü kimi zöhd yolunu seçmişdi. 
Belə nəql edirlər:

Xatim xanımından:

– Mən Rum diyarına  dörd aylıq cihada gedirəm. Mən-
dən nə qədər nəfəqə istəyirsən? – deyə soruşdu. Xanımı:

– Həyatımı davam etdirəcək qədər, – dedi.

Xatim:

– Sənin həyatını davam etdirmək mənim əlimdə deyil, 
– dedi. Xanımı:

– Elədirsə kim deyir ki, mənim ruzim sənin əlindədir? 
– deyə cavab verdi. Xatim cihada getdikdə qonşu qadın 
Xatimin xanımından soruşdu:

– Xatim sənə nə qədər nəfəqə verdi?

Xatimin xanımı:

– Xatim də, mənim kimi ruziyə möhtacdır. Ruzi verən 
Allah isə mənim yanımdadır, – deyə qarşılıq verdi.

– rahmətullahi aleyh –



ƏHMƏD İBN ASİM ƏNTƏQİ
quddisə sirruh

Adı Əhməd ibn Asim, künyəsi Əbu Əli və Əbu 
Abdullah, nisbəsi əl-Əntəqidir. Antakyada ad-
lı-sanlı bir ailədə dünyaya gəlmişdir. Gənclik il-
lərində elmlə məşğul olmuşdur. Təbəi-tabeun 
nəslini görmüşdür. Fudayl ibn İyad və Haris 
Mühasibi kimi məşhur sufilərlə görüşmüşdür. 
Əbu Süleyman Dəraninin mürididir. Bişr Xafi 
və Seri Səqati ilə eyni dövrdə yaşamışdır. Əh-
məd ibn Əbil-Həvərinin ustadıdır. Məlamət 
mövzusunda Xamdun Kəssardan əvvəl fikir 
bildirən sufilərdən hesab edilir. Ona aid oldu-
ğu deyilən iki əsər var: “Kitəbuş-şübuhat” və 
“Kitəbu dəvam dəil-qulub”. Bəzi mənbələrdə 
Əbu Nuaym İsfəhaninin Əntəqinin ikinci əsə-
rindən istifadə etdiyi bildirilir. 853-cü ildə (hic-
ri 239) vəfat etmişdir.

Ustadı Əbu Süleyman Dərani onun haqqında: “O, 
qəlblərin casusudur”, – deyərdi. Çünki o iti zəkaya sahib 
idi. Belə ki, onun bu sözü, bəlkə də, öz halından xəbər 
verir:

“Allah dostlarının yanında qəlblərinizə sahib olun. 
Çünki onlar qəlblərin casusudurlar. Qəlblərinizə girib 
çıxarlar, qəlb aynanıza baxarlar və bundan sizin xəbəriniz 
belə olmaz”.

Əntəqi əməli Uca Allaha yaxınlıq, əməlsizliyi isə üs-
yan olaraq dəyərləndirirdi. Üsyanın insanın maddi yönü 

ilə əlaqəli olanlarına zahiri üsyan, mənəvi və ruhi yönü ilə 
əlaqəli olanlarına isə batini üsyan deyərdi. Allaha yaxınlıq 
üçün ilk şərtin batini üsyanı tərk etmək olduğunu ifadə 
etmişdir.

Allah arzusu

Əhməd ibn Asimdən soruşdular:

– Allahı arzu edib özləyirsən?

– Xeyr, – dedi.

– Nə üçün? – deyə soruşdular.

– Çünki azru edib özləmək qeyb və ya uzaqda olana 
aiddir. Hüzurunda və hər an hazır olana arzu və özləm 
duyulmaz, – deyə cavab verdi.

Allahdan qorxub, yenə də Ondan ümidvar olmağın 
əlamətlərindən belə bəhs etmişdir: Allah qorxusunun 
əlaməti günahdan qaçınmaq, Ondan ümidvar olmağın 
əlaməti isə savab tələb etməkdir.

Ümidvar olmaq haqqında yenə belə buyurmuşdur: 
“Allahın lütfü insanı əhatə etdikdə Onun dünyadakı nemə-
tinin və axirətdəki əfvinin tam olacağı ümidilə ona şükür 
duyğusunun ilham edilməsidir”.

Dövründəki müsəlmanların halına baxıb: “Mən İslam 
dininin bu qədər tez qəribləşəcəyini düşünmürdüm”, – 
deyərdi. Ondan:

– İndi İslam qərib haldadır? – deyə soruşanlara:

– Əlbəttə! Məsələn, bir alimi görməyə, onun söh-
bətindən istifadə etməyə gedirsən, lakin gözlədiyin kimi 
olmur. Həmin insan lider olmaq arzusu ilə insanlardan 



hörmət gözləyir. Məqsədi elmi ilə mal-mülk qazanmaqdır. 
Özünü ibadətə həsr etmiş abidlərə baxırsan, bir kənara çə-
kilib ibadət edirlər, lakin ibadətləri ilə öyünürlər. İbadətin 
ədəbinə riayət etmədikləri üçün ibadət onların daxili dün-
yalarına təsir etmir. Alimlərlə abidlər sanki yırtıcı heyvan 
kimidirlər. Bunlara baxıb ibrət almaq lazımdır.

Mərifəti-ilahi

Ona mərifət haqqında sual verdilər. Onlara belə cavab 
verdi: 

– Mərifətin üç dərəcəsi var:

1. Qəhhar olan Allahın birliyini qəbul etmək.

2. Allahdan başqa hər şeylə qəlbən əlaqəni kəsmək.

3. Heç kimin tərif edə bilməyəcəyi vəhbi bir dərəcə.

Mərifətin üstün dərəcəsi sayılan yəqinlik haqqında 
belə demişdir: “Yəqinlik bir qəlbə yerləşdikdə onu nurla 
doldurur, şəkk və şübhə toxumlarını isə insanın qəlbin-
dən təmizləyir. Bunun nəticəsində qəlbdə şükür və Allah 
qorxusu yaranır”.

Belə demişdir: “Ariflərin mərifətləri qədər heç bir 
kimsəyə və heç bir şeyə qibtə etmədim”. Çünki insanın 
Allahdan qorxub utanmaması nəfsi haqqındakı mərifətinin 
azlığındandır. Allah haqqında ən çox mərifət sahibi olan 
Ondan ən çox qorxandır.

Məhəbbəti-ilahi

“Məhəbbəti-ilahi (Allah sevgisi) nədir?” – deyə soru-
şanlara belə cavab verdi:

– Məhəbbət sahibi az danışar, çox təfəkkür edər, 
yalnızlığı çox və susması davamlı olar. Özünə baxanları 
görməz, çağırıldıqda eşitməz, müsibətə məruz qaldıqda 
qəm-qüssəyə bürünməz, nemətə qovuşduqda sevinməz, 
Allahdan başqasından ümidvar olmaz. 

Müridlərinə qardaşlarını özlərindən üstün tutmağı öy-
rədərdi. Belə ki, bir gün otuza yaxın müridi ilə bir süfrə 
arxasında əyləşmişdi. Çörək az idi. Əhməd Əntəqi çörəyi 
paylaşdırdı və işığı söndürdü. Qaranlıqda ağız səsləri eşi-
dilməyə başladı. Şam təkrar yandıqda çörək dilimlərinin 
yerində olduğunu gördü. Hər kəs din qardaşını özündən 
üstün tutaraq öz dilimini qardaşının qabağına qoymuşdu. 
Ona görə ən faydalı fəqirlik insanın xoşluqla qatlandığı 
fəqirlikdir. Yəni səbəblərə deyil, səbəblərin sahibi Uca Al-
laha sarılmaqdır. Zənginlik səbəbə güvənməkdir. Səbəbi 
tərk edən Allahla, səbəbə güvənən isə insanlarla və nəfsilə 
baş-başadır. Çünki səbəbləri tərk etmək kəşf və tamaşa 
məqamıdır.

İxlas bir əməl işlədikdə onunla yad edilməyi istəməmək, 
hörmət görməyi arzulamamaq və əməlin savabını Uca Al-
lahdan başqasından gözləməməkdir. Ən faydalı ixlas riya-
nı, olduğun kimi görünməməyi səndən uzaqlaşdıran ixlas-
dır. Ən böyük təvazö isə səndəki kibiri yox edib, qəzəbi 
öldürən təvazödür.

Günahla əlaqəli belə buyurardı:

 “Günahın ən zərərlisi bilmədən və şüursuzca etdiyin 
itaətdir. Çünki bunun sənə verdiyi zərər, bilmədən etdiyin 
günahdan daha betərdir”. Günahın azını kiçik görən bö-
yüyünü işləyər”.

 Belə demişdir:



 Geriyə qalan bir neçə günlük ömrünü qənimət bil. Bu 
qısa ömrünü doğru-dürüst yaşa ki, günahların bağışlansın.

 Qəlbin əlacı

 Qəlbin əlacının beş şeylə mümkün olduğunu bildir-
mişdir:

 1. Salehlərlə birgə olmaq.

 2. Quran oxumaq.

 3. Mədəni boş saxlamaq.

 4. Gecə namaz qılmaq.

 5. Səhər vaxtı Allaha sığınmaq. 

 – rahmətullahi aleyh –

ƏHMƏD İBN XADRAVEYH
    quddisə sirruh

Adı Əhməd ibn Xadraveyh, künyəsi Əbu 
Həmid, nisbəsi əl-Bəlxidir. Xorasan ərənlə-
rinin yoluna bağlı olanlardandır. Əbu Turab 
ən-Nəxşəbi ilə Xatim əl-Əsamın söhbətlərində 
iştirak etmişdir. Həcc ziyarəti əsnasında əv-
vəlcə Bəyazid Bistami, daha sonra Nişapurda 
Əbu Hafs Həddad ilə görüşmüşdür. 854-cü 
ildə (hicri 240) vəfat etmişdir.

– Sufilər içərisində gördüklərinin ən məşhuru kim-
dir? – deyə Əbu Hafsdan soruşdular.

– Mən sufilər içərisində himməti Əhməd ibn Xadra-
veyhdən uca, halı ondan daha üstün və sidq əsasına bağlı 
başqa bir insan görmədim. İbn Xadraveyh olmasaydı, fü-
tüvvət və mürüvvət bilinməzdi.

Şöhrət bəlası

O adsızlıq yolunu seçənlərdən və şöhrətin bəla oldu-
ğunu bilənlərdən idi. Bu səbəblə də: “Vəli özünə şəkil ve-
rib yer axtarmaz. Vəlinin özünəməxsus ad və sifəti ola 
bilməz”, – deyərdi.

İbn Xadraveyh qəlblərin Ərşin ətrafında və ya dünya-
nın hər yerində gəzdiyini bildirmişdir. Ona görə, qəlblər 
bir növ qab kimidir. Haqq ilə dolduqda ondan daşan nur 
digər üzvləri də əhatə etdiyi kimi, batillə dolduqda ondan 
daşan zülmət digər orqanları da əhatə edər. O, həqiqi 
azadlığı itaətdə görənlərdəndir. İtaət həqiqi azadlıq və nəf-



sin əsarətindən qurtulmaqdır. Dini və ya dünyəvi xüsus-
larda da ziddləri bir yerdə saxlamağın imkansız olduğunu 
bildirmişdir.

Qəflətdən daha ağır yuxunun; şəhvətdən daha güclü 
əsarətin olmadığını ifadə edərdi. 

Ona görə qəflətin azğınlığı olmasaydı, şəhvət insana 
hakim ola bilməzdi.

Allahla bərabər olmaq istəyənlərə “sidq” sifətinə sarıl-
mağı tövsiyə edərdi. Çünki, “Allah sadiqlərlə bərabərdir” 
– buyurmuşdur. 

Fəqirlərə xidmət edənlərin üç cür mükafata nail ola-
caqlarını müjdələmişdir:

1. Təvazökarlıq,

2. Gözəl ədəb,

3. Comərdlik.

Səbir və riza haqqında belə demişdir: “Səbir darda və 
zərurətdə qalanların azuqəsidir. Riza isə ariflərin məqamı-
dır. Həqiqi səbir şikayət etmədən edilən səbirdir”. 

Özündən nəsihət istəyən birinə: “Nəfsini mübarizə ilə 
öldür ki, müşahidə ilə dirildə biləsən”, – demişdir.

Onun düşüncəsinə görə, əməllərin ən fəzilətlisi sirrin 
masivaya yönəlməsinin qarşısını almaq idi. 

Həqiqi sevgi Allah-Təalanı qəlblə tanımaq, hörmət 
içində dil ilə zikr etmək, Uca Allahdan başqa hər şeydən 
əlaqəni kəsməkdir. Çünki Allahdan başqa şeylərlə xoşnud 
olan aldanmışdır. Yol açıq-aydındır. Haqq ortadadır. Qu-
ran və Sünnənin dəvəti aşkardır. Bundan sonrakı azğınlıq 
sadəcə korluqdan qaynaqlanır.

Zahidə xatun

Xanımı Fatimə Bəlx sultanının qızı idi. Qəlbində töv-
bə arzusu oyandıqda Əhmədə elçi göndərib özünü ata-
sından istəməsini təklif etmişdi. Əhməd ilk öncə cavab 
verməmişdi. Bundan sonra Fatimə təkrar: “Mən sənin 
rəhbər olduğunu düşünürdüm. Sən isə quldursanmış”, – 
deyə adam göndərir. O da onu atasından istətdirir. Atası 
qızı Fatiməni onunla evləndirməyə könüldən razı oldu. 
Fatimə zöhdə maraq duyan, göstərişi xoşlamayan zahidə 
xanım idi. Ərinə bu xüsusda kömək etmişdir. İkisinə aid 
mənqibələr məşhurdur. Əri ilə birgə Bəyazid Bistaminin 
söhbətlərində iştirak edərdi. Bəyazid onu təqdir edərək 
belə deyərdi: “Qadınlar karvanında ər görmək istəyən 
Fatiməyə baxsın!”.

İbn Xadraveyhlə xanımının bu qissəsi məşhurdur:

Əhməd ibn Xadraveyh həcdən qayıdarkən Yəhya ibn 
Muazı dəvət etmək istədi. Xanımı ilə bu dəvət məsələsini 
müzakirə etdi. Fatimə xatun bu barədə belə dedi:

– Bu dəvətdə bir çox qoyun və dana kəsilməlidir. Bu 
qədər qida məhsulları alınmalıdır. Buxur, şamdan, misk 
və digər şeylər tam olmalıdır. Ardından da iyirmi uzunqu-
laq kəsməliyik.

İbn Xadraveyh bunu eşitdikdə çaşdı və soruşdu:

– Digər şeyləri anladım, iyirmi uzunqulaq nə üçün-
dür? 

Fatimə xatun cavab verdi:

– Kərəm sahibi birinə ikram edən ev sahibinin süfrə-
sindən məhəllənin itləri də faydalanmalıdır.



Oğrunun nəsibi

İbn Xadraveyhin evinə bir gün oğru girmişdi. Oğru 
evi ələk-vələk etdiyi halda evdə heç bir şey tapmayıb 
çıxıb gedirdi ki, arxasından ona səsləndi:

– Ey gənc, bu qabı götür, dəstəmaz al və namaz qıl. 
Bəlkə, səhərə qədər bir hədiyyə gətirən olar. Mən də onu 
sənə verərəm. 

Gənc yaşdakı oğru çaşqınlıqla qabı götürdü, su ilə dol-
durub dəstəmaz aldı və səhərə qədər namaz qıldı. Səhər 
açıldıqda bir nəfər bir kisə qızıl gətirdi. Şeyx oğruya səs-
lənərək:

– Götür bunu, bir gecə namaz qılmağının əvəzi budur, 
– dedi. Bunu görən gənc hıçqıra-hıçqıra ağlamağa başladı 
və tövbə etdi. Bundan sonra İbn Xadraveyhin müridlərin-
dən oldu.

İbn Xadraveyh hər işdə Allahın rizasını axtaranlardan 
idi. Belə ki, bir dərviş ona qonaq olmuşdu. İbn Xadraveyh 
onun üçün yetmiş şam yandırdı. Bunu görən dərvişin ürə-
yi sıxıldı və:

– Təsəvvüf rəsmiyyətdir ki, bu qədər çətinlik çəkirsən? 
– dedi. O da:

– Əgər elədirsə, hansı Allah üçün yandırılmayıbsa 
söndür, – dedi. Dərviş nə qədər su və qumla şamları sön-
dürməyə çalışsa da bunu bacarmadı. İbn Xadraveyh səhə-
ri gün dərvişə: 

– Bundan da əcaib şeylər görmək istəyirsən? – deyə 
soruşdu. Birlikdə yeriməyə başladılar. Bir kilsənin yanın-
dan keçərkən orada oturan xristianlar onları içəri çağırdı-
lar. Birgə içəri girdilər. Kilsədəkilər bir müddət sonra süfrə 

hazırlayıb İbn Xadraveyhi və dərvişi dəvət etdilər. İbn Xad-
raveyh:

– Haqq dostlarının Haqq düşmənləri ilə birgə yemək 
yeməsi doğru olmaz, – dedi. Onlar da:

– Bizə də haqqı öyrət, – dedilər. O da onlara İslamdan 
bəhs etdikdə orada olanlardan yetmişə yaxın insan müsəl-
man oldu. İbn Xadraveyhə o gecə yuxusunda belə deyildi: 
“Sən Bizim üçün yetmiş şam yandırdın. Biz də sənin üçün 
yetmiş qəlbi imanla doldurduq”.

Bir gün yanında “(Ya Rəsulum! Bu insanlara de:) “Al-
laha tərəf qaçın!”(əz-Zəriyət, 51/50) ayeyi-kəriməsi oxun-
duqda belə demişdi:

– Bunun mənası hər xüsusda qaçaraq sığınılacaq ye-
rin Uca Allahın qatı olduğunu öyrənməkdir.

Allah sevgisi

“Allah sevgisinin əlaməti nədir?” – deyə soruşanlara:

– Belə insanların qəlbləri Allahın zikri ilə dolu oldu-
ğu üçün nə dünyaya, nə də axirətə aid heç bir şey onla-
rın qəlbində yer tutmaz. Belələri Allaha xidmətdən başqa 
heç bir şey arzu etməz. Qohum-əqrəbalarının içində olsa 
belə özünü qərib sayar. Çünki o, Allahdan başqa hər şeyi 
özünə yad bilər”, – deyərdi. 

Nəql edildiyinə görə, Əhməd ibn Xadraveyh can üstə 
ikən müridlərindən biri ona bir sual verdi. O, yaşlı gözlərlə 
belə cavab verdi:

– Övladım, doxsan beş ildən bəri döydüyüm qapı açıl-
maq üzrədir. Lakin bilmirəm bu qapı mənə xeyirxahlıqla, 



ya bədbəxtliklə açılacaq. Belə bir anda sənin sualına necə 
cavab verə bilərəm?

İbn Xadraveyh bir nəfərdən yüz min dirhəm borc istə-
di. Borc istədiyi şəxs:

– Sən dünyaya dəyər verməyən dərvişlərdən deyil-
sən? Nə edəcəksən bu qədər pulu? – deyə soruşdu. O, bu 
qarşılığı verdi:

– Bir neçə loğma alar və fəqirlərə verərəm, lakin heç 
bir savab gözləmərəm. Çünki Allah qatında dünyanın ağ-
caqanadın qanadı qədər dəyəri yoxdur. Yüz min dirhəm 
nədir ki?! Biz etdiyimizi Allah üçün etməyə çalışırıq, bizim 
sərmayəmiz budur.

Ölüm döşəyində idi. Yeddi yüz min dirhəm borcu var-
dı. Alacaqlılar ərtafında oturmuşdular. Onların üzlərinə 
baxıb belə bir dua etdi:

“Allahım, sən borcda zamini təminat vasitəsi etdin. 
Mənim canım onlar üçün zamin idi. İndi isə ruhumu al-
maqla onların zaminini əllərindən alırsan. Bu səbəblə də 
mənim borclarımı Sən ödə!” 

Elə bu əsnada qapı döyüldü. İçəri girən şəxs: “İbn 
Xadraveyhin kimə borcu var?” – deyə soruşdu və hamısı-
nın pulunu ödədi. Bundan sonra İbn Xadraveyh də rahat-
lıqla ruhunu təslim etdi”.

– rahmətullahi aleyh –

HARİS MÜHASİBİ
quddisə sirruh

Adı Haris ibn Əsəd, künyəsi Əbu Abdullah, 
nisbəsi əl-Bəsri və əl-Ənzidir. Bağdadlı su-
filərin öndərlərindəndir. Nəfsini çox hesaba 
çəkdiyi üçün “əl-Mühasibi” ləqəbilə məşhur 
olmuşdur. 

781-ci ildə (hicri 165) Bəsrədə dünyaya gəl-
mişdir. Həyatı boyu Bəsrədə yaşamışdır. 
Onun yaşadığı illər Abbasilərin hakimiyyəti 
dövrünə təsadüf edir. Həmin dövr elm və hik-
mətin qızıl çağı idi. Əsərləri günümüzə qədər 
gəlib çatan ilk sufilərdəndir. Əhli-Sünnə təsəv-
vüfünün böyük memarı sayılan İmam Qəzali 
onun əsərlərindən çox istifadə etmişdir. Hə-
dis, Kəlam və Üsul elmində ustad, təsəvvüf-
də imamdır. İlk dövrlər mötəzilə məzhəbinin 
görüşlərini mənimsəməsinə baxmayaraq, 
sonradan mötəzilə məzhəbini tərk etmişdir. 
Məruf Kərhi, Seri Səqati, Cuneyd əl-Bağdadi 
və İmam Əhməd ibn Hənbəl ilə eyni dövrdə 
yaşamışdır. 857-ci ildə (hicri 243) Bağdadda 
vəfat etmişdir. 

“ər-Riayə”, “li-Huquqilləh”, “əl-Vəsəya”, “ət- 
Təvəhhüm”, “Fəhmul-Quran”, “əl-Məsəil fiz-
Zöhd” və “Risalətul-müstərşidin” kimi otuzdan 
artıq əsəri günümüzə qədər gəlib çatmışdır. 
Mühasibinin təsəvvüf tarixində müstəsna yeri 
vardır.



Ailəsi imkanlı olduğuna görə, yaxşı təhsil almışdır. 
Ancaq daha sonraları zöhd və vəra yoluna qədəm qoy-
duqda atası ilə arası dəymişdir. Təbəqat kitablarında onun 
atası ilə rəftarına geniş yer verilmişdir: Bir gün Bağdad 
bazarının ortasında atasının yaxasından yapışaraq: “Sən 
başqa, o başqa dindəndir!” – deyərək anasını boşaması-
nı tələb edir. Atasının Qədəri və ya Rafizi olduğu deyi-
lir. Bu səbəblə də atasından miras qalan yetmiş min di-
narı “iki ayrı dindən olanlar bir-birinə varis ola bilməz”
 – hədisi-şərifinə əsasən qəbul etməmişdir. Həm də bir 
dinara möhtac olduğu çətin bir vaxtda.

İbn Hənbəl və Mühasibi

Əhməd ibn Hənbələ bir gün Haris əl-Mühasibidən 
bəhs edərək dedilər: “Bütün söhbətlərində təsəvvüfdən 
bəhs edir, ayə və hədislərdən dəlillər gətirir. İstəsəniz xə-
bərsiz gedib dinləyək”. İmam Əhməd bunu qəbul etdi və 
onun məclisinə getdilər. Əhməd ibn Hənbəl oradan qa-
yıtdıqdan sonra gördüklərindən belə bəhs etdi: “Axşam 
vaxtı məclisin olduğu yerə çatdıq, azan oxundu. Dərhal 
qalxıb imam oldu və insanlara namaz qıldırdı. Namaz bit-
dikdən sonra yemək gəldi. İnsanlarla birlikdə yedilər. O, 
sünnəyə uyğun həm insanlarla danışır, həm də yemək 
yeyirdi. Yeməkdən sonra qalxıb əllərini yudu və söhbətə 
başladı. Əvvəlcə oradakılara: “Sual vermək istəyən var?” 
– dedi. İxlas və riya mövzusunda çoxlu suallar verildi. Ha-
mısına ayə və hədislər işığında cavab verdi. Az qala gecə 
olmuşdu. Haris, bir hafizə Quran oxuması üçün işarə ver-
di. Oxunan Quran ayələrini xüşu və gözyaşları ilə dinlədi. 
Quran tilavəti bitdikdə xəfif səslə dua etdi və yatsı namazı 
üçün ayağa qalxdı. Onların bu halını görmək çox xoşuma 

gəldi. Çünki mən, təsəvvüf ərbabı haqqında fərqli şeylər 
eşitmişdim. Onlar haqqındakı qənaətim heç də yaxşı deyil-
di. Allah məni islah etsin, indi onlar haqqındakı qənaətimi 
düzəltdim”.

Mühasibi belə demişdir: “Bir kimsə daxilini müraqəbə 
və ixlasla təmizləyəcək olsa Allah da onun xaricini Sün-
nəyə tabe olmaqla gözəlləşdirər”.

Cüneyd əl-Bağdadi belə nəql etmişdir: “Şeyxim və da-
yım Seri Səqati bir gün mənə:

– Mənim yanımdan çıxdıqdan sonra başqa kimlərin 
söhbətlərinə gedirsən? – deyə sual verdi. Mən belə cavab 
verdim:

– Haris əl-Mühasibinin. 

Bunu eşidən dayım:

– Onun elmindən və ədəbindən istifadə et. Lakin kə-
lamçılar haqqındakı sözlərinə fikir vermə, – dedi və ardın-
dan, – Allah səni mühəddis sufi etsin. Sufi mühəddis deyil, 
– deyə dua etdi. Bu sözün Haris əl-Mühasibiyə aid olduğu 
və Seri əs-Səqati tərəfindən kinayə ilə dediyi nəql edilir.

Cüneyd və Mühasibi

Mühasibi ilə Cüneyd bəzi günlərdə görüşüb söhbət 
edərdilər. Cüneyd onunla olan bir xatirəsindən belə bəhs 
etmişdir:

Haris Mühasibi bir gün məni ziyarət etməyə gəl-
di. Halından görünürdü ki, çox acdır. “Yemək gətirsəm 
yeyərsənmi?” – deyə soruşdum. “Olar”, – dedi. Mətbəxə 
keçdim və qonşuların göndərdiyi toy yeməyini isidib qa-
bağına qoydum. Bir loğma aldı, lakin onu dəfələrlə çey-



nəməsinə baxmayaraq uda bilmədi. Nəhayət, loğmanı 
ağzından çıxardı. Bir az oturub, çıxıb getdi. Bir neçə gün 
sonra həmin yeməyi nə üçün yeyə bilmədiyini soruşdum. 
Belə cavab verdi: “Həmin gün həqiqətən çox ac idim. 
Sən dəvət etdikdə bir neçə loğma yeyərək səni xoşnud 
etmək istədim. Lakin Allahla mənim aramda haram loğ-
manı tanımaq üçün bir əlamət var. Bu əlamət səbəbilə 
Allah şübhəli yeməkləri boğazımdan keçirmir. Barmağım 
da mənə itaət etmir. O yemək sizə haradan gəlmişdi?” 
Mən də: “Qonşulardan gələn toy yeməyi idi”, – dedim. 
“Bu gün evimizə gələrsənmi?” – deyə təkrar soruşdum. 
Təklifimi qəbul edib evimə gəldi. Evdə olan quru çörəkləri 
ona verdim. Yedi və: “Dərvişlərə hər vaxt belə yeyəcəklər 
təqdim et!” – dedi.

Əbu Əli Dəqqaq onun vəra mövzusundakı incəliyi-
ni təqdir edərək belə demişdir: “Haris əl-Mühasibi əlini 
şübhəli bir yeməyə uzatdıqda barmağındakı bir damar 
hərəkət etməyə başlayardı. Əgər barmağındakı bu hərəkət 
dayanmazsa, həmin yeməyin şübhəli olduğunu anlayar və 
o yeməyi yeməzdi”.

Haris əl-Mühasibi, Hz. Peyğəmbərin (s.ə.s): “Mi-
zan tərəzisində əməllərin ən ağırı gözəl əxlaqdır”
, – hədisi-şərifini eşitdikdən sonra həyatının məcrasını də-
yişdi. Ondan sonra nəfsini islah etməyə çalışdı. Bu barədə 
belə demişdir: “Gözəl əxlaq əziyyətə qatlanmaq, qəzəblən-
məmək, şəfqətli və mərhəmətli olmaq, hər kəsə şirin dil və 
gülər üz göstərməkdir”.

Elm qorxunu, zöhd qəlb rahatlığını, mərifət tövbəni 
üzə çıxarar demişdir. Zahidin zöhdünün mərifəti, mərifə-
tinin ağlı, ağlının da imanı ölçüsündə olduğunu ifadə et-
mişdir.

Haris Mühasibi /  151



152 \ Könül Ərləri 

Həqiqi sevgi

Həqiqi sevgini belə tərif etmişdir:

“Sevgi sənin hər şeyinlə Sevgiliyə meyl etməyindir. 
Sevgilini öz nəfsindən, uşaqlarından və malından üs-
tün tutmaqdır. Onun istəklərinə gizli və aşkar hər yerdə 
tabe olmağın və Ona olan sevgindəki nöqsanlığı bilmə-
yindir”.

Ona görə qulluğun sifəti özündə bir varlıq gör-
məmək, lehində və əleyhində heç bir fayda və zərərə 
qadir olmayacağını bilməkdir.

Təslim olmaq başa gələn bəlalara qarşı dəyanət 
göstərməkdir.

Mühasəbənin bu dörd yerdə gərəkli olduğunu bil-
dirmişdir: 

1. İmanla küfr,

2. Yalanla doğru,

3. Tövhidlə şirk,

4. İxlasla riya.

Cənnət əhli ilə birgə olmaq istəyənlərə “fəqirlərlə 
və dərvişlərlə birgə olmağı” tövsiyə etmişdir. İlahi əmr-
ləri tərk edərək təqva və vəra sahibi olmağın mümkün-
süzlüyünü ifadə etmişdir.

Üç şeyin olmamasına görə heyfsilənərdi:

1. Vüqarlı gülər üz,

2. Dinə uyğun şirin söz

3. Əmanətə hörmətkar qardaşlıq.



Mühasəbə və Müraqəbə

Haris mühasəbə və müraqəbə əhlindəndir. Bu yola 
yönəlmək istəyənlərə belə tövsiyə etmişdir:

1. Doğru və ya yalnış, bilərək və ya bilməyərək Allah 
adına and içmə!

2. Yalandan çəkin!

3. Vəd vermə, vəd verdikdə də əsla sözündən dönmə! 

4. Zalım olsa belə heç kimə lənət etmə!

5. Kimsəyə bəddua etmə, kimsədən qarşılıq gözləmə!

6. Kimsə haqqında kafir, münafiq və müşrikdir demə!

7. Günah əməllərə əsla yönəlmə!

8. Kimsəni incitmə və kimsəyə yük olma!

9. İnsanlardan ümidini kəs, onlardan bir şey gözləmə!

10. Dünya və axirət baxımından izzət ancaq Allahın 
təqdirinə bağlıdır. Buna görə də özünü kimsədən daha 
yaxşı hesab eləmə!

Zalım və məzlum, qənaətkar və tamahkar haqqında 
belə buyurmuşdur: “İnsanlar özünü öysə də zalım peş-
mandır. İnsanlar özünü tənqid etsə də məzlum əminlik-
dədir. Qənaətkar ac olsa da zəngin, tamahkar nə qədər 
sərvətə sahib olsa da ac və fəqirdir”.

– rahmətullahi aleyh –

ZÜNNÜN MİSRİ
quddisə sirruh

Adı Səvban ibn İbrahim, künyəsi Əbul-feyz, 
ləqəbi Zünnun, nisbəsi əl-Misridir. Təsəvvüf 
ta  rixində Zünnun əl-Misri adı ilə məşhurdur. 
Cənubi Misirin Sudana yaxın bölgəsində yaşa-
yan Nubə qəbiləsindəndir. Buna görə də atası 
ən-Nubi nisbəsilə tanınır. 772-ci ildə (hicri 155) 
dünyaya gəlmişdir. Bir müddət ticarətlə məş-
ğul olmuşdur. Doxsan yaşına yaxın 859-cu ildə 
(hicri 245) vəfat etmişdir.

Misirli sufilərin öndərlərindəndir. Təsəvvufi əh-
val və məqamlar haqqında ilk fikir bildirənlər-
dəndir. İncə bədənli, dərisinin rəngi buğdayı idi. 

Tövbəsindən belə bəhs edir:

– Bir kəndə getmək üçün yola çıxmışdım. Yolda səhra-
da bir ağacın altında yatarkən oyandım. Bir sərçənin ağac-
dan sürətlə yerə endiyini gördüm. Birdən yer yarıldı və biri 
qızıl, digəri gümüş iki qab çıxdı. Qızıl qabda küncüd, gümüş 
qutuda su vardı. Sərçə küncüddən yeyib sudan içməyə baş-
ladıqda öz-özümə: “Bu qədər işarə mənə yetər”, – deyib 
töv bə etdim və ömrüm boyu Allaha bəndə olmağa çalışdım.

Rizayat yolunu tutanlardan idi. İnsanlar onun “eşq 
sərxoşluğu” ilə dediyi bəzi sözləri anlamayıb xəlifəyə şikayət 
etdilər. Xəlifə Mütəvəkkil onu Misirdən Bağdada çağırtdırdı. 
Onunla görüşdükdən sonra haqqındakı isnadların yersiz və 
həqiqətə uyğun olmadığını gördü və onu geri göndərdi.



İsmi-əzəm və Zünnun

İsmi-əzəmi bilən böyüklərdən idi. Lakin bunun ilahi sirr 
olduğunu bildiyi üçün əhli olmayanlara öyrətməzdi. Belə ki, 
illərlə onun söhbətlərinə davam edən və ona xidmət etmiş 
saleh bir dərviş bir gün ona:

– Məni tanıyırsan və elə güman edirəm ki, mənə gü-
vənirsən. Mənə ismi-əzəmi öyrədərsən? – dedi. Zünnun bu 
suala cavab vermədi. Dərviş ümidlə gözləyirdi. Səhəri gün 
Zünnun ona bir qutu verdi və: “Bu qutunu Cizədəki dos-
tuma çatdır və əsla açmağı düşünmə!” – dedi. Zünnunun 
verdiyi qutunu götürən dərviş yola düşdü. Lakin onu ma-
raq bürümüşdü: “Görəsən Zünnun dostuna nə göndərir?”. 
Uzun müddət nəfsilə mübarizə etdikdən sonra “əsla açmağı 
düşünmə!” – deyə tənbehlədiyi üçün içində qiymətli bir şey 
olmalıdır deyə düşündü. “Görəsən nədir?” – deyərək nəf-
sinə məğlub oldu və qutunu açdı. Qutunu açması ilə siçanın 
qaçması bir oldu. Dərviş təəccüblənmişdi. Boş qutunu apa-
ra bilməzdi. Buna görə də geri qayıtdı. Zünnun soruşdu: 

– Əmanəti neylədin?

Dərviş nə edəcəyini və nə deyəcəyini bilmədən susur-
du. Zünnun isə qərarlı bir şəkildə dedi:

– Sən özünə verilən bir siçan əmanətini qorumaqdan 
acizsən. İsmi-əzəm əmanətini necə daşıyacaqsan? 

“Balıq sahibi”

Zünnun bu ləqəbi götürməsinə səbəb olan hadisədən 
belə bəhs edir:

– Tövbə etdikdən sonra dəniz səyahətinə çıxmaq istə-
dim. Camaatla birgə gəmiyə mindim. Gəmidəki bir tacirin 

qır-qızılı itdi. Hər kəs qır-qızılın məndə olduğunu düşünüb 
mənə işgəncə etməyə başladı. İşgəncə dözülməz olduqda: 
“Ey Rəbbim! Sən bilirsən!” – deyə dua etdim. O anda su-
yun üzərinə hər birinin ağzında bir qızıl olan minlərlə balıq 
çıxdı. Mən də götürüb onlara verdim. Mənzərəni görən 
insanlar etdiklərinə çox peşman oldular və məndən üzr 
istədilər. Bu hadisədən sonra mənə Zünnun – “balıq sahi-
bi” ləqəbini verdilər.

Allah rizası və insanlar

Dostları bir gün Zünnunu ağlayarkən gördülər. 

– Ağlamağınıza səbəb nədir? – deyə soruşdular. Belə 
qarşılıq verdi: 

– Rəbbim mənə məna aləmində belə ilham etdi:

Ey Əbəl-feyz! İnsanları on qism yaratdım və onlara 
dünyanı təqdim etdim. Onda doqquzu dünyaya meyl etdi. 
Geri qalan onda bir qrup da on yerə bölündü. Onlara da 
cənnət təqdim edildi. Onların da doqquzu cənnətə meyl 
etdi. Geri qalan qrup on yerə bölündü. Onlara cəhənnəm 
göstərildikdə doqquzu ondan qorxdu. Geri qalan onda bir 
hissə isə nə dünyaya aldandı, nə cənnətə meyl etdi, nə 
də cəhənnəmdən qorxdu. Bunlar Mənim istəyimə boyun 
əyən və sadəcə Mənim rizamı istəyənlərdir.

Sevgilinin yanında olmaq

Belə nəql edir:

Bir təvaf əsnasında üzü sarı, bədəni narin bir bədəvi 
gördüm və ondan soruşdum:

– Sən aşiqsənmi?



– Bəli, – deyə qarşılıq verdi.

Soruşdum:

– Sevgilin sənə yaxındır?

– Bəli, yaxındır, – dedi.

– O sənin sevginə qarşılıq verir, ya yox? – deyə so-
ruşdum.

– Qarşılıq verir, – dedi.

– Sevgilin həm yaxın olsun, həm sevginə qarşılıq ver-
sin, həm də sən belə arıq və zəif ol. Buna heyrət etdim, 
– dedim. Belə qarşılıq verdi:

– Sevgilinin yanında olması və sevginə qarşılıq ver-
məsi uzaqda olub sevginə cavab verməməsindən daha 
çətindir. 

Fəsadın altı səbəbi

Zünnuna görə fəsadın altı səbəbi vardır:

1. Axirət işindəki niyyətin zəifliyi,

2. Bədənin şeytana əsir olması,

3. Əcəlin yaxın olmasına baxmayaraq bitməyəcək xə-
yallar qurmaq,

4. Yaradılanın razılığını Yaradandan üstün tutmaq,

5. Arzu və istəklərə uyub Sünnəni tərk etmək,

6. Əvvəlkilərin yaxşı əməllərini görməzdən gəlib kiçik 
xətalarını dəlil gətirmək.

Mədənin boş, qəlbin gözəlliklərlə dolu olmasını arzu-
layardı. Bu səbəblə də belə demişdir: “Mən heç bir vaxt 
mədəmi doyuzdurmadım. Çünki nə vaxt mədəmi doyuz-

dursam ya günaha düşərdim, ya da günah işləmək arzu-
suna”.

Üç şeyin birgə olmamasına heyfsilənər və belə deyər-
di: “Elm var əməl yoxdur, əməl var ixlas yoxdur, ixlas var 
təslimiyyət yoxdur”. Çünki ona görə, bir kimsə nəfsini 
fəda edərək Allaha yaxınlıq qazanarsa, Allah onu nəfsi-
nin hiyləsindən və hücumundan qoruyardı. Bu səbəblə də 
ondan:

– Nə üçün hədis elmi ilə məşğul olmursan? – deyə 
soruşanlara belə cavab vermişdir:

– Hədis elmi ilə məşğul olan çox sayda alim var. Mən 
isə nəfsimlə məşğulam, onun əlindən xilas olmağın yolla-
rını axtarıram. 

Elm və həyat bütövlüyü

Dövründəki alim və abidləri belə tənqid etmişdir:

– Günümüzdəki abid və alimləri tənbəllik bürüyüb. 
Günahlarına fikir vermirlər. Mədələrini şəhvət arzusu ilə 
doldururlar. Sonra şəhvətlərini qarşılamağa yönəlib, ha-
rama bulaşıb halalı axtarmırlar. Əməlsiz elmlə yetinirlər. 
Elm öyrənirlər, amma ona uyğun hərəkət etmirlər. Özlə-
rinə bilmədikləri şeylər soruşulduqda “bilmirəm” deməyə 
utanırlar. Onlar dünyanın köləsi və oyuncağı oldular. On-
larda şəriət elmi var?

Bir gün bir nəfər ona:

 – Mənim yoldaşım sənə salam yolladı, – dedi. Zünnun 
dərhal:

– Yoldaşlarınızdan mənə salam gətirməyin, – dedi.



Bir gün dəf və oyun səsləri eşitdi. “Bu səslər nədir?” 
– deyə soruşdu. “Toydur” – dedilər. Bir az sonra ağlama 
səsləri eşidildi. Təkrar: “Bu səslər nədir?” – deyə soruş-
du. “Filan kimsə öldü”, – dedilər. Bunu eşitdikdən sonra 
belə dedi: “Bu diyarın insanları verilən nemətlərə şükür et-
məyi, başa gələn bəlalara səbir etməyi bilmirlər?”. Çünki 
ona görə riza, başa gələn bəlalara sevinməkdir. Riza halı 
qəzavü-qədərdən əvvəl iradənin tərk edilməsi, qəzavü-qə-
dərdən sonra qəm-qüssə duyulmaması və bəla içində sev-
ginin coşmasıdır. Bu səbəblə də: “Nəfsini ən yaxşı tanıyan 
kimdir?” – deyə soruşanlara: “Qədərinə razı olan”, – deyə 
cavab vermişdir. 

Onun düşüncəsinə görə, arifin əməli Haqqa nəzər et-
məkdir.

– rahmətullahi aleyh –

ƏBU TURAB NƏXŞƏBİ
quddisə sirruh

Adı Əsgər ibn Husayn, künyəsi Əbu Turab, nis-
bəsi ən-Nəxşəbidir. Xorasanlı şeyxlərin öndərlə-
rindəndir. Mavərənnəhr yaxınlığındakı Nəxşəbdə 
dünyaya gəlmişdir. Əli Rzanın və Şəqiq Bəlxinin 
mürididir. Xatim Əsamın dostudur. Xamdun Kəs-
sarın şeyxidir. Şafei məzhəbi üzrə fəqehdir. Hədis 
rəvayəti ilə məşğul olan mühəddisdir. Əhməd ibn 
Hənbəl və İbnul-Cəlla kimi hədis alimləri ondan 
hədis rəvayət etmişdir. 859-cu ildə (hicri 245) Bəs-
rədə bir çöldə vəfat etmişdir.

Mücadələ əhli və fütuvvət ərbabı sufilərdəndir. Müridlə-
rində xoşagəlməz bir hal gördükdə bunu özündən bilər və tövbə 
edərək nəfsi ilə mübarizəsini artırardı. 

Ona görə, sufi heç bir şeyə kədərlənməyən, hər şeyin onda 
şəffaflıq qazandığı insandır. Dərviş isə ruzisi tapdığından, geyimi 
məhrəm yerlərini örtmək üçün geydiyindən, evi də məskunlaş-
dığı yerdən ibarət olan şəxsdir.

“İnsanlar özlərinin olmayan üç şeyi sevirlər: Nəfs, ruh və 
mal. Bunlardan ikisi Allahın, sonuncusu isə varislərindir. İnsan-
lar tapa bilməyəcəkləri iki şeyin ardınca qaçmağa davam edirlər: 
sevinc və rahatlıq. Halbuki bunların hər ikisi də cənnətdədir”.

Ona görə dünya insanın kölgəsinə bənzəyir. Sən onu əldə 
etməyə çalışdıqca qaçır, sən ondan qaçdıqca da o səni əldə et-
məyə çalışır.



Dünya və dərvişlik

Nəxşəbinin dərvişliyin dünyalıq təmin edilməsi üçün istifadə 
edilməsindən xoşu gəlmirdi. Bu barədə belə demişdir:

“Əba geyinən dilənçilik etmiş sayılır. Məscid və dərgahlar-
da oturub duran dilənir kimi qəbul edilir. İnsanlara eşitdirmək 
məqsədilə Quran oxuyan da dilənçilik etmiş kimidir”. Buna 
görə də əlini yolda gördüyü qarpız qabığına uzadan və üç gündə 
bir iftar edən dərvişi belə tənbeh etmişdir:

– Əlini belə şeylərə uzadan təsəvvüf əhli ola bilməz. Bazara 
get və orada işləyərək keçimini təmin etməyə çalış.

Qəlb və onun islah edilməsi ilə çox məşğul olan ariflərdən-
dir. “Qəlblərin ən ucası Allahdan gələn idrak nuruyla diri olan 
qəlbdir”, – demişdir. “İbadətlərin ən yaxşısının qəlb islahı oldu-
ğunu” ifadə etmişdir. Qəlblər Allahdan üz çevirdikcə övliyanın 
əleyhinə hərəkət etmək xəstəliyinə tutulur.

Ona görə, Haqqa vasil olmağın on yeddi dərəcəsi vardır. 
Bu dərəcələrin ən aşağısı Haqqın əmrinə tabe olmaq, ən yuxa-
rısı isə Allaha həqiqi mənada təvəkkül və təslimiyyətdir. Çünki 
təvəkkül qəlbin Allaha tam bağlanmasıdır.

“Həqiqi zənginlik sənin kimi məxluq olana güvənməməyin, 
həqiqi fəqirlik də özün kimi məxluq olana möhtac olmağındır”.

Mərifət

Mərifət mövzusu üzərində qətiyyətlə dayanar və bu barədə 
belə deyərdi: “İnsanlar iki yüz il yaşasa da bu dörd şeyi bilmədik-
cə cəhənnəmdən qurtula bilməz: Mərifəti-ilahi (Allahı tanımaq), 
nəfsi – yəni özünü tanımaq, Allahın əmr və qadağalarını bilmək, 
Allahın və nəfsin düşmənlərindən xəbərdar olmaq”.

Mərifəti-ilahi insanın bütün qəlbi ilə hər şeyin Allahın iradəsi 
ilə olduğunu bilməkdir.

Nəfsi, yəni özünü tanımaq, fayda və zərər baxımından sə-
nin heç bir şeyə gücünün yetmədiyini bilməyin və bu acizlik için-
də Allaha yönəlməyindir. 

“Mən insanları üç şeyə çağırıram”, – deyərdi: Mərifət, 
Haqqa güvənmək və təvəkkül etmək.

“Uca Allah alimləri yaşadıqları dövrün işlərinə və ehtiyacla-
rına görə danışdırar. Lakin bəzən insan Allahla birgəyəm deyib 
qəflətə düçar ola bilər”.

Bir müddət nəfsinə uyaraq ağlının istədiyi tərəfə getmək-
dən daha zərərli bir şey ola bilməz. Bir də mürid ona uyğun 
olmayan biri ilə dostluq edib söhbətləşərsə, vay onun halına.

Nəxşəbi belə nəsihət etmişdir: “Bu dörd şeyi bu dörd yerə 
saxlayın: yatmağı qəbrə, rahatlığı sirata, öyünməyi mizana, arzu 
və istəkləri cənnətə”.

Qul səmimi olduqda Allah o əməli işləmədən həmin əmə-
lin ləzzətini onun qəlbinə verər. Həmçinin əməl işlərkən ixlaslı 
olduqda, onu işlərkən zövq duyar.

Nəxşəbi mürşid olacaq şəxsdə bu vəsfləri axtarardı:

1. Allahın təqdiri ilə olanları insanların etdikləri ilə qarışdır-
mamaq,

2. Əməl sahiblərinin dərəcələrini bilmək,

3. Nəfs və insan təbiətlərini tanımaq,

4. Müxalifliklə ixtilafı bir-birindən ayırd edə bilmək.



Xoşrəftar olmaq
İnsanlarla xoşrəftar ola bilməyin ölçüsünü belə ifadə etmiş-

dir: “İnsanlarla davranışın odla olan münasibətin kimi olsun. 
Faydalarından istifadə et, zərərlərindən qorun!”.

Dünyaya və dünya nemətlərinə meyl edənlərdən deyildi. 
Bir gün bir bərbərə getdi və:

– Mənim saç-saqqalımı Allah rizası üçün səliqəyə salarsan? 
– dedi.

 Bərbər:

 – Oturun, – dedi. Bərbər onun saç-saqqalını səliqəyə sa-
larkən oradan şəhərin valisi keçirdi. Nəxşəbini tanıdı və ona 
kömək etmək istədi. Yanındakı adamlarından:

– Yanınızda pul varmı? – deyə soruşdu. İçlərindən biri:

– Məndə içində min dinar olan bir kisə var, – dedi. Vali bir 
xidmətçisinə:

– O pulu aparıb Nəxşəbiyə ver, – dedi. Xidmətçi pul kisə-
sini təqdim etdikdə o:

– Onu bərbərə gördüyü işin qarşılığı olaraq ver, – dedi. 
Xidmətçi pul kisəsini bərbərə uzatdı. Bərbər:

– Allaha and olsun ki, içində min dinar olsa belə qəbul 
etmərəm, – deyib and içdikdə Nəxşəbi xidmətçiyə:

– Pul kisəsini valiyə geri ver. “Bərbər götürmədi və buna 
görə də geri göndərdi, başqa bir iş üçün istifadə etsin”, – dedi 
və beləcə dünyaya və dünya nemətlərinə əhəmiyyət vermədi-
yini sübut etmiş oldu. 

O, Allah ilə məşğul olanı bu işdən uzaqlaşdıranın ilahi 
qəzəbə məruz qalacağına inananlardan idi.

– rahmətullahi aleyh –

ƏHMƏD İBN ƏBİL-HƏVƏRİ
quddisə sirruh

Adı Əhməd ibn Həvəri, künyəsi Əbul-Həsən 
və ya Əbul-Hüseyn, nisbəsi əs-Saləbidir. Əslən 
Kufəlidir, lakin Şamda yaşamışdır. Əbu Abdullah 
Səid ən-Nibaci, Əbu Bəkir ibn Əyyaş və Əhməd 
ibn Asim əl-Əntəqi ilə görüşmüşdür. Əbu Sü-
leyman Dəraninin müridi olmuşdur. Süfyan ibn 
Uyeynə, Mərvan ibn Müaviyə əl-Fəzari, Məza 
ibn İsa və Bişr əs-Seriy kimi zahid sufilərin söh-
bətlərində iştirak etmişdir. Abbasi xəlifəsi Məmu-
nun dövründəki alimlər kimi, o da sorğulanmış 
və Əhməd ibn Hənbəl ilə birlikdə həbs olunmuş-
dur. 860-cı ildə (hicri 246) vəfat etmişdir.

Cüneyd Bağdadi onu: “Şamın gül ətirli çiçəyi”, – 
deyə təqdirlə yad edərdi.

Otuz il elmlə məşğul olub elmdə yüksək dərəcəyə çat-
dıqdan sonra kitablarını dənizə ataraq belə demişdir: “Ey ki-
tablar, siz xoş rəhbər, gözəl dəlil idiniz. Lakin məqsədə çat-
dıqdan sonra dəlilə lüzum yoxdur. Hüzuru-ilahiyə vasil olanın 
dərgaha nə ehtiyacı olar? Yolda olan dəlil və vasitəyə ehtiyac 
hiss edərmi?” O, bu sözləri ilə elmi aşağılamaq yox, elminə 
güvənənlərə dərs vermək istəmişdir.

Dünya

Bu dünya itlərin bir yerə yığıldıqları zibillikdir. Ona kö-
nüldən maraq duyan və ondan nə isə uman insan itdən fərqli 
deyildir. Bəlkə də, daha betərdir. Çünki itlər o zibillikdən eh-



tiyaclarını götürüb gedirlər. Lakin gözlərini dünya ehtirası bü-
rüyənlər ehtiyac duyduqlarını götürməklə yetinməz, daha çox 
istəyərlər. Bu səbəblə də dünyaya sevgi ilə baxanın qəlbindən 
Uca Allah zöhd və yəqin nurunu alar.

Tövbədən belə bəhs etmişdir: 

“Bir qul qəlbi ilə peşmanlıq duyub dili ilə istiğfar edərək, 
haqq sahiblərinə haqlarını halal etdirmədikcə və bütün gücüy-
lə özünü ibadətə yönəltmədikcə tövbəkar sayılmaz”.

Qorxu və ümid tarazlığı haqqında belə demişdir:

“Allahdan qorxanların qidası Allahdan ümidvar olmaq-
dır. Ağlamağın ən gözəli insanın Allahın əmrlərinə tabe ol-
madan keçirdiyi zamana ağlamasıdır. Çünki Allahı sevməyin 
əlaməti Ona itaət etməyi sevməkdir. Sünnəyə tabe olmadan 
edilən ibadət batildir”.

Təslimiyyət

Əhməd ibn Əbil-Həvəri Əbu Süleyman Dəraninin sadiq 
müridi idi və aralarında bir razılaşma vardı. Bu razılaşmaya 
görə, Əhməd, Əbu Süleyman ona nə əmr edərsə etiraz et-
məyəcəkdi. Bir gün Əhməd şeyxinin olduğu məclisə gələrək: 
“Kürə qızdı, nə bişirməyi əmr edirsiniz?” – deyə soruşdu. Əbu 
Süleyman, nəyəsə canı sıxılmışdı və: “Get, içində otur”, – 
dedi. Əbu Süleyman söhbət bitən kimi Əhmədi axtardı. Onu 
tapa bilməyib cəld gedib kürəyə baxdı və onun içində oturdu-
ğunu gördü. Lakin Uca Allahın izni ilə ona heç nə olmamışdı.

Əhməd ibn Əbil-Həvəri, qəflət, qatı qəlblilik və onun 
müalicəsi haqqında belə demişdir:

“Allah bir qulunu qəflət və qatı qəlblilikdən daha betər bir 
şeylə imtahan etməmişdir. Allah sevdiyi qullarına yatarkən və 

oyaqkən feyz ehsan edər. Çünki belə kimsələr yatarkən və 
oyanıqkən də Onun rizasını tələb edərlər”.

Qəlbində ağırlıq və qatılıq hiss etdikdə zikr əhlinin yanına 
qaç! Onlarla söhbət et! Zahidlərin yanında ol, yeməyini azalt, 
pis əməllərindən uzaqlaş və nəfsini çətinliklərə öyrət.

Bəzi sözləri:

“Nəfsini tanımayan dini baxımdan aldanar. Dünyanı ta-
nıyan ondan soyuyar, axirəti tanıyan ona isinişər. Allahı tanı-
yan Onun razılığını hər şeydən üstün tutar”.

“Dünya sevgisi və çox günahla xəstələnən qəlbi dünya-
dan uzaqlaşdırmaq və günahları tərk etməklə müalicə edin”.

“Dünya insandan üz çevirdikdə nəfs insana: “Dünyanı 
burax”, – deyərsə, bil ki, bu onun hiyləsidir. Əgər dünya in-
sana yönəldikdə həmin sözü deyə bilirsə, bu məqbuldur”.”-
Cihad və təkkə ən gözəl istirahət yeridir. Çünki bu sayədə 
ibadətdən yorulan insan, günaha girmədən istirahət edir”.

Sufilərə görə xeyirlə məşhur olmaq və yaxşılıqla yad edil-
mək istəyən şirkə düşər. Çünki İlahi sevgidəki qaydaya görə, 
Allaha xidmət edən onun qarşılığını xidmət etdiyi varlıqdan 
başqasından gözləyə bilməz.

Allahı sevməyin əlaməti zikri sevməkdir. Allah bəndəni 
sevdikdə, bəndə də Allahı sevər. Allah onu sevmədikcə, bən-
dənin Allahı sevməyə gücü yetməz. Allah isə bəndəsini rizası-
nı qazanmağa çalışdığı üçün sevər. 

Nəfsin hiyləsindən qurtulmaq və rahat qərar qəbul edə 
bilmək üçün belə nəsihət vermişdir: “Bir məsələdə tərəddüd 
edib hansının daha doğru olduğunu ayırd edərkən ən ağıllı iş 
nəfsin istəyinə müxalif hərəkət etməkdir”.



“Ağzına haram və şübhəli loğma girərsə, ağızdan boş 
söz çıxar”.

Qurani-Kərim və Quran əhli haqqında belə demişdir:

“Mən Quran oxuyur, bir ayəyə baxır və mənasını düşü-
nürəm. Ağlım başımdan çıxır. Hafizlərə təəccüb edirəm. Al-
lahın Kitabını davamlı oxuduqları halda gözlərinə necə yuxu 
girir və necə dünya işləri ilə məşğul olurlar? Əgər onlar nə 
oxuduqlarını haqqı ilə bilsələr, ondan ləzzət alsalar və onunla 
minacatdan həzz duysalar, bunun sevinci ilə gözlərinə yuxu 
girməz”.

“Elm ancaq xidmət ədəbini öyrənmək üçün öyrənilər. 
Sevgiliyə (Allaha) xoş gəlməyən və Onu qəzəbləndirən şey 
sevgi əlaməti sayıla bilməz”.

Belə bəhs etmişdir:

Şamda bir gün qapım döyüldü. “Kimdir?” – dedim. “Yo-
lunu itirmiş bir qadındır”, – dedi. “Məndən nə istəyirsən?” 
– dedim, ağladı və: “Mənə qurtuluş yolunu göstərməyinizi 
istəyirəm”, – dedi. Mən də: “Qurtuluşla aramızda bir çox ma-
neə var. Bu maneələri aşmaq çətindir bunun üçün dünya və 
axirətlə əlaqəni kəsməlisən”, – dedim. Bu dəfə ağlamağa baş-
ladı: “Sənə qəlbini və üzvlərini qorumaq imkanı verən Allahı 
təsbeh edirəm”, – dedi və özündən getdi. Bəzi qadınlara ona 
baxmalarını və yardım etmələrini tapşırdım. Gedib baxdılar, 
lakin o artıq ruhunu təslim etmişdi. Cibindən bir vəsiyyət-
namə çıxdı. Qureyşli, saleh bir cariyə imiş.

Əhməd ibn Əbil-Həvərinin xanımı Rəbiə əş-Şamiyyə də 
özü kimi zahidlik yoluna qədəm qoymuş saleh bir xatun idi.

– rahmətullahi aleyh –

Əhməd İbn Əbil-Həvəri /  167



SERİ SƏQATİ
quddisə sirruh

Adı Seri ibn Muğalləs, künyəsi Əbul-Həsən, 
nisbəsi əs-Səqatidir. Cüneyd Bağdadinin da-
yısı və mürşididir. Məruf Kərhinin tələbəsidir. 
Bişr Xafi və Haris Mühasibi ilə eyni dövrdə 
yaşamış, həmçinin onlarla dostluq etmişdir. 
Bağdadda tövhid və təsəvvüfi hallar haqqında 
ilk fikir bildirən sufilərdəndir. Bağdadlı sufilə-
rin öndəridir. Hədis elmi ilə də məşğul olan ilk 
sufilərdən sayılır. Bağdad bazarında bir mağa-
zası vardı. Tələbələrinə elm öyrədər, insanlara 
nəsihət verib irşad edərdi. 874-cü ildə (hicri 
257) vəfat etmişdir. Qəbri Şuniziyədədir. 

Cüneyd Bağdadi onun haqqında belə deyib: 
“Ondan çox ibadətə həvəsli insan görmədim. 
Yetmiş il onun uzanaraq yatdığını görən olma-
yıb”.

Öz tövbəsindən belə bəhs etmişdir: Məruf Kərhi bir 
gün bir yetim uşaqla mağazama gəlmişdi. Onu geyindir-
məyimi xahiş etdi. Mən də onun istəyini yerinə yetirdim. 
Məruf mənə:

– Allah səni dünya məşğuliyyətlərindən qurtarıb 
Özünə yönəltsin, – deyə dua etdi. Ondan sonra mən də 
təsəvvüf yoluna girdim.

Təsəvvüf və irfan tariximizdəki “otuz ildir ki, bir dəfə 
“əlhəmdulilləh” deməyinin günahını əfv etdirmək üçün is-
tiğfar edirəm” sözü ona aiddir. Hadisədən belə bəhs edir:



“Bir gün Bağdad bazarı yanmışdı. Bir nəfər qaçaraq 
yanıma gəldi və: “Bütün Bağdad bazarı yandı, sadəcə sizin 
mağazanıza heç bir şey olmadı. Gözünüz aydın!” – dedi. 
Mən də digər mağazaları yanan qardaşlarımı düşünmədən 
“əlhəmdulilləh” dedim. Otuz ildən bəri bu düşüncəsizliyim 
üçün istiğfar edirəm”.

Ona görə, Allaha gedən ən qısa yol heç kimdən bir 
şey istəməmək və heç kimdən heç bir şey qəbul etməmək-
dir. 

Vaxtın qiymətini, zamanın dəyərini bilən sufilərdən 
idi. Buna görə də “edə bilmədiyim virdimi bir daha qəza 
etməyim mümkün deyil”, – deyərdi. 

Tənhalığı sevərdi. “Dinin salamatlıqda olmasını, qəlb 
və bədənin rahat qalmasını, qəm-qüssənin az olmasını 
istəyən kimsə insanlardan uzaqlaşsın. Çünki əsrimiz təklik 
və vəhdət çağıdır”, – deyərdi. 

Ona görə dünya boş şeylərlə dolu idi. Dünyada insana 
beş şey lazımdır:

1. Qarnını doyuracaq yemək,

2. Susuzluğunu yatıracaq su,

3. Məhrəm yerlərini örtəcək pal-paltar,

4. Məskunlaşacaq ev,

5. Əməl ediləcək elm.

Ona görə insanın dəyərini bu dörd xislət ucaldar: elm, 
ədəb, doğruluq və iffət.

Təsəvvüfü belə tərif etmişdir:

Təsəvvüf üç mənanı əhatə edir:

1. Mərifətin nuru vəranın nurunu söndürməz.

2. Təsəvvüf Kitab və Sünnənin zahirinə zidd olacaq 
tərzdə batin elmi deyil.

3. Kəramətlər Allahın insanlara məhrəm etdiyi sirləri 
açıqlamağa təşviq etmir. 

Seri Səqatiyə görə, ədəb ağlın tərcümanı, ağıl da əmr 
və qadağan edilən şeyləri qavrayıb idrak etmək qabiliyyə-
tidir.

Qədir-qiymətini bilməyəndən nemət, fərqində olma-
dan alınar. Müsibətləri rahatlıqla qarşılayan insan bu sə-
bəblə savaba layiqdir. 

İnsanların qarşılaşa biləcəyi işlər üç cürdür: 

1. Doğruluğu açıq olana dərhal sarılmaq lazımdır.

2. Səhv olduğu bilinəndən uzaqlaşmaq lazımdır.

3. Doğru və ya yalnış olduğu dəqiq bilinməyən xü-
susları Allaha həvalə etmək və Allahın o mövzuda sənə 
rəhbər olmasını gözləmək lazımdır. Çünki sən ehtiyacını 
Ona bildirsən, O sənə yardım edər.

İrşaddakı üslubu əvvəlcə nəfsdən başlamaq idi. Çünki 
ən böyük qüvvət nəfsə hakim olmaqdır. Nəfsini tərbiyə et-
məkdən aciz olan başqalarını da tərbiyə edə bilməz. Çünki 
özündən üstün olan Allaha itaət edənə özündən aşağıda-
kılar itaət edər. Allahdan qorxandan hər kəs və hər şey 
qorxar.

Qəlb, üz və dil arasında belə əlaqə qurmuşdur: Dil qəl-
bin tərcümanı, üz də aynasıdır. Qəlblərin gizlədiyi üzlərdən 
oxunar.

Qəlbləri üç yerə bölmüşdür:



1. Heç bir şeyin təsir etmədiyi dağ kimi güclü qəlblər.

2. Kökləri sağlam, lakin küləyin əydiyi xurma ağacı 
kimi qəlblər.

3. Yarpaq kimi küləyin ora-bura sovurduğu qəlblər.

Ona görə Allahın hökmlərini yerinə yetirmək və onu 
nəfsindən üstün tutmaq mərifət əlaməti sayılırdı. Başqa-
larına əzab-əziyyət verməməyi və onları qısqanmama-
ğı gözəl əxlaq əlaməti sayırdı. Çünki insanın öz nəfsinin 
eyiblərini görməzdən gəlməsi nəfsinin tələsinə düşməsinin 
nişanəsidir. 

Ruzinin xeyirlisi bu beş bəladan qorunaraq əldə 
ediləndir: 

1. Qazanarkən günaha girməkdən,

2. Dilənərək zillətə düşməkdən,

3. Sənətdə hiylədən

4. Haram şeylərin qazancından,

5. Zalım şəxslər kimi qul haqqına girməkdən,

Ona görə ən gözəl beş şey bunlardır: 

1. Günahlara ağlamaq,

2. Qüsurları düzəltmək,

3. Qəlbi günah kirindən təmizləmək, 

4. Allaha itaət,

5. Ürəyin hər istədiyini etməmək.

Seri Səqati: “Özündə olmayan vəsflərlə insanlara 
xoş görünmək sevdasında olan insan, Allahın gözündən 

düşər”, – demişdir. Çünki ona görə insanın kamilliyi, dinin 
nəfsi istəklərdən üstün tutulmasıdır.

Hədis və təsəvvüf

Onun hədis və təsəvvüf elmi ilə məşğul olmaq möv-
zusunda bu sözü çox maraqlıdır: “Əvvəlcə zöhd yoluna 
qədəm qoyub daha sonra hədis elmi ilə məşğul olan insan 
zahidlikdə tənbəl olar. Lakin əvvəlcə hədis elmi ilə məşğul 
olub, daha sonra zöhd həyatına yönələn insan müvəffəq 
olar”.

Belə demişdir:

Şəhvət və nəfsin istəklərinə boyun əyib işlənən gü-
nahların bağışlanacağına ümid etmək olar. Lakin səbəbi 
kibir olan günahların bağışlanmasını ümid etmək olmaz. 
Belə ki, İblisin günahı kibirdən, Hz. Adəmin (ə.s) günahı 
isə şəhvətdən qaynaqlanırdı.

Bir gün səbir haqqında söhbət edirdi. Söhbət əsna-
sında üzündən əqrəb sancdı. Lakin o, buna fikir vermədi. 
Əqrəbi görənlər: “Nə üçün əqrəbi özündən uzaqlaşdırmır-
san?” – dedikdə, onlara: “Səbirdən danışdığım halda sə-
birsizlik etmək istəmirəm”, – dedi.

Din və dindarlığı səbəbilə hədiyyə almağı xoşlamazdı. 
Dinini dünya nemətləri ilə dəyişdirənləri qınayardı. 

Bir dəfə şiddətli öskürəyə tutulmuşdu. Bir dostu oğlu 
ilə ona dərman göndərdi. Dərmanı gətirən gəncə:

– Bunun qiyməti nə qədərdir? – deyə soruşdu. Gənc:

– Atam qiymətilə əlaqəli bir şey demədən bunu sizə 
göndərdi, – dedikdə Seri Səqati belə buyurdu:



– Elədirsə get atana de ki, biz əlli ildir böyük insanla-
rın içində yaşayırıq. Onların dünya neməti üçün dinlərini 
satdığını görmədik. Atan bizim dinimizi dünyalıqla dəyiş-
məyimizi istəyir? Pulunu ödəmədən bu dərmanı qəbul et-
mərəm.

Üç şey Allahın qəzəbinə səbəbdir:

1. Oyun və əyləncə ilə boş vaxt keçirmək,

2. Başqaları ilə istehza etmək,

3. İnsanların arxasından danışmaq.

Belə demişdir:

“Bir gecə virdimi bitirib ayaqlarımı uzatmışdım. Xə-
fifdən bir səs eşitdim: “Ey Seri! Padşahlar elə oturar. Sən 
öz məqamını unudur və ədəbə riayət etmirsən!”. Dərhal 
oturuşumu düzəltdim və: “Allaha and olsun ki, bir daha 
ayaqlarımı uzatmayacağam!” – dedim. Cüneyd Bağdadi 
belə demişdir: “Doxsan yaşını keçdiyi halda onun ayaqla-
rını uzadaraq oturduğunu heç kim görməmişdir”.

Sünnəylə bidəti bir-birinə qarışdıranlardan xoşlan-
maz, “Sünnəyə uyğun az əməl, bidətlə qarışıq çox əməl-
dən daha xeyirlidir”, – deyərdi. Həm də Sünnə ilə edilən 
az əməl necə az hesab edilə bilər?

Seri Səqati suflər arasında yemək xüsusunda ən 
həssas davrananlardan hesab olunur. Hətta Əhməd ibn 
Hənbələ Seri Səqati haqqında soruşduqda: “Yeməyin tə-
miz olanını araşdırmaqla tanınan şeyxi soruşursunuz?” – 
deyərək onun bu xüsusiyyətinə diqqət çəkmişdir. 

Ona görə, sıravi müsəlmanların qəlbləri Allahın 
nemətlərinə bağlıdır. “Allahdan bizə nə gəldi?” – deyərlər. 
Əbrardan olan möminlərin qəlbləri isə nəticəyə bağlıdır. 

“Son nəfəsimizi necə verəcəyik?” – deyə düşünərlər, – 
deyərdi. 

Nəfsini hesaba çəkən Allahın hesabından həya edər. 
Nə istədiyini bilənə əlindəkiləri infaq etmək asan gələr.

“Əgər evdə oturmağın çölə çıxmaqdan daha yaxşı ol-
duğunu bilsəydim çölə çıxmazdım. Sizinlə oturmağın evdə 
oturmaqdan daha yaxşı olduğunu bilsəydim, evdə otur-
mazdım. Cümə namazı və camaat olmasaydı, evimdən 
heç çölə çıxmazdım”, – demişdir.

Özündə üç sifət olan kimsənin imanı kamillik qazan-
mış sayılır: 

1. Qəzəbləndikdə qəzəbi haqqı görməyinə mane ol-
mayan,

2. Xoşlandığı şeydə sevgisi batilə düşməyən,

3. Əlində imkan olduğu halda özündə olmayan malın 
ardınca getməyən.

Zamanı üç yerə ayırmışdır: dünən, bu gün və sabah. 
Dünən kədər və sevinclə keçdi və ondan əsər-əlamət qal-
madı. Bu gün də sürətlə səndən uzaqlaşıb gedir. Sabaha 
isə müəyyən şeylər planlayırsan, bəlkə də, ona qovuşa bil-
məyəcəksən.

Hər zaman yanında olub ona xidmət edən Cüneyd 
Bağdadi ondan nəsihət istədikdə can üstə olmasına bax-
mayaraq: “Pis insanlarla dostluqdan uzaq dur, yaxşı insan-
ların söhbətlərində iştirak etməyə çalış”, – demişdir.

– rahmətullahi aleyh –



YƏHYA İBN MUAZ
quddisə sirruh

Adı Yəhya ibn Muaz, künyəsi Əbu Zəkəriyyə, 
nisbəsi ər-Razi, ləqəbi Vaizdir. Rey şəhərində 
dünyaya gəlmişdir. Təqvası ilə tanınan ailənin 
övladıdır. İbrahim adında özündən böyük, İs-
mayıl adında özündən balaca iki qardaşı vardı. 
Elm öyrənmək üçün Bəlxə getmişdir. Gəncliyi 
orada keçmişdir. Daha sonra Nişapura köç-
müş və ölənə qədər orada yaşamışdır. 871-ci 
ildə (hicri 258) vəfat etmişdir.

Allah qorxusu mövzusunda ilk dəfə fikir bildirən mə-
rifət ərbabındandır: “Xovf və rəca imanın iki rüknüdür. 
Bunlardan birində müəyyən məsafə qət edən zəlalətə düş-
məz. Xovf əhli qorxudan ibadət edər, rəca ərbabı isə Ona 
vasil olmağı ümid edər. İbadət olmadan xovf və rəca səhih 
deyil. İbadət də xovf və rəcasız ola bilməz”.

Öndər olmaq arzusuna tutulanlara dediyi bu söz məş-
hurdur: “Öndər olmaq sevdasının qoxusu burnuna gələn 
insan islah olmaz”.

Allah dostlarının (övliyaullah) sifətlərini üç maddədə 
xülasə etmişdir:

1. Hər xüsusda Allaha tam güvənmək,

2. Hər şeydən uzaq olub Allaha etimad etmək,

3. Hər mövzuda Allaha yönəlmək.

Yəhyanın anlayışına görə, edilən tövbəni pozmaq ol-
maz. Bir dəfə tövbə etdikdən sonra işlənən kiçik günah, 

tövbədən əvvəl işlənən yetmiş illik günahdan daha çirkin-
dir. Ondan Haqq yola necə qədəm qoyduğunu soruşan 
müridlərinə belə cavab vermişdir:

“Axirət, ibadət və zöhd ağılla əlaqəlidir. Ağlı yerin-
də olmayanın Allaha ibadəti də yerində olmaz. Ağıllının 
dünyaya aid istəyi, cahilin onu tərk edib zahidmiş kimi 
görünməsindən daha gözəldir. Əmələ bulaşacaq bəladan 
xəbərdar olmayan ondan qorunmağı bacarmaz. Nə axtar-
dığını bilməyən tapdığının fərqində olmaz. Bilməlisiniz ki, 
siz böyük və önəmli işlər üçün yaradılmısız. Elm, sadəcə 
elmli olmaq üçün öyrənilməz. Elmdən məqsəd, onunla 
ediləcək əməldir. Çünki qazanılacaq savab, elmlə edilən 
əmələ görədir. Sadəcə elmin özünə görə deyil. Görürsü-
nüz ki, əməl edilməyən elm insanın əleyhinə şahiddir. Siz 
dünya nemət və ləzzətlərini tərk edərək axirət istəyi sə-
hih olmayan və bu səbəblə də dünyası və axirəti pərişan 
olan müridlərdən olmayın. Nə istədiyinizi bilərək Allahdan 
tələb edin”.

Belə demişdir:

Vəra sahibi olmayan necə zahid ola bilər? Sən öncə 
sənə aid olmayandan (haram) vəra üçün çəkin, sonra sənə 
aid olan (halal) dünya nemətlərindən yetəcək qədəri ilə 
kifayətlən.

Onun anlayışına görə zöhdün əlaməti üçdür: azlıq (az 
yatmaq və az danışmaq), insanlardan uzaqlaşmaq və aclıq. 

Mövtlə (ölüm) fövt (fürsəti qaçırmaq) arasında belə 
əlaqə qurmuşdur: 

“Fövt, mövtdən daha betərdir. Çünki fövt əldəki für-
səti qaçırıb Haqdan qafil və uzaq olmaqdır, mövt isə insan-
lardan uzaqlaşmaqdır”.



Yəhya İbn Muaz /  177

Miras və mizandan qorxar və dostlarına belə öyüd-nə-
sihət verərdi: “Sən ölümündən sonra mirası və dirilmə gü-
nündə də mizanı ilə özünü rəzil-rüsvay edənlərdən olma”.

Belə demişdir:

“Mömin qardaşın bu üç xislətlə səndən faydalansın:

1. Ona faydalı ola bilmirsənsə, heç olmasa zərər vermə!

2. Onu sevindirməyə gücün yetmirsə, heç olmasa in-
citmə!

3. Onu tərifə dilin gəlmirsə, heç olmasa tənqid etmə!

Ona görə dostluq vəfa, dua və anlayış deməkdir. Bu 
səbəblə də “duanda məni də unutma!” – demək məcburiy-
yətində qalacağın dost pis dostdur. Özündən üzr istəmək 
məcburiyyətində qalacağın dost yaman dostdur. Sözündə 
yumşaq davranmaq məcburiyyətində qalacağın dost da 
yaxşı dost deyil.

Yenə də belə demişdir:

“Düşmənin anlayışlı olması xoşbəxtlik əlamətidir. La-
kin mənim düşmənim heç anlayışlı deyil”. – Sənin düşmə-
nin kimdir? – deyə soruşanlara:

– Nəfsim, – deyə cavab vermişdir.

Haqqın sevgisi ilə xalqın sevgisi, Haqqın qorxusu ilə 
xalqın qorxusu arasında belə əlaqə qurmuşdur: 

Haqqın sənə olan sevgisi sənin Haqqa olan sevgin 
qədərdir. Xalqın səndən qorxusu sənin Allahdan qorxun 
nisbətindədir. Sən Allah ilə məşğul olduğun nisbətdə xalq 
da sənin işinlə məşğul olar. Kim Allaha olan xidmətindən 
sevinc duyarsa, xalq da ona xidmət etməklə sevinc duyar. 
Gözü Allahla aydın olana baxan bütün gözlər aydınlanar. 

Zənginliyi qazanmaqda deyil, qəlbdə axtarardı: “Qa-
zanaraq zəngin olmaq istəyən, fəqir qalmağa davam edər. 
Zənginliyi qəlbdə axtaran isə hər zaman zəngindir. Ehti-
yaclarını yaradılanlardan təmin etməyə çalışan hər zaman 
yoxsuldur”.

Həqiqi sevgini belə tərif etmişdir:

“Həqiqi sevgi cəfa ilə azalmayan, yaxşılıqla artmayan 
sevgidir”.

Dünya əhlinin və dünya nemətlərinə maraq duyanla-
rın başa düşəcəyi dildən danışar və belə buyurardı: “İbadət 
sənətdir, dükanı xəlvətdir. Sərmayəsi Sünnəyə sarılmaq-
dır. Qazancı isə cənnətdir”.

Yəhya ibn Muaz ömrüm boyu üç qrup insanla söhbət 
etməkdən çəkinmişəm deyərdi:

1. Qafil alimlər,

2. Yaltaqlıq edən hafizlər,

3. Cahil sufilər.

Mürşid və kamil insanların sözlərindən daha çox yaşa-
yışlarının təsirli olacağına inanır və bu barədə belə buyu-
rurdu: “Şeyxin hal və hərəkətlərini görüb ibrət almayana, 
sözləri heç təsir etməz. Gördüyü davranışlardan ibrət ala-
nın nəsihətə ehtiyacı qalmaz. Fəqət çox təəssüf ki, ibrət 
alınacaq şeylər çox olduğu halda, ibrət alanlar azdır”.

Bütün mütəsəvviflər kimi aclıq və az yemək xüsusunda 
öyüd-nəsihət verməkdən geri durmazdı: “Aclıq nur, şəh-
vət atəş, toxluq da odundur. Şəhvət atəşilə toxluq odunu 
birləşdikdə sahibi bu atəşdə yanıb-qovrular”, – demişdir.



Hikməti və hikmət əhlindən olmağı bu üç şərtə bağla-
mışdır:

1. Zənginlərə həsədlə deyil, nəsihət nəzəriylə baxmaq,

2. Qadınlara şəhvətlə deyil, şəfqət nəzəriylə baxmaq,

3. Fəqirlərə kibirlə deyil, təvazö gözüylə baxmaq,

Kibri müsəlmana, xüsusilə elm əhlinə əsla yaraşdır-
mazdı. Bu barədə belə demişdir:

“Ey elm əhli! Evləriniz Qeysərlərin saraylarına və Şəd-
dadın binalarına bənzəyir. Kibriniz Ad qövmünün kibrinə 
oxşayır. Siz bunlara hamıdan daha həvəsli görünürsünüz. 
Görəsən, niyə?!”

Dünyanı viranəyə, axirəti isə abadlığa bənzətmişdir: 
“Dünya virənədir, lakin dünyanı abadlaşdırmağa çalışan-
ların qəlbi daha xarabdır. Axirət abaddır, lakin axirəti abad 
etməyə çalışanların qəlbi axirətdən daha abaddır”.

İbn Muaz, qardaşların bir-birinin qüsurlarını düzəltmə-
sini qardaşlığın zəruri nəticəsi olaraq qəbul edirdi: “Həqiqi 
qardaş sənə qüsurlarını bildirən, həqiqi dost səni günaha 
düşməkdən çəkindirəndir”, – buyurmuşdur.

Dünyadan və dünya sevgisindən çəkindirməyinin 
sə bəbi, günaha düşməyin qarşısını almaq idi. “Mən sizə 
dünyanı tamamilə tərk edin demirəm, günahları tərk edin 
deyirəm. Çünki dünyanı tərk etmək bir fəzilət, günahla-
rı tərk etmək isə fərzdir. Əslində dünya şeytanın təqdim 
etdiyi şərabdır. Ondan sərxoş olan ölümdən peşmanlıqla 
oyanmadıqca ayılmaz”, – demişdir.

Təsəvvüf anlayışını belə izah edir: “Əgər cəhənnəm-
də qərar vermək səlahiyyətim olsaydı heç bir aşiqi yandır-
mazdım. Çünki eşq atəşi aşiqi onsuz da yüz dəfə yandır-

mışdır. Allah-Təalanın kərəmi, cəhənnəmi yaratmasında 
daha bariz özünü göstərir. Çünki cəhənnəm olmasaydı bir 
insan belə itaət etməzdi”.

İman üç şeylə kamillik qazanar buyurmuşdur: Xovf, 
rəca və məhəbbət. Xovf günahı tərk etməyi, qurtuluşu, 
rəca itaətə yönəlməyi, dolayısıyla cənnətə qovuşmağı tə-
min edir. Məhəbbət isə insana çətinliklərə dözümü öyrə-
dir, bu dözüm və səbir isə Allahın rizasını qazandırır. Bu 
səbəblə də Allaha duyulan məhəbbətin əlaməti qəm-qüs-
sədə belə hüzurla həyatı sevməkdir. Ona görə təvəkkül 
Allahın vəkilliyinə razı olmaq, zənginlik Allahla əminlikdə 
olmaq, dərvişlik də Allaha arxalanıb Ondan başqa hər şey-
dən uzaqlaşmaqdır.

– rahmətullahi aleyh –



MUHAMMƏD İBN ƏBİL-VƏRD
quddisə sirruh

Muhamməd ibn Əbil-Vərd İraq şeyxlərinin 
məşhurlarından və sufilərin öndərlərindən-
dir. Künyəsi Əbul-Həsəndir. Cüneyd Bağda-
di ilə eyni dövrdə yaşamış və onunla dostluq 
etmişdir. Seri Səqati, Haris Mühasibi, Bişri 
Xafi və Əbul-fəth əl-Həmməlin söhbətlərində 
iştirak etmişdir. Bişrin tələbəsi olduğu üçün 
vəra mövzusundakı fikirləri onunla eynidir. 
Özü kimi sufi olan Əhməd adında qardaşının 
olduğu nəql edilir. “Xilyətul-Övliya” əsərində 
Əhmədin başqa bir şəxs olmadığı əksinə, bir 
rəvayətə görə Muhammədin adının Əhməd 
olduğu qeyd edilir. Muhamməd ibn Əbil-Vərd 
876-cı ildə (hicri 263) vəfat etmişdir.

Vəra əhlindən olduğu üçün davranışlarında hər 
zaman diqqətli olar, ədəbə riayət edərdi. Bu mövzudakı 
qüsurları səbəbilə müəyyən vaxtlarda məzəmmət olun-
duğunu bildirmişdir: “Bir gün axşam namazından sonra 
ayaqlarımı uzadıb oturmaq istədim. Dərhal xəfifdən bir 
səs məni tənbeh etdi: “Sultanların hüzurunda belə oturur-
san?”. Yəni sən sultanlar Sultanının hüzurundasan, buna 
görə də qəflətə düşüb ədəbsizlik etmə!

Ona görə, ibadətlə qəflət arasında əlaqə var. Qəflə-
ti çoxalan ibadət sevgisini artırmalıdır. Qəflət iki cürdür: 
biri əzabi-ilahidən, digəri isə rəhməti-ilahidən qəflətdir. 
Rəhmətdən qəflət ibadətsiz əzəməti-ilahi pərdəsinə yapış-

maqdır. Çünki ibadətsiz rəhmət pərdəsi açılmaz. Əzab və 
cəzadan qəflət isə itaətdən uzaq olub üsyan etməkdir. 

Muhamməd ibn Əbil-Vərdə sual verdilər:

– Vəli kimdir?

Dedi:

– Allah dostu ilə dost, Allah düşməni ilə düşmən olandır.

Nəfsində dünya sevgisinə yer verməyənin yerdəkilər 
tərəfindən sevildiyini, qəlbində dünya sevgisi saxlamaya-
nın isə göy əhlinin sevgilisi olduğunu bildirmişdir.

Ona görə, dərviş də dünya meyilli insanları qınama-
malıdır. Bu, ədəbdəndir. Belələrinə şəfqət gözüylə baxmalı 
və dua etməlidir. 

İnsanların hər zaman mühüm işlərlə məşğul olduğunu 
görmək istərdi. İnsanların həlakı iki səbəbdəndir demişdir:

1. Nafilələrlə məşğul olub fərzləri qaçırmaq,

2. Sadəcə orqanlarla, qafil qəlblə ibadət etmək.

Qurani-Kərimdəki “Pis əməli (Şeytan tərəfindən) 
özünə yaxşı göstərilib onu yaxşı görən kimsə (Allahın 
doğru yola yönəltdiyi kimsəyə bənzəyirmi?!)”(əl-Fatır, 40/8)

 ayeyi-kəriməsinin təfsirini soruşdular. Belə cavab verdi:

Belələri etdikləri pis əməllərdə belə yaxşı cəhət gör-
məyə çalışan, gözləri pərdəli qafillərdir.

Ağıllı insanların dünyaya aldanmayacağı meyarına 
əsasən iki xüsusu ağıllılıq əlaməti hesab edirdi:

1. Dünyanı dünyaya meyl edənə buraxmaq,

2. Dünyadan və dünyaya meyl edənlərdən uzaqlaş-
maq.



“Məqsədə çata bilməmək üsulsuzluqdandır”, – demiş-
dir. Yəni insanların məqsədlərinə çata bilməmələrinə sə-
bəb üsul və metod bilməmələridir.

O,  bu beş xususun sufiləri məqsədə çatdırdığını bil-
dirmişdir:

1. Allaha möhkəm sarılmaq,

2. İxtilaf və mübahisələri tərk etmək,

3. Xidmət etmək, 

4. Müsibətlərə səbirlə sinə gərmək,

5. Kəramətlər ardınca getməkdən qaçınmaq.

İnsanlar arasındakı həqiqi şükür əhlinin, şükür əhli 
olduqları zənninə qapılmayanlar olduğunu ifadə etmişdir.

Belə demişdir: “Allah vəli qullarına Özü ilə ünsiyyət-
lərinin artması üçün məqam və heybət vermişdir. Allah 
dostlarındakı bu heybət Allah düşmənlərinin gözünə gö-
rünür və onlar işlədikləri pis əməllər səbəbilə onlardan çə-
kinərlər. Beləliklə də, Allah dostlarının insanlar üzərindəki 
təsiri artar”.

Üç xüsusiyyət artdıqca Allah dostlarının da üç xüsusiy-
yətinin artdığını bildirmişdir:

1. Xasiyyətləri gözəlləşdikcə təvazöləri artar.

2. Mal-mülkləri çoxaldıqca comərdlikləri artar.

3. Ömürləri uzandıqca Allah yolundakı fəaliyyətləri 
artar.

– rahmətullahi aleyh –

ƏBU HAFS HƏDDAD
quddisə sirruh

Adı Əmr ibn Sələm, künyəsi Əbu Hafs, nisbə-
si ən-Nişapuridir. Dəmirçiliklə məşğul olduğu 
üçün “Həddad” ləqəbi ilə tanınır. Nişapurun 
Buxara yolu üzərində yerləşən Küdabad kən-
dindəndir. 

Əhməd ibn Xadraveyhin mürididir. Əbu 
Abdullah əl-Əbivərdin söhbətlərində iştirak 
etmişdir. Əbu Osman Xiri və Şah Suca Kir-
maninin ustadıdır. Nişapurun könül ərənlərin-
dəndir. Xorasan diyarından gəlmişdir. Bağda-
da getdiyi və Cüneyd Bağdadi ilə görüşdüyü 
rəvayət edilir. 980-ci ildə (hicri 270) vəfat et-
mişdir. 

Tövbə edib təsəvvüf yoluna qədəm qoyması belə 
olub: 

Bir cariyəyə aşiq olmuşdu. Eşqindən dəli-divanəyə 
dönmüşdü. Dərdinə dəva tapmaq üçün bir yəhudi sehrba-
zın yanına getdi. Sehrbaz ona:

– Qırx gün namaz qılmaz, Allahın hüzurunda dayan-
maz və Allahın adını ağzına almasan, səni bu dərddən qur-
tararam, – dedi. 

O da sehrbazın dediklərini yerinə yetirdi və qırx gün 
sonra sehrbazın yanına getdi. Sehrbaz sehrini etməsinə 
baxmayaraq istədiyi baş tutmadı.

Yəhudi sehrbaz:



– Sən hər halda xeyir əməl işləmisən, əks halda seh-
rimlə istədiyinə qovuşardın, – dedi.

Əbu Hafs:

– Sadəcə bir əməl işləmişəm. O da yolda olan daşı in-
sanların ayağına ilişməsin deyə qırağa atmaq olub. Başqa 
bir xeyir əməl işləməmişəm, – deyə qarşılıq verdi.

Bunu eşidən sehrbaz:

– Qırx gün əmrlərini tərk etdiyin Allah səni tərk etmə-
yib, fəzli–kərəmini səndən əsirgəməyib. Sən bu cür fəz-
li-kərəm sahibini harada tapa bilərsən?! Bu təqdirdə Ona 
yönəl, Ondan başqa hər şeyi tərk et! 

Sehrbaz bu sözləri dedikdən sonra müsəlman oldu. 
Əbu Hafs da bu hadisədən sonra  ürpərib özünə gəldi və 
peşman olub tövbə etdi. Dəmirçilik edib qazandığını yetim 
və dullara infaq etməyə başladı. Yedikləri tərəvəz artıqları 
idi. Cəzbəsi, vəcd və müşahidəsi çox olan könül əriydi. 
Bəzən eşitdiyi Quran-Kərim ayəsindən o dərəcədə təsir-
lənirdi ki, ətrafındakı danışıqları eşitməz, qızmar dəmiri 
əliyalın tutub çevirərdi.

Zamanın fəsadının bu üç zümrənin üç hərəkəti səbə-
bilə olduğunu ifadə etmişdir:

1. Arif olduğunu iddia edənlərin günahı. Onların gü-
nahı hansı şəkildə olursa olsun dünyaya könül verməkdir.

2. Məhəbbət əhli olduğunu iddia edənlərin xəyanə-
ti. Bunların xəyanəti bəzi fani şeylər üçün Allahın rizasını 
görməzdən gəlməkdir. 

3. Müridlərin yalanı. Bu da qəlblərinə Allahın rizasını 
yerləşdirmək əvəzinə insanların təqdirinə aldanmaqdır. 

Bir müddət hədis elmi ilə məşğul olmuşdur. Lakin 
sonradan hədis dərslərinə davam etməmişdir. Bunun sə-
bəbini soruşanlara belə demişdir:

– Hədis elmi onunla əməl etmək üçündür. Mən isə 
illər əvvəl eşitdiyim hədisi-şərifin bizdən istədiyini yerinə 
yetirməyə müvəffəq ola bilmədim.

– O hansı hədisdir? – deyə soruşanlara:

– “İnsanın faydasız, boş(malayəni) şeyləri tərk etməsi 
müsəlmanlığının gözəlliyindəndir” – hədisi-şərifidir, – deyə 
qarşılıq vermişdir.

– Vəli kimdir? – deyə soruşanlara belə cavab vermiş-
dir:

– Kəramətləri olan, lakin kəramətlərinə aldanmayan 
ərlərdir. 

Buna görə də kəramət ardınca qaçanlardan deyil, is-
tiqamət üzrə olmağa çalışanlardan idi. Belə ki, bir gün tə-
biətin qoynunda müridlərinə söhbət edirdi. Söhbətin feyzi 
ilə müridlərin təsirləndiyi anda dağdan bir ceyran gələrək 
başını Əbu Hafsın dizinə qoydu. Əbu Hafs qəzəblənərək 
ceyranı qovdu. Bunu görənlər nə baş verdiyini soruşdular. 
Onlara belə cavab verdi:

Söhbətimiz gözəlləşdikcə, kaş ki, bir qoyun olsa və 
onu kəsib sizə ikram etsəm və söhbətimiz davam etsə deyə 
düşündüm. Bir də gördüm ki, ceyran başını dizimə qoyub. 
Dərhal xatirimə Nil çayını əksinə axıtmaq üçün dua edən 
və bu duası qəbul olunan Firon gəldi. Firona bənzəmək-
dən qorxaraq ceyranı qovdum. 

Həccə gedərkən Bağdada getmişdi. Oranın şeyx və 
müridləri onu qarşıladılar. Əbu Hafs Ərəb dilini bilmirdi. 



Toplanan müridlər içlərində Xorasan şeyxlərinin ən bö-
yüyünün tərcüməçi vasitəsilə insanlara xitab etməsinin 
uyğun olmayacağını düşündülər. O an şeyx insanlara tə-
miz Ərəb dilində xitab etməyə başladı. Hamı donub qal-
dı. Həmin söhbətdə Cüneyd Bağdadi də var idi. Fütuvvət 
mövzusundakı fikirləri ilə Cüneyd Bağdadi və digərlərinin 
təqdirini qazanmışdır. Belə demişdir: “Fütuvvət, başqaları-
na insafla davranmaq, lakin başqalarının sənə eynilə dav-
ranmasını gözləməməkdir. Fütuvvət danışmaqla deyil, hal 
və hərəkətlərlə olur”.

İraqda olduğu günlərdə müridlərinin onun ətrafında 
ədəblə hərəkət etdiklərini və başlarını qaldırıb onun üzünə 
baxa bilmədiklərini görən Cüneyd Bağdadi, Əbu Hafsa:

– Müridlərini sultanların tərbiyəsi ilə yetişdirmisən, – 
dedi. Əbu Hafs ona belə cavab verdi:

– Ey Əbəl-Qasım, onların zahiri ədəbləri, daxili ədəb-
lərinin aynasıdır. Zərf, içində olana uyğun olar. Belə ki, Al-
lah Rəsulu (s.ə.s): “Əgər qəlblərində xüşu olsaydı, bunun 
təsiri orqanlarında görünərdi”, – buyurmuşdur.

Cüneyd Bağdadi belə nəql etmişdir:

Əbu Hafs və səkkiz dostu bir ilə yaxın mənim qona-
ğım oldular. Onlara ən gözəl və ən dadlı yeməklər təqdim 
etməyə, həmçinin ən gözəl geyimlər verməyə çalışdım. 
Yanımdan ayrılıb Nişapura qayıdanda Əbu Hafs mənə 
belə dedi: “Əgər yolun Nişapura düşərsə sənə səxavət 
və fütuvvətin nə olduğunu öyrədərəm”. Mən çaşmışdım. 
Sözlərinə belə davam etdi. “Sənin bizə etdiyin əziyyət idi. 
Halbuki dərvişlərə əziyyətlə deyil, ülfətlə davranmalı idin. 
Sən ac olduqda qonağın da ac olmalı, sən doyduqda qo-
nağın da doymalıdır. Ancaq bu cür davranmaqla qonağın 

gəlməsi ilə getməsi bərabər olar. Qonaq gəldikdə ağırlıq, 
getdikdə isə yüngüllük olmaz”.

– Ubudiyyət nədir? – deyə soruşdular. Belə cavab verdi:

– Mal-mülkü tərk edib əmr oldunduğun xüsuslara 
möhkəm sarılmaqdır. Haq-hüquq axtarmaq əvəzinə üzə-
rinə düşən vəzifəni yerinə yetirməkdir. 

– Kərəm nədir? – deyə soruşdular:

– Dünyanı ona möhtac olanlara tərk edib Alla-
ha qulluq etməyə yönəlməkdir, – dedi.

– Bəs xəsis kimdir? – deyə soruşdular: 

– Ehtiyac anında başqasını düşünməyəndir, – 
dedi.

– Dünya və axirət işlərində qardaşlarını özün-
dən üstün tutana nə deyilir? – deyə soruşdular:

– İsar sahibi – deyə cavab verdi. 

– Əbu Hafs qəzəblənəndə qəzəbi yatana qədər 
gözəl əxlaqdan bəhs edər, ondan sonra bəhs edə-
cəyi mövzuya keçərdi.

Eşq əhli sufilərdən idi. Belə demişdir: “Eşq şərabın-
dan bir udum içən vüslət və müşahidə məqamına yetişənə 
qədər davam edən sərxoşluğa tutular. Sakin və hərəkətsiz 
bir aşiq görsən bil ki, o, qəflətə düşüb. Çünki həqiqi sevgi, 
sahibini rahat qoymaz”.

Təsəvvüf və ədəb

Eşq və cəzbədən bəhs etməsinə rəğmən ədəb möv-
zusundakı ən gözəl sözlər ona aiddir: “Təsəvvüf ədəbdən 
ibarətdir. Hər anın və hər məqamın bir ədəbi var. Oldu-



ğu anın və məqamın ədəbinə uyğun hərəkət edən insan 
həqiqi ərənlərdən olmaq şərəfinə nail olar. Ədəbə riayət 
etməyən insan özünü Allaha yaxın sansa da uzaqdır, əməl-
lərini məqbul zənn etsə də məqbul deyil”.

– Bidət nədir? – deyə soruşdular.

Belə qarşılıq verdi:

– İlahi hökmləri çeynəmək, Sünnəni aşağı görmək, 
şəxsi istək və arzularına tabe olaraq Qurani-Kərim və Sün-
nəyə tabe olmamaqdır. 

Əbu Hafs, zəhəri ölümün xəbərçisi hesab etdiyi kimi, 
günahları da küfrün xəbərçisi kimi görürdü.

 Fütuvvət yolunun öndərlərindəndir.

– rahmətullahi aleyh –

ƏBU ABDULLAH SİCZİ
quddisə sirruh

Böyük Xorasanlı şeyxlərdəndir. Xorasanın Si-
cistan şəhərindəndir. Bu şəhərə qısaca Sicz də 
deyirlər. Buna görə də “əs-Siczi” kimi tanınır. 
Bəzi mənbələrdə nisbəsi “əs-Səcəzi” olaraq 
keçir. Lakin bu doğru deyil. Əbu Hafs Həd-
dad və Abdullah ibn Münazillə dostluq etmiş-
dir. Hicri üçüncü əsrdə yaşağı ehtimal olunur. 
Vəfat tarixi dəqiq bilinmir. Təvəkkül əhli su-
filərdən və “fütuvvət” fikrini mənimsəyənlər-
dəndir.

Təvəkkülü tədbiri tərk etmək olaraq qəbul etdiyi 
üçün səfərlərə azuqəsiz çıxardı. Onunla səfər edən sufilər-
dən biri belə deyib:

Əbu Abdullah Siczi ilə dost oldum. Tripolidən yola 
çıxdıq. Günlərcə yol getdik. O, heç nə yemədi. Yol üstün-
də yaş meyvə qabığı gördüm. Onu götürüb yemək istə-
dim. Mənə baxdı. Baxışından anladım ki, onu yeməyimi 
istəmir. Onu götürmədim. Sonra beş dinara yaxın pul tap-
dıq. Bir kəndə çatmışdıq. Həmin pulla nə isə alarıq deyə 
ona baxdım, lakin o yenə də yola davam etdi. Bir müddət 
piyada yeridikdən sonra mənə baxıb belə dedi:

– Ac və piyada olaraq gedirik, lakin yeməyə heç nə 
almadıq. Yolumuzun üstündə bir kənd var. Orada çox kül-
fətli bir nəfər var. Ora çatıb, onu tapaq. Yəqin ki, o bizə 
xidmət edər. Biz də beş dirhəmi ona verərik. O da həmin 
pulla evdəkilərə nə isə alar.



Dediyi kəndə çatıb, həmin şəxsi tapdıq. Beş dirhəmi 
də ona verdik. O bizə yemək hazırladı və bizi qonaq etdi.

Sabahı gün yola çıxacağımız vaxt məndən:

– Sən hara gedirsən? – deyə soruşdu. Mən də:

– Səninlə birlikdə yolçuluğa davam etmək istəyirəm, – 
dedim. Mənə belə dedi:

– Mən səninlə dost və yoldaş olmaram, çünki bir az 
meyvə qabığı gördükdə səbir edə bilməyib əhdini poz-
mağa çalışdın. Bu halınla mənimlə yoldaş ola bilməzsən. 
Arxasından baxıb qaldım. Çıxıb getdi. 

“Əməllərin niyyətlərə görə dəyər qazanacağını” ifadə 
edən hədisi-şərifi əsas alaraq “elmi düzgün öyrənməyənin 
əməlləri də doğru olmaz. Əməlləri doğru olmayanın bədə-
ni saf və təmiz olmaz. Bədəni saf olmayanın qəlbi saflaş-
maz. Qəlbi saflaşmayanın niyyəti təmiz olmaz”, – demiş-
dir. Əməllərin hamısı gözəl niyyətə bağlıdır. Bu səbəblə 
də müridliyi dövründə hər hansı bir halını gözəl görənin 
müridliyi pozular deyə düşünürdü. Belə insanlar qət etdik-
ləri yolun başına qayıdaraq nəfslərini tərbiyə edib tövbə 
etsələr daha yaxşıdır. Çünki nəfsinin lehinə və ya əleyhinə 
olan xüsusları doğruluq tərəzisində çəkməyən insan könül 
ərlərinin sırasına girə bilməz”, – demişdir. 

Sicziyə görə vəliliyin üç əlaməti var:

1. Dərəcəsi yüksəldikcə təvazö və sadəliyi artar.

2. Əlində imkan olduğu halda dünyaya dəyər verməz.

3. İntiqam almağa gücü çatdığı halda insaflı davranıb 
mərhəmət edər.

Əbu Abdullah Siczi vaizliyi qəlblərə təsir etmək və 
qəlblərə girmək vasitəsi sayardı. Vaiz, məclisində iştirak 
edən zənginləri fəqir, fəqirləri zəngin edə biləndir, – de-
mişdir. Bunu bacara bilməyənə vaiz deyilməyəcəyini ifadə 
etmişdir. 

Bir gün bir nəfər gəlib ona bir sual verdi:

– Bir dinarım var və onu sənə vermək istəyirəm. Buna 
nə deyirsən? 

Ona belə qarşılıq verdi:

– Əgər sən onu mənə verəcək olsan sənin üçün, ver-
məyəcək olsan mənim üçün xeyir vardır. Sən bilərsən.

Üsyan və tövbə

“Allaha üsyanı qəlbi və orqanları ilə edib tövbəni sa-
dəcə dili ilə edən, qəlbi və orqanları ilə həmin günahdan 
qopmayan insan nə pis bəndədir”, – demişdir. 

Yaxşılarla söhbət etməyin yaxşılığa səbəb olacağına 
inanan Əbu Abdullah müridlər üçün ən faydalı işin saleh 
və yaxşı insanlarla söhbət və dostluq etmək olduğunu, 
əxlaq və gözəl davranışlarda onlara tabe olmağın gərəkli 
olduğunu ifadə etmişdir. İnsan Allah dostlarının qəbirlərini 
ziyarət, öz dost və yoldaşlarına isə xidmət etməlidir. 

Öz günahlarının bağışlandığına tam əmin olmayan 
insanın, başqasını hər hansı günaha görə qınamasını xoş 
qarşılamazdı. İnsan öz günahlarının bağışlanacağını dəqiq 
bilmir. Buna görə bu haqda heç nə deyə bilməz.

Fütuvvət

Əbu Abdullah Siczidən soruşdular:



– Nə üçün sufilər kimi xirqə geyinmirsən? 

Belə cavab verdi:

– Xirqə geyinmək ancaq fütuvvət əhli igidlərə yaraşar. 
Fütuvvət əhlindən olmayanın belə şeylər geyinməsi nifaq 
əlamətidir. Fütuvvət əhlindən olmadan onların nişanəsini 
daşımaq doğru sayılmaz.

– Bəs fütuvvət nədir?

– Fütuvvət insanları üzrlü, özünü isə qüsurlu görmək-
dir. Başqalarını tam, özünü nöqsanlı bilməkdir. İnsanlar 
arasında ayrı-seçkilik etmədən hamısına mərhəmət nəzə-
rilə baxmaqdır. Fütuvvətin ən yüksək dərəcəsi insanların 
səni Allahdan uzaqlaşdırmaması və Onunla arana pərdə 
olmamasıdır.

– rahmətullahi  aleyh –

XAMDUN KƏSSAR
quddisə sirruh

Adı Xamdun ibn Əhməd, künyəsi Əbu Sa-
leh, nisbəsi ən-Nişapuri, ləqəbi əl-Kəssar-
dır. Xorasanlı böyük şeyxlərdəndir. Məlamət
fikrinin qurucularındandır. Sələm ibn Həsə 
əl-Bərusi, Əbu Turab Nəxşəbi və Əli ən-Nəs-
rabazinin söhbətlərində iştirak etmişdir. Hədis 
elmi ilə məşğul olmuşdur. Çox gözəl xətib ol-
masına baxmayaraq vəz etməzdi. Fiqhdə Süf-
yan əs-Sevrinin məzhəbinə tabe idi. Abdullah 
ibn Münazil onun tələbələrindəndir. 884-cü 
ildə (hicri 271) Nişapurda vəfat etmiş və orada 
dəfn edilmişdir.

Məlamət yoluna qədəm qoyduğu üçün həmişə nəfsi 
ilə məşğul olardı. “Mənim nəfsim Fironun nəfsindən daha 
betərdir”, – demişdir. Nəfsini Firondan üstün görənlərin 
böyüklük göstərdiyini bildirmişdir. Nəfsin izzəti yoxdur, 
izzəti-nəfsin dünyanın və insanların bizə bağlanmasını və 
etibar etməsini istəməkdən başqa bir şey olmadığını ifadə 
etmişdir. Fəqirin gözəlliyi təvazösü nisbətindədir. Təvazö-
sü olmayan fəqirin kibirli zəngindən nə fərqi var? Özünə 
aid bir xüsusun gizli qalmasını istəyən kimsə başqasına aid 
xüsusları ifşa etməməlidir. 

Bir sərxoş gördüyün zaman nəfsinə diqqət et ki, əley-
hinə hərəkət edib səni günaha aparmasın.

Dost və yoldaş axtarana təsəvvüf əhlini tövsiyə edərdi. 
Çünki onlar sənin bir yaxşılığını gördükdə səni tərifləyib 



göyə qaldırmaz, bir pisliyini gördükdə də tənqid edib bi-
abır etməzlər. Elm yolunda yanlışa düşən alimlərə dərhal 
Allah dostlarının yanına getməyi tövsiyə edərdi. Lakin on-
ların yanına gedərkən nəfslərini heç saymağı, özlərində bir 
varlıq görməməyi, cəhalətlərini etiraf etməyi öyüdləyərdi. 

Keçmişdəki böyüklər

Xamdun Kəssardan soruşdular:

– Keçmişdəki böyüklərin sözləri bizim sözlərimizdən 
daha təsirli idi. Bunun səbəbi nə ola bilər?

Onlara belə cavab verdi:

– Çünki onlar din və Allah üçün çalışardılar. Sözləri 
və işləri dini əhya etmək üçün idi. Allah-Təalanın istəyinə 
uyğun fikir bildirən və haqq ilə danışan insanların sözlə-
rində ruhlara təsir edən sirlər var. Biz isə nəfsin istəyinə 
uyğun danışırıq. Nəfsin istəyinə uyğun danışanın sözündə 
bayağılıq olduğu üçün təsiri yoxdur. 

Tələbəsi Abdullah ibn Münazil ondan nəsihət istədik-
də belə nəsihət etmişdir: “Gücün yetdiyi qədər dünyəvi 
heç bir şey üçün qəzəblənməməyə çalış!”

İnsan haqlarına çox diqqət edərdi. Bir gün son an-
larında baş ucunda dayandığı yaxın dostu vəfat etdikdə 
dərhal lampanı söndürdü. “Belə anlarda işıq söndürülməz, 
əksinə, yandırılar”, – deyənlərə:

– Bu ana qədər lampa onun idi. Amma bu andan 
etibarən varislərindir, onların icazəsi olmadan yandırmaq 
caiz deyildir, – qarşılığını verdi.

Yenə bir gün bir evdə qonaq olmuşdu. Ev sahibi evdə yox 
idi. Ona kağız lazım oldu. Ev sahibinin övladları dərhal kağız 
tapıb gətirdilər. Lakin o, bunu qəbul etmədi və:

– Sahibinin sağ olub olmadığını və buna icazəsi varmı 
bilmirik. Buna görə də bu kağızı necə istifadə edə bilərəm?! 
– dedi.

İnsanlara nəsihət etmək

İnsanlara vəz verməkdən xoşu gəlmirdi. Ondan söhbət 
etməsini israrla xahiş edənlərə belə demişdir:

“Mənim söhbətim caiz deyil, çünki mənim qəlbim dün-
ya və məqam-mövqe sevgisi ilə doludur. Sözüm təsir etməz. 
Təsir etməyəcək sözü demək isə elmi lağa qoymaq və şəriəti 
xəfifə almaqdır. “Bu sözü demək üzərimə fərz oldu və mənim 
buna səlahiyyətim çatır” – qənaətinə gəlməyən insanın söz 
deməsi və vəz verməsi caiz deyil”.

Hal əhli olanların haldan bəhs etmədiyini ifadə etmişdir. 
Yalnız ikən sahib olduğun halın, insanların içində sahib oldu-
ğun hal və hərəkətdən daha yaxşı olmalıdır, – deyə bildirmiş-
dir.

Comərdlik və xəsisliyi belə tərif etmişdir: “Mal-mülkə sa-
hib olduğuna qane olan xəsisdir. Comərdlikdən daha gözəl 
vəsf, xəsislikdən daha pis xasiyyət bilmirəm”.

Fəqirliyə fikir verməz, zənginliyə dəyər verməzdi. Hətta 
ölüm döşəyində övladları üçün vəsiyyət istənildikdə:

– Övladlarım haqqında fəqirlikdən daha çox zənginlikdən 
qorxuram, – demişdir.

Məlamət

Məlamətin nə olduğunu soruşanlara belə cavab vermişdir:



– Bu yol həm çətin, həm də insanlara qapalıdır. Məlamət 
mürciə firqəsi qədər Allahdan ümidvar olmaq, mötəzilə firqəsi 
qədər Allahdan qorxmaqdır. Allahdan ümidvar olmaq və qorxu 
duymaq məlamət əhlinin ən bariz vəsfidir. Hətta İslam firqələri 
arasında bu vəsflə tanınanlardan daha öndədirlər. Çünki bun-
lardan mötəzilə firqəsi sadəcə qorxunu, mürciə firqəsi də sadəcə 
ümidi əsas almışdır. Məlamət yolunda olanlar isə hər ikisini. 

Ona görə dostların arasını vuran şey dünya sevgisi idi. Bu 
səbəblə də fəzilətli, mənəviyyatlı insanları ziyarət etməyi və onlar-
dan ayrılmamağı tövsiyə etmişdir. 

İnsanın insandan yardım istəməsini məhkumun məhkum-
dan mədəd ummağına bənzədirdi. Alimlərlə dost olmağı, cahil-
lərə səbir və dözüm göstərməyi tövsiyə etmişdir. 

Qəfləti belə izah etmişdir: “Qulun Rəbbinin işini tərk edib 
nəfsinə uymasıdır. Dünya üçün bəzənən, özünə nə fayda, nə də 
zərər verməyən insanlara özünü göstərməyə çalışan insandan 
daha rəzili yoxdur. Dünyanı gözündə kiçiltməzsən əhli-dünyanı 
gözündə kiçildə bilməzsən. İnsan gücü yetdiyi qədər nəfsinin qü-
surlarını görməyə çalışarsa özünü bəyənmə xəstəliyindən qurtu-
lar”. Bir gün ondan kimlərə alim dediyini soruşdular. Belə cavab 
verdi: 

– Əməl etmək üçün elm ardınca gedən, fikirlərinə dəyər 
verilən, sələfi-salehinin yaşayışını mənimsəyən, Kitab və Sün-
nəyə bağlı, geyimi xüşu, bəzəyi vəra və təqva, sözləri zikri-ilahi 
və ya əmri bil-məruf, nəhyi ənil-münkər, susmaları Allah-Təala-
nın nemətlərini təfəkkür etmək olanlar alimdir. Onlar insanlara 
davamlı öyüd-nəsihət verər, insanların eyiblərini üzünə vurmaz, 
masivadan üz çevirər, axirətlə əlaqəli işlərə çox istəkli olarlar.

Bir nəfər onu təhqir etdikdə:

– Sən nə qədər pis vəsflər saysan da mən onların hamısın-
dan daha pisəm, belə ki, bu sözlərinlə məni təhqir etmiş olmur-
san, – deyərək həmin şəxsi susdurmuşdu.

Ona görə sələfi-salehinin gözəl əxlaqına baxmaq insanın öz 
qüsurunu anlaması və mənəvi yöndən nə qədər geridə olduğunu 
bilməsi baxımından yetərlidir.

“Nəfəxatul-üns” adlı əsərdə onun haqqında belə yazılıb: 
“Məlamət fikrinə sahib bu insan son dərəcə təqva əhli idi. Bu 
gün özlərinə məlami deyən bir qrup var ki, nə dəstəmazları, nə 
də namazları var. Hətta haramları belə halal sayırlar. Bunların 
həqiqi məlamətlə nə əlaqəsi var? Həqiqi məlamət insanın nəfsini 
xor görüb qınaması, özünü qulluğa hazırlamasıdır”.

Bir gün fütuvvət əhli bir gənclə rastlaşdı və ondan “fütuvvət 
nədir?” – deyə soruşdu. Gənc dedi:

– Mənim üçün fütuvvət yun xirqə geyinən sufilər kimi dav-
ranmağım, əynimdəki xirqə səbəbilə insanlardan utanaraq gü-
nah işləməkdən çəkinməyim və şəriəti qorumağımdır. Sənə 
görə isə, insanlara fikir verməməyin və onların təsirində qalma-
mağın üçün xirqəni çıxarmağın, qəlbən Allahla bərabər olmağı 
qorumaqdır.

– Qulluq nədir? – deyə soruşanlara:

– Qulun Allaha itaət etməsi, başqalarının da özünə itaət et-
məsini istəməməsidir, – deyə cavab vermişdir.

Ona görə təvəkkül Allah-Təalaya güvənməkdir. İki min 
axça borcu olan insanın əlində bir axça olmasa belə borcunu 
ödəmə xüsusunda Allahdan ümidvar olmasıdır.

Dünyaya aldanıb axirəti unudan insan ya dünyada, ya da 
axirətdə zəlil vəziyyətə düşər. Çünki dünya insana xeyir gətirməz.

– rahmətullahi aleyh –



ƏBU SƏİD HƏRRAZ
 quddisə sirruh

Adı Əhməd ibn İsa, künyəsi Əbu Səid, nis-
bəsi əl-Bağdadi, ləqəbi Hərrazdır. Bağdadlı-
dır. Zünnun Misri, Bişr Xafi və Əbu Abdullah 
Nibacinin tələbəsidir. Əbu Ubeyd Busri və 
Seri Səqatinin söhbətlərində iştirak etmişdir. 
Ayaqqabı təmir edərək dolanışığını təmin et-
diyi üçün “Hərraz” ləqəbilə tanınmışdır. Fə-
na-bəqa mövzusunda ilk dəfə fikir bildirən 
sufilərdəndir. Hətta bu mövzuda bir risalə 
qələmə aldığı deyilir. Lakin bu risalə günü-
müzə qədər gəlib çatmamışdır. 890-cı ildə 
(hicri 277) vəfat etmişdir.

Fəna elmi dünyanın fani olduğunu bilmək, bəqa 
elmi də axirətin baqi olduğunu qavramaqdır. Hərrazın 
fəna və bəqa fikrini belə xülasə etmək mümkündür: “Fəna 
qulun ubudiyyəti görməkdən fani olması, yəni əməlləri-
ni görməməsi; bəqa Haqqın rububiyyətində baqi olması, 
yəni Allahın gözəllik və ehsanını görməsi, öz acizliyini 
qavramasıdır”.

Batini elm haqqında da fikir bildirmişdir. Ancaq bati-
ni elm mövzusunu süzgəcdən keçirməyin lazım olduğuna 
inanırdı. Həmin süzgəc şəriətin zahiridir. Bu barədə belə 
demişdir: “Zahirə müxalif olan batinin hər növü batildir”.

Yuxusunda iblisin özündən qaçıb uzaqlaşdığını gör-
müş və ondan soruşmuşdu:

– Nə üçün yanıma gəlmirsən? Belə hara qaçırsan? 

İblis belə cavab vermişdi:

– Sənin yanına nə üçün gəlim? Sən insanları aldatdı-
ğım vasitələri özündən uzaqlaşdırmısan. 

– İnsanları aldatdığın həmin vasitələr nələrdir?

– Dünya və sevgisi.

Hərraz, nəfsi durğun və təmiz suya bənzədirdi. Bu dur-
ğun və təmiz suyun dibini tərpətsək mikroblar üzə çıxar. 
Nəfsinin mərtəbəsini anlamaq istəyən onu məşəqqət və 
çətinliklə sınağa çəkməli, xoş, amma boş arzularına qarşı 
çıxaraq onu imtahan etməlidir. Nəfsinin bu xüsusiyyətlə-
rini bilməyən Rəbbini necə tanıya bilər? Mərifəti-ilahini 
bildiyini necə iddia edə bilər? 

Nəfsi məşğul etmədikdə onun insanı məşğul edəcə-
yindən qorxurdu. Buna görə də bəzən tikdiyi ayaqqabını 
söküb yenidən tikərdi. “Nə üçün belə edirsən?” – deyə 
soruşanlara: “Nəfsimi məşğul etmək üçün. Çünki mən 
onu məşğul etməsəm, o məni məşğul edəcək”, – deyərdi. 
Nəql edildiyinə görə, Hərraz həqiqi sufinin yumşaq, sadə 
paltar geyinərək yalnızlığı seçməsinin gərəkli olduğunu, 
şübhəli şeylərdən qaçınmasını (vəra), darda qaldığı vaxtlar 
xaric kimsədən bir şey istəməməsini, kimsə ilə dünyalıq 
hər hansı bir şey üçün üz-göz olmamasını tövsiyə etmiş-
dir. Bunlara riayət etməyənin sufi yox, yalançı olduğunu 
bildirmişdir.

Bir gün ondan bir-biriləri ilə mübahisə edən dərvişlər 
haqqında soruşdular. Onlara belə cavab verdi: “Hələ yolun 
başında ikən onların belə etməsi normaldır. Kamilləşmiş 
insanlarda belə şey görmək mümkün deyil. Çünki kamal 
əhli olanlar insanlar arasında qəzəblənəcək və inciyəcək 
bir şey görməzlər. Onlar hər şeyi Haqdan bilərlər”. 



Bir dəfə belə demişdir: “Mən sufilərlə uzun müddət 
söhbət etdiyim halda onlarla aramızda ixtilaf olmadı. Çün-
ki onlarla birgə olduğum müddətcə həmişə nəfsimi haqsız 
görər, kimsədə qüsur axtarmazdım”.

Uca Allahın saysız ehsanlarına məzhər olan insanla-
rın dünyaya meyl etməsinə heyfsilənib belə buyurmuşdur: 
“Bu aləmdə Allahdan başqa həqiqi ehsan sahibi olmadığı-
nı bildiyi halda bütün qəlbi ilə Ona yönəlməyənə təəccüb 
edirəm”.

Bir oğlu özündən əvvəl vəfat etmişdi. Bir gecə yuxu-
sunda onu gördü. Ona: “Oğlum mənə öyüd-nəsihət ver”, 
– dedi. Oğlu: “Atacan, Allaha qarşı gözəl zənn sahibi ol! 
Allahla arana bir köynək belə qoyma!” – dedi.

Nəql edildiyinə görə, bu yuxudan sonra otuz il yaşa-
yan Hərrazın, əynindəki geyimdən başqa geyimi olma-
mışdır. “Ehtiyacımdan əlavə şeylərə sahib olmaqdan həya 
edirəm”, – demişdir.

Zaman və təsəvvüf

Ona görə təsəvvüf zamana hakim olmaqdır. Bu sə-
bəblə də “dəyərli zamanını ən qiymətli şeylərdən başqası-
na xərcləmə! Ən qiymətli şey də keçmişlə gələcək arasın-
da olan, içində olduğun andır”, – demişdir.

“Elm səni əmələ yönəldər, yəqin isə səni daşıyar”, – 
demişdir. Elm və mərifətdən belə bəhs etmişdir: “Allah 
elmi Özünün tanınması üçün bir dəlil, hikməti qulları üçün 
ülfət vəsiləsi etmişdir. Elm Allaha aparan bir dəlil, mərifət 
Allahı tanıdan bir rəhbərdir. Elm sayəsində bilik, marifət 
sayəsində yaxşılıq və gözəlliklər öyrənilir. Elm öyrənmək-
lə, mərifət isə incə qavrayışla əldə edilir. Mərifət Allahın 

öyrətməsi ilə, elm isə insanların öyrətməsi ilə mümkün-
dür. Mərifətin faydası öyrənəndə, elmin faydası isə elm 
əhli olandan sonra ortaya çıxır”.

Hərraza görə, vüslət qapısı cəhd və fəzli-ilahi ilə açıla 
bilər. Bu səbəblə də “sadəcə cəhd etməklə Haqqa vasil 
olacağını sanan boş-boşuna əziyyət çəkmiş, cəhd etmə-
dən muradına çatacağını uman isə təmənni etmiş sayılar”, 
– demişdir.

Əbu Səid Hərraz möminin lüğətində “yox” kəlmə-
sinin olmayacağına inanırdı. Çünki Allahla özü arasında 
olan saysız ehsan və kərəmi düşünən insan ondan nə isə 
istəyən insana yox deyə bilməzdi. 

Qurani-Kərimdə “Halbuki göylərin və yerin xəzi-
nə ləri Allaha məxsusdur” (əl-Münafiqun,63/7) ayeyi-kə-
riməsində keçən göylərin xəzinələrinin “qeyb xəzinələri”, 
yer xəzinələrinin isə “qəlb xəzinələri” olduğunu ifadə et-
mişdir.

– rahmətullahi aleyh –



SƏHL İBN ABDULLAH TUSTƏRİ
quddisə sirruh

Adı Səhl ibn Abdullah, künyəsi Əbu Muham-
məd, nisbəsi ət-Tustəridir. Təsəvvüf yolunun 
imamlarındandır. 816-cı ildə (hicri 201) Tustər-
də dünyaya gəlmişdir. Bəsrə, Abadan və Bağ-
dada səfərlər etmişdir. Bəlx və Səmərqənd-
də bir müddət yaşamışdır. Axırda doğulduğu 
şəhərə qayıtmışdır. Dayısı Muhamməd ibn 
Səvvarın vasitəçiliyi ilə təsəvvüf yoluna qə-
dəm qoymuşdur. Həcc mövsümündə Məkkə-
də Zünnun Misri ilə görüşmüşdür. Əhməd ibn 
Xadraveyh və Əbu Osman Hirinin söhbətlə-
rində iştirak etmişdir. Söz və davranışlarındakı 
eynilik insanların dəstə-dəstə onun ətrafında 
toplanmasına səbəb olmuşdur. Buna görə bəzi 
insanlar onu qısqanmışdır. Bu səbəblə yaşadı-
ğı yeri tərk etmək məcburiyyətində qalmışdır. 
Çətin və məşəqqətli, lakin hüzurlu həyat yaşa-
mışdır. 896-cı ildə (hicri 283) Tustərdə vəfat et-
mişdir. Dünyasını dəyişərkən yaşı doxsandan 
çox idi.

Riyazət və nəfslə mübarizə, nəfsin islahı 
mövzusunda müəyyən əsaslar tərtib edən ilk 
mütəsəvvif hesab olunur. Müridlərini çilə və 
riyazətlə yetişdirirdi. Onun yolunu izləyənlərə 
adına nisbətlə “Səhliyyə” deyilmişdir.

Təsəvvüf yoluna qədəm qoyması haqqında belə de-
mişdir:

“Balaca ikən dayım Muhamməd ibn Səvvarın ge-
cələr qalxıb qıldığı namazları diqqətlə izləyərdim. Dayım 
mənə: “Get yat, qəlbimi məşğul edirsən”, – deyərdi. Bir 
gün məndən: “Allahı zikr etmək istəyirsən?” – deyə so-
ruşdu. Mən də: “Əlbəttə, istəyirəm, amma necə zikr edə-
cəyimi bilmirəm”, – dedikdə belə dedi:

“Yatağa girdikdə dilini tərpətmədən qəlbindən üç də-
fə: Allah mənə baxır, məni görür və mənimlədir, – de-
yərək zikr et! Buna üç gün davam etdikdən sonra mənə: 
“İndi bu zikri on bir dəfə təkrarla”, – dedi. Bundan sonra 
qəlbimdə ləzzət hiss etməyə başladım. Bir il sonra dayım 
mənə:

“Sənə öyrətdiyim bu zikrin haqqını ver və ona da-
vam et! Çünki belə bir zikr dünya və axirətdə də sənə 
fayda verər”, – dedi. Mən illərcə bu zikrə davam etdim 
və bunun həzzini duydum.

Dayım bir gün mənə belə dedi: “Səhl, Allahla olan, 
Ona nəzər edən, Onun ilahi təcəllilərini müşahidə edən 
kimsə ona asi ola bilərmi? Sən də Allaha asi olmamağa 
çalış!”

Dayımla olan bu münasibətimdən sonra tənha, səs-
siz və kimsəsiz yerlərdə gəzməkdən xoşlanmağa baş-
ladım. Bundan sonra ailəm məni məktəbə göndərmək 
istədi. Müəllimdən diqqətimin dağılmaması üçün hər gün 
dərsdən sonra bir saatlıq icazə verməsini istədim. Buna 
görə də altı-yeddi yaşında ikən hafiz oldum. On iki yaşı-
na qədər sadəcə arpa çörəyi ilə oruca davam etdim. On 
üç yaşımda məni narahat edən bir suala cavab tapmaq 
üçün Abadan və Bəsrə tərəflərə elmi səyahətlər etdim.



Nəfs və şəriət 

Səhlə görə, nəfsə ağır gələn şəriət hökmlərini hər 
vəsilə ilə tətbiq etmək insanın kamilliyinə səbəb olar. Şəri 
məsələlərdə əsla güzəştə getməz, dünyəvi məqam və pulla 
insanlara özünü qəbul etdirməyə çalışanlara üz verməzdi. 
Belə ki, rəvayət edildiyinə görə, İranın məşhur insanların-
dan biri olan Yaqub əl-Leys qəbizliyə tutulmuşdu. Dövrü-
nün bütün həkimləri çağırıldığı halda dərdinə əlac tapılma-
mışdı. Artıq tibbin edəcəyi bir şey qalmamışdı. Onun üçün 
ancaq dua edilə bilərdi.

Səhldən bəhs etdilər. Dərhal adamlarını göndərib onu 
gətirtdi. Səhl ondan əvvəlcə günahlarından peşmanlıqla 
tövbə etməsini istədi. Sonra da: “Allahım, ona günahın 
zillətini göstərdiyin və tövbə nəsib etdiyin kimi itaətin şərə-
fini və həzzini də göstər ki, şəfa tapıb ibadət etsin”, – deyə 
dua etdi. Allahın izni ilə bu duadan sonra dərhal şəfa tap-
dı. Əmir Yaqub Səhlə buna görə bəxşiş vermək istədi. 
Lakin o qəbul etmədi. Yaşadığı yerə qayıtdıqdan sonra 
bəzi dostları ona: “Kaş ki, qəbul etsəydiniz. Buranın fəqir 
insanlarına paylayardıq”, – dedikdə belə dedi: “Siz dünyə-
vi şeylər istəyirsiniz? Yerə baxın!” Baxıb gördülər ki, yer 
tamamilə qızıldır. Bundan sonra Səhl belə dedi: “Allahla 
bərabər olan, dünya nemətlərinin çoxalmasını istəməz, 
onların azına və y çoxuna dəyər verməz”.

Onun düşüncəsinə görə, təsəvvüf yoluna qədəm qo-
yan sufi sirrini saxlayar, ehtiyacını gizləyər, fərzləri əda 
edər, zənn, dedi-qodu və qüsur axtarmağı buraxar, yalan 
danışmaz və iftira etməz. Belə demişdir: “Qeybət etmək 
istəyən zənn qapısını bağlasın. Zəndən qurtulmaq istəyən 
özünü maraqlandırmayan şeyləri tərk etsin. Özünü ma-
raqlandırmayan şeyləri tərk etmək yalanı tərk etmək 

deməkdir. Yalanı tərk edən iftira etməkdən qurtular. Zənlə 
iş görən yəqinlik nurundan məhrum olar, boş sözlər danı-
şan insan doğru danışmaqdan uzaqlaşar. Çox söz yalansız 
olmaz. Orqanlarını Allahın əmrindən başqa şeylərlə məş-
ğul edənlər təqvadan yoxsul qalar”.

Öndər olmaq üçün hər kəsi olduğu kimi qəbul etmək 
və kimsəyə cəhalət isnad etməmək lazımdır. Ona görə, 
insanların əlindəkinə göz dikməmək, əksinə, özündə ola-
nı başqalarına vermək bacarıqlı rəhbər olmağın şərtidir. 
Həyatdan dörd şəkildə həzz almağın mümkün olduğunu 
ifadə etmişdir: 

1. Mələklər kimi ibadət və itaətlə,

2. Peyğəmbərlər kimi ilahi elm və vəhylə,

3. Siddiq, sadiq və saleh qullar kimi Allahın əmrlərinə 
uymaq və Rəsulunun Sünnəsinə tabe olmaqla,

4. Bu üç zümrənin xaricində digər insanların etdiyi 
kimi yeyib-içməmək və yatmamaq yoliyla.

Müridlərinə belə nəsihət edərdi: “Nəfsiniz sizdən gü-
nah olan bir şey istədiyi vaxt siz onu aclıq və suzuzluqla 
tərbiyə edin. Lakin günah olmayan bir şey istədikdə ona 
haqqını verin, yemək-içmək və yuxuyla onu mükafatlan-
dırın”.

Qəlb qatılığı və günahlar

Qəlb qatılığı ilə günah arasında belə bir əlaqə qurardı: 
Qadağan olunan ərazidə ovla məşğul olandan necə bunun 
fidyəsi alınırsa, seçilmiş qulların qəlbi də dünyaya meyl et-
dikdə onlardan itaət və ibadətin zövqü fidyə olaraq alınır.

Ondan soruşdular:



– Qəlb Allahın ondan razı olub-olmadığını necə anla-
ya bilər? 

Belə qarşılıq verdi:

– Əlbəttə ki, anlaya bilər. Allahın özünü günaha düş-
məkdən qoruduğu və itaət etməyə müvəffəq etdiyi qul Al-
lah qatında məqbul hesab edilir. Digəri isə yox. 

Ona görə, ədəbin ən aşağı dərəcəsi həddini bilmək, 
ən yuxarı dərəcəsi əmin olmadığı mövzularda susmaqdır. 
Elmin şükrü əməl, əməlin şükrü də elmi artırmaqdır.

“Bizim yolumuz bu yeddi şeylə tamamlanır, – demiş-
dir: – Allahın Kitabına sarılmaq, Rəsulunun Sünnəsinə 
bağlanmaq, halaldan yeyib-içmək, başqalarına əziyyət 
verməmək, günahlardan çəkinmək, tövbəyə davam et-
mək və haq sahiblərinə haqlarını vermək”.

Onun anlayışına görə, bəla iki cürdür: rəhmət və 
cəzaya aid bəla. Bəlanın rəhmət olanı qula Allaha olan 
ehtiyacını və Onun əzəməti qarşısında heçliyini göstərir 
və tədbirin təqdirə mane olmayacağını öyrədir. Qula cəza 
olan bəla isə onu təşvişə və tədbirə yönəldərək qəlbini 
məşğul edir. Onun düşüncəsinə görə, Allahla qul arasın-
dakı pərdələrin ən qalını “varlıq” və “mənlik” iddiasıdır. 
Haqqa gedən yolların ən qısası da Onun əzəməti qarşısın-
da heçliyini anlamaqdır.

Zikr ilə tərbiyə

Bir müridinə zikr etməyi belə təlqin etmişdir: “Gün 
ərzində bütün gücünlə “Allah, Allah...” deməyə çalış. Çə-
tinlik çəkmədən zikrə davam etməyi bacardıqda gecələr 
də fasiləsiz buna davam et!” Həmin mürid verilən təlima-
ta uyğun hərəkət edərək yuxusunda belə “Allah” deyirdi. 

Səhl bundan sonra ona xatırlamaq və heç unutmamaq 
şəklindəki gizli zikri öyrətdi. Mürid bu zikrə davam edərək 
nəhayət vəcd və istiğraq halına yüksəldi. 

İnsanın qulluq üçün yaradıldığına inanan Səhl, “Öz 
ix tiyarı ilə Allaha qul olmayan məcburən dünyaya və 
onun mətasına (qadına, pula və s.) qul olar”, – demişdir. 
Çünki, həqiqətən, başqasıyla hüzur tapa bilən bir qəlb, 
yəqinlik qoxusundan məhrum qalar. İçində Allahın razı 
olmadığı şeyləri qoruyan qəlbə nur girməz.

Ondan:

– Müşahədə nədir? – deyə soruşdular.

– Qulluq, – deyə qarşılıq verdi.

– Qulluğa nə ilə nail olmaq mümkündür? – deyə so-
ruşanlara:

– Gecələri namaz qılmaq, gündüzləri günah iş-
ləməməklə, – deyə cavab vermişdir.

Tövbə nədir?

Təsəvvüfdəki cəm fikrinə sahib olan, “mən qapı ki-
miyəm, hərəkət etdirilmədikcə hərəkət etmərəm”, – de-
yən şəxs haqqındakı fikri soruşulduqda belə cavab ver-
mişdir:

– Bu sözü deyən ya siddiq, ya da zındıqdır. Siddiq 
belə bir sözü hər şeyin Allahın əmri ilə baş verdiyinə 
inanaraq deyər. Zındıq isə insanın iradəsini heçə sayan 
cəbriyyə məzhəbinin fikrini məsimsəyərək bu fikri dilə 
gətirər.

Ondan:



– Tövbə nədir? – deyə soruşdular. Belə dedi:

– Günahı unutmaqdır.

Sualı verən şəxs:

– Əsl tövbə günahı unutmamaq deyilmi? – dedikdə:

– Heç də elə deyil, çünki vəfa və səfa anında bunu 
xatırlamaq cəfa olar, – deyə cavab vermişdir.

- rahmətullahi aleyh –

AMR İBN OSMAN ƏL-MƏKKİ
quddisə sirruh

Adı Amr ibn Osman, künyəsi Əbu Abdullah, 
nisbəsi əl-Məkkidir. Əslən Yəmənlidir. Mək-
kə və Bağdadda yaşamışdır. İsfəhan və Cid-
dəyə səfər etmişdir. Əbu Abdullah ən-Nibaci 
və Əbu Səid Hərrazın söhbətlərində iştirak 
etmişdir. Əbu Abdullah ən-Nibacinin söhbət-
lərindən çox faydalandığını bildirir. Məkkədə 
məskunlaşdığı dövrlərdə bəzi sözləri səbəbilə 
günahlandırılmış və oradan ayrılmaq məcbu-
riyyətində qalmışdır. Ciddədə müəyyən müd-
dət qazılıq etmişdir. Üsul elmində ustaddır. 
Həmçinin hədis elmi ilə də məşğul olmuşdur. 
903-cü ildə (hicri 291) Məkkədə, daha qüvvət-
li rəvayətə görə isə Bağdadda vəfat etmişdir.

Amr ibn Osman tövbə xüsusunda çox həssas idi. 
Buna görə də günah işləyən hər kəsi tövbəyə təşviq edər-
di: “Böyük və ya kiçik günah işləyən hər kəsə tövbə fərz-
dir. Bir dəfə günah işlədikdən sonra tövbəni tərk etmək 
xüsusunda heç kimsə üzrlü hesab edilə bilməz. Çünki gü-
nahkarlara qarşı Allahın təhdidi var. Bu təhdidin qarşısını 
ancaq tövbə ilə almaq mümkündür”.

Amr təsəvvüfün xoşluq və bağışlama olduğu düşüncə-
sindən hərəkətlə həqiqi mürüvvətin qardaşının qüsurunu 
görməmək, eybini araşdırmamaq olduğunu ifadə etmişdir. 

Vəcdin mənəvi bir hal və ilahi ehsan olduğunu bildir-
mişdir: “Vəcdin necə meydana gəldiyi mövzusunda fikir 



bildirmək mümkün deyil. Çünki vəcd Allahın yəqin əhli 
qulları nəzdindəki bir sirridir. Onun necəliyini və mahiyyə-
tini ancaq əhli bilir”.

Ona görə, mərifət Allahı sevməyə, Ondan qorxmağa 
və Ona yönəlməyə davam etməkdir; Qəlbin həmişə Onun 
zikrinə bağlı olmasıdır; Çünki bu mənası ilə mərifət qəlb 
elmi, iradəni tərk, idrakı diriltməkdir; Allaha tam olaraq 
güvənib arxalanmaqdır.

Haqq yola qədəm qoyan müridlərə qorxu və ümid ta-
razlığını qorumağı və nəfsinə aldanmamağı tövsiyə edərdi: 
“Elm komandir, qorxu yön verici rəhbərdir. Nəfs bu ikisi 
arasında hiylə və tələ qurmaqla məşğuldur. Nəfsin hiylə-
sindən çəkinmək, onu elmlə idarə etmək, qorxu ilə yön-
ləndirmək lazımdır ki, arzu edilən nəticə əldə edilə bilsin”.

Səbirdə sidq, sədaqətdə səbir axtarar və bu haqda 
belə buyurardı: “Haramlardan çəkinmə (vəra) xüsusunda 
səbir fərz olduğu kimi, sidq də fərzdir. Sidqdən məqsəd 
etidaldır, ifrat və təfrit deyil”. Səbri də belə izah etmişdir: 
“Səbir Allaha güvənib arxalanmaq və gələn bəlaları könül 
xoşluğu ilə qarşılaya bilməkdir”.

Ona görə, zöhdün qəlblərdəki yeri dünyanı və içində-
kiləri dəyərsiz və kiçik görməkdir; Dünyaya aid şeylərdən 
çox azı ilə yetinə bilməkdir. 

Allahı bəndəyə şikayət etmək yaraşmaz. Lakin bən-
dənin Uca Allahdan niyazı şikayət sayılmır. Çünki Allaha 
edilən niyaz insanlar tərəfindən eşidilmir.

Ona görə, məhəbbət rizaya daxildir. Riza olmadan 
sevgi olmaz. Sevgi olmadan da riza tam ola bilməz.

Çünki insan razı olub xoşlandığı şeyi sevər. Nəticədə 
də sevdiyi şeydən razı olar. Uca Allahdan ümidvar olmaq 
da rizanın həqiqətinə daxildir.

Allah-Təala haqqında qəlbdə meydana gələn, zeh-
ni məşğul edən xəyali düşüncələrdən diqqətlə çəkinməyi 
tövsiyə edərdi. Etiqad mövzusunda sufilərin imamlarından 
sayılır. Bu sözü məşhurdur:

“Allah-Təala haqqında ağlına gələnlər barədə dərhal 
yanıldığını başa düş və tutduğun yoldan dön. Çünki Al-
lah-Təala düşünülən şəkillərdən, xəyal və vəhmlərin ha-
mısından münəzzəhdir. O, ucalardan ucadır. Belə ki, bu 
barədəki ilahi hökm açıq-aşkardır: “Ona bənzər heç bir 
şey yoxdur”.

Amr bu düşüncə tərzi ilə mürid və tələbələrinin “təş-
beh” və “təcsim” kimi səhv düşüncələrə düşmələrinin qar-
şısını almışdır. Bununla yanaşı, onların Kitab və Sünnəyə 
uyğun inanmalarını təmin etmişdir.

- rahmətullahi aleyh –



ƏBUL-HÜSEYN NURİ
  quddisə sirruh

Adı Əhməd ibn Muhamməd, künyəsi 
Əbul-Hüseyn, nisbəsi əl-Bağdadidir. Nuri lə-
qəbilə məşhurdur. İbnul-Bəğavi adı ilə də ta-
nınır. Xorasanlıdır. Hərat yaxınlığında yerləşən 
Buğşur adlı kənddəndir. Seri Səqati, Əhməd 
ibn Əbil-Həvəri və Muhamməd Əli Kəssabın 
söhbətlərində iştirak etmişdir. Bağdadda yaşa-
mışdır. Cüneyd Bağdadi ilə eyni dövrdə yaşa-
mış və onunla dostluq etmişdir. Zünnun Misri 
ilə də görüşmüşdür. İsar, yəni başqalarını özün-
dən üstün tutmaq əsasına bağlı və adına nisbət-
lə Nuriyə adlı məktəbin qurucusudur. 

Son dərəcə gözəl siması vardı. Nuri ləqəbini 
almasına səbəb də üzünün gözəlliyidir. Məsci-
də onun gəldiyi bilinər, hər kəs üzündəki səcdə 
parlaqlığına heyran qalardı. Bu səbəblə də ona 
nurlu və gözəl mənasına gələn “Nuri” adı ve-
rilmişdir. 907-ci ildə (hicri 295) vəfat etmişdir.

Nurinin yolu nəfsi ilə mübarizə aparmaq və nəfsə 
qarşı xoşluğu tərk etmək əsasına bağlı idi. Təsəvvüfü belə 
tərif etmişdir: “Təsəvvüf bilik mənzuməsi deyil. Əksinə, 
təsəvvüf əxlaqdır”. Başqa bir tərifində isə təsəvvüfə: “Nəf-
sin hər cür həzzini tərk etmək” – kimi tərif vermişdir.

“İsar” anlayışını mənimsəyən və bu sifətlə məşhur 
olanlardandır. Ona görə həqiqi isar, dostunun rahatlığı 
üçün çətinliyə razı olmaqdır. Təsəvvüfün incəliyini anlaya 
bilməyən dövrünün vəziri Ğulam Xəlil sufilərə qarşı düş-

mənliyi ilə tanınırdı. Bu səbəblə də Nuri, Raqqam, Əbu 
Həmzə, Cüneyd Bağdadi və Şiblini edam tələbi ilə xəlifəyə 
şikayət etdi. Xəlifə ağır ittihamlarla özünə şikayət edilən bu 
sufilərin dərhal hüzuruna gətirilmələrini əmr etdi. Cüneyd 
Bağdadi fiqh bilgisi və təsir qabiliyyəti ilə özünü müdafiə 
etdi və edamdan qurtuldu. Əbu Həmzə, Raqqam və Nuri-
nin isə edamına fərman çıxdı. Cəllad boyunlarını vurmaq 
üçün onları sıraya düzdü. Birinci Raqqamın boynu vurula-
caqdı. Ancaq Nuri yerindən qalxaraq sevinc və həyəcanla 
cəllada boynunu uzadıb:

– Öncə mənim boynumu vur, – dedi. Cəllad: 

– Növbəni gözlə, qılınc o qədər maraqlı bir şey deyil, 
– dedikdə:

– Mənim yolum isar və fədakarlıq yoludur. İnsan üçün 
ən əziz şeyi canıdır. Mən qardaşlarımın canının məndən 
bir neçə dəqiqə sonra çıxmasını və onların nəfəs dərəcək 
zamana sahib olmalarını istəyirəm. Çünki dünya xidmət 
yeri, axirət qürbət yurdudur, – dedi. 

Bu sözləri eşidən cəlladın onun boynunu vurmağa əli 
gəlmədi. Vəziyyəti xəlifəyə xəbər verdilər. Xəlifə, Nurinin 
bu sözlərini eşitdikdə ölüm fərmanını götürdü. İşin əslini 
öyrənməyi dövrün baş qazısına tapşırdı. Baş qazı vəziyyə-
ti araşdırdıqdan sonra xəlifəyə belə məktub yazdı: “Əgər 
bunlar mülhiddirlərsə, yer üzündə heç tövhid əhli qalma-
mışdır”.

Haqqın camalı onun gözünü və qəlbini doldurmuşdu. 
Buna görə də, “Mərifəti-ilahiyə nail olduqdan bəri heç bir 
şeyə arzu duymadım. İçində olduğum halın gözəlliyi kimi 
ikinci bir gözəllik görmədim”, – demişdir. 



Onun düşüncəsinə görə mərifət sahibi kimsələrin iş-
lədiyi günahdan sonra məruz qalacağı ilahi cəza, Allahı 
zikrdən məhrum buraxılmaqdır.

Əmri bil-məruf

Əmri bil-məruf mövzusunda son dərəcə diqqətli idi. 
Bir gün yolda şərab qədəhləri daşıyan bir nəfərə rast gəldi. 
Dərhal qədəhləri yerə atıb sındırdı. Həmin şəxs də ondan 
xəlifəyə şikayət etdi. Xəlifə Mötəzid, Nurini hüzuruna ça-
ğırıb soruşdu:

– Sən kimsən ki, bunları qırırsan? 

Nuri:

– Mən məmuram, – dedi. Xəlifə:

– Səni  bu vəzifəyə kim təyin elədi? – deyərək ağır 
sözlərlə təhqir etdi. Nuri bu hadisədən sonra Bağdadı tərk 
edib Bəsrəyə getdi. Xəlifə Mötəzid vəfat edənə qədər ora-
da yaşadı.

Dövründəki insanlara baxar və belə deyərdi: “Dövrü-
müzdə çox dəyərli, lakin çox az tapılan iki qrup var: elmi 
ilə əməl edən alimlər və həqiqəti deyən ariflər”.

Müraqəbə

Şibli belə nəql etmişdir: 

Bir gün Nurinin yanında idim. O müraqəbə halınday-
dı. Müraqəbənin təsirindən elə haldaydı ki, bədənindəki 
bir tük belə tərpənmirdi. Müraqəbəsi bitdikdən sonra so-
ruşdum:

– Bu müraqəbəni kimdən öyrəndin? 

– Şiçan dəliyində tərpənmədən dörd gözlə ovunu göz-
ləyən pişikdən, – dedi. 

Dünyanı verib axirəti istədim

Bağdad bazarında yanğın çıxmışdı. Hər tərəf yanırdı. 
İki Rumlu kölə uşağın olduğu yeri də yanğın bürümüşdü. 
Uşaqların yanğından qurtulacaq halları yox idi. Sahibi belə 
qışqırırdı:

– Bu uşaqları qurtarana min Məğrib qızılı verəcəm! 

Heç kim onlara yaxınlaşmağa cəsarət etmirdi. Həmin 
anda Nuri çıxıb gəldi və Rumlu uşaqların fəryadını eşitdikdə 
bəsmələ çəkib odun içinə girdi. Hər iki uşağı sağ-salamat 
oradan qurtardı. Uşaqların sahibi, dediyi kimi, min qızılı gə-
tirib Nurinin önünə qoydu. Bunu görən Nuri belə dedi. 

– Bunları geri götür və Allaha şükür et! Bizə verilən bu 
mərtəbə kimsədən heç bir şey qəbul etmədiyimiz üçündür. 
Biz dünyanı verib axirətə talib olanlardanıq.

Xəstə Cüneyd 

Rəvayətə görə Nuri xəstələndikdə Cüneyd onu ziyarətə 
gəldi. Hədiyyə olaraq da çiçək və meyvə gətirdi. Bir müddət 
sonra Cüneyd xəstələndi. Nuri bütün müridlərini bir yerə 
yığıb onu ziyarət etməyə getdi. Ziyarəti əsnasında onlara:

– İndi hər kəs Cüneydin xəstəliyindən bir miqdarı özünə 
götürəcək və o da səhhətinə qovuşacaq, – dedi. Oradakılar:

– Baş üstə dedilər. 

Cüneyd dərhal ayağa qalxdı. Nuri ona dönüb:

– Biz xəstələndikdə də çiçək və meyvə ilə ziyarət etmək 
əvəzinə belə edərsiniz, – dedi. 



Bir gün soruşdular:

– Ubudiyyət nədir?

– Rububiyyəti müşahidə etməkdir. Haqqın əzəmət və 
qüdrətini görməkdir. 

– Vəcd nədir? 

– Vəcd müəyyən vaxtlarda baş verən qığılcımdır. Şövq-
dən yaranır. Buna görə də vəcd halında ikən üzvlər ya 
zövqdən, ya da hüzndən sallanır.

Bir dəfə təsəvvüfü “hürriyyət, mərdlik və comərdlik” 
olaraq tərif etmiş, “təsəvvüf dünyaya düşmən, Allaha dost 
olmaqdır” – demişdi. 

Belə nəql edir:

– Bir gün qamçıyla döyülən bir qoca gördüm. Heç sız-
lanmır, səbirsizlik etmir və soyuqqanlı davranırdı. Nəhayət 
həmin qocanı həbsə atdılar. Ziyarətinə gedib soruşdum:

– Bu qədər yaşlı olduğun halda o qamçılara necə dö-
zürdün?

– Oğlum, bəlalara bədənlə deyil, qəlbdəki himmət və 
dözümlülüklə səbir edirlər, – dedi. 

– Sənə görə səbir nədir? – deyə soruşdum. 

– Bəlaya məruz qaldığın vaxtla, ondan qurtulduğun an-
dakı halının eyni olmasıdır, – dedi. 

 Vəfatına yaxın ona kəlmeyi-tövhidi təlqin edənlərə:

– Onsuz da Ona getmirəmmi? – deyərək ruhunu təslim 
etmişdir.

- rahmətullahi aleyh -

CÜNEYD BAĞDADİ
quddisə sirruh

Adı Cüneyd ibn Muhamməd, künyəsi Əbul-Qa-
sım, nisbəsi əl-Bağdadidir. Ailəsi əslən Nəhavənd-
lidir. Atası tacir idi. Bağdadda dünyaya gəlmiş və 
orada yaşamışdır. Fiqh, hədis və təsəvvüflə məş-
ğul olmuşdur. Təsəvvüfdəki ilk ustadı dayısı Seri 
Səqatidir. Əbu Ubeyddən hədis, Əbu Sevrdən 
Şafei fiqhini öyrənmişdir. Haris əl-Mühasibi və 
Muhamməd ibn Əli Kəssabla görüşmüşdür. Mə-
ruf Kərhi və Əbu Hafs Həddadın söhbətlərində 
iştirak etmişdir. Təsəvvüf və təriqətlərdə “Seyyi-
dut-Taifə” ünvanı ilə anılır. Sünni təsəvvüf mək-
təbinin ən önəmli simalarındandır. 909-cu ildə 
(hicri 297) Bağdadda vəfat etmişdir. 

Cüneyd, balacalıqdan etibarən təsəvvüfə meyilli olmuş-
dur. Dayısı Seri Səqati onun bu qabiliyyətini inkişaf etdirmiş-
dir. Necə ki, Cüneyd yeddi yaşında ikən dayısı Seri Səqati 
yanındakı insanlara şükür haqqında söhbət edirdi. Dayısı Cü-
neyddən soruşdu:

– Oğlum, şükür nədir? 

Cüneyd:

– Allahın nemətlərini Ona qarşı üsyanda istifadə et-
məməkdir, – dedi.

Dayısı Seri Səqatinin bu cavabdan çox xoşu gəldi və ona:



– Oğlum, mənə elə gəlir ki, sənin Allahdan ən böyük nə-
sibin dilin olacaq, – dedi. Həqiqətən də təsəvvüf mövzusunda 
ən gözəl sözlər Cüneydə aiddir.

“Biz təsəvvüfü sözlə əldə etmədik, aclıq və dünyanı tərk 
etməklə əldə etdik” demişdir.

Onun təsəvvüf anlayışı Quran və Sünnə ilə eynilik ərz 
edirdi. Bu yola Qurani-Kərim əzbərləməyən və hədis yazma-
yan, Kitab və Sünnədən xəbərsiz şəxslərin tabe ola bilməyə-
cəyini ifadə etmişdir. “Allah Rəsulunun (s.ə.s) yolunu izləyən-
lərdən başqaları üçün Allaha gedən bütün yollar bağlıdır”, 
– demişdir.

Cüneydə görə, ağıllı insan Allahın qınayacağı işlər gör-
məyəndir. 

Belə demişdir: “Haqdan başqa bir şey səni əsir etdiyi 
müddətcə həqiqi qul ola bilməzsən”. 

İstiqamət və ibadətə davamlılığa önəm verərdi. “Necə ki, 
inci çıxarmaq üçün dənizə girən və inciləri tapdıqdan sonra 
geri qayıdan dalğıcın itirdiyi qazandığından daha çox oldu-
ğu kimi, qul da bir il Ona yönəldikdən sonra bir an Ondan 
dönərsə itirdiyi qazandığından çox olar”, – demişdir.

O, ixlası Allahla qul arasındakı sirr olaraq ifadə etmişdir. 
Mələk onu bilmir ki, savab yazsın. Şeytanın ondan xəbəri ol-
maz ki, onu pozsun. Nəfsin istəyi onu əyə bilməz.

Belə nəql edir:

“Bir gecə virdimi etmək üçün qalxdım. Həmişəki həzzi 
ala bilmədim. Təzədən yatmaq istədim. Lakin yata bilmədim. 
Bir az oturmaq istədim. Amma onu da bacarmadım. Çölə 
çıxdım. Gördüm ki, qapıda köhnə əbaya bürünmüş bir nəfər 
oturub. Məni gördü və başını qaldırdı:

– Ey Cüneyd, məni nə üçün bu qədər gözlətdin? – dedi.

– Vaxtsız gəlmisən, nə istəyirsən? – deyə soruşdum.

– Nəfsin xəstəliyi, nəfsə nə vaxt əlac olar? – deyə so-
ruşdu.

– Nəfsin istək və arzularına qarşı çıxdıqda xəstəliyi ona 
əlac olar”, – dedim. 

Həmin şəxs öz-özünə belə deməyə başladı:

– Eşit ey nəfs, mən bunu sənə yeddi dəfə təkrarladım. 
Lakin sən bunu Cüneyddən eşitmədikcə qəbul etmədin. 

Sonra çıxıb getdi.

Qeybətdən çəkinərdi

Qeybətdən, hətta pis zəndən belə çəkinərdi. Bunun sə-
bəbini belə izah edərdi:

– Bir gün Şüniziyyə məscidində oturub cənazə namazı 
üçün camaatı gözləyirdim. Bu əsnada bir fəqir gördüm, ha-
lından ibadət əhli olduğu bilinirdi. Lakin dilənməklə məşğul 
idi. Öz-özümə: “Bu sağlam insandır. Dilənmək əvəzinə işləsə 
daha yaxşı olmazmı?” – deyə düşündüm. O gecə virdimə 
qalxa bilmədim və yuxuda mənə bir qabın içində həmin fəqi-
rin ətini verib “bunu ye!” – dedilər.

– Mən onun qeybətini etmədim ki, – dedikdə:

– Sənin kimi bir insanın belə düşünməsi xoş deyil, dərhal 
get və ondan halallıq istə, – dedilər.

Sabahı həmin şəxsin ardınca düşdüm, gördüm bir yerdə 
yarpaq yığır. Yanına yaxınlaşıb salam verdim. Mənə:

– Bir daha belə bir şey edəcəksən? – dedi. Mən də:



– Xeyr, – dedim. 

Cüneyd Bağdadidən bir gün:

– Tövhidin əsli nədir? – deyə soruşdular. Belə qarşılıq 
verdi:

– Qulun sonunun əvvəli ilə eyni olması, canın bədən 
qəfəsinə girməzdən əvvəlki halı kimidir.

Təsəvvüf haqqında

Ona görə təsəvvüf:

Allahın zatından başqa heç bir şeyə maraq duymadan, 
yalnız Onunla olmaqdır. Sülhü olmayan bir cəngdir. Al-
lah-Təala bir mürid üçün xeyir diləyərsə, onu həqiqi sufilər 
karvanına qatar və onu saxta sofulardan qoruyar. 

Təsəvvüf səkkiz peyğəmbərin, səkkiz fərqli xüsusiyyətini 
bir yerə cəmləməkdir:

1. Hz. İbrahimin (ə.s) səxavətini,

2. Hz. İsmailin (ə.s) riza və təslimiyyətini,

3. Hz. Eyyubun (ə.s) səbrini,

4. Hz. Zəkəriyyənin (ə.s) üç gün işarətlə danışmasını,

5. Hz. Yəhyanın (ə.s) qəribliyini,

6. Hz. Musanın (ə.s) suf (yun paltar) geyinməsini,

7. Hz. İsanın (ə.s) yolçuluğunu,

8. Hz. Muhammədin (s.ə.s) fəqirlik və zöhdünü.

Dünya ilə axirətin eyni qəlbdə birləşə bilməyəcəyini, qəl-
bin axirətə məskən olmaq üçün dünyəvi şeylərdən təmizlən-
məli olduğunu demişdir. 

– Mərifət hərəkət etməklə, yoxsa özlüyündən yaranır? – 
deyə soruşanlara belə cavab vermişdir:

– Əşyanın əsli iki şeylə öyrənilir: Biri duyğular, digəri isə 
dəlillərdir. Görülən şeylər duyğularla, görülməyənlər isə dəlillə 
başa düşülür. Allah-Təalanı görə bilmədiyimizə görə, Onu ta-
nımaq dəlil və araşdırmaqla mümkündür. Çünki qeyb ancaq 
dəlillərlə bilinə bilər.

Cüneydin imtahanı

Bütün Haqq dostu könül ərləri kimi o da bir çox bəlala-
ra məruz qalmışdır. Bir müddət insanlardan uzaqlaşıb özünü 
zikrə verməsi belə bəzi insanları narahat etdi. Onu xəlifəyə 
şikayət etdilər. Xəlifə onu imtahan etmək üçün gözəl və çox 
sevdiyi bir cariyəsini, gözəl paltarlar geyindirərək və bəzə-
dərək onun yanına göndərdi. Cariyəyə belə tapşırdı:

– Cüneydin yanına çatdıqda üzünü aç, bütün gözəlliyin-
lə özünü ona təqdim et, “heç kimsəm və sərvətim yoxdur, 
qəlbimi dünya işlərindən uzaqlaşdırdım. Sənin söhbətlərində 
iştirak edib sənə mürid olmaq, qalan ömrümü ibadət və itaətlə 
keçirmək istəyirəm”, – de. İnandırıcı şəkildə bunları dedikdən 
sonra örtüyünü aç dedi.

Cariyə, bir xidmətçi ilə Cüneydin evinə gəldi, içəri girdi və 
ona deyilənləri artıqlaması ilə yerinə yetirdi. Cüneyd cariyənin 
dediklərini dinləyərkən bir ara gözü ona sataşdı. Lakin ona 
cavab vermədi. Cariyə sözlərini təkrarlayarkən Cüneyd başını 
qaldırıb dərin bir “ah” çəkərək nəfəsini cariyənin üzünə üfür-
dü. Cariyə onun heybəti qarşısında huşsuz halda yerə yıxıldı. 
Bunu xəlifəyə xəbər verdilər. Xəlifə etdiyindən peşman oldu. 
“Belə bir şəxsin hüzuruna gedib onu ziyarət etmək lazımdır”, 
– deyərək onun yanına gəldi. Cüneyddən soruşdu:



– Belə gözəl bir cariyəyə bunu etməyə qəlbin necə razı 
oldu?

Cüneyd:

– Ey möminlərin əmiri, sənin möminlərə qarşı şəfqətin 
qırx illik çilə ilə əldə edilən halı bərbad etmək üçündür? Elə 
edənə belə cavab verərlər, – dedi.

Bu hadisədən sonra Cüneydin şöhrəti artdı və dövrünün 
mötəbər şeyxi oldu. 

Xirqə və yanıq qəlb

Cüneyd zöhd yoluna qədəm qoymasına və təsəvvüf yo-
lunda olmasına baxmayaraq alimlər kimi geyinərdi. “Nə üçün 
sufilərin xirqəsi kimi xirqə geyinmirsən?” – deyə soruşanlara:

– Xirqə və yamaqlı geyim geyinməyin fayda verəcəyinə 
inansaydım, dəmirdən və atəşdən paltar düzəltdirib geyinər-
dim. Amma qəlbimə: “Etibar xirqəyə deyil, yanıq qəlbədir”, 
– şəklində ilham gəlir, qarşılığını verdi. 

Cüneyd bir gün dostu Əbu Bəkir Şiblini “lə həvlə və lə 
quvvətə illə billəh” – deyərkən gördü:

– Bu söz qəlbi sıxılanların kəlamıdır, qəlb sıxıntısı isə qə-
zaya riza göstərməməkdən qaynaqlanır, – deyərək onu tən-
behlədi.

Dünyalıq qarşısında

Dünyaya dəyər verməyənlərdən idi. Bir gün bir zəngin 
onun önünə beş yüz qızıl qoydu. Cüneyd soruşdu: 

– Bundan başqa bir şeyin var? 

Həmin adam:

– Özü də bir çox şeyim var, – dedi. Cüneyd:

– Sənə daha artığı lazımdır? – deyə soruşduqda o:

– Bəli, – dedi. Bunu eşidən Cüneyd belə qarşılıq verdi:

– Elədirsə bunları geri götür. Çünki sən məndən daha 
çox bunlara möhtacsan. Mənim heç bir şeyim yoxdur, lakin 
bunlara ehtiyacım da yoxdur. Çünki mal-mülk başqa ehtiyac-
lara qapı açır.

Cüneyd belə demişdir:

Haqla qulları arasında dörd dəniz vardır. Qul bunları keç-
mədikcə Haqqa vasil ola bilməz. Onların: 

Birincisi dünyadır, gəmisi zöhddür. 

İkincisi insanlardır, bunun gəmisi insanlardan uzaqlaş-
maq və yalnızlıqdır.

Üçüncüsü iblisdir, bundan qurtuluş ona nifrət etməkdir.

Dördüncüsü nəfsdir, bunun gəmisi də arzularına müxalif 
davranmaqdır.

Cüneyd təsəvvüf imamlarındandır. Gözəl söz və nəsihət-
ləri, həmçinin risalələri dövrümüzə qədər gəlib çatmışdır.33

- rahmətullahi aleyh –

İBN MƏSRUQ TUSİ
quddisə sirruh

Adı Əhməd ibn Muhamməd, künyəsi 
Əbul-Abbas, nisbəsi ət-Tusidir. İbn Məsruq adı 
ilə tanınmışdır. Əslən Tus şəhərindəndir. Bu-
rada elm öyrənmişdir. Bağdadda yaşamışdır. 
Haris Mühasibi, Seri Səqati və Muhamməd 
ibn Hüseyn əl-Burculaninin söhbətlərində iş-
tirak etmişdir. Əbu Əli Rudbarinin ustadıdır. 
Muhamməd ibn Bəkkar, Şeyban ibn Fərrux 
və Əhməd ibn Hənbəl kimi mühəddislərdən 
hədis rəvayət etmişdir. Cəfər əl-Xuldi və İbn 
Ubeyd əl-Əskəri ondan hədis nəql etmişdir. 
Qaynaqlarda qənaətlə əlaqəli risaləsinin ol-
duğu bildirilir. 910-cu ildə (hicri 298) səksən 
dörd yaşında vəfat etmişdir.

İbn Məsruq Cüneyd Bağdadi ilə yaxın dost idi. Bir-birilə-
rinə gözəl zənn bəsləyirdilər. Hətta bir dəfə ondan: “Dövrümü-
zün qütbü kimdir?” – deyə soruşulduqda: “Tam bilinməsə də 
Cüneydin olma ehtimalı böyükdür”, – deyə qarşılıq vermişdir. 
Təmkin əhli qırx sufiyə xidmət etdiyini bildirmişdir.

İbn Məsruq zöhd və təqvasıyla, xüsusilə riyazəti ilə məşhur 
sufilərdəndir. Riyazətə düşkünlüyü səbəbilə həftədə sadəcə bir 
dəfə yemək yeyərdi. Cümə günləri dinlədiyi vəzlərin təsiri ilə 
xəstələnər və yemək-içməkdən kəsilərdi. 

Təqva mövzusunda fikir bildirən sufilərdəndir. Xovfun 
rəcadan çox olmasının lüzumuna inanırdı. Təqva, “Gözlərini 
dünyaya dikməmək, qəlbində dünyaya yer verməməkdir”, – 

demişdir. Təqvaya sahib olan insanın dünyadan üz çevirməsi-
nin çətin olmayacağını ifadə etmişdir. 

Belə demişdir: Haqdan başqası ilə sevinc duyub xoşbəxt 
olanın sevinci dərd doğurar. Ünsiyyəti Rəbbinin xidmətindən 
başqa yerdə olanın ünsiyyəti sıxıntı gətirər. Çünki Haqdan 
başqa hər şey fanidir. Fani ilə sevinən ona nə isə olduqda 
qəm-qüssəyə bürünər. Haqqın xidmətindən başqa hər şey 
boşdur. Sıxıntı və dərdlərin əsas səbəbi Ondan başqasını gör-
məkdir.

İbn Məsruq qəlbinə gələn düşüncələr mövzusunda Allahla 
müraqəbə halında olanı Allahın qoruyacağını ifadə etmişdir. 
Mərifətə talib olmadan öncə müridlik mərtəbələrini möhkəm-
ləndirməyən kimsənin cəhalət içində olduğuna inanırdı. Töv-
bəsini tamamlamadan mürid olmağa çalışanın nə axtardığının 
fərqində olmadığını bildirmişdir. Nə axtardığının fərqində ol-
mayan, tapdığının da fərqində ola bilməz.

Mərifət ağacının peşmanlıq suyu ilə sulanmasının lazım 
olduğunu, eşq ağacının isə sevgilinin arzusuna uymaqla böyü-
yəcəyini ifadə etmişdir.

Hal (batin) elmi ilə qiyam (zahir) elmini müqayisə edər və 
hal elmini yəqinlik duyğusunu qazanmaq yönündən daha tə-
sirli sayardı. Allah-Təala dünyanı “yalnızlıq” damğası ilə dam-
ğalamışdır ki, itaət əhli olanlar Allahdan başqasına bel bağ-
lamasınlar. Möminlərin haqqına göstərilən hörmətin Allahın 
haqqına hörmət olduğunu bildirmişdir. Təqvanın həqiqətinə 
ancaq bu şəkildə çatmaq olar.

İbn Məsruq qonaqpərvər insan idi. Qonaqlarına xidmət 
etməkdən zövq alardı. Belə ki, bir qonağına belə demişdir:

– Qonaq qalmaq üç gündür. Bundan artıq qalsan, mənə 
ikram etmiş olarsan.



– Təvəkkül nədir? – deyə soruşanlara:

– Qəlbən Allaha güvənməkdir, – deyə cavab vermişdir.

Bir dəfə də təvəkkül haqqında belə demişdir: “Sənin əley-
hinə olacaq şeydən uzaqlaşaraq sənin lehinə olanla məşğul 
olmağındır”.

Zahid, Allahla bərabər olmağı heç bir xəzinəyə dəyiş-
məyəndir. Ona görə, ora-bura çox baxmaq qəlbdən mərifə-
ti-ilahini uzaqlaşdırar. 

Sadəcə ağlın fayda verməyəcəyini və sadəcə ağlına gü-
vənənlərin həlak olacağını bildirmişdir. Sevgini sevəni sevilənə 
bağlayan və sevilənin sevəninə vurduğu gəm olaraq görürdü.

Təsəvvüf haqqında soruşdular. Belə cavab verdi:

– Təsəvvüf qəlbi təmizləmək və qəlbi lazım olana bağla-
maqdır.

Səma

Səma mövzusunda belə demişdir. 

Halı sağlam, elmdə imam, zahirdə və batində istiqamət 
üzrə olmayan dərvişlərə səma etmək yaraşmaz. Bizim kimilərə 
isə, səma heç yaraşmır. Çünki bizim qəlbimiz hələlik ibadətlər-
lə ülfət halında deyil. Nəfsimizi öz halına buraxsaq və səmanı 
mübah saysaq, bu bizi başqa rüxsətlərə yönləndirər.

Səma, bilindiyi kimi, başlanğıcda şeir və ilahilər oxuyub 
dinləmək və bunlarla vəcd axtarmaq yolu idi. Məclisdə olanla-
rı ilahi mesajı almağa hazırlamaq üsulu idi. Sonralar təsəvvüfi 
musiqi mənasında işlənmişdir. Türkcədə isə bir təriqətin (Möv-
ləvilik) zikr və ibadətinin xüsusi adı olmuşdur. Fiqh və təsəvvüf 
kitablarında “səma” deyildikdə, ümumiyyətlə, nəzərdə tutulan 
təsəvvüf musiqisidir. 

Rəbbi tərbiyəçisi olanı heç kim məğlub edə və ona mənfi 
təsir göstərə bilməz. Çünki tərbiyəçisi Rəbbi olan arifin ən çox 
qorxduğu şey Haqqın rizasından uzaqlaşmaqdır.

Ömrün dəyərli sərmayə olduğuna inanırdı. İnsanın doğul-
duğu andan etibarən ömrünü laqeydcəsinə tükətdiyini deyərdi. 
Möminin zikrlə, münafiqin isə yeməklə güclü olacağını bildir-
mişdir. 

Gənclik dövründəki ibadətlərə sevinər və həmin ibadətlərə 
həsrət duyardı. “Müridliyimin ilk illərində gümrah və iradəm 
sağlam idi. Gənc olduğum üçün çox ibadət edə bilirdim. Çətin-
liklər məni qorxutmurdu. Müəyyən vaxtlarda çətinliklərim olsa 
da, bu, məni yolumdan döndərmirdi. Əksinə, mən vüslətə 
doğru hərəkət edirdim. Amma indi fətrət dövrümü yaşayıram. 
Keçmişdə boşa keçirdiyim zamanlarıma heyfsilənirəm, yaxşı 
günlərimə həsrət duyuram. İndi isə boş vaxt tapa bilmirəm”.

Bir gün qonaqlıq vermişdi. Dəvətlilər növbə ilə gəldilər. 
Lakin içlərində bir nəfər dəvətsiz insan vardı. İbn Məsruq 
dəvətsiz gələn şəxsi gördükdə dərhal onu qarşıladı və ona di-
gərlərindən daha artıq iltifat göstərdi. Səbəbini soruşanlara:

– Mən ona nə qədər iltifat edib təvazö göstərsəm azdır. 
Çünki o, təvazökarlıq edib mənim məclisimə qonaq oldu. 
Onun bu yaxşılığına necə qarşılıq verə bilərəm? – deyərək ca-
vab verdi.34

 – rahmətullahi aleyh –

